
АЛАГАЛАЖӘА

Ауаҩы адунеи иқәу ԥсы зхоу зегьы раасҭа дҟәыӷоуп, идырра ҳа-
ракуп, ихәыцра ҵаулоуп. Ицәеижь аиҿартәышьеи аусушьеи рыла 
аԥстәқәа дыргәакьоуп. Иуҳәар ауеит ауаҩы цәеижьла аԥстәқәа 
«драшьоуп», дыррылеи хәыцшьалеи «дынцәоуп» ҳәа.

Ауаҩы адгьыл зегьы имҽхеикит, аԥсабара амаӡақәа аҵдырааны 
ихы иаирхәоит, амза ишьапы ықәиргылоит, џьашьахәыс иаԥимҵаз 
арбану – иԥсабаратәым аԥсҭазаара инаркны шьаҭанкыла аԥсҭаза-
ара зегьы ықәызхуа абџьар аҟынӡа. Ауаҩытәыҩса иҟазаратә, иҵа-
радырратә ҳаракыра зыбзоуроу ицәеижь иамоу иҷыдоу аиҿкаара 
бзиа ауп (ихбаҩлаша, инапқәа, ибыз уб.иҵ.).

Ауаҩы ахдырра ҳаракы аниоу аахыс уи ихы дазҿлымҳауп. 
Ажәы тәӡа ауаҩы иҭҵаара хацдыркит ҳазҭоу аера ҟалаанӡа. Уи ус 
шакәу агәра ҳдыргоит ажәытә ҩыратә хыҵхырҭақәа. Ҳазну аам-
ҭазтәи ауаҩы иҵара иазку амаҭәарқәа (ауаҩы ибиологиа, антро-
пологиа, анатомиа, афизиологиа, амедицина, аетнографиа, аҭоу-
рых, аҟазара, археологиа уб.иҵ.) рышьаҭақәа еиларсуп.

Ауаҩы иеизҳара амҩа зеиԥшраз ауаатәыҩса гәыԥ-гәыԥла, раса-
ла рцәеижь злеиԥшым аҷыдарақәа рҵакы, рҭеиҭԥши аԥсабареи 
ахьынӡеидҳәалоу ҭнаҵаауеит ауаҩҵара – антропологиа. Атермин 
«антропологиа» аагоуп абырзен бызшәахьтә, иаанаго антропос – 
ауаҩы, логос – аҵара, ҳәа ауп.

Ауаҩы иҭҵаара иазку амаҭәарқәа зегьы иреиҳабуп анатомиа. 
Уи шьаҭас ирыман амедицинатә дыррақәа, ауаҩи аԥстәқәеи рмор-
фологиа, афизиологиатә дыррақәа уб.иҵ. Ауаҩы иеиҿартәышьа 
ҵара, уи ахәҭақәа рыхьыӡқәа рышьақәыргылара аҵарауаа аҿуи-
жьҭеи акыр шәышықәса ҵуеит. Ҵарак аҳасабала анатомиа хархәа-
ра иухьан Ажәытә мысра (Древний Египет) х-нызқь шықәса уажә 
аԥхьа. Ажәытә бырзентәыла (Древняя Греция) ашьаҭа акит аме-
дицина. Уаҟа ишьақәгылеит раԥхьаӡатәи анатомиатә хьыӡқәа. 



4

Урҭ рҟынтәи иахьатәи амедицина иазынхеит ажәақәа рацәа-
ны. Усҟантәи ахәшәтәыҩцәа ҟазацәа дуқәа Ҳиппократ (460-377 
ҳ.ш.ҟ.), Аристотель (384-322 ш. ҳ.ҟ.) уб. иҵ. иҟарҵеит амедици-
наҿы раԥхьатәи ашьаҿақәа. Анаҩстәи амедицина аҿиара мҩа 
(анатомиагьы назлоу) ауаҩытәыҩса иҵарадырратә еизҳаратә мҩа 
иадҳәалан. Ажәакала, анатомиатә дыррақәа ауаҩы иҵара ауасхыр 
азышьҭарҵеит.

Ари ашәҟәы еиҳараӡак изызку ауаҩы ицәеижь (иорганизм) 
аиҿартәышьеи уи аусушьеи реилыркаара ауп. Ари аус хада иа ва-
гы лоуп даҽакгьы – ацәеижьхәҭақәа (органы) рыхьыӡқәеи атер-
минқәеи рышьақәыргылара, урҭ анатомиа маҭәарны аҵараан 
реиҭаҳәараҿы ахархәара роуртә рырманшәалара. Ас еиԥш иҟоу 
ашә ҟәы аԥҵара ахәҭаны иԥхьаӡан еиҳаракгьы аԥсуа ҵарадыр ра-
ҿы ауа ҩы ибиологиа, – ицәеижь аиҿартәышьа, аусушьа, аизҳашьа, 
ацәеижьхәҭақәа аԥсышәала рыхьӡқәа ртәы зҳәо усумҭа еизадак 
иахьанӡа иахьаԥҵам азы. Иахьазын ҳҵараиурҭақәа ирҭоу аҿар, урҭ 
рырҵаҩцәа, ирымам ауаҩы ицәеижьи уи ахәҭақәеи рыхьыӡқәеи 
реиҿартәышьеи ртәы зҳәо рҵага шәҟәык.

Аетнографиатә нҵамҭақәа рҿы амедицинатә терминқәа хар -
хәара роухьеит. Ажәарқәа рҿы икьыԥхьу ацәеижьхәҭақәа ры хьыӡ  -
қәагьы маҷым, аха урҭ зегь ԥсаҟьоуп, инамҩатәшәа иры ла цәа -
жәоуп, аԥхьаҩ ианиҭаху имԥыхьашәартә иеидкылам, ацәеи жьхә-
ҭа  қәа рыхьӡқәагьы атерминқәа раҳасабала аус рыдулам, иеи ма-
раха ратә иҟаҵам (аунификациа рызум).

Ашәҟәы аҿы хархәара рызууп аԥсуа жәлар рыԥсҭазаараҿы иу-
ԥылауа ауаҩы ицәеижь ахәҭақәа рыхьыӡқәеи, урҭ русура иад ҳәалоу 
алексикеи. Зҿлымҳара рыҭоуп ацәеижьхәҭақәа ҭыԥс ирзалху арба-
ра (топография органов), ахьӡқәа хархәара анроуа рҳәара арман-
шәалара. Араҟа ианӡам ауаҩы нарԥшыгада илабара иазышьҭым-
хуа ауаҩы ицәеижь асса еиҿартәышьа (микроанатомиа).

Ашәҟәы иагәылоу асахьақәа рхыԥхьаӡара хымԥада имаҷуп, 
анатомиа аҵараан ацәеижьхәҭақәа рсахьақәа убозароуп. Уи азы 
ауа ҩы ицәеижь ахәҭақәа ратлас аԥсышәала иҭыжьтәуп, уаанӡа 
цхы  раагӡак аҳасаб ала ари ашәҟәы хархәара ауеит.

Ауаҩы ицәеижьхәҭақәа рыхьӡқәа аԥсышәала рышьақәыргы-
лара иамоу ауадаҩрақәа ируакуп аԥсуа диалектқәа еицырзеиԥ-

шу ажәа аԥшаара, хархәара азура. Автор араҟа хархәара рзиуит 
асахьаркыратә литератураҿы иаҳа хархәара зоухьоу ажәақәа рва-
риантқәа. Автор изы иуадаҩын акьыԥхь ианылахьоу, еиҳаракгьы 
ажәарқәа иргәылалаз ажәақәа мап рыцәкра, мамзаргьы рыԥ-
сахра, уеизгьы ус еиԥш аиҭакра зықәшәаз атерминқәагьы маҷым 
иаҳҳәап, подбородок ашәҟәы ианырҵахьан ииашамкәа аҟаԥҵәа 
ҳәа, уи иаанагауа ацламҳәа аҵаҟатәи ацәеизыҵәара ауп «под-
бородок» аԥсышәала иахьӡу ацламкәыгә ауп, ахәламшәы урыс-
шәала иахьӡу глотка ауп, ашәҟәы ианырҵахьеит гортань ҳәа, 
ажәтә урысшәала – бедренная кость, иркьыԥхьхьеит аԥылгыды 
ҳәа, ашьаргәацәбаҩқәа урысшәала кости голени – аԥымаҵә ҳәа. 
Аԥылгыди аԥымаҵәи кәацжьыхәҭақәоуп, урҭ анатомиатә тер-
минқәа раҳасаб ала хархәара зиашахом. Ус еиԥш иҟаз аилахәа-
рақәа рыриашарақәагьы мап ацәкымызт, иҟоуп аԥсшәаҿы ҩба-
хԥа хьӡы змоу ацәеижьхәҭақәа, урҭ рахьтә автор иалихит изызку 
аус иахаршалоу ахьӡ, иаҳҳәап, диафрагма азы аԥсуаа ирҳәоит акаҭ, 
аԥрал, ауардалцәа, ажьыҵҟьа. Урҭ рахьтә ажьыҵҟьа хархәара азуп, 
егьырҭ вариантны ажәар аҿы иарбоуп. Ажәа клетка – аԥсышәала 
акьыԥхь ианылахьан ҩ-варианткны – абыцаҟьа, аԥыркы ҳәа. Ав-
тор иаҳа иеиӷьны ибоит хархәара аҭазар ажәа ахац, усҟан ткань 
аԥсышәала иахьӡаҳҵар ауеит ахацыркыра ҳәа, избанзар иеиԥшу 
ахацқәа ргәыԥ (азеиԥш ус иаҿу) ирыхьӡуп ахацыркыра – ткань 
ҳәа. Иаҳҳәап ажьышәатә хацыркыра – мышечная ткань абаҩтә 
хацыркыра – костная ткань уб.иҵ. Егьырҭ ажәақәа – аԥыркы, 
абыцаҟьа ус еиԥш иҟоу ахархәара рыҭаразы иманшәалам, уҿаҿы 
изааиуам.

Ахац (клетка), терминк аҳасабала абиологиатә ҵарадырраҿы 
рацәаџьара иуԥылоит. Ашколтә маҭәарқәа (ботаника, зоологиа, 
ауаҩы ианатомиа, азеиԥш биологиа) ианырхысуа ари ажәа зегь 
реиҳа иуԥыло ажәоуп. Иара ахац ахаҭа цәеижьхәҭак аҳасабала ми-
кроскопла иахәаԥшуеит, аиҿартәышьа рҵоит. Аԥсышәала ихьӡы-
даз ацәеижьхәҭақәа рыхьӡқәа ишьақәырӷәӷәоу жәларбжьаратәи 
анатомиатә терминқәа рышьақәгылашьақәа ирҿырԥшуп, урҭ реи-
ҳарак алатын бызшәахьтә иаагоуп.

Ашәҟәы иануп ахац (клетка) ахаҭа аиҿартәышьа, аҩныҵҟар-
шыра уаталақәа (эндокринные железы), ашьаҵара (серология) 

ирызку ахәҭақәа. Иркьаҿны акәзаргьы иануп анервқәеи ашьа-
дақәеи рҵакырақәагьы.

Ашәҟәы иану асахьақәа аагоуп еиуеиԥшым арҵага шәҟәқәа 
рҟынтәи. Зегь реиҳа ахархәара рызун ауаҩы ианатомиатә атласқәа 
(Р.Д. Синельникови В.И. Минченкои Р.П. Самусови раԥҵамҭақәа).

Ашәҟәы аус адулараан атерминқәа рышьақәыргылараҿы ац хы-
раара ҟарҵеит Д.И. Гәлиа ихьӡ зху Аԥсуаҭҵааратә институт аҵа -
радырратә усзуҩцәа Б.Гь Џьонуа, А.Џь. Хьециа, Л.Р. Ҳагба.

Ашәҟәы аҭыжьраз акьыԥхь азырхиараҿы хаҭала лџьабаа ра-
цәоуп Ламара Чамагәуаԥҳа.

Инеидкыланы, ашәҟәы зџьабаа аду зегьы иҭабуп ҳәа расҳәоит.

I. АУАҨЫ ДЫШШОУ

Ауаҩы дызусҭоу, иҭоурых, дахьынтәаауа, наҟ-наҟ иԥеиԥшу 
ртәы иркьаҿны аҳәара залшом. Уи иркьаҿны акәым инеиҵыхӡоу 
аусумҭақәа рҿгьы цқьа ирзымыӡбац зҵаароуп. Афилософцәа, 
адунеи уи иану аԥсабареи рыҿиашьа иахәаԥшны иеиуеиԥшым 
агәаанагарақәа рҳәоит ауаҩы аԥсабара дшахылҵыз азы. Уеиз-
гьы иҩашьом ауаҩы адунеи аҿы алшара ду иҭаны дызшаз иара 
иаҵкыс зылшоз даҽа мчык шакәу.

Ауаҩы ишьақәгылара иаалырҟьан иҟалаз усым. Уи аамҭа еи-
ҵыхын акыр миллион шықәсақәа рҟынӡа. Зегь раԥхьаӡа ир гы-
ланы иҳәатәуп – ауаҩы ҷыдара хаданы ишиоуз ахәыцра. Ахәыц-
ра илшо даныҟала инаркны ауп иахьатәи ауаҩы иҭеиҭ ԥши 
иҟазшьеи аниоузгьы.

Аамҭала иахьатәи ауаҩы аԥсабараҿы ицәырҵра ҟалеижь ҭеи 
иҵуеит 50 нызқь шықәса инареиҳаны, ҭыԥла – Африка амра гы-
лара – аладахьтәи, аҿацәқәа рҟны ҳәа иԥхьаӡоуп. Усҟан уаҟа, 
ауа   ҩы дзыхшаз ҳәа иҟаз, ақьырсиантә нцәахаҵара ишаҳәо 
еиԥш – Адами Евеи ракәзу, англыз ԥсабараҭҵааҩ ду Чарлз 
Дар вин иши ҳәоз еиԥш – амаамынқәа ракәзу, аԥсуа лакәқәа 
рҿы зыӡбахә ҳәоу – абнауаа ракәзу аӡәгьы издыруам. Уеизгьы, 
аҵа рауаа ирҳәоит х-гәаанагарак: актәи – ауаҩы акосмос ахьтә 
мчык даанагеит, нас дыҿиеит, адгьыл имҽхеикит, ихымҩаԥ-
гашьа акосмос ахьтә ахылаԥшра амоуп, наҟ-наҟтәи иԥеиԥш 
еилкаам; аҩбатәи – ауа ҩы анцәа игәаԥхарала дшоуп, анцәа 
ихаҭа иҭеиҭԥш ииҭеит, аԥсы ихаиҵеит, ихымҩаԥгашьа ибоит, 
иԥеиԥшгьы анцәа инапы иануп; ахԥатәи – аизҳазыӷьара (эво-
люция) дал ҵшәоуп, дызхылҵҵәҟьаз ауаҩы иеиԥшыз амаа-
мынқәа роуп (адунеи уажәы ианыӡаахьеит), ихы иара дахылаԥ-
шуеит, иԥеиԥш макьана еилкаам.

Аҵарауаа иаҳа иазхьаԥшуеит ахԥатәи – ауаҩы амаамын иеи-
ԥшу аԥстәқәа дырхылҵит ҳәа шьақәзырӷәӷәо агәаанагара. Уи 
излаҳәо ала ажәытәӡатәи ауаа иреиԥшыз амаамынқәеи раԥ-
хьаӡатәи ауааԥсыреи рыԥсыбаҩқәа (еиҳарак ахыбаҩқәа) иахьа-
тәи ауаа ртәқәа иреиԥшуп. Ус еиԥш иҟоу ахыбаҩқәа ишеибгоу, 
мамзаргьы рыԥҽыхақәа рацәаны адгьыл иҵырххьеит Африка, 
Еропа, Азиа рҿацәқәа рҟны, иара убас ажәытәӡантәи ауаҩы ихы-
баҩ аԥҽыхақәак рбахьеит ҳ-Кавказ аҩныҵҟагьы.

Ауаҩы аԥстәқәа дырҿыҵыртә, дуаҩхартә дҟазҵаз амзызқәа 
рахь ирыԥхьаӡоит ԥшьынаԥха аныҟәара данаҟәыҵ зых иақәиҭ-
хаз иаԥхьатәи ишьахәарқәа аусура уадаҩ иахьазкхаз, урҭқәа 
ирыхҟьаны иахьнапхаз, убри инадҳәаланы ацәажәара дахьа-
лагаз, ихбаҩлаша аҽахьеиҭанакыз, ахәыцра зцу ахымҩаԥгашьа 
илшо дахьыҟалаз.

Иҩашьом, ауаҩы адгьыл дықәнагала аахыс аамҭа рацәаӡа 
шца хьоугьы, ауаатәыҩса зегьы ишеизааигәоу, ишеицәтәымуаам.

Ауаҩы раԥхьатәи иҵәҩаншьап ахьаирсыз аҭыԥ ашьақәыргы-
лараҿ аҵарауаа ргәаанагарақәа еиқәшәом. Уамак ишьаҭаркым 
аҿырԥштәқәа рыла аҵарауаа ирҳәоит дахьышьақәгылаз, да хь-
уаҩхаз џьарак, ҭыԥзаҵәык аҟны шакәымыз атәы. Ауаҩы гәыԥ-
гәыԥла дыҿиеит акырџьара, урҭ агәыԥқәа лшаралеи хдыр ра-
леи еиҟарамызт, ҭеиҭԥшлагьы дара усҟан иаҳа иеицәыха ран. 
Хыԥхьаӡарала ауаа ианырацәаха, аԥсабара амчқәа ӷәӷәала тәи 
рҽеиҭакрақәа ирыхҟьаны ауааԥсыра аиҭанеиҭасрақәа ирықә-
шәеит, уаанӡа изнымиацыз агәыԥқәеи дареи аилаӡҩара амҩа 
ианылеит. Убасҟан ауп ауаатәыҩса ҟазшьалагьы ҭеиҭԥшлагьы 
иузеиҟәымҭхо, зегь уааны, рбиологиатә ҟазшьаҷыдарақәа рыла 
инеибеиԥшны ианыҟалаз.

Ауаҩы дануаҩха аахыс аамҭа рацәа шцахьоугьы, аилаӡҩара 
ӷәӷәа ауаҩы иҭоурыхаҿ ишымҩаԥысуазгьы, ҭеиҭԥшла, иахьатәи 
ауааԥсыра гәыԥ-гәыԥла излеиԥшымгьы рацәоуп. Уеизгьы, ауаа 
рҭеиҭԥш иамоу аҷыдарақәа реиҳарак шьҭрала иаауеит, из хыл-
ҵыз рахьынтә ирхылҵыз рахь ииасуеит, еиҭах ирнубаа лоит, 
абас абиԥарақәа еиҭныԥсахлауа ауаҩы иҭеиҭԥш иамоу арасатә 
ҷыдарақәа мԥсахӡакәа иаауеит.

Уажәы адунеи иануп ф-миллиардк инареиҳаны ауааԥсыра. 
Урҭ жәытәнатә аахыс идырҿиаз, еихарҳаз аусқәа ирылҵшәоуп 
иахьатәи ауаа ркультура, рыхдырра. Ҳәарас иаҭахузеи, ԥасатәи 
ауааԥсыра ҳрыдукылар иахьатәи ауааԥсыра ҳҭеиҭԥши ҳҟазшьеи 
акырӡа аҽшаԥсахызгьы ҩашьом.

Ажәытәан ауаҩы аԥсабара еиҳа дазааигәан, аԥсабара да-
иааиртә, ԥырхага ӷәӷәак аиҭартә алшара имамызт. Усҟан иеиз-
ҳара, иҿиара аамҭа еиҳа ишьшьылаҳан, ауаҩы иԥсҭазаараҿы 
аԥ сахра дуқәа ласы-лассы иԥыломызт, уи зыхҟьоз ауаҩы аԥсаба-
ра амаӡақәа ахьизымдыруази ихы иахьизамырхәози, мыруга ла 
дахьеибыҭамзи, хыԥхьаӡарала дахьмаҷзи ракәын.

Ауаҩы исоциалтә ҟазшьақәа – аицыхандеира, аицхыраара, 
аԥышәа аимдара, аҳәынҭқарра аргылара еизҳацыԥхьаӡа ахны-
ҟәгашьа маана ҿыцқәа иԥшаауеит, аԥсабара амаӡақәа акакала 
иаҵидыраауеит, ихы иаирхәоит. Аҵыхәтәаны ԥсы зхоу зегь реи-
ҳа идыруа, алшарагьы иманы дҟалеит. Ауаҩы дызну аԥсабараҿы 
иахьа даԥшәымоуп. Иаҵкыс зылшо ҳәа ари Адгьыл аҿы ԥсыз-
хоу акгьы ыҟам. Ус анакәха иаҳҳәар алшоит абас: ауаҩы иԥеиԥш 
иара инапы иануп, – ҳәа.

Ауаҩы дхәыцуеит. Ахәыцра ауаа зегь ишырҟазшьоугьы, уи 
аҵаулара, хырхарҭақәас иамоу хаз-хазуп дара зегьы рзын, дар-
бан уаҩызаалакгьы имоуп ихала ирҿио иара ида ҽаӡә инмыруа 
ахәыцра ҵаулақәа. Ауаа хаҭала рхәыцра амҽхак зыбзоуроу изла-
гылоу ауаа ирымырдауа аԥышәа аҟазшьақәа роуп. Дасу дызли-
ааз ауаа рбызшәа ибызшәахоит, ркультура илаҽуеит, иҟазшьа-
хоит, нас даншәлак уи аҟазшьа ма еихеиҳауеит, мамзаргьы иеи-
цеикуеит. Дасу ихәыцратә лшарақәа аҷыдарақәа шрымоугьы, 
ауаа зегьы иецырзеиԥшу, шьҭрала – дацла иԥахны иҳау, махәҭа 
рацәала еиларсу ахәыцратә зеиԥш ҟазшьа рымоуп.

Ауаа хәыцшьала еизааигәоу шырацәоу еиԥш, ҭеиҭԥшлагьы 
гәыԥ-гәыԥла еидукылар алшоит. Ауаҩы ихы идыруа даныҟа-
ла инаркны ихы дазҵаауан сзеиԥшроузеи, иссахьоузеи, сызлоу 
среиԥшума ҳәа. Ҵабыргынгьы ауаҩы дызлоу ауаа ҭеиҭԥшла, 
мамзаргьы ҟазшьала, дреиуамзар иара изын уи шьақәҟьаганы 
изыҟалар алшоит…

Нас дзеиԥшроузеи ҭеиҭԥшла иахьатәи ауаҩы?! – Ауаа зегь 
шоуп, ԥсызхоу реиҳарак реиԥш, аҳәса, ахацәа ҳәа ҩыџьара иша-
ны. Аԥсҭазаараҿы арҭ аҩганк хаз-хазны иҟам, иааизмырбыша 
еиҿагылара рымаӡам. Ахацәа «ирыгу» аҳәса «Ихадырҭәаа уеит», 
аҳәса «Ирыгу» ахацәа «ихадырҭәаауеит», ишеицу аҭагыла заа-
шьақәа зегьы ирнаалартә ишоуп. Ахаҵа мчыла деиҳауп, аха 
инарха еиҵоуп, аԥҳәыс мчла деиҵоуп, аха ллаӡара еиҳауп. Ахаҵа 
иҟазшьа иаҳа ихжәоуп, ицәеижьгьы џьаџьоуп, ихышәпаауп, 
аԥ ҳәыс лҟазшьа иаҳа итатоуп, лцәа-лжьгьы ԥшқоуп, иҵаӷоуп. 
Ахаҵа ажәла (аӷьажәла) рацәаны иҟьоит, аԥҳәыс лцәа-лжьы 
ахшара далашәартә, нас дахылҵыртә ишоуп. Убасҵәҟьоуп аха-
ҵеи аԥҳәыси рсоциалтә ԥсҭазаараҿгьы русқәа шхеибар ҭәаауа, 
ишҭибаго.

Ажәытә шәҟәҩырақәа (иаҳҳәап Абиблиа, Аҟәырҟан, ахаҳәҩы-
рақәа уб.иҵ.) рҿы џьаргьы иарбам «ауаа зегь зхылҵыз» ахаҵеи 
аԥҳәыси ирҭеиҭԥшыз атәы. Уеизгьы аҭоурыхтә нҵамҭақәеи аԥ-
сыбаҩқәеи рыла ишьақәыргылоуп – раԥхьатәи ауаа – (акрома-
нионцәа ҳәа изышьҭоу) аурыла (гыларыла) уажәтәиқәа раасҭаа 
кырӡа ишеиҵаз. Хԥаҟа нызқь шықәса уажә аԥхьагьы ахацәа 
ԥсыӡак аҟара (15-17 сантиметра) рура еиҵан. Ажәытәан ауаа 
рцәеижь иаҳа ижәпаны ахәы ақәын, рыцламҳәеи рхаԥыцқәеи 
иа ҳа идуқәан, иӷәӷәан, рацәак нырҵуамызт. «Ажәытәуааи» «аҿа-
тәуааи», рҭеиҭԥшқәа реиҿырԥшра иаҳнарбоит иара убас ацәеи-
жь хәҭақәа акырӡа рыҽшеиҭаркыз.

Иаагап, ахыбаҩ аиҿартәышьа. Ажәытәӡатәи ауаҩы ихыбаҩ 
ахәхәара еиҳан уажәтәи ауаҩы ихыбаҩ аасҭа. Усҟан ахбаҩлаша 
аҭра еиҳа ихәыҷын ахацламҳәа аасҭа, ахаҿы абаҩқәа хышәпаан, 
иаҳа идуун. Уажәтәи ауааԥсыра рхыбаҩқәа иаҳа икәымпылуп, 
ахбаҩлаша аҭра дууп, ахацламҳәа кьаҿуп, ахаҿыбаҩқәа ҵаӷоуп, 
иссоуп. Аиҭакрақәа ӷәӷәала изықәшәаз ацәеижьхәҭақәа иреи-
уоуп: анапы, ашьапы, ахаԥыцқәа, ахаҿы (аиҿкаашьа), аблақәа, 
алымҳақәа, арҳәарах ахәҭақәа, ацәа ажәпара, ацәа иақәу ахәы 
убас иҵегьы.

Иахьа адунеи иқәу ахацәа роура бжьаратәла инаӡоит 165 см., 
аҳәса 154 см. Иреиҵаӡоу аура змоу ажәларқәа (апигмеиқәа), 

нхоит Африка агәҭаны Андамантәи адгьылбжьахақәа рҿы, Фил-
липинқәа рҿы, нас Гвинеиа Ҿыц. иара убра Африка агәҭаны, зегь 
реиҳа ауаа кьаҿқәа ҳәа иԥхьаӡоу Бамбути апигмеиқәа зоура бжьа-
ратәла 144 см. ыҟоу рааигәара инхоит адунеиаҿы зегь реиҳа аура 
змоу ауаа ргәыԥ – Судантәи ануерцәа – 185 см. зоура бжьаратәла 
инаӡо. Ауаҩы иҭеиҭԥш аҷыдарақәа ируакуп икапан (ихьанҭа-
ра). Уи бжьаратәла ахацәа рҿы иартәоит 64 кг., аҳәса рҿы 58 кг. 
раҟара. Зықәра наӡоу ауаҩы икапан 45 кг. еиҵазар, мамзаргьы 
95 кг. иеиҳазар, иалшоит чымазарак ицәа иалазар. Ажьы мцхәы 
зқәу ауаа рацәоуп аҳәынҭқарра беиақәа рҿы. Ажьы маҷцәаны 
изқәу ауааԥсыра нхоит аҳәынҭқарра ӷарқәа рҿы. Ауаҩы даниуа 
ицәеижь «иазԥҟаны» иалоуп иоура заҟарахар алшо апрограмма 
(дызхылҵыз рахьтә шьҭрала иоуа). Ацәеижь акапан (ахьанҭара) 
усҟак шьҭрала еибаркым, шамаха уи зыдҳәалоу ахныҟәгашьеи 
агәызҩыдареи роуп. Ауаҩы ицәеижь иалоу агармонқәа мыцхә-
хар мамзаргьы имаҷцәахар, иҭеиҭԥш иааџьоушьаратә аҽеи-
ҭанакуеит. Убас, ахбаҩлаша аҵаҟа иадҳәалоу, расацк иаҟароу 
агипофиз иалҵуа агармон анмаҷцәахалак ауаҩы мыцхәы дыԥ-
сылахоит, ажьы рацәа икуеит, иалшоит иҽизышьҭымхуа аҟынӡа 
ажьы иқәлар. Уи агармон мыцхәцәахар ацәеижь ҵыкәкәоит, 
аҳаидеи хҽуеит, иагхо ишнеиуа аҵыхәтәаны иагьҭахоит. Иара 
убри расацк иаҟароу агипофиз аԥхьатәи ахәҭа иалҵуеит аура 
агармонгьы. Уи агармон амаҷхара аура аркьаҿуеит, амцхәхара 
иахҟьаны ауаҩы иоура духоит.

Ауаҩытәыҩса имч, илшара заҟароу шамаха иҭеиҭԥши ишәа-
гааи ирыдҳәалоуп. мчхаралагьы ҭеиҭԥшлагьы ауаа зегь шоуп 
гәыԥ-гәыԥла, урҭ еизааигәоуп шьҭрала, мамзаргьы ҭыԥк аҿы 
иеи цануп, рыхандеишьа, рыхныҟәгашьа еиднакылоит. Агаҿа-
уаа, ашьхаруаа, аҩадауаа, аладауаа, ашоура ӷәӷәаҿы, ахьҭацә-
гьаҿы инхо ауаа рцәеижь аҷыдарақәа шхаз-хазу еиԥш рымчха-
рақәагьы еиԥшым. Кәтаӷьк иалҵны иеициз ракәзаргьы, ҩыџьа 
зынӡа иеиԥшу ауаа адунеиаҿы иҟаӡам. Уи аԥсабара ԥҟаран иа-
моуп. Ега убас иҟазаргьы ауаа зегьы рзын аԥшаара ауеит дара 
зегьы злеиԥшу аҷыдарақәа.

Ауаҩы ицәеижь анормаҿы ианыҟоу ҷыдарақәас иамоу

Ауаа зегьы рзы бжьаратәла нормас иԥхьаӡатәу ацәеижь азеи-
ԥштә ҟазшьарбагақәа шьақәыргылоуп.

Ауаҩы дарбанзаалак дануп ихатәы еизҳарамҩа (онтогенез). 
Уи ахы акуеит иан лцәа даналашәа инаркны, иеизҳара аамҭа 
аих шашьа иамоуп ахатәы ҷыдарақәа.

Зықәра наӡоу ауаҩы (30 шықәса зхыҵуа) илымҳа иаҳауа аб-
жьы цәқәырԥақәа роура наӡоит 16-20 нызқь Герц рҟынӡа. Уи аҵ-
кьыс икьаҿу ацәқәырԥақәа ауаҩы илымҳа иаҳаӡом, урҭ иреиҳау 
ацәқәырԥақәа илымҳа иҭаҩыр иалшоит илымҳа аӷәаӷәа ԥыр-
жәар, ддырдагәар.

Ауаҩы, иблақәа 10 сантиметрак рнаҩс ауп еилыкка иахьырбо. 
Аиашазы уи аҵкьыс иааигәоу абара даргәаҟратәгьы дыҟам.

Имариоу аус данаҿу, уахыки ҽнаки рыла иифо ачыс иалаза-
роуп 80-100 г. раҟара ацил, 25-50 мг. раҟара аскорбинтә ҵәыҵәы-
ра, 50 мг. раҟара аникотинтә ҵәыҵәыра, миллиграмк В1 захьӡу 
авитамини акаротини.

Уахыки ҽнаки рыла иҿыҵаҿы ауаталақәа ирыцрыҵуа аҿы-
ҵаӡы литрабжак иеиҵамзароуп, иеиҳамзароуп ҩ-литрак, аҿы-
ҵа ӡы аҵәыҵәыра 5,6 – 7,6 рН иеиҳамкәа, аҿыҵаӡ иалоу аӡы ахы-
ԥхьаӡара 99,14-99,42% артәозароуп.

Ацаҿы афатә зырсо ацарӡы 2-3 литра раҟара аца иҭалозароуп 
(уахыки ҽнаки рыла), уи аҵәыҵәыра 1,8-1,9 рН иаҟараны, аӡы 
алазароуп 99,4% раҟара.

Азҭра иҭалозароуп уахыки ҽнаки рыла 500-1200 мл. (литраб-
жак – литрак) рҟынӡа аз.

Ауаҩы ҭынч даныҟоу иԥсыԥ минуҭк ала илеига-ҩеигоит 
16-20-нтә раҟара. Аус ӷәӷәаны ианиуа ари ахыԥхьаӡара ҩынтә-
хынтә ишьҭыҵуеит. Ауаҩы ирԥҳақәа зынӡак ирҭаӡоит хәбаҟа ли-
тра аҳауа. Знык ихәлаигалоит литраки бжаки инадыркны хԥа ҟа 
литра рҟынӡа аҳауа.

Ауаҩы ихьанҭара аҟынтә 6-7 процент илоу ашьа акапан иар-
тәоит. Бжьаратәла ауаҩы ицәеижь зынӡа иалоуп хәбаҟа литра 
ашьа. Ашьа ажәпара (плотность) иартәозароуп 1,050-1.060 г. 
сантиметр ԥшьыркца аҟны. Ашьа ахызра наӡоит 55-60% рҟын-

ӡа, аиҵатәара (плазма) – 40-45% рҟынӡа. Ашьа иалоу аеритро-
цитқәа (ахац ҟаԥшьқәа) рхыԥхьаӡара ахацәа рҿы инаӡоит 
4500000-5000000 цыра миллиметра ԥшьыркцак аҩныҵҟа. Ашьа 
иалоу атромбоцитқәа рхыԥхьаӡара наӡоит 300000 цыра, милли-
метра ԥшьыркцак аҩныҵҟа. Ахацәа ршьа нормала иалазароуп 
агемоглабин – 77-81 милимоль литрак аҿы (мамзаргьы 70-75 
Сали иакқәа). Згәы бзиоу ауаҩы ишьа иалоу аеритроцитқәа реи-
ҵатәара аамҭа нормас иазгәаҭоуп – ахацәа ршьа – 1-10 мм. са-
аҭк ала, аҳәса ршьа – 2-15 мм. сааҭк ала. (Зцәа зтәым аҳәса рзын 
нормас иԥхьаӡоуп 45 мм. сааҭк ала). Ашьа иалоу алеикоцитқәа 
рхыԥхьаӡара (ауаҩы игәы аныбзиоу) 4000-9000 цыра миллиме-
тра ԥшьыркцак аҿы иеиҳамзароуп.

Ауаҩы ҭынч даныҟоу минуҭк ала 60-80-нтә раҟара игәы еис-
уеит, агәеисра аццакра иацлоит аус хьанҭа данаҿу. Агәы ҭынч 
аус анауа зныктәи аисрала 65-70 мл. ашьа аршәуеит, минуҭк ала 
иашьҭуеит 4,5-5 литра ашьа. Агәы ӷәӷәала аус анауа, минуҭк ала 
иаршәуа ашьа 30 литра рҟынӡа инаӡоит.

Адаԥшь қәыӷәӷәара (артериальное давление) 16 инадыркны 
45 шықәса рҟынӡа зхыҵуа ауаа рзы нормас иԥхьаӡоуп хыхьтәи 
иреиҳау – 110-126 мм, ҵаҟатәи – 60-85 мм. Ауаҩы ицәеижь иалоу 
ашьа зегьы зныктәи аикәшара иадхалоит 2023 секунд арҟара.

Уахыки ҽнаки рыла згәы зҩыдоу ауаҩы ицрыҵуа ачхәра 
1-1,5 литра еиҳамзар ахәҭоуп. Уи ажәпара иартәозароуп 1010-
1020 миллиграмм сантиметра ԥшьыркцак аҟны. Ачхәра иалоу 
ачхәраџьыка ахыԥхьаӡара 1,5-2,0% артәозар, анормаҿы иҟоуп 
ҳәа иԥхьаӡоуп.

Згәы зҩыдоу ауаҩы ицәеижь акапан аиҳарак зыртәо ажьы-
шәақәеи арҳәарахи ацәеи роуп. Аԥшқа ицәеижь акапан аиҳарак 
зыртәауа уи ирҳәарахи ицәеи роуп.

Аԥшқа
Зықәра наӡоу

ахацәа аҳәса
Абаҩқәа рыкапан 14 18 16
Ажьышәақәа рыкапан 22 42 36
Арҳәарахи ацәеи рыкапан 44 28 30
Ашша иқәу акапан 20 12 18

100% 100% 100%

II. АБАҨҴАРА

Абаҩқәа ирызку аҵара (остеология)

Абаҩқәа (кости) ацәеижь азын ларгылара, ҵыргәара руеит. 
Урҭ ажьышәақәа рымчала ацәеижьи ацәеижьхәҭақәеи дырны-
ҟәоит, рыҩныҵҟа ирҭоу ацәеижьхәҭақәа рыхьчоит.

Абаҩ адәахьала иахҟьоуп абаҩцәа (надкостница). Абаҩцәа 
иаларсуп анервқәа, ашьадақәа уҳәа абаҩ аԥсы злаҭоу амахәҭақәа 
рацәаны. Абаҩ аҟәартәрахьтәи аган аҿы абаҩцәа ахҟьаӡам, 
уаҟа иҟоу аҟәартәра ахаҿра (суставная поверхность) иахьӡуп 
аҟәартәратә хәдырра (суставной хрящ).

Абаҩқәа еидкыланы урыхәаԥшыр иубоит формала ишеи-
ԥшым. иҟоуп абаҩ ауқәа (длинные кости), абаҩ ҟьаԥсқәа (пло-
ские кости). Абаҩ ау иамоуп ахәамц (тело), анҵәамҭақәа (кон-
цы). Ауаҩы ихәамц иазааигәоу абаҩ анҵәамҭа иахьӡуп – ахахь-
тәи анҵәамҭа (проксимальный конец), ихәамц иацәыхароу 
абаҩ анҵәамҭа иахьӡуп аҵыхәахьтәи анҵәамҭа (дистальный 
конец). Аҟәартәрақәа ирымадоу абаҩқәа рхахьтәи рҵыхәахь-
тәии анҵәамҭақәа аҩбагьы ирымоуп ирзеиԥшу даҽа хьӡык – ае-
пифизқәа (эпифиз). Урҭ рыбжьара – адиафиз (диафиз). Аепифи-
зи адиафизи рыбжьара ибжьоуп – абаҩ иахьазҳауа ахәҭа – аме-
тафиз (метафиз) ҳәа изышьҭоу. Абаҩ агәҭа еиҩыхзар, иубоит уи 
аҩныҵҟатәи аиҿартәышьа. Абаҩцәа аҵаҟа иҟоуп абаҩ акьакьа-
ратә маҭәашьар (компактное вещество). Абаҩ аҵаулараҿы иу-
боит иаҳа ихәарҽу ахәҭа – ашәымӷьартә маҭәашьар (губчатое 
вещество). Абаҩ хәхәа аҩныҵҟа иамоуп абаҩлашаҭра (костная 
мозговая полость). Ашәымӷьартә маҭәашьари абаҩлашаҭреи 
рҿаԥарақәа рҿы иҭоуп абаҩлаша, ашьахәа (костный мозг).

Ацәеижь иалоу абаҩқәа зегьы еибыҭаны ирыхьӡуп абаҩркы-
ра (скелет).

Абаҩркыра аҵараан абаҩқәа ршоит ԥшь-гәыԥкны: ахәамц 
абаҩқәа (кости туловища) – аҟәырҟәылқәа, агәчамаҟьаԥс, агәы-
ш ԥыбаҩ, аваҵарақәа; ахы абаҩқәа (кости головы) – ахшыбаҩ, 
ахаҿыбаҩқәа; хыхьтәи ахәар абаҩқәа (кости верхней конечно-
сти) алтәжәҩа, ажәҩашәаҟьа, ажәҩабаҩ, аԥыжәҩабаҩқәа, анапы 
абаҩқәа; ҵаҟатәи ахәар абаҩқәа (кости нижней конечности) – 
агәчамабаҩқәа, ажәтә, ашьаргәыцәбаҩқәа, ашьапы абаҩқәа.

Ахәамц абаҩқәа (кости туловища)

Ахәамц абаҩқәа ҳәа иԥхьаӡоуп: аҟәырҟәылқәа (позвонки) 
аваҵарақәа (рёбра), агәышԥыбаҩ (грудина).

Аҟәырҟәылқәа (позвонки)

 Аҟәырҟәылқәа рхыԥхьаӡара наӡоит 33-34 цыра рҟынӡа. Урҭ 
аки-аки неиҵагылауа ауаҩы ихыбаҩ аҵаҟа инаркны ипыхә 
анҵәамҭаҿынӡа инаӡоит. Рызегь ишынеимоу иахьӡуп абӷаш-
шара (позвоночный столб). Абӷашшара иамоуп аҟәшақәа хәба:

1. Ахәда ахәҭа (шейная часть);
2. Агәбыца ахәҭа (грудная часть);
3. Амаҟҿаҳәара ахәҭа (поясничная часть);
4. Агәчамаҟьаԥс ахәҭа (крестцовая часть);
5. Апыхә ахәҭа (копчиковая часть).
Ауаҩы имоуп ахәда аҟәырҟәылқәа 7, актәи (хыхьӡатәи) 

егьырҭ раасҭа иҟьаҟьоуп, уи иамоуп ахатәы хьӡгьы – атлант (ат-
лант), – ҳәа. Ахәда аҩбатәи аҟәырҟәыл иахьӡуп алыраҟәырҟәыл 
(осевой позвонок). Уи иаазыхәхәоуп, иамоу агәыцә иахагьежь-
уеит актәи аҟәырҟәыл – атлант, урҭ аҟәырҟәылқәа аҩбагьы ауа-
ҩы ихы анахь арахь арҵәира дырмариоит.

Ахәда абжьбатәи аҟәырҟылгьы иамоуп ахатәы хьӡы – аиба-
ра аҟәырҟәыл (иалыҳәҳәо аҟәырҟәыл) (выступающий позво-
нок), – ҳәа. Аԥсуаа ирҳәоит ауаа еибацәа рҿы (еиҳарак аԥҳәыс 
еиба лҿы) уи еиҳа илгәыгәуп ҳәа… Агәбыца ахәҭаҿы иҟоуп 

12 цыра аҟәырҟәылқәа, урҭ абӷа ашшара аҟәырҟәыл (осевой 
позвонок) – ҳәа хьӡыс ирымоуп. Амаҟҿаҳәара ҟәырҟәылқәа 
хәцы рак ыҟоуп, егьырҭ раасҭа иеихаҵәииртә еибыҭоуп. Агәча-
маҟьаԥс аҟәырҟәылқәа – урҭгьы хә-цырак – зықәра наӡоу ауа-
ҩы иҿы изымҵысуа еимаӷьоит. Нас ишнеиуа ибаҩхоит зынӡа. 
Апыхә аҟәырҟәылқәа иалшоит иҟазарц 4 мамзаргьы 5, урҭгьы 
ақәра змоу ауаҩы иҿы изымыҵсуа еимаӷьоуп.

Ауаҩы ибӷашшара ԥшь-ҭахәаларак амоуп. Аҭахәаларақәа 
(искривления) ҩба, – ахәдаҿи амаҟҿаҳәараҿи, рылгәыгәрақәа 
ауа ҩы иаԥхьаҟа ирхоуп, иагьрыхьӡуп алордоз (лордоз, абырзен 
ажәа – lordosis аҟынтәи). Егьырҭ ҩба, агәбыцатәи агәчамаҟьаԥстәи 
рылгәыгәрақәа ауаҩы ишьҭахьҟа ирхоуп иагьрыхьӡуп акифоз 
(Кифоз, абырзен ажәа – kjphosis аҟынтәи). Агәчамаҟьаԥс аҟәы-
рҟәылқәа (5) ишеимоу агәчамаҟьаԥс абаҩ (крестцовая кость) 
ҳәа азырҳәоит. иара убас, апыхә аҟәырҟәылқәа рыхәбагьы шеи-
моу иахьӡуп апыхәбаҩ (копчиковая кость).

Иарбан ҟәырҟәылзаалак хәҭақәас иамоуп: аҟәырҟәыл 
ахәамц (тело позвонка) аҟәырҟәыл архәа (ахыц) (дуга поз вон-
ка); аҟәырҟәыл ахҿиаақәа (отростки позвонков).

Аҟәырҟәылқәа зегьы ирымоуп абӷашшаратә кылҵәара 
(позвоночное отверстие). Убра иҭоуп абӷа ахәыршы (спинной 
мозг). Уи уаҟа иахьҭоу кьыс амоуртә аҟәырҟәылбаҩ иахьчоит. 
Агәбыца ҟәырҟәылқәа рышьҭахь, наҟ-ааҟтәи рганқәа, ирыд кы-
лоуп аваҵарақәа рыхқәа. Аваҵарақәа рыхқәа ахьадкылоу аҭыԥ 
аҵәҟьарсҭақәа ирыхьӡуп: руакы – хыхьтәи аваҵыстә ҭа ҩаҿа
ра (верхняя реберная ямка), аҩбатәи – ҵаҟатәи аваҵыстә ҭа
ҩаҿара (нижняя реберная ямочка). Агәбыца ҟәырҟәылқәа рҩа-
дахьы иҟоу ахәдатәқәа раасҭа ишәпоуп, иаууп, дара рхаҭа қәагьы 
хыхьтәиқәа раасҭа ҵаҟатәиқәа иаҳа ихышәпаауп.

Амаҟҿаҳәаратә ҟәырҟәылқәа (5) егьырҭ зегьы раасҭа ишә-
поуп, ркылҵәарақәа (абӷа ахәыршы аҭыԥ) иаҳа иҭбаауп. Аҵыхә-
тәантәи амаҟҿаҳәара ҟәырҟәыл агәчамаҟьаԥс иадҳәалоуп ҟәар-
тәрала. Агәчамаҟьаԥс (крестец), имҵысӡо иеилаӷьаз, ибаҩ хаз 
аҟәырҟәылқәа 5 ирылхуп. Асал иеиԥшуп , аԥхьатәи аган агәча-
масаара аҩныҵҟахь ирхоуп. Агәчамаҟьаԥс ашьаҭа ҳәа изышь-

ҭоу хыхь ирхоуп, акәацәра (ахыцәқәа) рхоуп ҵаҟа, иахьаанҵәо 
апыхәбаҩ амадоуп.

Ахаҵа игәчамаҟьаԥс еиҳа иҭшәоуп, иаууп, ихәхәоуп аԥҳәыс 
лыгәчамаҟьаԥс аасҭа. Апыхәбаҩ злыҵуа аҟәырҟәылқәа рхыԥ-
хьаӡара еиԥшым, еиҳарак 4-5 ҟәырҟәыл ирылхуп, уаҩы иԥылоит 
3-6 ирылху апыхәбаҩгьы. Апыхәбаҩ актәи аҟәырҟәыл (хыхьтәи) 
иамоуп апыхәбаҩ атәыҩа (копчиковый рог), егьырҭ аҟәыр-
ҟәылқәа ак аҵкыс егьи еиҵахо ицоит аҵыхәтәантәи аҟынӡа.

Апыхә ауаҩы ажәытә дызхылҵыз амаамынԥшра змаз аԥстә-
қәа рҵыхәа иацәынхоуп (рудимент). Уи ус шакәу агәра ҳнар гоит 
иахьанӡагьы уарла-шәарла аҵыхәа зманы ииуа ауаа ахьыҟоу.

Аваҵарақәа (ребра)

Хыԥхьаӡарала ауаҩы имоуп аваҵарақәа 12 уӷә (зынӡа 24). 
Ирхәоу, иааҟьаԥсны, ипаны иауу, агәбыца наҟ-ааҟ иеиԥшны 
аҭыӡқәа ирылоу абаҩқәа иреиоуп. Иарбан ваҵысзаалак иа моуп 
ҩ-хәҭак: аваҵыс абаҩтә хәҭа (костная часть), уи иаҳа иууп; 
аваҵыстә хәдырра (реберный хрящ) иаҳа икьаҿуп. Аваҵыс иа-
моуп ҩ-нҵәамҭак, руакы – абӷашшарахьтәи (ашьҭахьтәи), егьи 
– агәышԥыбаҩтәи (аԥхьатәи).

Аваҵыс иамоуп:
аваҵыс ахы (головка ребра);
аваҵыс ахәда (шейка ребра);
аваҵыс агәыцә (тело ребра);
аваҵыс акәакь (угол ребра).
Аваҵыс аҩныҵҟатәи аган ҭыцәаауп. Адәахьтәи аган ылгәы-

гәуп. Хыхьтәи аҵкар иаҳа ицагәуп, ҵаҟатәи – ҵаруп. Ҵаҟа иҟоу 
хә-ваҵыск иаҳа икьаҿқәоуп – аваҵыснамӡақәа (ложные ребра) 
ҳәа ирышьҭоуп.

Актәи (хыхьӡатәи) аваҵыс (первое ребро) иаҳа икьаҿуп, 
иҟьа ҟьоуп. Аҩбатәи аваҵыс (второе ребро) адәахьтәи аган 
ԥџьа џьоуп, уаҟа ашьапы акуеит иԥыцырку аԥхьатәи ажьышәа 
(пе редняя зубчатая мышца). Ажәеизатәи ажәаҩатәи аваҵара қәа 
егьырҭ иреиԥшӡам. Ажәеизатәи аваҵыс аҿы акәакьи, ахәдеи, 
ацәаҳәақәеи аарла ауп ишубо, ажәаҩатәи (аншвакьыц) урҭ зын-

ӡакгьы иамаӡам. Аваҵарақәа иауу абаҩқәа ишреиуоугьы егьырҭ 
знычҳара дуу абаҩ ауқәа излареиԥшым ыҟоуп. Аваҵарақәа иа-
ҳа архәара знычҳауа баҩқәоуп, рыҩныҵҟа гәаҩаӡам, абҩалаша 
рҭаӡам. Аваҵарақәа рҵыхәақәа зегьы нагоуп агәышԥыбаҩ ахь.

Агәышԥыбаҩ (грудная кость)

Агәышԥыбаҩ абаҩ ҟьаԥс хәхәақәа иреиуоуп, адәахьтәи ага-
нахь маҷк илмыҟәаауп, аҩныҵҟатәи аган ҭапалоуп, агәышԥы 
аԥхьатәи аган аҿы икыдуп. Агәышԥыбаҩ хәҭақәаны иамоуп:

агәышԥыбаҩ ахәы (рукоятка грудины);
агәышԥлымҳа (мечевидный отросток);
Актәи аҩбатәи ахәҭақәа рҿы наҟ-ааҟ ирнубаалоит быжь-

ба-быжьба аваҵыстә ҭаԥҟарсҭақәа (реберные вырезки).
Агәышԥлымҳа агәышԥыбаҩ ахәҭақәа зегьы иреиҵоуп, шьоу-

кы рҿы ихәхәаны иҵарӡа иҟоуп, даҽа шьоукы рҿы иҟьаҟьаны, 
иԥагәаӡа ишоуп. Ауаҩы иқәрахь даннеилак игәышԥлымҳа им-
ҵысуа, ибаҩханы агәышԥыбаҩ агәыцә иалаӷьауеит.

Агәбыца (грудная клетка)

Агәбыца злыху абаҩқәа иреиуоуп абӷашшара аҟәырҟәыл қәа, 
аваҵарақәа, нас агәышԥыбаҩ. Адәахьала уи иугәаланар шәоит 
ако нус еихҵәа. Аварахьтәи аганқәа аԥхьатәи аасҭа иаҳа илашь-
ҭуп. Шьоукы рҿы ргәбыца ҵаҟатәи аҵкар ӷәӷәала рцәа иалҳә-
ҳәоит.

Ҩ-ваҵыск иеивоу ирыбжьаркуа аҭыԥ иахьӡуп аваҵарабжьа-
ра (межреберье). Агәбыца агәаҩара (полость грудной клетки) 
иамоуп ҩ-кылҵәарак хыхьтәии ҵаҟатәии. Агәбыца хыхьтәи 
акылҵәара (верхнее отверстие грудной клетки) иаҳа иҭшәоуп, 
агәбыца ҵаҟатәи акылҵәара (нижнее отверстие грудной клет-
ки) аԥхьаҟала агәышԥлымҳа адуп, ҵаҟатәи аваҵаранамӡақәа 
рхәдыррақәа рыла аҵа хыркуп.

Агәбыца ауаа зегьы рҿы иеиԥшу аформа амам. Уи иалшоит 
иҟьаԥсзар, икәымпылзар, еицарсазар. Зцәеижь иагу ауаа рҿы уи 
иаҳа иҭшәаны ихәхәоуп, ацәеижь ӷәӷәа змоу рҿы агәбыца икьаҿ-

ны иҭбаауп. Ахаҵа игәбыца иаҳа иаууп, иҭбаауп, иеицарсоуп 
аԥҳәыс лгәбыца аасҭа. Ауаҩы иқәра иацлацыԥхьаӡа, агәбыца 
аформа аҽаԥсахуеит, ихәоит.

Ахы абаҩқәа (кости головы)

Ахы абаҩеибаркыра ааидкыланы иахьӡуп ахыбаҩ (череп). 
Уи шьақәгылоуп ҩ-хәҭакны: актәи ахәҭа – ахшыбаҩ абаҩқәа 
(кости черепа), аҩбатәи ахәҭа – ахаҿы абаҩқәа (кости лица) 
(Асахьа 7). Ҵаҟатәи ацламҳәабаҩ аҟәартәра заҵәык ада ахы 
абаҩ қәа зегьы еибаркуп имҵысуа, џьара абаҩ ӡахырсҭала (шов), 
да ҽаџьара ахәдыратә еиԥшьрала (хрящевое соединение).

Ахыбаҩ абаҩқәа ҳәа иԥхьаӡоуп: ахәдаџьалбаҩ (затылочная 
кость); асалԥшра абаҩ (клиновидная кость); алахьбаҩ (лобная 
кость); ашышбаҩ (решетчетая кость); ацәмаабаҩ (сошник); 
аргәҵысҭа абаҩ (височная кость); ахҩабжа абаҩ, аџьамбаҩ 
(теменная кость); аԥынҵа ҵаҟатәи амыдаӷьцәа (нижняя но-
совая раковина); алаӷырӡбаҩ (слезная кость); аԥынҵа абаҩ 
(носовая кость).

Ахаҿы абаҩқәа ҳәа иԥхьаӡоуп: хыхьтәи ацламҳәа (верхняя 
челюсть); аҿыҵажәҩан абаҩ (нёбная кость); аӡамҩабаҩ (ску-
ловая кость); ҵаҟатәи ацламҳәабаҩ (нижняя челюсть); аб-
заҵаҟатәи абаҩ (подъязычная кость).

Ахшыбаҩ абаҩқәа (кости черепа)

Ахәдаџьал абаҩ (затылочная кость)

Ахыбаҩ ашьҭахь – ҵаҟа иҟоу, абаҩ ҟьаԥсқәа иреиуоу, аха 
ӷәӷәа ла иҭагәаҩоу, ахбаҩлаша ашьҭахьи ҵаҟеи рыла кьыс амо-
уртә изыхьчо, актәи ахәда аҟәырҟәыл – атлант, иацҵәиуа абаҩ 
хацлакы иахьӡуп ахәдаџьал абаҩ. Уи аҵаҿы иаҳа ишәпоуп, ахыб 
аган иаҳа иҵаӷоуп. Ҵаҟатәи аган аҿы иамоуп абӷа ахәыршы зҭы-
суа ахәдаџьал акылҵәара ду (большое затылочное отверстие). 
Акылҵәара аварақәа рҿы наҟ-ааҟ (адәахьтәи аган ала) иубоит 
ахәдаџьал аҳәырӡыӡқәа (затылочный мышелок).

Ахҩабжа абаҩ, аџьамбаҩ (теменная кость)

Ахшыбаҩ аҩганки хыхь – агәҭеи злыху абаҩҟьаԥсқәа иреиуоу, 
ахбаҩлаша ду кьыс амоуртә хьчагас иамоу абаҩқәа ҩба ирыхьӡуп 
ахҩабжабҩақәа ҳәа. Дара рыбжьареи, нас егьырҭ изыдкьысло 
абаҩқәеи еибаркуп имҵысуа абаҩӡахырсҭала. Адәахьала илмы-
ҟәуп, ирҩызуп. Аҩныҵҟала иҵауланы иҭапалоуп насгьы иҭыҿ  ҿа 
ахбаҩлашеи ашьадақәеи рышьҭақәа рнуп.

Алахьбаҩ (лобная кость)

Ауаҩы ихшыбаҩ аԥхьатәи аган зегьы зымҽхазкуа, ахбаҩлаша 
ду аԥхьаҟала кьыс амоуртә изыхьчо абаҩҟьаԥс хацлакы иахьӡуп 
алахьбаҩ. Уи иамоу ахәҭақәа иреиуоуп – алахь акан, аблаҭрақәа 
ҩба, аԥынҵатә хәҭа. Алахь акан ҵаӷоуп егьырҭ ахәҭақәа раасҭа.

Алахь акан (лобная чешуя) аԥхьала илмыҟәуп, иамоуп адәа-
хьтәи – ирҩызу алахь аган, аҩныҵҟатәи – иҭыҿҿоу ахбаҩлаша ду 
аган, аварақәа ҩба – аргәҵысҭақәа рганқәа.

Алахьбаҩ адәахьтәи ахаҿраҿы агәҭа иахьазеиҟароу аарла иу-
боит алахьбаҩқәа ҩба реилаӷьарҭа аҭыԥ, уи иахьӡуп – аиԥшьы-
ратә ӡахырсҭа (метопический шов), уи ахәыҷы (ақәыԥш) дшәаа-
нӡа илахьбаҩ иаҳа иалпыҟҟа ианыԥшуеит. Хыхь наҟ-ааҟ иҩа ҳа-
ракны икыдуп алахь амыҟәрақәа (лобный бугор). Алахь амы-
ҟәрақәа рыбжьара ҵаҟа агәҭаны иҟоуп аҭашәашәара – аԥын
ҵаҭаԥҵәарсҭа, уи ахы иамоуп ахьӡ ҷыдагьы – аглабелла (гла-
белла, надпереносье) ҳәа.

Аблаҭра ахаҿра абла ахьҭоу аганахь ала ирҩызуп, ҵаҟантәи 
хыхь иҭашәашәоуп. Аблаҭра хыхьтәи аганаҿы иҟоуп рацәак 
иҵа улам алаӷырӡ уатала аҭыжаара (ямка слезной железы).

Аԥынҵа аԥыц ашьаҭаҿы наҟ-ааҟ иаатуеит алахь ҩыҵра 
акы лҳарақәа (апертура лобной пазухи) ҩба. Алахь аҩыҵра 
(лоб ная пазуха) аҳауа ҭоуп, алахьбаҩ аҩҵәаҟьак ирыбжьакуп, 
аҩҩыҵракгьы дара-дара еимадаӡам. Урҭ ирҭоу аҳауа ахбаҩлаша 
мыцхәы ахьшәашәеи ацеи ирцәырхьчоит. Ахбаҩлаша зегь реи-
ҳа ихьчоу насгьы хадара злоу цәеижьхәҭоуп. Алахь аҩыҵрақәа 
ркылҳарақәа рыла аԥынҵа агәаҩара иамадоуп.

Асалԥшра абаҩ (клиновидная кость)

 Абаҩ хацлакқәа иреиуоуп. Ахшыбаҩ аҵаҿы иамоу абаҩқәа 
ирхадоуп. Асалԥшра абаҩ ахәамц ԥшьыркцоуп, иамоуп ф-ганк.

Асалԥшра ахәамц аԥхьатәи агани аҵа абжеи аԥынҵа агәаҩа-
рахь ирхоуп. Уаҟа иҟоу аҭыԥқәа рыхьӡқәа абас еиԥш иҟоуп: 
асалԥшра аика (клиновидный гребень), – ашышбаҩ (решет-
чатая кость) иатәу иаша иаҿаргылоу аҵәаҟьа (перпендику-
лярная пластинка) иаду; асалԥшра амыдаӷьцәа (клиновид-
ная раковина);асалԥшра аҩыҵрақәа (клиновидные пазухи). 
Аҵыхәтәантәиқәа аҩбагьы, аԥынҵа ааигәараҿтәи аҩыҵрақәа 
иреиуоуп, аҳауа рҭоуп, зны-зынла армеи арӷьеи рыҭбаарақәа 
еиҟараӡам, аҩбагьы аԥынҵа агәаҩараҿы иамадоуп, усынтәи 
аҳауа ҭалартә иҟоуп.

Аргәҵысҭа абаҩ (височная кость)

Ахшыбаҩ ашьаҭа, нас аган ахҟьа злыху, наҟ-ааҟ аӡырҩыга 
хәҭа қәа зҭачаԥоу, иеиԥшу абаҩқәа ҩба ирыхьӡуп аргәҵысҭа 
абаҩ қәа.

Адәахьтәи рганқәа рҿы урҭ ирымоуп адәахьтәи алым ҳа
ҭыҩра (аӡырҩыга кылҵәара) (наружное слуховое отверстие).

Ацәмаабаҩ (сошник)

Ихацлакуп. Аԥынҵа ашьҭахьтәи агәаҩара аиҩкаага абаҩ 
ҟьаԥс. Хыхь ахы еимыхуп, ихьарҽуп – ацәмаабаҩ амҵәыжәҩа 
(крылья сошника) – ҳәа иашьҭоуп.

Хыхьтәи ацламҳәабаҩ (верхняя челюсть)

Ҩбаны иҟоу абаҩқәа иреиуоуп. Аҳауа зҭоу баҩуп. Абаҩ иа-
моуп ахәамци аҿиаақәа ԥшьбеи.

Хыхьтәи ацламҳәабаҩ ахәамц (тело верхней челюсти) иа-
моуп ԥшь-хаҿрак: аблаҭратә, аԥынҵатә, аԥхьатәи, ашьҭахьтәи.

Абаҩ аҿиаақәа иреиуоуп: алахьтә (лобный), аӡамҩабҩатә 
(скуловой), ахаԥыцҭратә (альвеолярный), аҿыҵажәҩантә (нёб-
ный). Абаҩқәа аҩбагьы дара-дара рыбжьара еидкылоуп аҿы
ҵажәҩан агәҭантәи аӡахырсҭала (срединный нёбный шов).

Ахаԥыц шьапҭрақәа рыҵауларақәеи рыҭбаарақәеи еиԥшым. 
Аахаԥыцқәа ршьапҭрақәа иаҳа иагьҵаулоуп иагьыҭбаауп аԥ-
хьатәиқәа раасҭа. Ақәра змоу, ахаԥыц ззыҵагылам (зхаԥыц каԥ-
сахьоу) ауаҩы ицламҳәабаҩ аҽаԥсахуеит, ахаԥыц шьапҭрақәа 
умбо еималоит.

Аҿыҵажәҩан абаҩ (нёбная кость)

Ҩбаны иҟоу абаҩқәа иреиуоуп. Аҿыҵеи аԥынҵа агәаҩара 
аҭӡқәеи реибаркра иалахәуп. Аҿыҵажәҩан абаҩ иамоуп аҿы
ҵажәҩантә кылҵәарақәа ҩба (малые нёбные отверстия). 
Аҿыҵажәҩан абаҩ ахәҭақәа ҳәа иԥхьаӡоуп: аҿыҵажәҩан абаҩ 
ацәаҳәасҭа ду (большая нёбная борозда), аҿыҵажәҩан абаҩ 
аҭыжаара ду (большой нёбный канал), амыдаӷьцәатә мҩа (ра-
ковинный гребень) убас иҵегьы.

Ашышбаҩ (решетчатая кость)

Ихацлакуп, абжеиҳара аԥынҵа агәаҩарақәа рҿы иамадоуп, 
абжеиҵара ахшыбаҩ ашьаҭа иаласоуп. Уахьахәаԥшуа иугәа-
ла наршәоит аԥшьырқца еицаҟьа. Аҳауа зҭоу абаҩқәа рахь иԥ-
хьаӡоуп.

Ахаҿы абаҩқәа (кости лица)

Ҵаҟатәи аԥынҵа амыдаӷьцәа 
(нижняя носовая раковина)

Ари абаҩ ҩбаны иҟоу иреиуоуп, аҵәаҟьа еиԥш иҟьаԥсны ир-
хәаны аԥынҵа иҭагылоуп. Уи иамоуп аҿиаақәа хԥа: хыхьтәи 
аха цламҳәа аҿиаа (верхнечелюстный отросток), алаӷырӡтә 
ҿиаа (слезный отросток), ашыштә ҿиаа (решетчатый отросток).

Аԥынҵабаҩ (носовая кость)

Ҩбаны иҟоу абаҩқәа иреиуоуп. Иаазыхәхәашәа, илгәыгәны 
иҟоу абаҩ ҟьаԥсқәа ҩба. Рыҩбагьы еидуп, хыхьла алахь абаҩ иа-
ларсуп.

Алаӷырӡбаҩ (слёзная кость)

Ҩбаны иҟоу абаҩқәа иреиуоуп. Аблаҭра аԥынҵа аганахь ина-
ханы иҭыршоу баҩуп, иаазыхәхәоуп, иԥшьыркцоуп. Уи хыхьтәи 
аҵкар алахьбаҩ иаларсуп.

Аӡамҩабаҩ (скуловая кость)

Ҩбаны иҟоу баҩуп. Ахаҿы авараҿтәи абаҩқәа иреиуоуп.
Ауаа хаҿыхәхәақәа рҿы ари абаҩ иаҳа имарианы уаҩы илаԥш 

ақәшәоит.

Ҵаҟатәи ацламҳәабаҩ (нижняя челюсть)

Ажәытәӡа зны ҩбаны иҟаз, уажәы иузеиҿымхуа еилаӷьаны 
иҟоу абаҩ хацлакы, ахыбаҩ ҵаҟала иаҵакнаҳау, ҵаҟатәи ахаԥы-
цқәа зларсу абаҩ, иахьӡуп ҵаҟатәи ацламҳәабаҩ. Уи иамоуп 
ахәа мци амахәҭақәа ҩбеи.

Ацламҳәабаҩ ахәамц (тело нижней челюсти) ауаҩы шықә-
сык анихыҵуа аамҭазы иахьӡоит аимаӷьара. Иеимаӷьауа аҩган-
кгьы ргыларақәа еиҳауп рҟьаҟьарақәа раасҭа.

Ҵаҟатәи ацламҳәа ахәамц ахәҭақәа ҳәа иԥхьаӡоуп: ацлам-
кәыгә амыҟәра (подбородочный выступ), ацламкәыкә акыл
ҵәара (подбородочное отверстие).

Ҵаҟатәи ацламҳәа амахәҭа (ветвь нижней челюсти) – ҟьа-
ҟьоуп, ахәамц иацраԥшьны хыхь ихалоит, ахәамци амахәҭеи 
ахьеи ларсу ҵаҟатәи акьыԥшь иахьӡуп – ҵаҟатәи ацламҳәа 
акәакь (угол нижней челюсти) убри акәакь азааигәара аҩныҵҟа-
лагьы адәахьалагьы абаҩ иаларсуп ауаҩы дызлаҿамҟәо (афатә 
злаиҟаҟо) ажьышәақәа рыхқәа. Ауаа хаҿҟьаҟьақәа ҵаҟатәи рыц-

ламҳәабаҩ иаҳа икьаҿуп, иҭбаауп, ишәпоуп, ауаа хаҿы хәхәақәа 
ртәы аасҭа.

Абзаҵатәи абаҩ (подъязычная кость)

Абз ахаҭа абаҩ алаӡам, аха абз иалоу ажьышәақәа зыцраҳәоу 
баҩы еимҿаԥак – аҽеимааԥшра аманы абз агәыцә ҵаҟала иа-
ҵоуп. Егьырҭ абаҩқәеи иареи еидҳәалагала иеибаркуп. Уи абаҩ 
иамоуп ахәҭақәа хԥа: ахәамц (корпус), атәыҩа дуқәа (большие 
рога) – ҩба, атәыҩа хәыҷқәа (малые рога).

Ахшыбаҩ (череп)

Ахшыбаҩ ахаҭа ршоит ҩ-ҟәшакны: хыхьтәи – ахшыбаҩ ақә 
(свод черепа), ҵаҟатәи – ахшыбаҩ ашьаҭа (основание черепа).

Урҭ аҟәшақәа ирымоуп рхатәы ҳәаақәа.
Ахшыбаҩ ақә злыху абаҩқәа еибаркуп ӡахырсҭала (шва-

ми) имҵысуа, уи адәахьала абаҩқәа ирнубаалоит. Џьара-џьара 
аӡахырсҭа ахәархь ацқәа реиԥш иҵаруп, даҽаџьара ицагәуп. 
Аӡахырсҭақәа рыхьӡқәа роуеит иеидкылоу абаҩқәа рыхьӡқәа 
рыла, зны-зынла урҭ рыхьӡқәа рыԥшра ианахҟьауагьы ҟалалоит. 
Ахшыбаҩ ақә иамоуп амыҟәрақәа ԥшьба: аԥхьа – алахьтә (лоб-
ный), авараҿы – ахҩабжа мыҟәрақәа ҩба (теменные бугры), 
ашьҭахь – ахәдаџьалтә (затылочный). Абарҭ аԥшьмыҟәрак иа-
хьырзеиԥшу агәҭаны зегь реиҳа иахьҳараку аҭыԥ (акәаԥ) иахь-
ӡуп ахыбаҩ ашыгәра (темя). Ахшыбаҩ ақә ҵаҟала (аҩныҵ ҟатәи 
аҿра) иҭыҿҿоуп, уаҟа ианыԥшуеит, иҭоу ахбаҩлашеи ашьадақәеи 
рышьҭақәа.

Аԥшқа ихшыбаҩ аӡахырсҭақәа анылаанӡа абаҩқәа реиԥшьы-
рҭақәа рҿы иамоуп ахшыбаҩ ататарақәа фба.

Аԥхьатәи ататара (передний родничок) ахҿа иеиԥшуп, 
иамоуп алахь баҩ иҩахыкны (ахагәҭахь), ахәыҷы ҩышықә-
са анихыҵлак ишәуеит, ибаҩхоит. Ашьҭахьтәи ататара (зад-
ний родничок) иамоуп х-кәакьк, х-баҩык реимадарҭаҿы ахы 
ашыгә ашьҭахь иуԥшаауеит ахәыҷы дани аамҭазы, нас лассы 
ишә  уеит, ибаҩхоит, иузыԥшааӡом. Асалԥшра змоу ататара 

(клинови дный родничок) уаҩы иԥшаауеит алымҳарҭа иҩахык-
ны – аԥхьаҟа, аԥсуаа ауаҩы иԥсырҭа ҳәа иахьашьҭоу аҭыԥ аҿы. 
Уи ататара ауаҩы диаанӡагьы (амгәарҭаҿы) ианбаҩхо ыҟоуп. 
Акык мацә иеиԥшу ататара (сосцевидный родничок) ыҟоуп 
алымҳарҭа ашьҭахь, иларҟәшәа – шамаха акәымзар ахәыҷы ам-
гәарҭа дышҭоу ибаҩхоит. Арҭ ататарақәа ауаҩы даниуа ихы 
абаҩ қәа реидыӷәӷәалараан, рҵысра амчала ихы аформа аҽаԥса-
хуеит, аԥҳәыс леилгара, лыхшараиура дырмариоит.

Ахшыбаҩ ашьаҭа (основание)

Ахшыбаҩ ашьаҭа иамоуп ҩ-хаҿрак: аҵахьала иахьӡуп ахшы-
баҩ адәахьтәи ашьаҭа (наружное основание черепа), ахбаҩла-
ша ахьҭоу аган иахьӡуп – ахшыбаҩ аҩныҵҟатәи ашьаҭа (вну-
треннее основание черепа).

Аԥынҵа агәаҩара (полость носа)

Аԥынҵа агәаҩара еиднакылоит: алахьтә ҩыҵрақәа (лобные 
пазухи), ашыштә ҿаԥарақәа (решетчатые ячейки), хыхьтәи 
ацламҳәа аҩыҵрақәа (верхнечелюстные пазухи), асалԥшра-
баҩ аҩыҵрақәа (клиновидные пазухи).

Аԥынҵа агәаҩара еиҩшоуп абаҩтә еиҩкаагала (костная 
перегородка). Аԥхьаҟала аԥынҵа агәаҩара аатуеит аҳаԥшра 
акылҵәара (грушевидное отверстие) ала. Ашьҭахьтәи аҵау-
лараҿы иҟоу акылҵәарақәа ирыхьӡуп – ахоанақәа (хоаны). 
Аԥынҵа агәаҩараҿы аиҩкаага иаларсуп аԥынҵа амыдаӷьцәа 
(носовые раковины) хԥа: хыхьтәи, абжьаратәи, ҵаҟатәи. Урҭ 
рыб жьарақәа рҿы иҟоуп аҳауацарҭақәа хԥа: аԥынҵа хыхьтәи 
аҳауацарҭа (верхний носовой ход), аԥынҵа абжьаратәи аҳа-
уацарҭа (средний носовой ход), аԥынҵа ҵаҟатәи аҳауацарҭа 
(нижний носовой ход).

Абаҩтә ҿыҵажәҩан (костное небо)

Араҟа иеиуеиԥшым абаҩқәа рыхәҭақәа еиларсуп. Уи агәҭаб-
жьараҿы ихәхәаӡа иануп аҿыҵажәҩан аӡахырсҭа (средний 

небный шов). Аӡахырсҭа ашьҭахьтәи ахәҭаҿы надаада иахыс-
уеит даҽа ӡахырсҭак – надаадатәи аҿыҵажәҩан аӡахырсҭа 
(поперечный небный шов) захьӡу.

Аблаҭра (глазница)

Заԥхьаҟала иарту, ԥшь-ҭӡык змоу, зыҵа амҵәышә еиԥш иҭ-
шәоу, абла агәыцә ажьышәақәа, ашьадақәа, анервқәа, нас ала-
ӷырӡ уатала зҭоу агәаҩара иахьӡуп аблаҭра. Агәаҩара аԥхьатәи 
аҿышәҭа иахьӡуп – аблаҭра аҭаларҭа (вход в глазницу).

Аблаҭра ҵаҟатәи аҵкар (подглазничный край) злыху ац-
ламҳәабаҩ акьыԥшь ауп. Аварахьтәи аган аӡамҩабаҩ анҵәам ҭа 
иалхуп. Аҭыӡқәа зегьы рҩызуп.

Хыхьтәи ахәар абаҩқәа
(кости верхней конечности)

Хыхьтәи ахәар абаҩеибаркыра (скелет верхней конечно-
сти) шоит ҩыџьара:

1. Хыхьтәи ахәар амаҟа абаҩқәа (кости пояса верхней ко-
нечности), уахь иаҵанакуеит: алтәжәҩа (ключица), ажә ҩа шәа
ҟьа (лопатка);

2. Амахәар абаҩеибаркыра (скелет свободной верхней ко-
нечности), уахь иаҵанакуеит: ажәҩабаҩ (плечевая кость), аԥы
жәҩабаҩқәа (кости предплечья), анапы абаҩқәа (кости кисти).

Хыхьтәи ахәар амаҟа абаҩқәа 
(кости пояса верхней конечности)

Ажәҩашәаҟьа (лопатка)

Ажәҩашәаҟьа иҟьаԥсу баҩуп. Ауаҩы изқәаҿы аҩбатәии ааба-
тәии аваҵарақәа рыбжьара иамариашаны иадуп.

Ажәҩашәаҟьа еицарсоуп, х-кәакьк амоуп, иара убас аҵкарқәа-
гьы хԥа амоуп.

Ажәҩашәаҟьа хыхьтәи аҵкар (верхний край лопатки) ҵа-
ӷоуп, адәахьала иамоуп: ажәҩашәаҟьа аҭаԥҟарсҭа (вырезка 

лопатки), аԥыц иеиԥшу аҿиаа (клювовидный отросток). Аб-
жьарахьтәи аҵкар (медиальный край лопатки) иҵегь иҵаӷоуп.

Ажәҩашәаҟьа аварахьтәи аҵкар (латеральный край лопат-
ки), иаҳа ишәпоуп. Ҵаҟатәи акәакь егьырҭ акәакьқәа раасҭа иаҳа 
иҵаруп. 

Аварахьтәи акәакь (латеральный угол) шәпоуп, иамоуп 
ажә ҩабаҩ ахы ахьҭатәауа аҟәартәратә ҭашәашәара (сустав ная 
впадина) убри илаҵакны иамоуп ажәҩашәаҟьа ахәдаҷ (ахә даҷ 
хәыҷы) (шейка лопатки). Ажәҩашәаҟьа аваҵарақәа изларыду 
аган ҭапалоуп. Ашьҭахьтәи – азқәахьтәи аган ҩыџьара ишоуп на-
даада ииагоу ажәҩашәаҟьа агәыцә (ость лопатки) ала агәыцә 
аҩадахьтәи аҭҳәаа (надостная ямка), агәыцә аҵаҟатәи аҭ ҳәаа 
(подостная ямка) ҳәа. Ажәҩашәаҟьа агәыцә ӷәӷәала изызҳаз 
иҟоуп, ааигәа иҟоу ажьышәақәа ларгылара рызна уеит. Агәыцә 
ахы дууп, иалҳәҳәоит, иамоуп хьӡыс – ажәҩахыртә ҿиаа (пле-
чевой отросток, акромион) ҳәа. Ажәҩахыртә хҿиаа ҟәартәрыла 
иадҳәалоуп алтәжәҩа.

Алтәжәҩа (ключица)

Ԥсыӡак аҟара аура змоу, зыҩныҵҟа гәаҩоу, анбан «S» еиԥш 
ирхәоу, агәышԥыбаҩи ажәҩашәаҟьеи еимаздо абаҩ иахьӡуп ал
тәжәҩа. Уи иамоуп ахәамци ҩ-нҵәамҭаки: агәышԥыбаҩтә 
нҵәамҭа (грудинный конец); ажәҩахыртә ҿиаа (акромион) 
ахь ихоу алтәыжәҩатә нҵәамҭа иаҳа иҟьаҟьоуп, иҵаӷоуп.

Алтәжәҩа зыԥҵәара мариоу абаҩ ауқәа иреиуоуп.

Амахәар абаҩеибаркыра 
(скелет свободной верхней конечности)

Ажәҩабаҩ (плечевая кость)

Ажәҩабаҩ игәаҩоу баҩуп, иаууп. Уи иамоуп ахәамц, анҵәам-
ҭақәа ҩба: хыхьтәии ҵаҟатәии.

Ажәҩабаҩ ахәамц (тело плечевой кости) хыхьтәи азбжак 
кәымпылуп, ҵаҟатәи – ԥшьыркцоуп. Хыхьтәи анҵәамҭаҿы иа-
моуп ажәҩабаҩ ахы (головка плечевой кости), уи илаҵакны 

аҟәартәра иаҿыкәыршоуп ҭыфаарак – ажәҩабаҩ анатомиатә 
хәда (анатомическая шейка) захьӡу. Абаҩ ахы аҵаҟаҵәҟьа иахь-
ӡуп ахирургиатә хәда (хирургическая шейка). Ажәҩабаҩ ҵа
ҟатәи анҵәамҭа (нижний конец) иамоуп аҟәартәратә хаҿра.

Ажәҩабаҩ ҵаҟатәи аҟәартәраҿы иадҳәалоуп аԥыжәҩа абаҩ-
қәа: ашәахәабаҩи амашьхәылҵбаҩи.

Аԥыжәҩа абаҩқәа (кости предплечья)

Аԥыжәҩа абаҩқәа иреиуоуп амышьхәылҵбаҩи (локтевая 
кость) ашәахәабаҩи (лучевая кость). Ауаҩы инапашҵа иаԥхьаҟа 
ирханы имахәар ҵаҟа ианоужьу инацәкьыс иамариашаны иҟоуп 
амышьхәылҵбаҩ, анацәхыԥ иамариашаны – ашәахәабаҩ.

Амышьхәылҵбаҩ (локтевая кость) ихәхәоу, зыҩныҵҟа гәа-
ҩоу, хәамцки ҩ-нҵәамҭаки змоу абаҩқәа иреиуоуп.

Иамоуп: амышьхәылҵбаҩ ахәамц (тело локтевой кости), 
хыхьтәи анҵәамҭа (верхний конец), ҵаҟатәи анҵәамҭа (ниж -
ний конец), ахы (головка). Ҵаҟала абаҩ нҵәоит аҟәартәра ахаҿ -
рала. Амышьхәылҵбаҩ ҵаҟатәи ахәҭа иаҳа ипоуп. Уи иавоу 
ашәа хәабаҩ хыхьтәи ахәҭа ауп иаҳа ипоу.

Ашәахәабаҩ (лучевая кость)

Ихәхәоу, зыҩнуҵҟа гәаҩоу, хәамцки ҩ-нҵәамҭаки змоу абаҩ-
қәа иреиуоуп. Амышьхәылҵбаҩ адәахьала иавоуп.

Хыхьтәи анҵәамҭа иазааигәаны абаҩ иалҳәҳәоит ашәахәа баҩ 
аҳәыгәрара (бугристость лучевой кости), ашәахәабаҩ ахәдаҷ 
(шейка лучевой кости), игьежьу иҟьаԥсу аҟәартәра хаҿра амоуп.

Ҵаҟатәи анҵәамҭа ҟьаҟьоуп, ишәпоуп. Аҵыхәаҿы иалҳәҳәоит 
аварахьтәи аӡаӡԥшра хҿиаа (латеральный шиловидный отро-
сток), аҵа ҭапалоуп уаҟа иамоуп анапыхәда аҟәартәра ахаҿра 
(запястная суставная поверхность).

Ашәахәабаҩ ахәамц (тело лучевой кости) иамоуп х-ҵкарк. 
Ашәахәабаҩ «амышьхәылҵбаҩ» рынҵәамҭақәа рҿы иадырҟа ца-
лоуп ауаҩы инапы зырҵәиуа, инацәкьарақәа аус дзыруа ажьы -
шәақәа рыхқәа. Абаҩқәа рыҩбагьы ҵаҟатәи рынҵәамҭақәа иры-

моу аҟәартәра хаҿрақәа рыла анапыхәда абаҩқәа ирыдҳәалоуп. 
Ари аҟәартәра убысҟак иманшәаланы еиҿкаауп анапы зе хьын-
џьара аҵәира, ахаҟәалара алшаратәы.

Анапы абаҩқәа (кости кисти)

Анапы абаҩқәа ҳәа ирыԥхьаӡоит: анапыхәда абаҩқәа (кости 
запястья); амаҿа абаҩқәа (кости пясти); анацәақәа рыбаҩқәа 
(кости пальцев кисти), даҽакала иуҳәозар – анацәхырҟәара-
баҩқәа (фаланги пальцев).

Анапыхәда абаҩқәа (кости запястья) аа-цырак ыҟоуп, абаҩ 
ссақәа иреиуоуп, ҩ-цәаҳәакны иеивоуп. Хыхьала актәи ацәа-
ҳәаҿы анацәхыԥ аган аҿынтәи иугозар, иҟоуп: ашхәабаҩ (ладье-
видная кость); амзабжа абаҩ (полулунная кость); абаҩ хыркца 
(трехгранная кость); аҵыхәтәаны – зегьы иреиҵоу – акарк-
лашбаҩ (гороховидная кость). Хыхьала аҩбатәи ацәаҳәаҿы 
иҟоуп: абаҩ кәакьрацәа (многоугольная кость); атрапециа
ԥшра абаҩ (трапециевидная кость); абаҩ хҟәаз (головчатая 
кость); аҵәаҳәԥшра абаҩ (крючковидная кость).

Арҭ абаҩқәа зегьы аки-аки еиваԥсаны еидуп мыцхәы изы-
м  ҵысуа, иагьеибаркуп аҟәартәра еидҳәалагақәа (суставные 
связки) рыла. Рҩадахьы урҭ ирхагылоуп амышьхәылҵбаҩи ашәа  -
хәабаҩи, рладахьы ирыдкылоуп амаҿа абаҩқәа хәба.

Амаҿа абаҩқәа (кости пясти)

Рацәак идуум, зыҩныҵҟа гәаҩоу абаҩ хәхәақәа иреи уоуп. 
Хә-ба ҩык ыҟоуп. Актәи ҳәа иԥхьаӡоуп анацәхыб зыдҳәалоу, 
аҩ батәи, ахысганацәа иамариашоу, убас иеишьҭаргыланы ана-
цәкьыс аҟынӡа. Актәи амаҿа баҩ иаҳа иҵысыртә еибыҭоуп. 
Егьырҭ аԥшьба ирыкәыршоу аидҳәалагақәеи ажьышәақәеи 
иры лхуп ауаҩы имаҿа. Баҩыцыԥхьаӡа ирымоуп: аганқәа хԥа, 
ахәамц, анҵәамҭақәа ҩба. Хыхьтәи анҵәамҭа – ашьаҭа (осно-
вание) – иаҳа ишәпоуп. Анҵәамҭақәа рҿы ирымоуп аҟәартәра 
рҩы зырақәа. Ҵаҟатәи анҵәамҭа ахы ҳәа иашьҭоуп. Уи иаҳа 
икәымпылуп, аҟәазра еиҵоуп ашьаҭа аасҭа. Амаҿа абаҩқәа да-

ра-дара рыбжьара иахьӡуп амаҿабаҩбжьарақәа (межкостные 
пястные промежутки).

Анацәақәа рыбаҩқәа (кости пальцев)

Зыҩныҵҟа гәаҩоу маҷк иауу абаҩ гәаҩақәа иреиуоуп. Анацә-
хыԥ ада егьырҭ аԥшьмацәак хԥа-хԥа нацәхырҟәарабаҩ рымоуп. 
Анацәхыԥ ҩ-нацәхырҟәарак роуп иамоу: хыхьтәи анацәхыр
ҟәара (проксимальная фаланга), ҵаҟатәи анацәхырҟәара 
(дистальная фаланга). Егьырҭ анацәақәа зегьы рҿы урҭ аҩ-на-
цә хырҟәарак ирыбжьагылоуп агәыбжьанытә нацәхырҟәара 
(средняя фаланга). Анацәхырҟәарабаҩқәа анапашҵахьтәи рган-
қәа хџьаџьоуп, азқәахьтәи рганқәа кәымпылуп, ирҩызуп.

Ҵаҟатәи ахәар абаҩқәа (кости нижней конечности)

Ҵаҟатәи ахәар абаҩқәа (кости нижней конечности) ршоит 
ҩыџьараны:

1. Ҵаҟатәи ахәара амаҟа абаҩқәа (кости пояса нижней ко-
нечности), уахь иаҵанакуеит х-баҩык рыла ишьақәгылоу агәча-
мабаҩ (тазовая кость).

2. Ашьахәар абаҩеибаркыра (скелет свободной нижней ко-
нечности), злашьақәгылоу абаҩқәа иреиуоуп – ажәтә (ауа ҭәа
баҩ) (бедренная кость), ашьаргәацәбаҩқәа – адуи ахәыҷи (боль -
шеберцовая, малоберцовая), ашьапы абаҩқәа (кости стопы).

Ҵаҟатәи ахәар амаҟа абаҩқәа 
(кости пояса нижней конечности)

Агәчамабаҩ (тазовая кость) ҩбаны иҟоу аха иеимаӷьаз абаҩ-
қәа иреиуоуп. Ауаҩы данқәыԥшӡоу игәчамабаҩ х-баҩык рыла 
еиҿартәуп: аҟәҟәылбаҩ (подвздошная кость), атәарҭабаҩ (се-
далищная кость), аҽхәыбаҩ (лобковая кость). Ауаҩы ицәеижь 
аншәлак арҭ абаҩқәа еимаӷьаны ирылҵуа иахьӡуп – агәчама-
баҩ. Ахбаҩык рхәамцқәа реилаӷьарҭа адәахьтәи рганаҿы иҟоуп 
ажәтә ахы аҭра (вертлужная впадина).

Аҟәҟәылбаҩ (подвздошная кость) агәчама абаҩқәа зегьы 
иреиҳауп. Ҵаҟатәи ахәҭа иаҳа ишәпоуп, иахьӡуп – аҟәҟәылбаҩ 
ахәамц (тело подвздошной кости). Хыхьтәи ахәҭа иаҳа иҵа ӷоуп 
иҟьаҟьоуп, уи иахьӡуп – аҟәҟәылбаҩ амҵәыжәҩа (крыло под-
вздошной кости). Ауаҩы ицәеижь авараҿы иалҳәҳәо аҟәҟәыл 
амҵәыжәҩа аҵкар иахьӡуп аҟәҟәыл аика.

Атәарҭабаҩ ҩ-хәҭак амоуп: ахәамц (тело); амахәҭа (ветвь). 
Атәарҭабаҩ иамоуп: атәарҭабаҩ ахәҵәы (седалищная кость); 
атәарҭабаҩ аҭаԥҟарсҭа ду (большая седалищная вырезка); 
атәарҭабаҩ аҭаԥҟарсҭа хәыҷы (малая седалищная вырезка); 
ашьҭахьтәи аркыга ҳәыгәра (задний запирательный бугорок); 
атәарҭабаҩтә ҳәыгәра (седалищный бугор).

Аҽхәыбаҩ (лобковая кость) иамоуп х-хәҭак: ахәамц (тело), 
амахәҭақәа (ветви) ҩба.

Аҽхәыбаҩ амахәқәеи атәарҭабаҩи ихдыркәшоит аркыга кыл
ҵәара (запирательное отверстие).

Агәчамасаара (таз)

Агәчамасаара ахьӡуп агәчамабаҩқәа (подвздошные ко-
сти) ҩба, агәчамаҟьаԥс абаҩ (крестец), апыхәбаҩ (копчик) 
нас аҽхәыбаҩ (лобковая кость) ирылху абаҩ ҟьаҟьа. Агәчама-
саарақәа ҩбаны иҟоуп: аду, нас ахәыҷы. Агәчамасаара ду 
(большой таз) аҟәҟәылбаҩ амҵәыжәҩақәа рыла ихыркәшоуп, 
ашьҭахьала агәчамаҟьаԥс адуп. Агәчамасаара ду аҳәаа аҽхәы-
баҩ хыхьтәи аҵкар иамариашоуп. Агәчамасаара хәыҷы (ма-
лый таз) иаанхаз абаҩқәа рыхәҭақәа рыла ихыркәшоуп. Аҽхәы-
баҩқәа ахьеиҿагылоу ахацәа рҿы иаанахәоит аҽхәыбаҩ архәа 
(лобковая дуга). Уи зыхҟьо ахацәа рыгәчамасаара ахьҭшәоу, 
иахьеидцалоу, аҳәса рҿы иаҳа иахьыҭбаау, иахьеиҵыху ауп. 
Аҳәса рыгәчамасаара ахшараиура иаԥырхагамхартә иҭбааны 
ишоуп.

Агәчамасаара аҩныҵҟа иҭоуп иеиуеиԥышм ацәеижьхәҭа қәа. 
Уи аҭбаара, аура, аформа ауаа зегьы еиԥшны ирымаӡам.

Агәчамасаарақәа 
иааидкыланы иеиҿырԥшзар

Аҳәса 
рыгәчамасаара

Ахацәа 
рыгәчамасаара

Адәахьала уанрыхәаԥшуа Иҭбаауп, икьаҿуп Иҭшәоуп, иаууп
Аҟәҟәыл амҵәыжәҩақәа 
рхы ахьхоу

Иаҳа ирнааны
хыхьынтә ҵаҟа

Иаша 
хыхьынтә ҵаҟа

Агәчамаҟьаԥс Икьаҿуп, иҭбаауп Иҭшәоуп, иаууп
Аҽхәыбаҩқәа реиҿагыларҭа 
аҵаҟа акәакь заҟароу 90о-100о(архәа) 70о-75о (акәакь)

Агәчамасаара хәыҷы аформа игьежьуп иеицарсоуп
Хыхьтәи аҭаларҭа
формас иамоу Иаҳа игьежьуп Амаца иану 

агәы) иеиԥшуп ♥

Ашьахәар абаҩеибаркыра 
(скелет свободной нижней конечности)

Ауаҩы ибаҩеибаркыраҿы зегьы реиҳа иауны ишәпаны, игәа-
ҩаны иҟоу абаҩ иахьӡуп ажәтә (бедренная кость). Уи иамоуп: 
ахәамц (тело), ҩнҵәамҭак (концы). Ажәтә ахәамц маҷк ир-
ҵәиуп, аԥхьатәи аган рҩызуп, ашьҭахьтәи аган аҿы иалдоуп 
цәаҳәа хәхәак. Абаҩ хыхьтәи анҵәамҭаҿы, абаҩ ахәамц иахьа-
ларсу ҩ-хҿиаак амоуп: руакы иахьӡуп аӡыгаҵәду (большой вер-
тел) егьи аӡыгаҵәхәыҷы (малый вертел). Аӡыгаҵәду ахы хоуп 
хыхь, нас ашьҭахьҟа (ауаҩы ицәаҵаҟа игәоуҭоит агәчама ава-
раҿы илгәыгәӡа). Аҩныҵҟатәи аганаҿы иамоуп аӡыгаҵә агәа
ҩара (вертельная ямка).

Аӡыгаҵәду иҩахыкны иҟоуп ажәтә ахәдаҷ (шейка бедра). 
Уи, абаҩ ахәамц иркьынааны иахагылоуп. Аҳәса рыжәтә (абаҩ) 
ахәда иаҳа икьынаауп, ахацәа рыжәтә аасҭа. Ахәда иахагылоуп 
икәымпылу ажәтә ахы (головка бедра). Уи агәҭа иахьазеиҟароу 
иамоуп ажәтә ахы аҭашәашәара (ямка головки бедра). Уаҟа 
абжьааԥны иҭарҷабуп ажәтә агәчамабаҩ адҳәалага (связка го-
ловки бедра).

Ажәтә ҵаҟатәи анҵәамҭа иаҳа ихышәпаауп, аганқәа рахь иҭ-
баауп, уаҟа иамоуп ҩ-ҳәырӡыӡк: абжьарахьтәи аҳәырӡыӡ (ме-
диальный мыщелок), аварахьтәи аҳәырӡыӡ (латеральный 

мы  щелок). Урҭ аҩбагьы хыхь ала ирымоуп аҳәырӡыӡхагылақәа 
(надмыщелки). Урҭ ирымоуп аҟәартәратә хаҿра (суставная по-
верхность). Аҳәырӡыӡ рҩызырақәа аԥхьатәи рганаҿы иақәуп 
ашьамхы адырдхабаҩ.

Адырдхабаҩ (надколенник) азы ашьамхдырдха ҳәа аныр-
ҳәогьы ыҟоуп. Ари абаҩ абаҩеибаркыра иалоу абаҩҷыдақәа зе-
гьы иреиҳауп. Ԥшьхык змоу ажәтә ажьышәа (четырехгла-
вая мышца бедра) адаш ашәпара иалагылоуп, ацәаҵаҟаҿы 
адәахьала уаҩы имарианы иԥшаауеит ашьамхҟәартәра аԥхьа. 
Адырдхабаҩ аҩадахь ала иамоу аҵкар иахьӡуп ашьаҭа (основа-
ние). Ашьҭахьтәи аган арҩызыра хыхьынтә ҵаҟа илашьҭу аика-
ла еиҩшоуп ҩыџьараны.

Ашьаргәацә абаҩқәа (кости голени)

Ашьаргәацәду (большеберцовая кость) иауу игәаҩоу ба-
ҩуп. Иамоуп ахәамц, анҵәамҭақәа ҩба: хыхьтәи, ҵаҟатәи. Ашьа-
р гәацәду ахәамц аԥхьатәи аган ӷәӷәала иҵаруп, аикеиԥш иалҳә-
ҳәоит. Хыхьтәи ахәҭаҿы абаҩ аԥхьала иаанахәоит ашьаргәацә-
ду аҳәыгәра (бугристость большеберцовой кости).

Абаҩбжьарахьтәи аган рхоуп ашьаргәацәхәыҷы аҵаррахь. 
Ашьапқәа рыбжьарахьтәи аган ихыкәымпылаауп. Абаҩ ашь-
ҭахь тәи аган ҟьаԥсуп.

Хыхьтәи анҵәамҭа (проксимальный конец) ӷәӷәала ирҭ-
баауп, иамоуп аварахьтәии абжьарахьтәии аҳәырӡыӡқәа (мы-
щелки). Аварахьтәи аҳәырӡыӡ иадыргылоуп ашьаргәацәхәыҷы 
ахы. Хыхьтәи анҵәамҭа хыхьла иамоуп аҟәартәратә ҩызыра. Уи 
ҟьаҟьоуп, наҟ-ааҟ иҭапалоуп, агәҭа иалҳәҳәоит аҳәырӡыӡбжьа-
раҿтәи аҳаракырсҭа (мыщелковое возвышение). Ашьаргәа-
цәду ҵаҟатәи анҵәамҭа (дистальный конец большеберцовой 
кости) ԥшьыркцоуп, иамоуп ԥшь-кәакьк. Аварахьтәи аган аҿы 
иамоуп ашьаргәацәхәыҷы аҭаԥҟарсҭа (малоберцовая вырез-
ка) – ашьаргәацәхәыҷы аҵыхәа ахьаду аҭыԥ. Иҵегь ҵаҟа иҟоу 
ашьапбжьарахьтәи ашьаҳәырӡыӡ (медиальная лодыжка), ашьа-
пыхәдаҟны адәахьала иалԥшуеит.

Ашьаргәацәхәыҷы (малоберцовая кость)

Иауу, ипоу, зыҩныҵҟа гәаҩоу абаҩқәа иреиуоуп. Иамоуп: 
ахәамц, анҵәамҭақәа ҩба (хыхьтәи, ҵаҟатәи). Ари абаҩгьы иа-
моуп аганқәа хԥа, аҵарырақәа, аҟәартәратә хаҿрақәа. Хыхьтәи 
анҵәамҭа иахьӡуп ашьаргәацәхәыҷы ахы (головка малобер-
цовой кости), уи ахыхьтәи ақәцә ҵаруп иагьахьӡуп ашьаргәа-
цәхәыҷы ахыцәқәа (верхушка головки).

Ашьаргәацәхәыҷы ҵаҟатәи анҵәамҭа ауп излыху ашьаргәацә 
ҵаҟатәи аварахьтәи аҳәырӡыӡ – уи иахьӡуп аварахьтәи ашьа
ҳәырӡыӡ (латеральная лодыжка).

Ашьапы абаҩқәа (кости стопы) ҳәа ирыԥхьаӡоит: ашьа-
пыхәда абаҩқәа (кости предплюсны); ашьапы ахәҿа абаҩқәа 
(плюсневые кости) ашьацәкьарақәа рыбаҩқәа (кости паль-
цев стопы) даҽакала иуҳәозар – ашьацәхырҟәарақәа (фаланги 
пальцев ноги).

Ашьапыхәда абаҩқәа (кости предплюсны)

Ашьапыхәда абаҩқәа иҟоуп бжь-цырак. Хыхьала иуԥхьаӡозар, 
ашьаргәацәбаҩқәа ирыҵагылоуп: ажәылабаҩ (таранная кость), 
ашьхәабаҩ (пяточная кость), ашхәабаҩ (ладьевидная кость), 
абаҩԥшьыркца (кубовидная кость), асалԥшра змоу абаҩқәа 
(клиновидные кости) хԥа.

Ажәылабаҩ (таранная кость) ашьҭахьтәи ахәҭа иахьӡуп ахәамц 
(тело). Иамоуп ахәда (шейка), ахы (головка). Ажәылабаҩ хыхь леи 
аварақәеи рыла ашьаргәацәбаҩқәа ирыбжьакуп, уаҟа ҟәар тәроуп. 
Ажәылабаҩ ахы иамоу аҟәартәра акәаркәашьа еиԥш аганқәа ҳа-
ракуп – иахьӡуп ажәылабаҩ амыргә (блок таранной кости).

Ашьхәабаҩ (пяточная кость) ажәылабаҩ иаҵоуп. Араҟа иҟоу 
абаҩқәа зегьы иреиҳауп, иагьыӷәӷәоуп.

Ашьапы аҩныҵҟатәи аганахьала, ажәылабаҩ асалԥшра змоу 
абаҩқәеи ирыбжьаку абаҩ ҭапала хәыҷы иахьӡуп ашхәабаҩ 
(ладьевидная кость). Ари абаҩ хыхьтәи аган ылмыҟәуп, ҵаҟатәи 
аган ҭаҽылоуп.

Асалԥшра змоу абаҩқәа (клиновидные кости) ыҟоуп хԥа. 
Ашхәабаҩ аԥхьаҟала иаҽԥнуп. Ахԥа рахьтә агәыбжьанытә иаҳа 

икьаҿуп. Наҟ-ааҟ анҵәамҭақәа рҿы аҟәартәратә хаҿрақәа ры-
моуп. Асалԥшра змоу абаҩқәа рыхьӡқәа ирныԥшуеит ҭыԥс дара 
ирымоу: абжьаратәи асалбаҩ (промежуточная клиновидная 
кость); аварахьтәи асалбаҩ (латеральная клиновидная кость); 
агәыбжьанытәи, ашьапыбжьара аганахьтәи асалбаҩ (меди-
альная клиновидная кость).

Абаҩ ԥшьыркца, (кубовидная кость) еицеиҟароу аганқәа 
ԥшьба амоуп. Хыхьтәи аган ҭыҿҿоуп, ашьапбжьарахьтәи агана-
ҿы аҟәартәратә хаҿрақәа ҩба амоуп, урҭ рыла ари абаҩ рыдуп 
аварахьтәи асалԥшра змоу абаҩи ашхәабаҩи.

Ашьапыхәда абаҩқәа рыҩныҵҟақәа гәаҩаӡам. Урҭ ирықәыӷә-
ӷәо аидара шырацәоу еиԥш рхаҭақәагьы абаҩ ӷәӷәақәа иреиуоуп.

Ашьапыхәдабаҩқәа рнаҩс иеивоу абаҩхәхәақәа хәба ирыхь-
ӡуп ашьахәҿа абаҩқәа (кости плюсны). Урҭ баҩыцыԥхьаӡа иры-
моуп: ахәамц (тело), ҩ-нҵәамҭак – ашьҭахьтәи – ашьаҭа (осно-
вание), аԥхьатәи – аххәыҷы (головка). Абаҩқәа реиқәыԥхьаӡара 
напы адыркуеит ашьацәхыб иамариашоу абаҩ аҟынтәи. Ахә ба-
ҩык рҟынтәи I иаҳа икьаҿуп, ишәпоуп. II абаҩ зегь реиҳа иау уп. 
Урҭ рхәамцқәа хԥа-хԥа ган рымоуп. Хыхьтәи аган кәымпы луп, 
имыҟәуп, ҵаҟатәиқәа рыҩганкгьы ҵаҟа иеидгылоит, иҵарӡа 
аика еиԥш иаҵагылоуп абаҩ аҵкар аҿы.

Ашьацәкьарақәа рыбаҩқәа, ашьацәхырҟәарабаҩқәа 
(кости пальцев стопы)

Рыԥшрагьы, рхыԥхьаӡарагьы анацәкьарақәа рыбаҩқәа иреи-
ԥшуп, актәи зегь реиҳа ишәпоуп, ахәбатәи зегь реиҳа ипоуп, 
абаҩ хьыӡқәа раԥҵараан анапы ахаҭыԥан ашьапы ҳәалатәуп, 
даҽа хьыӡҷыдак рымаӡам.

Абаҩеиԥшьырақәа рҵара 
(учение о соединениях костеи или синдесмология)

Абаҩеиԥшьырақәа ршоит ҩ-хкыкны.
1. Абаҩқәа еиԥмырҟьаӡакәа иахьеихаԥшьу – еилаӷьаны им-

ҵыс уа ҩба, ма ирацәаны абаҩқәа реиԥшьрақәа (иаҳҳәап ахшы-
баҩ, агәчамасаара рыбаҩқәа реиԥшьрақәа реиԥш иҟоу);

2. Абаҩқәа ҵысыртә еиԥш еиԥырганы иахьыҟоу аиԥшьрақәа 
– абаҩқәа рырҵысра ма рхарҟәалара алзыршо аиԥшьырақәа 
(иаҳҳәап ашьамхы, ажәҩа, анапыхәда, ацламҳәа рҟәартәрақәа, 
мамзаргьы абӷашшара аҟәырҟәылқәа реиԥшьрақәа реиԥш иҟоу.

Еилаӷьаны иҟоу абаҩқәа реиԥшьыра анхәдырратәугьы ыҟоуп. 
Усҟан уи иахьӡуп ахәдырратә еиԥшьра (хрящевое соединение) 
мамзаргьы асинхондроз. Абаҩқәа реиԥшьыра баҩханы ианыҟоу 
уи иахьӡуп – асиностоз (мамзаргьы – абаҩтә еиԥшьыра).

Абаҩқәа ҵысыртә иахьеиԥшьу аҭыԥқәа рҿы уаҩы иԥылоит 
абарҭ реиԥш иҟоу ахәҭақәа: аҟәартәра ахаҿра (суставная по-
верхность); аҟәартәра ахәдырра (суставной хрящ); аҟәартәра 
акапсула (суставная капсула); аҟәартәраӡы (синовиальная 
жидкость); аҟәартәра агәаҩара (суставная полость); аидҳәала-
гақәа (связки) уб.иҵ. Абаҩеибаркыра аиԥшьырақәа рҵараан урҭ 
еихыршоит ацәеижьхәҭақәа шеиццо аиԥш: 1) ахи ахәамци ры-
баҩеиԥшьырақәа, (уаҟа иалоуп: ахәамц абаҩқәа реиԥшьырақәа, 
абӷашшара абаҩқәа реиԥшьырақәа, аваҵарақәа реиԥшьыра-
қәа, ахыбаҩ абаҩқәа реиԥшьырақәа); 2) хыхьтәи ахәар амаҟеи 
ама хәари рыбаҩқәа реиԥшьрақәа; 3) ҵаҟатәи ахәар амаҟеи 
ашьахәари рыбаҩқәа реиԥшьырақәа.

III. АЖЬЫШӘАҴАРА

Ажьышәақәа ирызку аҵара 
(учение о мышцах или миология)

Ажьышәақәа (мышцы) – ауаҩы ихаҭа, нас ицәеижьхәҭақәа 
хаз-хазы изырныҟәо, алшара ӷәӷәа змоу, аиҵалара аиҵыҵра 
зыл шаратәы иеибыҭоу цәеижьхәҭоуп.

Ажьышәақәа ыҟоуп х-хкык: 1) абаҩркыратә жьышәақәа 
(ске летные мышцы) – урҭ иреиуоуп ауаҩы игәаԥхарала абаҩ-
қәа зырҵысуа, ихы ихәамц злаирҵәиуа, излаирхәауа, излеиҵи-
хуа, излеиҵеигало ажьышәақәа; 2) ажьышәа рҩызқәа (гладкие 
мышцы) – урҭ иреиуоуп: зусура ауаҩы игәаԥхарала еиҿкаам, 
лша   рала имаҷу, ахьӡ ҷыдақәа змам ажьышәақәа: аца, акьатеи-
қәа, аҟырҟҷыда, анкьапышҭа, ашьадақәа уҳәа иҵегьы агәаҩара-
ҭыӡ қәа злыху ажьышәақәа; 3) агәы ажьышәақәа (сердечные 
мышцы) урҭ иреиуоуп: агәҿышәҭақәа, агәымгәақәа, агәы аҭӡқәа 
злыху, ианаҭаху аамҭазы зхала иеиҵало иеиҵыҵуа ажьышәақәа.

Ажьышәа рҩызқәеи (гладкая мускулатура) агәы ажьышәеи 
(сердечная мышца) реиҿартәышьақәа ирымоуп рхатәы ҷыда-
рақәа урҭ ирынӡам надаада ацәаҳәақәа. Ирыхьҟьаӡам шьыҵәра-
ла иеидызкыло акәыршақәа. Абаҩркыратә жьышәақәа ауаҩы 
ицәеижь иалоуп зынӡа 650 раҟара (урҭ зегьы ауаҩы даниуа ици-
уеит). Шамахамзар рызегьы хьӡык-хьӡык рымоуп. Рыхьӡқәа ир-
ныԥшуеит русура зеиԥшроу (ихадырҟәалома, идырныҟәома, 
еиҭаргома уб.иҵ.), изыдҳәалоу абаҩқәа рыхьӡқәа, ирҭеиҭ ԥшу, 
мамзаргьы, рҭыԥ ахьылху, иахьыҟоу. Абаҩеибаркыратә жьы-
шәақәа рзы хьыӡшьараны ирзырҳәоит надаадацәаҳәа (зылдоу) 
ажьышәақәа (поперечно-паласатые мышцы) – ҳәа.

Шамаха акәымзар абаҩркыратә жьышәақәа ирымоуп ахы 
(головка), амгәа (брюшко), аҵыхәа (хвост). Ахи аҵыхәеи рҿы 
иаанахәоит адаш – уи ала абаҩ иаркуп. Адаш (сухожилие) ажьы-
шәа иалаҵоуп адаш ссақәа рыла. Урҭ рыхқәа, рымгәақәа, рдаш-
қәа рхыԥхьаӡара ала, насгьы дара ажьышәақәа рыԥшрақәа ир-
хырҟьаны ажьышәақәа еилырхуеит абас:

1. Ахәхәа еиваԥса (аицтәарра) ахкы (параллельный тип) – 
ажьышәа рахәыцқәа еивоуп ихәхәа-хәхәаӡа, рҵыхәақәа, рыхқәа 
еиларсӡам (иаҳҳәап аӡахыга жьышәа) (портняжная мышца) 
захь ӡу агәчама аҟәҟәыл (крыло подвздушной кости) инарк-
ны ауаҭәа аԥхьала ииасны ашьамхы аҩныҵҟатәи аган иавсуа, 
х-мацәк раҟара аҭбаара змоу ажьышәа).

2.Аҵысхәԥшра ахкы (пёристый тип) – ажьышәа хацқәа рыз-
хык ала ажьышәа агәыцә адашра иадҳәалоуп, рҵыхәақәа рыла 
баҩык иаркуп, мамзаргьы азҵыхәак ахы иақәиҭуп (иаҳҳәап 
анацәхыԥ ахарҟәалага иауу ажьышәа – длинный сгибатель 
большого пальца кисти). Иҟоуп иеиду ҩҵысхәк рыԥшра змоу 
ажьышәақәа (двупёрстые мышцы), мамзаргьы аҵысхәқәа ра-
цәаны измоу ажьышәақәа (многопёристые мышцы), иаҳҳәап 
ауаҩы ицәаҵаҟаҿы, ижәҩахыр аҟәартәра иахарԥоу абырзен нбан 
дельта (∆) еиԥш иахьеицарсоу азын адельтаԥшра ажьышәа 
(дельтовидная мышца) ҳәа захьӡу.

3. Ажьышәа хыркцақәа (х-кәакьк змоу) рыхкы (треугольный 
тип мышц) – кәакьк аҿы адаш амоуп, убраҟа еизгоуп ажьышәа 
хацқәа рҵыхәақәа зегьы (иаҳҳәап, аргәҵысҭа жьышәа (височ-
ная мышца) еиҵыху аԥшандага иеиԥшуп).

Ажьышәақәа шаҟа хы рхагылоу, ма амгәақәа шаҟа рымоу 
ала ахьӡ роуеит, иаҳҳәап, ҩхык зхагылоу (двуглавая мышца), 
ҩмгәак змоу (двубрюшная мышца) уб.иҵ.

Ажьышәақәа ирыцу, ирыдҳәалоу хәҭақәоуп: ажьышәа акәы-
рша (фасция); адашқәа ррахәыцтә ҭыхәҭеиқәа (фиброзные 
влагалища сухожилии), урҭ еиҳарак иахьыҟоу анапыхәда ашьа-
пыхәда рдашқәа рҿоуп; аҟәартәраӡы амакәан (синовиальная 
сумка) – адашқәа реихысырҭаҿы иаанахәоит, ажьышәа қәа ацәа 
андырххо адашқәа дырцәаакуеит иқәҵәрааларц азы, иҟоуп урҭ 
аҟәартәра ахаҭа зырцәаакуагьы. Ажьышәақәа зегьы рҿы инеи  уеит, 

ашьамҩангага адақәа (аҟәазқәа, ассақәа, аԥшьқәа,аеҵәақәа) иа-
ра убас ажьышәақәа ирыларсуп русура мҩақәызҵо анеров махә-
ҭақәагьы.

Адәахьтәи рформа (рыԥшра) иахәаԥшны ажьышәақәа ршоит 
аҟьаҟьақәа, адырды иеиԥшу аԥшандага иеиԥшу ҳәа. Мчыла ажьы-
шәақәа зегьы ириааиуеит аҵысхәԥшра змоу, ишәпоу ажьы шәақәа. 
Ахарҟәалагақәеи ариашагақәеи рҽанеицдырххо, еи ҳа иӷә ӷәоу рга-
нахь иргоит изыхо ахәҭа.

Ажьышәақәа рус хада – арҵысра, арныҟәара ауп. Гәыԥ-гәыԥ-
ла ажьышәақәа ршоит: ахи ахәамци ржьышәақәа, амахәар 
(хыхь тәи ахәар) ажьышәақәа, ашьахәар (ҵаҟатәи ахәар) ажьы -
шәа қәа – ҳәа.

Ахы ажьышәақәа (мышцы головы) ршоит ҩ-гәыԥкны: ами-
микатә жьышәақәа, аҟаҟагатә жьышәақәа ҳәа.

Амимикатә жьышәақәа иреиуоуп:
1. Ахыбаҩ иақәу ажьышәақәа (мышцы свода черепа);
2. Абла акәшамыкәшаҿтәи ажьышәақәа (мышцы окруж-

ности глаза);
3. Аҿырҟьара аҿтәи ажьышәақәа (мышцы окружности рта);
4. Аԥынҵа акәшамыкәшаҿтәи ажьышәақәа (мышцы ок-

ружности носа).
Аҟаҟага жьышәақәа ыҟоуп уӷәла (парами) ԥшьба (зынӡа 

аацы рак):
1. Аҟаҟага жьышәа (жевательная мышца);
2. Аргәҵысҭа жьышәа (височная мышца);
3. Абжьарахьтәи амҵәыжәҩаԥшра ажьышәа (медиальная 

крыловидная мышца);
4. Аварахьтәи амҵәыжәҩаԥшра ажьышәа (латеральная 

крыловидная мышца).
Амимикатә жьышәақәа реиҳарак ыҟоуп ауаҩы ихиҿы иа-

моу арҟьасҭақәа, акылҳарақәа рыкәша-мыкәша. Иаҳҳәап: иҿы 
ар ҟьара иакәыршаны иҟоуп иқьышәқәа ржьышәақәа; иԥынҵа 
аҭыш шаара иакәыршаны жьышәала еибаркуп, урҭ роуп аԥынҵа 
азыр куа, изырҭбаауа, изырҵәиуа; аблаҿы иҟоуп аблацәа иҩахо, 
абла агәы хызтуа, ихызҩо, анахь-арахь изырԥшуа, рыҭра иҭазыр-
ҵәиуа; иҭазыргьежьуа, изхәаԥшраны иҟоу амаҭәар иақәызкуа 

уб.иҵ. Амимикатә жьышәақәа русура анервқәа имҩақәырҵоит. 
Дара хкы рацәала ишеилоу еиԥш, имҩаԥырго русурагьы еиуеи-
ԥшым. Урҭ русурақәа дара-дара еидҳәалоуп. Ауаҩы игәалаҟа-
заара (агәырӷьара, агәырҩара, аҭынчра, ашәа-ӡыӡара, аџьашьа-
ра, зегьазеиԥшра, ахәыцра, аҵәуара, аччара уб.иҵ.) ихы иҿы ил-
заныԥшуа амимикатә жьышәақәа рыла ауп.

Амимикатә жьышәақәа иреиуоуп ахыбаҩ иақәу ацәа зыр-
ҵы суа алымҳа зырҵысуа ажьышәақәагьы. Шьоукы рҿы ацәа 
иа ҵоу ажьышәақәа еиҳа иҿиоуп, русурагьы ахаҿы ианыԥшуеит. 
Иаҳҳәап: иҟоуп ауаа злымҳацәқәа зырҵысуа, зхы ажьы ацәа 
зыр  ҵысуа, зылахь ацәа зырххо уб.иҵ. Амимикатә жьышәақәа 
абаҩ қәа ианрыдҳәаламгьы ҟалалоит.

Аҟаҟага жьышәақәа рымчала ҵаҟатәи ацламҳәа леи-ҩеиуеит, 
хыхьтәи ацламҳәа иаҵакшоит, ацламҳәақәа ирылагылоу ахаԥы-
цқәа рыла афатә рҟаҟоит. Аҟаҟага жьышәақәа аӷәӷәақәа иреи-
уоуп, еснагь рызхык мҵысуа баҩык иаркуп, рҵыхәа идырыҵсуа 
абаҩ иадырҟацалоуп.

Амимикатә жьышәақәа
Ахыбаҩ иақәу ажьышәақәа (мышцы свода черепа)

1. Адаштә кәалӡхылԥа (сухожильный шлем), ахшыбаҩ 
ақә иа харԥоуп, ацәаҵаҟа иаҵоуп, иамоуп: алахь аҿтәи амгәа 
(адаштә хылԥа аҿтәи амгәа) (лобное брюшко) ахәдаџьал 
аҿтәи амгәа (затылочное брюшко). Адаштә кәалӡхылԥа ам-
гәақәа шацу рызегьы ирыхьӡуп ахыбаҩ ахыхьтәи ажьышәа 
(надчерепная мышца).

2. Алымҳа аԥхьатәи ажьышәа (передняя ушная мышца) 
алымҳацә ԥхьаҟа, нас, хыхь иахоит.

3. Алымҳа ахыхьтәи ажьышәа (верхняя ушная мышца) 
алымҳацә иҩахоит, адаштә хылԥа ҵаҟа илахоит, иарххоит.

4. Алымҳа ашьҭахьтәи ажьышәа (задняя ушная мышца) 
цқьа иазҳаӡом, алымҳацә ашьҭахьҟа инахоит.

5. Ахәдаџьал надаадатәи ажьышәа (поперечная выйная 
мышца) измам рацәаҩуп, ахәдаџьал ацәа арххоит.

Абла акәшамыкәшаҿтәи ажьышәақәа 
(мышцы окружности глаза)

1. Аџьымшь еимарџахәга жьышәақәа ҩба (мышцы смор-
щиваюшие брови). Аҩжьышәак анеиҵалауа аԥынҵа аҭаԥҵәара 
иҩацәхыкны аџьымшьқәа рыбжьараҿы ацәа еимадыркыҷуеит.

2. Аԥагьақәа ржьышәа (мышца гордецов), аԥынҵа азқәаҿы 
ашьапы ҳауп, егьи ахы ацәа иаларсуп. Аҩжьышәак рҽандырххо 
аԥынҵа ашьаҭаҿы надаада ацәа ианылоит акаҷыра.

3. Абла иаҿыкәыршоу ажьышәа (круговая мышца глаза), 
ацәа иаҵоуп, аԥынҵа аганахьтәи аблаҵакыраҿы ашьапы ак-
уеит, ахәҭақәа хԥа амоуп: аблаҭратә, аблацәатә, алаӷырӡтә. Ари 
ажьышәа аиҵалара рныԥшуеит аблаҵакыра, алахь акыҷыра 
уб.иҵ. ианаҭаху иалшоит иара убас алаӷырӡ зҭоу амакәан арҭ-
баарагьы.

Аҿырҟьара акәшамыкәшаҿтәи ажьышәақәа 
(мышцы окружности рта)

1. Аҿырҟьара иаҿыкәыршоу ажьышәа (круговая мыш-
ца рта), ақьышәқәа рыжәпара иалоуп, ианеиҵалауа аҿырҟьара 
аҿы шәҭа ҭшәахоит, мамзаргьы ианаркуеит, ақьышәқәа аԥхьаҟа 
иарқәацәуеит.

2. Аӡамҩабаҩ ажьышәа ду (большая скуловая мышца), 
азхык аӡамҩабаҩ иаларсуп, егьи ахы аҿырҟьара иаҿыкәыршоу 
ажьышәа иаларсуп.

3. Аӡамҩабаҩ ажьышәа хәыҷы, убригьы аӡамҩабаҩи ақьы-
шәи ирбыжьдоуп. Рыҩбагьы ақьышәқәа ркәакь иҩахоит, маҷк 
аганахьгьы инахоит.

4. Хыхьтәи ақьышә аҩахага ажьышәа (мышца поднимаю-
щая верхнюю губу).

5. Хыхьтәи ақьышәи аԥынҵа амҵәыжәҩеи рҩахага ажьы 
шәа (мышца поднимающая верхнюю губу и крыло носа).

6. Аҿырҟьара акәакь аҩахага ажьышәа (мышца поднима-
ющая угол рта).

7. Аӡамҩа ажьышәа (щечная мышца) аҿырҟьара арҭшәоит, 
аӡамҩа ахаԥыцқәа ирыднарӷәӷәалоит.

8. Аччара ажьышәа (мышца смеха), ауаа зегьы еиԥшны иры-
маӡам, иҟоуп зынӡак измаӡамгьы. Ақьышәқәа аварахь иахоит.

9. Аҿырҟьара акәакь илахо ажьышәа (мышца опускающая 
угол рта), азхык ҵаҟатәи ацламҳәабаҩ иаласоуп, егьи ахы ақьы-
шәқәа ркәакь иамадоуп. Аҿырҟьара акәакь илахоит ҵаҟа, нас 
аварахь.

10. Ҵаҟатәи ақьышә илахо ажьышәа (мышца опускающая 
нижнюю губу), иҟанаҵауа ахьӡ иаҳәоит.

11. Ацламкәыгә ажьышәа (подбородочная мышца), ацлам-
кәыгә ацәа хыхь иҩахоит, ҵаҟатәи ақьышә арқәацәуеит.

12. Ацламкәыгә надаада ажьышәа (поперечная мышца 
под бородка), ацламкәыгә ажьышәа аусура иаҿагылоуп. Измам 
рацәаҩуп.

Аԥынҵа акәшамыкәшаҿтәи ажьышәақәа 
(мышцы окружности носа)

1. Аԥынҵа ажьышәа (носовая мышца) азхык алац (клык) 
ашьаҭа иҩацәхыкны хыхьтәи ацламҳәа иаркуп, егьи ахы ҩыџьа-
раны ишоит, аԥынҵа амҵәыжәҩа иаласоуп. Аус анауа аԥынҵа 
аҭышшаара арҭшәоит.

2. Аԥынҵа еиҩкаага лазырҟәуа ажьышәа (мышца опуска-
ющая перегородку носа), азхык хыхьтәи ацламҳәабаҩ иаркуп, 
егьи ахы аԥынҵа еиҩкаага иаркуп. Аус анауа, аԥынҵа еиҩкаага 
илахоит ҵаҟа.

Аҟаҟага жьышәақәа (жевательные мышцы)

1. Аҟаҟага жьышәа (жевательная мышца), азхык аӡамҩабаҩ 
архәа иаркуп, егьи ахы ҵаҟатәи ацламҳәабаҩ амахә иадырҟаца-
лоуп. Илеины иҟоу ҵаҟатәи ацламҳәа иҩахоит, иалшоит ԥхьаҟа-
гьы анахара.

2. Аргәҵысҭа ажьышәа (высочная мышца), аргәҵысҭатә ҭа-
шәашәара ҭнарҭәаауеит, ажьышәа хыхьтәи ахы аргәҵысҭабаҩ 

акан (височная чешуя) иадырҟацалоуп, ҵаҟатәи ахы идашханы 
ҵаҟатәи ацламҳәа амахә иадырҟацалоуп.

Илашьҭу ҵаҟатәи ацламҳәа иҩахоит, иалшоит шьҭахьҟа ана-
харагьы.

3. Амҵәыжәҩа ԥшра змоу аварахьтәи ажьышәа (латераль-
ная крыловидная мышца). Наҟ-ааҟ аҩжьышәак аус анеицыруа 
ҵаҟатәи ацламҳәа ԥхьаҟа инаскьоит. Руакы аус анауа, аҵҟатәи 
ацламҳәа ганха иагоит.

4. Амҵәыжәҩа ԥшра змоу агәҭахьтәи ажьышәа (меди-
альная крыловидная мышца), асалԥшра змоу абаҩ амҵәыжәҩа 
азхык кыдуп, егьи ахы ҵаҟатәи ацламҳәабаҩ амахә иаласоуп. 
Ацламҳәа ганха иагоит (руак аус анауа), аҩбагьы аус анеицыруа 
ҵаҟатәи ацламҳәа ԥхьаҟа иагоит, иларҟәу ацламҳәа иҩахоит.

Ахәда ажьышәақәа (мышцы шеи)

Ахәда жьышәақәа неихда-ааихдо еиқәуп ирацәаны. Иршоит 
х-гәыԥкны.

1. Ахәда хыхь иақәу ажьышәақәа (поверхностные мыш-
цы шеи);

2. Ахәда абжьараҿтәи ажьышәақәа (серединные мыш-
цы шеи);

3. Ахәда аҵаулараҿтәи ажьышәақәа (глубокие мышцы шеи).

Ахәда хыхь иқәу ажьышәақәа 
(поверхностные мышцы шеи)

1. Ахәда ацәаҵаҟаҿтәи ажьышәа (подкожная мышца шеи). 
Агәышԥи ахәдеи рцәа арххоит, ҵаҟатәи ацламҳәа илахоит, нас-
гьы аҿырҟьара акәакь инахоит шьҭахьҟа – ҵаҟа.

2. Агәышԥи алтәжәҩеи ацәымҳаԥшреи ржьышәа (гру-
дино-ключично-сосцевидная мышца) ацәаҵаҟаҿтәи ажьышәа 
иаҵоуп.

Ахәда абжьараҿтәи ажьышәақәа 
(срединные мышцы шеи)

1. Ҩмгәак змоу ажьышәа (двубрюшная мышца), иамоуп 
аԥхьатәии ашьҭахьтәии амгәақәа ҩба. Ҵаҟатәи ацламҳәеи аб-
за  ҵаҟатәи абаҩи ирыбжьдоуп. Абзаҵаҟатәи абаҩ иҩахоит, ац-
ламҳәа ланарҟәуеит.

2. Аӡаӡбаҩи – абзаҵабаҩи ржьышәа (шило – подъязычная 
мышца), иамоуп ипоу амгәа, ахы акуеит аргәҵысҭа аӡаӡхҿиаа 
аҟны.

3. Ацламҳәабаҩи абзаҵабаҩи ржьышәа (челюстно-подъ-
язычная мышца), иҟьаԥсуп, иеицарсоуп. Аҩжьышәак наҟ-ааҟ 
иеидуп, абз аҵаҟа аҿыҵа аҵа ҳәа иҟоу дара роуп. Ацламҳәа еи-
харӷәӷәаны ианыҟоу абзаҵабаҩ аҩада иҩахоит, абжьааԥны ац-
ламҳәа ҵаҟа илахоит.

4. Ацламкәыгәтә – абзаҵабаҩтә жьышәа (подбородоч-
но-подъязычная мышца), ҵаҟатәи ацламҳәа аҟнытәи абзаҵа-
баҩ ахь инагоуп, абзаҵабаҩ иҩахоит, ԥхьаҟа иагоит, мамзаргьы 
ацламҳәа илахоит.

5. Агәышԥыбаҩи – абзаҵабаҩи ржьышәа (грудино-подъя-
зычная мышца), иҟьаԥсуп. Абзаҵабаҩ илахоит.

6. Агәышԥыбаҩи – асаԥархәдырреи ржьышәа (грудино- 
щитовидная мышца), 1-тәи аваҵыс ахәдырреи агәышԥыба ҩи 
рҟынтәи ицоит, асаԥарԥшра змоу ахәдырра аҟынӡа. Аҟырҟы ҵа-
ҟа илахоит.

7. Асаԥарԥшреи абзаҵабаҩи ржьышәа (щито-подъязыч-
ная мышца). Абзаҵабаҩ аҟырҟы иазааигәанатәуеит, мамзаргьы 
аҟырҟы аҩада иҳаранакуеит.

8.Асаԥаруатала иҩахо ажьышәа (мышца поднимающая 
щи  товидную железу), жьышәа хәыҷык ауп, абзаҵабаҩ иаркуп. 
Аҟыр  ҟы иаду асаԥаруатала иҩахоит.

9. Ажәҩашәаҟьеи – абзаҵабаҩи ржьышәа – (лопаточно 
подъязычная мышца) иаууп, ихышәпаауп, ҩ-мгәак амоуп: 
хыхь тәии, ҵаҟатәии, рыбжьара адаш бжьоуп. Ажәҩашәаҟьа аны м -
ҵысуа абзаҵабаҩ алада илахоит (нас аварахь), убри адагьы ашьа -

дақәеи анервқәеи ахәдаҿы изҭоу аҭыҳәҭеи иааханы аԥсеив гара 
рнаҭоит.

Ахәда аҵаулараҿтәи ажьышәақәа 
(глубокие мышцы шеи)

1. Аԥхьатәи амардуантә жьышәа (передняя лестничная 
мышца) III-VI-тәи ахәда аҟәырҟәылқәа рҟынтәи ицоит 1-тәи 
аваҵыс аҟынӡа. Ахәда аниашоу 1-тәи аваҵыс иҩахоит, аваҵыс 
(1) анымҵысуа ауаҩы ихы ланарҟәуеит, азганк ахь иарнаауеит.

2. Абжьаратәи акьыбатә жьышәа (средняя лестничная 
мышца), хыхьтәи ахәда аҟәырҟәылқәа 6 ирыдҳәалоуп, ҵаҟатәи 
аҵыхәа аваҵыс (1) иаркуп.

3. Ашьҭахьтәи акьыбатә жьышәа (задняя лестничная мыш-
ца), V-VI-тәи ахәда ҟәырҟәылқәа рҟынтәи 2-тәи аваҵыс ахь 
инеи  уеит. 2-тәи аваҵыс шьҭнахуеит, мамзаргьы ахәда ашшара 
ар хәоит ҵаҟа, нас аварахь.

4. Ахы ажьышәа хәхәа (длинная мышца головы), ахәда 
ҟәыр ҟәылқәа III-VI раԥхьатәи рҳәыгәрақәа идыркны ицоит хыхь 
ахә даџьалбаҩ аҵаҟатәи аҳәыгәрахь. Ауаҩы ихи ихәдеи ԥхьаҟа 
иархәоит.

5. Ахәда ажьышәа хәхәа (длинная мышца шеи), атлант 
инаркны азқәа ҟәырҟәылқәа III-IV рҟынӡа инаӡоит. Ахәда ашша-
ра архәоит ԥхьаҟа, мамзаргьы аус зуа ажьышәа аганахь.

6. Ахы аԥхьатәи ажьышәа иаша (передняя прямая мышца 
головы), икьаҿуп, атланти ахәдаџьалбаҩи ирыбжьдоуп. Ажьы-
шәақәа руакы аус анауа иара аганахь ауаҩы ихы арнаауеит, аҩ-
багьы аус аныруа, ауаҩы ихы иаԥхьаҟа иладырҟәуеит.

7. Ахы аварахьтәи ажьышәа иаша (боковая прямая мыш ца 
головы), иԥшьыркцоуп, убригьы атланти ахәдаџьалбаҩи ирыб-
жьдоуп. Ауаҩы ихы иара ажьышәа аганахь иарнаауеит, аҩбагьы 
аус анеицыруа ихы аԥхьаҟа иладырҟәуеит.

Ахәамц ажьышәақәа (мышцы туловища)

Ахи амаха-шьахақәеи (амахәар, ашьахәар) рыда иаанхаз 
ацәеи жьхәҭа иахьӡуп ахәамц (туловище).

Ахәамц ажьышәақәа ршоит ԥшь-гәыԥкны:
1. абӷа ажьышәақәа (мышцы спины);
2. ахәда ажьышәақәа (мышцы шеи);
3. агәышԥы ажьышәақәа (мышцы груди);
4. амгәацәа ажьышәақәа (мышцы живота).
Абӷа ажьышәақәа (мышцы спины) иахькыду рҭыԥ уахәа  ԥ-

шны иушар ауеит ҩ-гәыԥкны: хыхь иақәу ажьышәақәа иҵаула-
ны икыду ажьышәақәа ҳәа.

Абӷа хыхь иақәу (поверхностные мышцы спины) ҳәа иԥхьа-
ӡоуп ҩба-ҩбала иҟоу бжь-жьышәак:

1. Атрапециаԥшра жьышәа (трапециевидная мышца) иҟьа-
ԥсуп, иҭбаауп, ахахәдеи ажәҩашәаҟьеи азқәеи еиманадоит, 
иарх хоит, ауаҩы ихы шьҭахьҟа иахоит.

2. Абӷа ажьышәа ҟьаҟьаӡа (широчайшая мышца спины) 
иҟьа ԥсуп, азқәа иларҟәны иадуп, азбжак атрапециаԥшра змоу 
ажьышәа иаҵоуп (хыхьтәи ахы), аԥсыԥлагаҩагара иацхраауеит, 
ажәҩа ахәамц иаднакылоит.

3. Аромбԥшра жьышәаду (большая ромбовидная мышца) 
атрапециаԥшра жьышәа иаҵоуп, азқәа аҟәырҟәылқәеи ажә ҩа-
шәаҟьеи еиднаҳәалоит, иарххоит.

4. Аромбԥшра жьышәахәыҷы (малая ромбовидная мышца) 
аду хыхьала иавоуп, иаҳа ипоуп, ажәҩашәаҟьа ахы кны иахоит 
азқәахь.

5. Ажәҩашәаҟьа иҩахо ажьышәа (мышца поднимающая 
лопатку) атрапециаԥшра жьышәа иаҵоуп, иаҳа ишәпоуп, ажә-
ҩашәаҟьа шьҭнахуеит, ахәда иадуп, хыхьтәи ахәдаҟәырҟәыл қәа 
4 идыркуп.

6. Хыхьтәи ашьҭахьтәи ихаԥыцырку ажьышәа (верхняя 
задняя зубчатая мышца) ахы акуеит аибара ҟәырҟәыл аҿиаа аҟ-
нытә, аҵыхәа рыдырҟацалоуп II-V-тәи аваҵарақәа адәахьтәи 
рган. Хыхьтәи аваҵарақәа ирҩахоит, аԥсыԥ лагаҩагара иацх-
раауеит.

7. Ҵаҟатәи ашьҭахьтәи ихаԥыцырку ажьышәа (нижняя 
задняя зубчатая мышца) иҟьаԥсуп, иҵаӷоуп, абӷа иҟьаҟьаӡоу 
ажьышәа иаҵоуп, аҵаҟатәи аваҵарақәа идыркуп. Аԥсыԥ лага-
ҩа гара иацхраауеит.

Аҵаулараҿтәи абӷа ажьышәақәа (глубокие мышцы спины) 
ршоит ҩбаны: абӷа ажьышәа ауқәа, абӷа ажьышәа кьаҿқәа ҳәа.

Абӷа ажьышәа ауқәа (длинные мышцы спины) иреиуоуп: 1. 
Ахы амаҟажьышәа (ременная мышца головы). 2. Ахәда ама ҟа
жьышәа (ременная мышца шеи). Арҭ рыҩбагьы рыхқәа аҟәы-
рҟәыл хҿиаақәа идыркуп. Ахы, ахәда ашьҭахьҟа инахоит, идыр-
ҵәуиеит. 3. Ахәамц зыриашо ажьышәа (мышца выпрямля-
ющая туловище), абӷаҿы иҟоу ажьышәақәа зегь реиҳа иаууп, 
алшарагьы ӷәӷәоуп. Аҟәырҟәыл ахҿиаақәа наҟ-ааҟ ирывоуп. Иа-
моуп амахәқәа:

1. аҟәҟәылбаҩи аваҵарақәеи ржьышәа (подвздошно-ре-
берная мышца) убригьы х-хәҭак аманы иҟоуп, агәышԥытә, ама-
ҟҿаҳәаратә, ахәдатә.

2. иауӡоу ажьышәа (длиннейшая мышца), убригьы иамоуп 
х-хәҭак – ахы, агәышԥы, амаҟҿаҳәара рыхәҭақәа.

3. ахҿиаақәа ржьышәа (остистая мышца) ахҿиаақәа иры-
воуп наҟ-ааҟ, убригьы х-хәҭак амоуп: ахы ахәҭа, ахәда ахәҭа, 
агәышԥы ахәҭа.

4. надаадатәи аҟәырҟәылхҿиаа ажьышәа (поперечно-  
остистая мышца) ахәамц зыриашо ажьышәа ихнаҩоит. Иамоу 
амахәҭақәа зегьы рҽандырххо абӷа хыхьтәи ахәҭа дыриашоит, 
ауаҩы ихы ишьҭахьҟа иахоит, мамзаргьы ихы раҳаны ин на-
кылоит.

5. рацәаџьара ишоу ажьышәа (многораздельная мышца) 
аҟәы рҟәыл ахҿиаақәа ирыбжьдоуп.

6. арҵәига жьышәақәа (мышцы вращатели). Урҭ иреиуоуп: 
ахәда зырҵәиуа, агәышԥы зырҵәиуа, амаҟҿаҳәара зырҵәиуа ҳәа 
хаз-хазы аус зуа ажьышәақәа, аха зегьы рыхқәа аҟәырҟәыл хҿи-
аақәа идыркуп, ҟәырҟәылқәак ирхыганы даҽа ҟәырҟәылхҿиаак 
иамадоуп, абӷашшарагьы дыриашоит, идырҵәиуеит.

Абӷа жьышәа кьаҿқәа (короткие мышцы спины) ҳәа иԥ-
хьаӡоуп:

1. Ахҿиаабжьаратә жьышәақәа (межостистые мышцы). 
Аҟәырҟәыл ахҿиаа азхык иаркуп, егьи ахы аҩбатәи аҟәырҟәыл 
ахҿиаа иамадоуп, рҽандырххалак абӷа дыриашоит, ириашаны 
ианыҟоу џьарак иааныркылоит.

2. Надаадабжьаратәи ажьышәақәа (межпоперечные мыш-
цы) икьаҿӡоуп надаада-хылҿиаақәа ирбыжьдоуп. Абӷашшара 
џьарак ишьақәкны иркуеит, ма идырхәоит аварахь.

3. Аваҵарақәа шьҭызхуа ажьышәақәа (мышцы, поднима-
ющие рёбра), урҭ ахьамоу агәы абыцаҟьа иаду аҟәырҟәылқәа 
на даадатәи рыхҿиаақәа рҟны ауп. Аваҵарақәа ирҩахоит. Иҟоуп 
аваҵарақәа шьҭызхуа иауу ажьышәақәагьы, урҭ ваҵыск иахыр-
шәҭны инашьҭуп егьи аваҵысахь. Урҭгьы аваҵарақәа ирҩахоит.

4. Ахәдаџьал аҵаҟатәи ажьышәақәа ргәыԥ (группа подза-
тылочных мышц), иеиқәаҳԥхьаӡап:

а) ахы ашьҭахьтәи ажьышәа иаша ду (большая задняя пря-
мая мышца головы);

б) ахы ашьҭахьтәи ихәыҷу ажьышәа иаша (малая задняя 
прямая мышца головы);

в) ахы аҵаҟатәи ажьышәа наа (нижняя косая мышца головы);
г) ахы хыхьтәи ажьышәа наа (верхняя косая мышца головы).
Ахәдаџьал аҵаҟатәи ажьышәақәа рымчала ахы ашьҭахьҟеи 

аварахьи идырнаауеит, идырҵәиуеит.
Агәышԥы ажьышәақәа (мышца груди) ршоит ҩгәԥкны:
1. агәышԥы хыхьла иақәу ажьышәақәа (глубокие мышцы 

груди).
2. агәышԥы аҵаулараҿтәи ажьышәақәа (глубокие мышцы 

груди).
Агәышԥы хыхьла иақәу ажьышәақәа:
1. агәышԥы ажьышәаду (большая грудная мышца), (ҩба 

ыҟоуп) иҟьаҟьоуп, агәышԥы икыдуп, ажәҩа агәышԥахьы иаа-
хоит, ажәҩахыр анымҵысуа, агәбыца иҩахоит, иарҭбаауеит.

2. агәышԥы ажьышәа хәыҷы (малая грудная мышца), иҟьаԥ-
суп, еицарсоуп, аду иаҵоуп II -тәи аваҵаратә хәдыррақәа рҿы 
ахы акуеит, егьи ахы ажәҩашәаҟьа иадҳәалоуп. Ажәҩашәаҟьа 
ланарҟәуеит, аваҵарақәа ирҩахоит.

3. алтәжәҩа аҵаҟатәи ажьышәа (подключичная мышца); 
ихәыҷуп, иаазыхәхәоуп, алтәжәҩа иаҵоуп ахәхәарала. Алтәжәҩа 
ҵаҟа илахоит, мамзаргьы аваҵыс иҩахоит.

4. аԥхьатәи ихаԥыцырку ажьышәа (передняя зубчатая 
мыш ца) иҟьаҟьоуп, агәышԥы аԥхьатәи аган иадуп. VIII-IX ава-

ҵарақәа идыркуп, аваҵарақәа хҩауа ашьҭахьҟа ииасуеит, ажә-
ҩашәаҟьа иаҵганы аҵкар иадырҟацалоуп. Ажәҩашәаҟьа абӷаш-
шара иаԥырнагоит, ажәҩашәаҟьа аҭыԥ иҭанаргьежьуеит, аԥсыԥ 
ҩагара иацхраауеит.

Агәышԥы аҵаулараҿтәи ажьышәақәа:
1. адәахьтәи аваҵарабжьаратә жьышәақәа (наружные ме-

жреберные мышцы), аԥсыԥ ҩагара иацхраауеит.
2. аҩныҵҟатәи аваҵарабжьаратә жьышәақәа (внутрен-

ние межрёберные мышцы), аԥсыԥ лагаҩагара иацхраауеит.
3. аҩныҵҟаӡатәи аваҵарабжьаратә жьышәақәа (самые 

вну тренние межреберные мышцы), аваҵара бжьара ҭдыр-
ҭәаауеит.

4. аваҵарақәа рыҵаҟатәи ажьышәақәа (подрёберные мыш-
цы), аваҵарақәа рышьҭахьтәи рҵыхәақәа рҿы аҩныҵҟа ала иры-
бжьдоу жьышәақәоуп, ваҵыск иахыжьны егьи аваҵыс иад ҳәа-
лоуп. Аԥсыԥ лага-ҩагара иалахәуп.

Ажьыҵҟьа (диафрагма) иамоуп иҵегь ахьӡқәа: ауардалцәа; 
акаҭ; аԥрал. Ҳара иаҳҳәалоит ажьыҵҟьа ҳәа. Уи, – иҵаӷоу, иҭ баау, 
зыгәҭа дашроу жьышәоуп. Агәаҵәа, аца, аваныза, акьатеиқәа, 
аҷаҷа хыхьала ирықәуп, агәи арԥҳақәеи ҵаҟала ирыҵоуп. Аӷреи 
арҳәарахи еиҩызшо ари ажьышәа иамоуп ахәҭақәа:

1. агәышԥыбаҩтә хәҭа (грудинная часть), агәышԥыбаҩ иа-
хьаду аган;

2. аваҵаратә хәҭа (реберная часть), аваҵарақәа иахьрыду аган;
3. амаҟҿаҳәаратә хәҭа (поясничная часть) абӷашшара иа-

хьаду аган. Ажьыҵҟьа иамоуп аидҳәалагақәа, акылҵәарақәа, 
акылҳарақәа, адашрақәа. Акылҵәарақәа иреиҳау иахьӡуп аҟы-
рҟҷыдатә кылҵәара (пищеводное отверстие).

Ажьыҵҟьа иамоу ажьышәа рахәыцқәа зегьы адашраҿы рых-
қәа еиласоуп. Уи адашра иахьӡуп – адаштә гәҭа (сухожильный 
центр), уи иамоуп хыбӷьыцк зҿоу аҵла амахәҭа аԥшра. Агә ҭан-
тәи абӷьы иақәуп агәы наҟ-ааҟтәи абӷьыцқәа арԥҳа ахәҭақәа 
рықәуп.

Ажьыҵҟьа аԥсыԥлагаҩагараҿы ихадароу жьышәоуп, ианеи-
ҵалауа – иҟьаԥсхоит, аҳауа иацхраауеит, ианеиҵыҵуа аҳауа ала-
гара, аҩагара, агәбыца аиқәҳара иацхраауеит.

Амгәацәа ажьышәақәа (мышцы живота) иахьамоу рҭыԥ 
иахәаԥшны иршоит х-гәыԥкны:

1. амгәацәа аварахьтәи ажьышәақәа;
2. амгәацәа аԥхьатәи ажьышәақәа;
3. амгәацәа ашьҭахьтәи ажьышәақәа.
Амгәацәа аварахьтәи ажьышәақәа (мышцы боковой стен-

ки живота):
Х-ҽыҭкны иеиқәуп.
1. хыхь иақәуп амгәацәа адәахьтәи ажьышәа кьынаа (на-

ружная косая мышца живота). Уи агәчамабаҩқәа рҟынтәи ина-
гоуп амгәацәа ацәаҳәаш ахь (белая линия живота), азбжак 
аваҵарақәа ирыдырҟацалоуп. Иалшоит ахәамц аԥхьаҟа архәара. 
Руакы аус анауа ахәамц хынаауеит. Ари ажьышәа амгәацәа ҟа-
цаӡа иҟазҵо ажьышәақәа ируакуп.

2. аҩбатәи аҽыҭ – аҩныҵҟатәи ажьышәа кьынаа (внут-
ренняя косая мышца живота) ахьӡуп, иҟьаԥсуп, ашьҭахьынтәи 
аԥхьаҟа ииасуеит, аԥшандага еиԥшуп. Ҵаҟатәи ахәҭақәа руак 
ацацхатә канал (паховый канал) аҟалара иалахәуп. Амгәацәа 
аҟатара ҟацаӡа иҟазҵо ажьышәақәа иреиуоуп. Ари ажьышәа 
анеиҵало ахәамц аганахь иарҵәиуеит.

3. Амгәацәа надаадатә жьышәа (поперечная мышца жи-
вота), иҟьаҟьоуп, зегь реиҳа иҵауланы зҭыԥ ылху амгәацәа ава-
рахьтәи ажьышәақәа иреиуоуп. Ари ажьышәагьы амгәацәа аҟа-
тара ҟацаӡа иҟанаҵоит, амгәацәа ҭархханы иакуеит, иарҟьаԥс-
уеит, агәбыца аҵа еиманарӷәӷәоит.

Амгәацәа аԥхьатәи ажьышәақәа (мышцы передней стен ки 
живота):

1. амгәацәа жьышәа иаша (прямая мышца живота) ажьышәа 
ауқәа иреиуоуп. Амгәацәа аԥхьала иадуп, хыхь агәышԥылым-
ҳаи V-VII аваҵарақәа рыхәдыррақәеи идыркуп, ҵаҟа аҽхәы-
баҩ (лобковая кость) аилаӷьарҭаҿы иаларсуп. Ажьышәақәа ҩба 
наҟ-ааҟ еивоуп, рыбжьара амгәацәа ацәаҳәаш бжьоуп. Ԥшьы-
џьара раҟара амгәацәа жьышәа иаша иамоуп адашрақәа.

2. ажьышәа қәацә (пирмаидальная мышца) иеицарсоуп, ауаа 
зегьы еиԥшны ирымаӡам, ашьапы акуеит аҽхәыбаҩ аҟынтәи, 
хыхь ишҩеиуа идашханы амгәацәа ажьышәа иаша иалалоит.

Арҭ ажьышәақәа рыҩбагьы амгәацәа аҟатара ҟацаӡа иҟар-
ҵоит, ахәамц аԥхьаҟа идырхәоит, амгәацәа ацәаҳәаш дырх-
хоит, аԥсыԥ лагаҩагара иацхраауеит. Амгәацәа аварахьтәии 
аԥ хьатәии ажьышәақәа ианаҭаху аамҭазтәи русеицурала амгәа 
еимадырӷәӷәоит, убриала идырмариоит адәахьцара, аӡкаҭәара, 
ахшараиура.

Амгәацәа ашьҭахьтәи аҭӡы ажьышәақәа (мышцы задней 
стенки живота):

1. амаҟҿаҳәара ажьышәа ԥшьыркца (квадратная мышца 
поясницы), иҟьаԥсуп. XII-тәи аваҵыси агәчама амҵәыжәҩеи 
рыбжьара ибжьдоуп. Агәчама аҩада иҩахоит, XII-тәи аваҵыс 
алада илахоит, аӡара аганахь архәара иалахәуп.

Амгәацәа аварахьтәигьы, аԥхьатәигьы, ашьҭахьтәигьы ажьы  -
шәақәа ирымоуп изҭоу ажьышәа кәыршақәа. Зны-зынла ҩба- 
хԥа жьышәа уи акәырша рзеиԥшуп – иаҳҳәап, ажьышәа иа -
ша қәа ҭоуп аҭыҳәҭеи. Убарҭ аҭыҳәҭеиқәа реиларсырҭа ам-
гәацәа агәҭаҿы ихәхәаӡа агәышԥлымҳа инаркны аҽхәыбаҩ 
аҟынӡа ицо ацәаҳәа иахьӡуп амгәацәа ацәаҳәаш (белая линия            
живота).

Убри ацәаҳәа агәҭаншәа иаанахәоит иӷьаз, шәахсҭа жьыла 
иҭырҭәаау аҷапан амацәаз (пупочное кольцо). Ауаҩы амгәарҭа 
данҭоу убри аҷапан иҭысуа ашьадақәа рыла иԥсы ҭоуп, зцәа да-
лашәаз иан лцәеижь дадҳәалоуп, ицәеижь иаҭаху зегь рыла деи-
қәыршәоуп.

Аҷапан акәша-мыкәша ажьышәа еилаӷьара уамак иӷәӷәам, 
убри иахҟьаны араҟа ласы-лассы иаанахәоит акылчаара – ач ҳәа 
изышьҭоу, уи аҷапан аҿтәи ач (пупочная грыжа) ахьӡуп.

Ацацха аканал (паховый канал)

Ацацха каналқәа (ҩба) амгәацәа илаҵакны ауаҭәақәа рзааи-
гәара наҟ-ааҟ ихәыҵаланы ицо иреиуоуп. Уи аканал ахацәа рҿы 
иҭысуеит ажәлаҭра аҵӷа (семенной канатик), аҳәса рҿы ака-
зық адҳәалага кәымпыл (круглая связка матки).

Аканал ахы ырнааны иҩашьҭуп аҽхәыбаҩ иахышьҭны 4-5 
сантиметра раҟара аҩада.

Ацацха аканал аҿышәҭа иахьӡуп адәахьтәи ацацха мацәаз 
(поверхностное паховое кольцо). Уи аҳаԥшра амоуп. Ацацха ака-
нал аҿышәҭа нормала иҟазар, ауаҩы инацәкьыс ҭамло аҟынӡа 
иҭшәазароуп.

Ацацха аканал аҩныҵҟатәи анҵәамҭаҿы иахьӡуп аҵаула-
раҿтәи ацацха мацәаз (глубокое паховое кольцо). Араҟа ацац-
ха аканал иаҳа иҭбаауп. Аԥшқа икәаӷьқәа зны-зынла уи аканал 
иҭаланы иҩаскьоит, уаҟа иаанхоит, ахьаа инаҭаргьы ҟалоит.

Хыхьтәи ахәар ажьышәақәа 
(мышцы верхней конечности)

Хыхьтәи ахәар амаҟа ажьышәақәа
(мышцы пояса верхней конечности)

Урҭ рахь иԥхьаӡоуп ф-жьышәак:
1. адельтаԥшра ажьышәа (дельтовидная мышца), ажәҩа 

ҟәар  тәра иахарԥоуп. Азхык акуеит алтәжәҩеи ажәҩашәаҟьеи рҟ-
ны, егьи ахы адырҟацалоуп ажәҩабаҩ аҳәыгәра. Ажәҩа аԥхьа ҟа 
иаахоит, анапы шьҭахьҟа инахоит иҭарҵәины.

2. ажәҩашәаҟьатә хҿиаа ахыхьтәи ажьышәа (надостная 
мышца), х-кьыԥшьк амоуп, ажәҩашәаҟьа аҩадахьтәи аҭашә а шәа-
ра ҭнарҭәаауеит, егьи аҵыхәа ажәҩабаҩ иадырҟацалоуп. Ажә  ҩа 
ахәамц иаднахуеит.

3. ажәҩашәаҟьатә хҿиаа ҵаҟатәи ажьышәа (подостная 
мыш ца), еицарсоуп, иҟьаԥсуп. Ахы шнеиуа идашхоит ажәҩабаҩ 
иадырҟацалоуп.

Ишьҭыху анапы шьҭахьҟа иагоит, ажәҩа адәахьы иарҵәуиеит.
4. ажьышәа кәымпыл хәыҷы (малая круглая мышца) икәы-

м пылны, иаахәхәашәа, ажәҩашәаҟьа авараҿтәи аҵкар иар кны 
ажәҩахыр аҟәартәра амакәан иаларсуп. Ажәҩахыр аҟәар тәра 
инахоит.

5. ажьышәа кәымпыл ду (большая круглая мышца), иҟьаԥ-
суп. Ажәҩашәаҟьеи ажәҩабаҩи ирыбжьдоуп. Ажәҩа арҵәиуеит, 
шьҭахьҟа иахоит, ахәамц иаднаҵоит.

6. ажәҩашәаҟьа иаҵоу ажьышәа (подлапаточная мышца), 
ажәҩашәаҟьа аҵаҿтәи агәаҩара зегьы ҭнарҭәаауеит, аҩбатәи 

ахы ажәҩабаҩ иадырҟацалоуп (адаш ала). Ажәҩабаҩ арҵәиуеит, 
иаа ханы ахәамц иаднаҵоит.

Амахәар ажьышәақәа 
(мышцы свободной верхней конечности)

Ажәҩа ажьышәақәа (мышцы плеча)

Ажәҩа ажьышәақәа шоит ҩ-гәыԥкны: аԥхьатәиқәа, ашьҭахь-
тәиқәа ҳәа.

Ажәҩа аԥхьатәи ажьышәақәа (передняя группа мышца 
плеча) иреиуоуп:

1. ҩхык змоу ажәҩа ажьышәа (двуглавая мышца плеча) 
икәымпылуп, адырды иеиԥшуп. Ажәҩабаҩ аԥхьаҟала иадуп, 
ацәа ақәуп. Ахқәа руак аууп, уи ажәҩашәаҟьа аҟынтәи ажә ҩа-
хыр аҟәартәра иагәылсны илеиуеит. Егьи ахы кьаҿуп, уи ажәҩа-
шәаҟьа аҿиаа аҟнытәи иаауеит. Ажьышәа амгәа аууп, аҵыхәа 
дашуп, ашәахәабаҩ аҳәыгәра иадырҟацалоуп. Амышьхәылҵ 
ханарҟәалоит, аԥыжәҩа ҭанаргьежьуеит, анапы ахәамц иаднах-
уеит, иаднаҵоит.

2. аԥыци ажәҩеи ржьышәа (клюво-плечевая мышца) ҩ-хык 
змоу ажәҩа жьышәа икьаҿу ахы иаҵоуп. Аԥсаатә аԥыц аԥшра 
змоу ахҿиаа аҟны ахы акуеит, аҵыхәа ажәҩабаҩ ҵаҟатәи абжаҿы 
иадырҟацалоуп. Амахәар иҩахоит, аԥхьаҟа иианагоит.

3. ажәҩа ажьышәа (плечевая мышца), ишәпоуп, адырды 
иеи ԥшуп, ажәҩа ҵаҟатәи абжаҿы ҩхык змоу ажьышәа иаҵоуп. 
Ахы акуеит ажәҩабаҩ агәҭа илаҵакны, амышьхәылҵ аҟәартәра 
иаласоуп, уаҟа иаанымҿаскәа амышьхәылҵтә ҳәыгәрагьы иа-
ларсуп. Амышьхәылҵ ханарҟәалоит, иарххоит. Напышьашәала 
аус зуа рҿы арҭ иеиқәаҳԥхьаӡаз ажәҩа ажьышәақәа адәахьала 
иалппыҟҟа иубоит.

Ажәҩа ашьҭахьтәи ажьышәақәа (задняя группа мышц пле-
ча) иреиуоуп:

1. ххык змоу ажәҩа жьышәа (трёхглавая мышца плеча), 
ажәҩа ашьҭахьтәи аган зегьы хызҩо, ажәҩа аҟәартәра иаркны 
амышьхәылҵ аҟәартәра аҟынӡа инаӡо, хыхьтәи анҵәамҭаҿы 
х-хык змоу жьышәа ӷәӷәоуп.

Иауу ахы (длинная головка) акуеит ажәҩашәаҟьа аҟәартәра 
аҵаҟа, ицоит ҵаҟа ажәҩабаҩ иадланы. Агәыбжьанытәи ахы (ме-
диальная головка) ажәҩа ашьҭахьтәи аҵкар аҿы ахы акуеит, убри 
еиԥш аварахьтәи ахгьы (латеральная головка) уаҟа ахы акуеит, 
нас ҵаҟа ицоит егьырҭ ахқәа ирываланы. Ахқәа ахԥагьы еила-
лоит, ирылҵуеит ажьышәа амгәа – адырдԥшра аманы, иааҟәаз-
ны, ҵаҟатәи анҵәамҭахь идашуп. Ажьышәа анеиҵало амахәар 
шьҭахьҟа иагоит, ахәамц иаднахалоит, амышьхәылҵ еиҵнахуеит.

2. амышьхәылҵ ажьышәа (локтевая мышца), рацәак идум, 
ақәацәԥшра аманы, х-хык змоу ажәҩа ажьышәа агәыбжьанытәи 
ахы иахагылоуп. Ахы акуеит ажәҩабаҩ ҵаҟатәи азбжаҿы, егьи 
анҵәамҭа амышьхәылҵ хҿиаа иаласоуп.

Аԥыжәҩа ажьышәақәа (мышцы предплечья) х-гәыԥкны 
ишоит: аԥхьатәиқәа, аварахьтәиқәа, ашьҭахьтәиқәа ҳәа. Урҭ еи-
қәуп ҽыҭ-ҽыҭла.

1. иҭазырҵәиуа ажьышәа кәымпыл (круглый пронатор). Аԥы-
жә ҩа аҩныҵҟа иҭанарҵәиуеит, аԥыжәҩа ахарҟәалара иала хәуп.

2. анапыхәда хазырҟәало ашәахәабаҩтә жьышәа (луче-
вой сгибатель запястья). Анапы ханарҟәалоит, аҩныҵҟа иҭанар-
ҵәиуеит.

3. иауу анапашҵа жьышәа (длинная ладонная мышца) 
адыр дԥшра змоу жьышәоуп, адаш ауны иамоуп. Анапашҵатә 
деи лаӷьарҭа (апоневроз) арххоит, анапы ханарҟәалоит.

4. анапыхәда хазырҟәало амышьхәылҵбаҩтә жьышәа 
(локтевой сгибатель запястья), адаш шәпоуп, амгәа аахәхәаны 
аҵҟатәи идашу анҵәамҭа акарклашбаҩ (анапыхәда абаҩ) иады-
рҟацалоуп. Анапыхәда ханарҟәалоит.

5. хыхь иақәу анацәархаҟәалага жьышәа (поверхностный 
сгибатель пальцев) ҩ-хыки мгәаки амоуп, аҵыхәа адаш ԥшьы-
џьара аҽашоит, анапашҵа иҵсны анацәхырҟәарақәа рахь инеи-
уеит. Ахысга нацәа (указательный палец), агәыбжьынацәа 
(средний палец), аӡыгнацәа (безимянный), анацәкьыс (ми зи-
нец) рыбжьаратәи анацәхырҟәарақәа ирыдырҟацалоуп. Ана цә-
хыб ада егьырҭ анацәақәа ханарҟәалоит.

6. аҵаулараҿтәи анацәа рхарҟәалага жьышәа (глубокий сги-
батель пальцев), аԥхьа зыӡбахә ҳәоу ажьышәа иаҵоуп, иеиԥшуп. 

Анацәақәа рыҩаӡараҿтәи анацәхырҟәарақәа ханарҟәалоит. Хыхь 
иақәуи аҵаулараҿтәии ажьышәақәа рдашқәа анацәақәа иахьрыд-
ҵоу ирымоуп ирзеилоу аҭыҳәҭеиқәа, уа еснагь ицәаакуп. Анацә-
харҟәалагақәа ирзеилоу аҭыҳәҭеи цәаак (общее синовиаль-
ное влагалище сгибателей пальцев кисти) иеиԥшу, аха зхала иҟоу 
аҭыҳәҭеи цәаакқәа рымоуп анацәақәа зегьы рхарҟәалага дашқәа.

7. анацәхыб ахарҟәалага иауу ажьышәа (длинный сгиба-
тель большого пальца кисти) иамоуп ахатәы ҭыҳәҭеицәаакы, 
адаш аҵыхәаҿтәи анацәхырҟәарбаҩ иадырҟацалоуп. Анацәхыб 
анҵәамҭа ханарҟәалоит.

8. арҵәига жьышәа ԥшьыркца (мышца, квадратный прона-
тор), амышьхәылҵбаҩи ашәахәабаҩи еикәанарҵәиуеит.

9. ажәҩеи ашәахәабаҩи ржьышәа (плечелучевая мышца), 
адырдԥшра амоуп, аԥыжәҩа авараҿы икыдуп. Амышьхәылҵ ха-
нарҟәалоит, ашәахәабаҩ анахь-арахь иарҵәиуеит.

10. анапыхәда зыриашо ашәахәабаҩ иауу ажьышәа (длин-
ный лучевой разгибатель запястья), адырдԥшра амоуп, адашра 
поуп, иаууп. Амышьхәылҵ ханарҟәалоит, анапыхәда ариашоит.

11. анапыхәда зыриашо ашәахәабаҩ ажьышәа кьаҿ (ко-
роткий лучевой разгибатель запястья), адаш иамоуп аҭыҳәҭеи 
цәаакы, анапыхәда ариашоит.

12. анапыхәда зыриашо амышьхәылҵбаҩ ажьышәа (лок-
те вой разгибатель запястья), адырды иеиԥшуп, ихәхәоуп. Адаш 
шәпоуп икьаҿуп, ахатәы ҭыҳәҭеи цәаакы амоуп. Анапыхә да 
ариашоит.

13. анацәақәа рыриашага (реиҵыхга) ажьышәа (разгиба-
тель пальцев), ацәа иаҵоуп, аҵыхәахь аҽашоит ԥшьыџьара, урҭ 
ирымоу адашқәа ԥшьба аҭыҳәҭеицәаакқәа ирҭоуп. Анацәақәа 
ариашоит, анапы ариашара иацхраауеит.

14. анацәкьыс ариашага (разгибатель мизинца) адырдԥшра 
амоуп. Анацәкьыс ариашоит.

15. аҭарҵәиаага жьышәа (мышца супинатор), амышьхәыл-
ҵбаҩи ашәахәабаҩи рхаҿтәи анҵәамҭақәа ирыбжьдоуп, амышь-
хәылҵ ариашоит, аԥыжәҩа адәахьы иҭанарҵәиуеит.

16. анацәхыб инахо иауу ажьышәа (длинная мышца, отво-
дящая большой палец кисти), ашәахәабаҩи амышьхәылҵбаҩи 

рҟынтәи ахы акуеит, ашәахәабаҩ анҵәамҭаҿы идашхоит, I ама-
ҿабаҩ иадырҟацалоуп. Анацәхыԥ инахоит, анапы зегьы ишна-
хо еиԥш.

17. анацәхыб зыриашо ажьышәа кьаҿ (короткий разги-
батель большого пальца кисти). Анацәхыб анацәхырҟәара ина-
хоит, иариашоит.

18. анацәхыб ариашага иауу ажьышәа (длинный разгиба-
тель большого пальца кисти), амгәа адырды иеиԥшуп, адаш аууп, 
аҭыҳәҭеи цәаакы иҭоуп.

19. ахысга нацәа ариашага (разгибатель указательного паль-
ца), ипоу ихәхәоу амгәа амоуп, ари ажьышәа шьуокы зынӡагьы 
ирымаӡам.

Анапы ажьышәақәа (мышцы кисти) ҩ-гәыԥкны иршоит: 
анапашҵаҿтәиқәа, анапазқәаҿтәиқәа ҳәа.

Анапашҵаҿтәи ажьышәақәа (мышцы ладонной поверхно-
сти) иреиуоуп:

1. анацәхыб инахауа ажьышәакьаҿ (короткая мышца, от-
во дящая большой палец кисти), адашраҿы иаанахәоит асесам
ԥшра змоу абаҩҷыда (сесамовидная кость). Анацәхыб инахоит, 
уи аҵыхәаҿтәи анацәхырҟәара ханарҟәалоит.

2. анацәхыб ахарҟәалага ажьышәакьаҿ (короткий сгиба-
тель большого пальца кисти). Анацәхыб ашьаҭаҿтәи анацәхы-
рҟәара ханарҟәалоит.

3. анацәхыб аҿазыргыло ажьышәа (мышца противопостав-
ляющая большой палец кисти), анацәхыб анацәкьыс иаҿанар-
гылоит.

4. анацәхыб иаахауа ажьышәа (мышца, приводящая боль-
шой палец кисти), ҩ-хык амоуп, анацәхыб иаахоит, ашьа ҭаҿы 
иханарҟәалоит.

5. анапашҵа ажьышәа кьаҿ (короткая ладонная мышца), 
иҵаӷоуп, азхык ацәа иаларҟацоуп. Анапашҵа арххоит, анацәхыб 
ашьаҭаҿтәи ажьыеҵәара аркыҷуеит.

6. анацәкьыс инахо ажьышәа (мышца, отводящая мизи-
нец), анацәкьыс ашьаҭаҿы иханарҟәалоит, аварахь инахоит.

7. анацәкьыс ахарҟәалага ажьышәа кьаҿ (короткий сгиба-
тель мизинца), анапыхәдаҿы иҟоу аҵәаҳәбаҩ аҟынтәи анацә-

кьыс ашьаҭаҿтәи анацәхырҟәарахь инеиуеит. Анацәкьыс «аҩы  з-
цәа» ирыднакылоит, ашьаҭаҿ иханарҟәалоит.

8. анацәкьыс аҿазыргыло ажьышәа (мышца противопо-
ставляющая мизинец).

Ахәаҷаԥшра (ахәацԥшра) жьышәақәа (червообразные мыш-
цы), хыԥхьаӡарала ԥшьба ыҟоуп, анацәақәа рыцыԥхьаӡа рыз қәа-
хьала рышьаҭақәа ирыларсуп. Арҭ ажьышәақәа рҽандырххо ана-
цәа ашьаҭаҿы ихаҟәалоит, агәҭеи аҵыхәеи иашахоит.

Анапашҵаҿтәи абаҩбжьаратә жьышәақәа (ладонные меж  -
костные мышцы) амаҿабаҩқәа рыбжьара ибжьгоуп, рдаштә ҵы-
хәақәа анацәа ашьаҭаҿтәи анацәхырҟәара иаркуп. Анацәа қәа 
рышьаҭақәа рҿы ихадырҟәалоит, убасҟан анацәа агәҭеи аҵы-
хәеи дыриашоит.

Анапазқәаҿтәи абаҩбжьаратә жьышәақәа (дорсальные 
межкостные мышцы) зынӡа хыԥхьаӡарала ԥшьба ыҟоуп. Ашәа-
хәабаҩ аганахьтәи аҩ-жьышәак агәыбжьынацәеи аӡыгнацәеи 
анацәкьыс аганахь иахоит, егьырҭ аҩжьышәак агәыбжьынацәеи 
ахысганацәеи анацәхыб ахь иахоит, убасҟан рыԥшьбагьы ана-
цәақәа рҵыхәақәа дыриашоит.

Аҩыҵра аҭашәашәара (подмышечная ямка)

Агәбыца амахәар ахьаларсу аҵаҟатәи аҭашәашәара иахьӡуп 
аҩыҵра. Уатәи ацәаҵаҟаҿы иҟоуп алимфатә еиқәҳәаларақәа, 
ауаталақәа, ашьадақәа, анервқәа рацәаны. Уаҟа ирацәоуп аԥхӡы 
зыршуа ауаталақәагьы. Ауаҩы ицәеижь шәуа ианалагалак аҩы-
ҵраҿы ахәы ақәлоит, уи иахьӡуп аҩыҵрахәы. Аҩыҵра ацәеи аш-
шеи ақәухыр иааԥшуеит ажьышәақәа рыла ихыкәыршоу аҩыҵра 
агәаҩара ҵаула.

Ҵаҟатәи ахәар ажьышәақәа 
(мышцы нижней конечности)

Ҵаҟатәи ахәар амаҟа (мышцы пояса нижней 
конечности), агәчама ажьышәақәа (мышцы таза)

1. амаҟҿаҳәара ажьышәа ду (большая поясничная мышца), 
иаууп, амгәа адырды иеиԥшуп. Ацқәа хәба змоу хыхьтәи ахы 

рыд ҳәалоуп агәбыцаҟьа XII-тәи аҟәырҟәыли амаҟҿаҳәара хыхь-
тәи аҟәырҟәылқәа ԥшьбеи. Ҵаҟатәи ахы агәчама жьышәақәа 
иры ларсуп, ианеиҵало урҭ арххоит.

2. амаҟҿаҳәара ажьышәа хәыҷы (малая поясничная мыш-
ца), хыхь зыӡбахә ҳҳәаз иеиҵоуп, агәчама аҩныҵҟатәи ажьы-
шәақәа арххоит.

3. аҟәҟәылаҵаҿтәи ажьышәа (подвздошная мышца), аҟә-
ҟәылбаҩ иадырҟацалоуп, иеицрасоуп, азхык хыхь зыӡбахә ҳәоу 
ажьышәа иаларсуп.

4. аҟәҟәылаҵеи – амаҟҿаҳәареи ржьышәа (подвздошно- 
поясничная мышца). Ажәтә ахы иаларсуп. Ауаҭәа ханарҟәалоит.

5. аҩныҵҟатәи аџьгәага жьышәа (внутренняя запиратель-
ная мышца), иҟьаԥсу жьышәоуп, аԥшандагеиԥш агәчамабаҩ 
акылҳара иаҿыкәыршоуп, азхык агәчамабаҩ иҭысны ажәтә ахы 
иазцоит. Ауаҭәа ҭнаргьежьаауеит.

6. аҳаԥшра змоу ажьышәа (грушевидная мышца), иеицар-
соуп, ажәтә ахы иадкылоуп. Ауаҭәа ҭнаргьежьаауеит, насгьы ага-
нахь инахоит.

7. апыхә ажьышәа (копчиковая мышца), иҵаӷоу жьышәа 
цәаҟьак ауп. Апыхәбаҩ иаркуп. Ауаҩы дызхылҵыз аԥстәқәа иры -
маз аҵыхәа зырҵысуаз ажьышәа иацәынхоуп, ишарамшоуп, 
усс иҟанаҵо ҳәа иаԥсоу кагьы ыҟам, аҽанарххо агәчама аҭыӡқәа 
арӷәӷәоит.

8. атәарҭачыра ажьышәа ду (большая ягодичная мышца), 
аромб иеиԥшуп, ишәпоуп, иӷәӷәоуп. Агәчамабаҩ ашьҭахь аҟын-
тәи ажәтә ахы иахысны абаҩ иаларсуп. Ирхәоу ахәамц ариа-
шоит, ажәтә еиҵнахуеит, ауаҭәа ажьышәақәа арххоит.

9. атәарҭачыра ажьышәа гәыбжьанытә (средняя ягодич-
ная мышца), ажьышәа ду иаҵоуп, иеицарсоуп, ишәпоуп, ашьаҭа 
еиҵыхуп аԥшандагеиԥш, агәчамабаҩ иадырҟацалоуп, егьи ан-
ҵәамҭа ихышәпаау дашны ажәтә иамоу аӡыгаҵәы (вертел) 
аҳәыгәра иаларсуп. Ажәтә инахоит, анахь-арахь иарҵәиуеит, 
ахәамц ариашара иацхраауеит.

10. атәарҭачыра ажьышәа хәыҷы (малая ягодичная мыш-
ца), хыхь зыӡбахә ҳәоу ажьышәа иеиԥшуп, аха иаҳа иҵаӷоуп, 
хыхьтәи ажьышәа аусура иацхраауеит.



59

11. ажәтә ажьышәа ԥшьыркца (квадратная мышца бедра), 
ишәпоуп, агәчамабаҩи ажәтәи ирыбжьдоуп. Ажәтә адәахьы иар-
ҵәиуеит.

12. хыхьтәи ажьышәа ҩаза (верхняя близнецовая мышца), 
шашәашәпак иаҟароуп, ажәтә адәахьы иаргьежьуеит.

13. ҵаҟатәи ажьышәа ҩаза (нижняя близнецовая мышца), 
хыхьтәи иеиԥшуп, ҵаҟала иавоуп, иацхраауеит.

14. адәахьтәи аџьгәага жьышәа (наружная запирательная 
мышца), иеицарсоуп, агәчамабаҩи ажәтәи еиманадоит. Ажәтә 
адәахьы иаргьежьуеит.

15. Ажәтә акәырша ҟьаҟьа арххага жьышәа (напрягатель 
широкой фасции бедра), иҟьаԥсуп, иаууп, ауаҭәа жьышәақәа рда 
еилаӷьарҭа иаркуп. Ауаҭәа жьышәақәа рдеилаӷьарҭа арххоит, 
ажәтә ахарҟәалара иацхраауеит.

Ашьахәар ажьышәақәа 
(мышцы свободной нижней конечности)

Ажәтә ажьышәақәа (мышцы бедра) шоит х-гәыԥкны: аԥ-
хьа тәиқәа, абжьаратәиқәа, ашьҭахьтәиқәа ҳәа.

Ажәтә аԥхьатәи ажьышәақәа ргәыԥ (передняя группа 
мышц бедра) иаҵанакуеит:

1. аӡахыга жьышәа (портняжная мышца), ауаҩы имоу ажьы-
шәақәа зегь реиҳа иауу, ауаҭәа аԥхьала иаду жьышәоуп. Хыхь-
тәи ахы агәчама аҟәҟәыл иаласоуп, ҵаҟатәи ахы ашьымхы 
ила ҵакны аҩныҵҟатәи аганахьала ашьаргәацәбаҩ иадырҟаца-
лоуп. Ари ажьышәа ауаҭәа иҩахоит, ашьамхы ханарҟәалоит, 
ажәтә адәахьы иарҵәиуеит, ашьаргәацәа аҩныҵҟа иарҵәиуеит, 
ашьамхы еиқәыршәра иацхраауеит.

2. ԥшьхык змоу ажәтә жьышәа (четырёхглавая мышца бед-
ра), ахқәа ԥшьба амоуп, урҭ хаз-хазы хыхь икыдырҟаца лоуп, 
рҵыхәақәа ҵаҟа иеилалоит идашны, адырдхабаҩ иахысны 
ашьа р гәацәбаҩ иадырҟацалоуп. Аԥшьхык аус анеицыруа ашьы-
мхы дыриашоит (еиҵырхуеит). Ахқәа руакы (ажәтә ажьы шәа 
иаша – прямая мышца бедра) ажәтә ахарҟәалареи, ашьапы 
аҩахареи ирыцхраауеит. Адырдхабаҩ иахысны, ашьамхҟәартә-

ра амакәан иахьалсуа ацәаакыра ҭоуп, уи адаш ҵәырҵәыруа 
иҟа наҵоит.

3. ашьамхы аҟәартәратә жьышәа (суставная мышца колена) 
иҟьаԥсу, ихәыҷу жьышәоуп. Ашьамхҟәартәра амакәан арххоит.

Ажәтә абжьарахьтәи ажьышәақәа (медиальная группа мышц 
бедра) иреиуоуп:

1. ажьышәа ҵаӷа (тонкая мышца), ауаҭәа ацәа иаҵоуп, ипа-
ны иаууп, азхык аҽхәыбаҩ иадырҟацалоуп, егьи, ҵаҟатәи ахы 
– дашуп, ашьамхы аҩныҵҟатәи аганала иавсны ашьаргәацәбаҩ 
иазцоит. Иамҩатәны аӡахыга жьышәеи зыбжадашу ажьышәеи 
ирылаԥоуп, убра хьӡыс иамоуп – аҟыз ашьапы (гусиная лапка) 
уи иахьеиԥшу азы. Ажәтә иаахоит, ашьамхы ахарҟәалара иала-
хәуп, ашьахәар адәахьы иарҵәиуеит.

2. иаахо иауу ажьышәа (длинная приводящая мышца), иҟьа-
ԥсуп, иецарсоуп, ахы акуеит ишәпоу дашла. Ҵаҟа аҽырҭбаа уа 
ишнеиуа ажәтә агәҭа иаларсуп. Ажәтә иаахоит, аҩахареи адәа-
хьы арҵәиреи иацхраауеит.

3. иаахо ажьышәа кьаҿ (короткая приводящая мышца), 
иецар соуп, хыхь зыӡбахә ҳәоу аасҭа иҵауланы икыдуп, урҭ русу-
шьа еиԥшуп.

4. иаахо ажьышәа ду (большая приводящая мышца), иҟьа-
ҟьоуп, ишәпоуп, егьырҭ иреиԥшуп, аха иреиҳауп, ахы аҵыхәа 
еиҳа иҭбаауп. Ажәтә иаахауеит, адәахьы иарҵәиуеит.

5. иаахо ажьышәа хәыҷы (малая приводящая мышца), иаахо 
ажьышәа ду амахәҭа иеиԥшуп, хыхьтәи ахы атәарҭабаҩи аҽхәы-
баҩи идыркуп, аҵыхәа – ажәтә иаларсуп. «Аҩызцәа» реиԥш иар-
гьы ажәтә иҩахоит, иаахоит, адәныҟа изырҵәиуа ажьышәақәа 
ирыцхраауеит.

6. ахҳәа ԥшра ажьышәа (гребенчатая мышца), иԥшьырк-
цоуп, аҽхәыбаҩи ажәтәи ирыбжьдоуп. Ажәтә ханарҟәалоит, иаа-
хауеит, маҷк адәахьы иарҵәиуеит.

Ажәтә ашьҭахьтәи ажьышәақәа ргәыԥ (задняя группа 
мышц бедра) иаҵанакуеит:

1. зыбжадашу ажьышәа (полусухожильная мышца), иҵа-
ӷоуп, иаууп, ахы акуеит атәарҭабаҩ аҿы, нас ажәтә аҳәырӡыӡха-
гыла иахыкәшаны ашьаргәацәбаҩду аҳәыгәрара (бугристость 



61

большеберцовой кости) аҿы инеиуеит. Уаҟа абаҩ иахьадыр ҟа-
цалоу аҟыз ашьапы (гусиная лапка) ахьӡуп. Ажәтә ариашоит, 
убасҟан ашьамхы ханарҟәалоит, ашьаргәацә аҩныҵҟахь иар-
ҵәиуеит, ахәамц ариашара иацхраауеит.

2. зыбжаӷәаӷәу ажьышәа (полуперепончатая мышца), ажәтә 
ашьҭахь ала абжьарахьтәи аган иадуп.

Атәарҭабаҩ аҟны зхы кыду ари ажьышәа адаш хышәпаауп, 
амгәа ҟьаԥсуп, аҵыхәа еиҭах адаш аанахәоит, уи ашьамхы иав-
ганы ашьаргәацәабаҩ иаларсуп. Адаш иамоуп ацәаакы зҭоу 
амакәан (синовиальная сумка). Ажәтә ариашоит, ашьаргәацә 
ханарҟәалоит, уи аҩныҵҟа иарҵәиуеит.

3. ҩхык змоу ажәтә ажьышәа (двуглавая мышца бедра), 
ахқәа еиҟараӡам, руакы кьаҿуп, егьи аууп. Иауу ахы (длинная 
головка) атәарҭабаҩ иаркуп, икьаҿу ахы – ажәтә иаркуп. Иауу 
ахы аҵаҟа иаҵоуп изырцәаакуа амакәан. Аҩхык ҵаҟа ишнеиуа 
иеилалоит, ажьышәа амгәа рылҵуеит. Уи амгәа шәпоуп. Аҵыхәа 
дашуп, иаууп, ашьаргәацәабаҩ хәыҷы ахы иадырҟацалоуп. Уаҟа 
иамоуп, изырцәаакуа амакәан. Ажәтә ариашоит, ашьаргәацә ха-
нарҟәалоит, уи адәахьы иарҵәиуеит.

Ашьаргәацә ажьышәақәа (мышцы голени) шоит х-гәыԥк-
ны: аварахьтәиқәа, аԥхьатәиқәа, ашьҭахьтәиқәа ҳәа.

Ашьаргәацә аварахьтәи ажьышәақәа (латеральная группа 
мышц голени) иреиуоуп:

1. ашьаргәацәхәыҷы иауу ажьышәа (длинная малоберцо-
вая мышца), хыхь ҩ-хык амоуп, ҵаҟа ихәхәаны идашуп. Ашьа-
пыхәда иахысны ари адаш аҵыхәа рыдырҟацалоуп I-тәи II-тәи 
ашьахәҿабаҩқәа. Ашьаргәацәхәыҷы иауу ажьышәа ашьапыхәда 
ханарҟәалоит, ашьапы аҩныҵҟатәи аган ланарҟәуеит.

2. ашьаргәацәхәыҷы икьаҿу ажьышәа (короткая мало-
берцовая мышца), хыхь зыӡбахә ҳәоу ажьышәа иаҵоуп. Аҵыхәа 
адашра адырҟацалоуп V-тәи ашьахәҿабаҩ. Ашьапы ханарҟәа-
лоит, инахоит, ашьапы аварахьтәи аган ҳаранакуеит. Ашьаҳәыр-
ӡыӡ ашьҭахьала иахьавсуа арҭ ажьышәақәа рдашқәа аҩба гьы 
рзеиԥш ҭаҳәҭеицәаакы (синовальное общее влагалище) иҭоуп, 
рҵыхәақәа рҿы рхатәы ҭаҳәҭеицәаакқәа рымоуп.

Ашьаргәацә аԥхьатәи ажьышәақәа ргәыԥ (передняя груп-
па мышц голени) иаҵанакуеит:

1. ашьаргәацәду аԥхьатәи ажьышәа (передняя больше-
берцовая мышца), ашьаргәацә аԥхьала аҩныҵҟатәи аган иаду 
ажьышәа па. Ахы акуеит ашьаргәацәду ахы аварахьтәи аҳәы-
гәраҿы. Ашьаргәацәбаҩ ҵаҟатәи ахәҭаҿы идашханы ипаӡа ҵаҟа 
илеиуеит ашьапы аҩныҵҟатәи аганахь, уантәи ицоит ашьапаш-
ҵахь, уаҟа I-тәи ашьахәҿабаҩ иадырҟацалоуп. Ашьапы ариа-
шоит, абжьарахьтәи аган иҩахоит.

2. ашьацәкьарақәа зыриашо иауу ажьышәа (длинный раз-
гибатель пальцев), ашьаргәацәду хыхьтәи ахәҭаҿы ахы акуеит, 
ҵаҟа идашуп. Ашьапы азқәаҿы хәыџьараны аҽашоит, ашьа-
цәкьара баҩқәа ԥшьба идыркуп (II-III-IV-V). Ԥшь-шьацәкьыск 
ариашоит (иеиҵнахуеит), ашьапы ариашоит, ашьапы адәахьтәи 
аган иҩахоит.

3. ашьацәхыб зыриашо иауу ажьышәа (длинный разгиба-
тель большого пальца стопы), ашьаргәацәхәыҷы аҟынтәи илба-
ауеит, идашхо аҵыхәа ашьацәхыб аҟынӡа инаӡоит. Ашьацәхыб 
еиҵнахуеит, ашьапы ариашоит, аҩныҵҟатәи аган иҩахоит.

Ашьаргәацә ашьҭахьтәи ажьышәақәа ргәыԥ (задняя груп-
па мышц голени) иаҵанакуеит:

1. ххык змоу ашьаргәацә ажьышәа (трехглавая мышца го-
лени) иамоуп ахьыӡқәа змоу ахқәа ҩба: а) ашьаргәацә ажьые
ҵәа (икроножная мышца); ) ашәиаҟаԥшра жьышәа (камбало-
видная мышца).

а) ашьаргәацәбаҩ ажьыеҵәа (икроножная мышца), ишәпоу 
иӷәӷәоу ахқәа ҩба амоуп: абжьарахьтәи ахы еиҳа иӷәӷәоуп, ахы 
адырҟацалоуп ашьамхы иҩахыкны: ажәтә ашьҭахьтәи аган аҿы. 
Егьи ахгьы, еиҳа иларҟәны, уброуп иахьамадоу. Ахқәа аҩбагьы 
ашьамхы аҵаҿтәи аҭашәашәара ҭдырҭәаауеит. Ашьаргәацә 
ашьҭахьтәи аган иаваланы ишлеиуа агәҭаншәа еимиаауеит, ала-
да уи адаш акны ирзеиԥшхоит.

б) ашәиаҟԥшра жьышәа (камбаловидная мышца), иҟьаԥ-
суп, аԥхьа зыӡбахә ҳәоу ҵаҟала иаҵоуп. Ашьаргәацәбаҩ хәыҷы 
ахы аҟынтәи иалагоит хыхьтәи анҵәамҭа, ҵаҟа ашьаргәацә 
ажьые ҵәа адаш иаларсхоит. Арҭ адашқәа анеидылалак ашьхәеи 

ашьапи аус дзыруа иӷәӷәоу, адаш – ашьхәа адаш (пяточное су-
хожилие) рылҵуеит. Уи урысшәала иашьҭоуп ахиллово сухожи-
лие – ҳәа, иаанаго Ахилл идаш ауп. 

Абырзенцәа рҿаԥыцтә ҳәамҭақәа ирылоу афырхаҵа Ахилл 
ицәеижь зегьы акәылӡы акәыршоушәа, кьыс узамҭо ихьчан ишь-
хәа адаш заҵәык ада. Уи зхараз быжьрабыжьҵәа иҟаз адгьыл 
аҵаҿтәи Аид иҳәынҭқарра аӡиас Стикс Ахилл хәыҷы дыҭшь-
ны дызӡрыжәуаз Фетида лоуп. Аӡы данӡаалшьуаз ишьхәа адаш 
данкны дахьылкыз лмырбааӡаӡеит, убри азын Ахилл иԥсырҭа 
иӡрыжәымкәа инхаз ишьхәа адаш аҟны иҟалеит. Аҵыхәтәа-
ны, Аполлон захьӡыз анцәа Ахьилл дизгәаан ахҿа ишьхәа адаш 
иақәиршәоит. Ахилл дагьҭахоит. (Сасрыҟәа дызхыԥсааз ишьа-
пы еиԥш).

Х-хык змоу ашьаргәацә ажьышәа ашьаргәацә ханарҟәало-
ит ашьамхаҿы, ашьхәа иҩахоит, ашьаргәацә шьҭахьҟа иахоит, 
ашьапы архәоит.

2. ашьапашҵатә жьышәа (подошвенная мышца) измам ауаа 
рацәоуп, иамоу ажьышәамгәа кьаҿуп, адаш аууп. Ажәтә ҵаҟатәи 
аварахьтә ҳәырӡыӡ аҿы ахы акуеит, аиахда ҳәа иахьашьҭоу ашьа-
мхы аҵаҿы ииасны ашьхәа адаш иалалоит. Ианеиҵало ашьамхы 
аҟәартәра аҭра арххоит.

3. ашьамхаҵаҿтәи ажьышәа (аихада жьышәа) (подколен-
ная мышца), иҟьаԥсуп, икьаҿуп, ашьамхҟәартәра аҭра иадуп 
ашьҭахьала. Ашьамхы ханарҟәалоит, ашьаргәацә аҩныҵҟахь 
иаргьежьуеит, ашьамхҟәартәра аҭра арххауеит.

4. ашьацәкьарақәа рхарҟәалага иауу ажьышәа (длинный 
сгибатель пальцев), ашьаргәацә ашьҭахь иаудп. Ахы ашьаргәа-
цәбаҩ ду аҟынтәи хыхьынтә ҵаҟа ицоит, ишнеиуа адаш хәхәа-
ӡа абжьаратәи ашьаҳәырӡыӡ иахыкәшаны ашьапсыргәыҵахь 
инеи уеит, уаҟа ԥшьыџьара аҽашоит II-III-IV-V ашьацәкьарақәа 
рзы. Ирымҩатәны ашьацәкьарақәа рхарҟәалага ажьышәакьаҿ 
адашқәа иргәылсуеит. Ашьацәкьарақәа рҵыхәаҿтәи ршьацәхы-
рҟәарақәа ханарҟәалоит (II-III-IV-V), ашьапы архәара иалахәуп, 
абжьарахьтәи аҵкаргьы ҳаранакуеит.

5. ашьацәхыб ахарҟәалага иауу ажьышәа (длинный сги-
батель большого пальца стопы), ашьаргәацәбаҩ аҟынтәи ҵаҟа 

ишцо идашханы ажәылабаҩи ашьхәабаҩи ирыбжьысны ашьа пы 
ашҵа иҵаланы ашьацәхыԥ ашьацәхырҟәарабаҩ иазцоит. Ашьа-
цәхыб ханарҟәалоит, ашьапы архәоит, адәахьы иарҵәиуеит.

6. ашьаргәацәду ашьҭахьтәи ажьышәа (задняя большебер-
цовая мышца), ашьаргәацәду аҟынтәи ҵаҟа ишнеиуа идашхоит, 
аҩныҵҟатәи ашьаҳәырӡыӡ иахыкәшаны ашхәабаҩи, асалбаҩи 
рҿы инеиуеит. Ашьапы архәоит, адәныҟа иарҵәиуеит.

Ашьапы ажьышәақәа (мышцы стопы)

Ашьапы ажьышәақәа шоит ҩ-гәыԥкны: ашьапы азқәаҿтәи 
ажьышәақәа; ашьапы ашҵаҿтәи ажьышәақәа ҳәа. Азқәаҿтәиқәа 
ашьапы дыриашоит (иеиҵырхуеит). Ашҵаҿтәиқәа ашьапы дыр-
хәоит, ихадырҟәалоит.

Ашьапы азқәаҿтәи ажьышәақәа (мышцы тыльной поверх-
ности стопы) иреиуоуп:

1. ашьацәкьарақәа еиҵызхуа ажьышәа кьаҿ (короткий раз-
гибатель пальцев стопы), иҟьаԥсу жьышәоуп, ашьхәабаҩ аԥхьатәи 
аган иаркны ашьацәкьарақәа ԥшьба рыцыԥхьаӡа адаш қәа цоит 
ашьацәхырҟәара баҩқәа рахь.

Рынҵәамҭақәа рҿы ашьацәкьарақәа реиҵыхга иауу ажьы-
шәа адашқәа ирылаԥахуп. Зны-зынла ашьацәкьыс адаш амаӡам 
II-тәи инаркны V-тәи ашьацәкьарақәа еиҵнахуеит, рызегьы ава-
рахь инарыхоит.

2. ашьацәхыб аиҵыхга жьышәа кьаҿ (короткий разгиба-
тель большого пальца стопы), ашьхәабаҩ хыхь – аԥхьатәи агана-
ҿы ахы акуеит, адаш аҵыхәа ашьацәхыб абаҩ иадырҟацалоуп 
хы  хьала, ашьацәхыб еиҵнахуеит.

Ашьапы ашҵаҿтәи ажьышәақәа (мышцы подошвенной 
поверхности) иреиуоуп:

1. ашьацәхыб инахо ажьышәа (мышца, отводящая большой 
палец стопы). Ашьацәхыб ханарҟәалоит, инахоит, ашьапашҵа 
агәаҩара арӷәӷәоит.

2. ашьацәхыб ахарҟәалага жьышәа кьаҿ (короткий сгиба-
тель большого пальца стопы) хыхь зыӡбахә ҳәоу аасҭа икьаҿуп. 

Ахы акуеит асалԥшра змоу абаҩ аҟынтәи, аҵыхәа ашьацә хыб 
ашьа  ҭаҿтәи ашьацәхырҟәара иаларсуп. Ашьацәхыб ханар ҟәалоит.

3. ашьацәхыб иаахо ажьышәа (мышца приводящая боль-
шой палец стопы), ҩ-хык амоуп: надаада иҟоу ахи ах кьынааи. 
Аҩхыкгьы аҵыхәахь дашны иеиларсуп, ашьацәхыб абаҩ иалар-
ҟацоуп. Ашьацәхыб иаахоит, иханарҟәалоит.

4. ашьацәкьыс инахо ажьышәа (мышца, отводящая мизи-
нец), ахы акуеит ашьхәабаҩ аҟынтәи, адаш кьаҿуп, ашьацәкьыс 
ашьацәхырҟәара абаҩ иаларсуп. Ашьацәкьыс инахоит, иханар-
ҟәалоит.

5. ашьацәкьыс хазырҟәало ажьышәа кьаҿ (короткий сги-
батель мизинца стопы). Ашьацәкьыс ашьаҭа ханарҟәалоит.

6. ашьацәкьыс аҿазыргыло ажьышәа (мышца противо-
поставляющая мизинец). Зынӡак измамгьы ыҟоуп. Измоу рҿы 
ашьацәкьыс иаахоит. Ашьапашҵа аварахьтәи аган арӷәӷәоит.

7. ашьацәкьарақәа хазырҟәало ажьышәа кьаҿ (короткий 
сгибатель пальцев стопы), ашьхәабаҩ агәҭаҿы ахы акуеит, аҵыхәа 
ԥшь-дашкны ишоит, аҭыҳәҭеиқәа ирҭоуп. Ашьацәхырҟәа рақәа 
ханарҟәалоит.

8. ашьапашҵа ажьышәа ԥшьыркца (квадратная мышца по-
дошвы). Ҩ-хык рыла ашьхәабаҩ аҿы иалагоит, аҵыхәа ашьацә-
кьарақәа хазырҟәало иауу ажьышәа адаш иаларсуп. Иауу ажьы-
шәа иацхраауеит ашьацәкьарақәа рхарҟәалараан.

9. ахәаҷаԥшра (ахәацԥшра) змоу ажьышәақәа (червео б-
разные мышцы), ипаны ихәхәаӡа иҟоу жьышәақәоуп. Ашьацә-
кьарақәа рышьаҭақәа рҿы ихадырҟәалоит, рнаҩстәи аҟәар тә-
рақәа еиҵнахуеит.

10. ашьапашҵаҿтәи абаҩбжьаратә жьышәақәа (подошвен-
ные межкостные мышцы), хԥа ыҟоуп, ашьахәҿабаҩқәа рыбжьа-
раҿы ибжьоуп. Ашьацәкьарақәа рышьаҭақәа харҟәало рнаҩстәи 
аҟәартәрақәа еиҵнахуеит, II-тәи ашьацәкьыс иаднарӷәӷәалоит 
аварахьтәиқәа.

11. ашьапазқәаҿтәи абаҩбжьаратә жьышәақәа (тыльные 
межкостные мышцы), ԥшьба ашьапашҵаҿтәиқәа иреиԥшуп.

IV.АҨНЫҴҞАТӘИ АЦӘЕИЖЬХӘҬАҚӘА РҴАРА

Аҩныҵҟатәи ацәеижьхәҭақәа ҳәа иԥхьаӡоуп ауаҩы ифатә-
рсага, иԥсыԥлагаҩагага, иӡкаҭәара-ԥхашьаратә цәеижьхәҭақәа. 
Урҭ рахь иаларԥхьаӡоит аҩныҵҟаршыра уаталақәагьы (эндо-
кринные железы).

Афатәрсага цәеижьхәҭақәа (органы пищеварения)

Афатәрсага цәеижьхәҭақәа зегь абыкь еиԥш ихәхәоуп, игәа-
ҩоуп. Уаҟа афатә хәашоит, иӡҩоит, ижәуеит, исоит, нас ацәеижь 
иахаҳартә ианхиахалакь ацәеижь иалалоит. Иазмырсаз, иҽеим, 
афатә цәынхақәа ацәеижь иалнагоит, иканажьуеит, иканаҭәоит. 
Афатәрсага цәеижьхәҭақәа ҳәа иԥхьаӡоуп: аҿы агәаҩара (по-
лость рта), ақьышәқәа (губы), аӡамҩақәа (щеки), аҿыҵажәҩан 
(нёбо), абз (язык), аҿыҵаӡ уаталақәа (слюнные железы), аха
ԥыцқәа (зубы), ахәламшәы (глотка), ахәламшәҷыда (пище-
вод), аца (желудок), акьатеипа (тонкая кишка), акьатеишәпа 
(толстая кишка), агәаҵәа (печень), азҭра (желчный пузырь), 
ацаҵа уатала (поджелудочная железа), амгәаӷәаӷә (брюшина), 
аԥакьалҵӷа (брыжейка).

Аҿы агәаҩара (полость рта)

Аҿы агәаҩара даҽакала иахьӡуп аҿы (рот). Аҿы агәаҩара шоуп 
ҩыџьараны: аҿышәҭа (преддверие рта), аҿы агәаҩараҵәҟьа 
(собственно полость рта). Аҿы, аԥхьаҟала иадуп аҿы ақьышәқәа 
(губы рта) ҩба. Ианеидкылоу ақьышәқәа иадыркуеит аҿы 
арҟьара (щель рта). Хыхьтәи ақьышә агәҭаны адәахьала иал-
доуп алаԥықәшәарҭа (углублённая борозда). Ақьышәқәа рыҩ-

ныҵҟатәи рган иаҳа иԥшқоуп, ирҩызуп. Ақьышә аҩныҵҟатәи 
ацәа ауп излыху ахаԥыцжьы (дёсна). Аҿы агәаҩара ҭӡыс иамоу 
аӡамҩақәа роуп. Аӡамҩақәа (щеки) адәахьала ацәа рықәуп. Аҩ-
ныҵҟала аӡамҩақәа аканҵалахҟьа (слизистая оболочка) иахь-
чоит, ацәеи аканҵалахҟьеи ирыбжьоуп аӡамҩа жьышәақәа. Уаҟа, 
аӡамҩаҿы иҟоуп ауаталассақәа, урҭ ирыцрыҵуа аканҵалаӡы 
(слизь) аҿыҵахь ицоит.

Аҿыҵа хыхьтәи аҭуан иахьӡуп аҿыҵажәҩан (нёбо), уи абжа 
бҩоуп, икьакьоуп – иахьӡуп аҿыҵа кьакьа (твёрдое нёбо), егьи 
абжа – аҿыҵа тата (мягкое нёбо) злыху ажьышәақәа роуп. 
Аҿыҵажәҩан агәҭа иалдоу ихцәышаау ацәаҳәа аҿыҵажәҩан 
аӡахырсҭа (шов нёба) ахьӡуп. Аҿыҵажәҩангьы иамоуп ауатала 
ссақәа.

Аҿыҵажәҩан аҵаулараҿы иҭакнаҳауп аҿыҵажәҩан аԥарда 
(нёбная занавеска).

Аԥарда агәҭаны ашьашьал еиԥш аҵарра ҵаҟа ирханы икна-
ҳауп абзхәыҷы (язычок). Уброуп иахьыҟоу аҿы агәаҩара ашьҭахь-
тәи аҳәаа. Убри инаркны наҟ иҟоу агәаҩара ахәламшәы (глотка) 
иатәуп. Аҿы агәаҩара ахьынҵәо наҟ-ааҟ аҭыӡқәа рҿы згәы зҩы-
доу ауаа ирызкыдуп рацәак идуқәам ахәдаҭагылақәа (ҩба) (нёб-
ная миндалина), урҭ аҿыҵауатала ҳәа анырзырҳәогьы ыҟоуп.

Абз (язык)

Аҿы агаҩараҿ иҟоу ацәеижьхәҭақәа иреиуоуп абз (язык). Уи 
ахаҭа ажьышәа иалхуп. Хыхьала аканҵалахҟьа ахҟьоуп. Ҭынч 
аҽеиҵыхны аҿы агәаҩара ианҭоу абз аҭәырӷәҟьаҟьа аԥшра 
амоуп. Абжьааԥны абз ԥшрас иаанамхәо ҳәа акагьы ыҟам, иеи-
ҵыҵуеит, иеиҵалоит, иҳәуеит, иҵәиуеит, абз ахыцәқәа иаҭаххар 
аҿы агәаҩараҿы иахьзымнеиуа ҳәа ҭыԥ аанхом. Абз зызку афатә 
аус адулара мацара акәӡам. Уи алахәуп ацәажәара, агьамабара, 
ажаҳәара, ацәара, аҿыҵаӡы аизгара уб.иҵегьы.

Абз хәҭақәаны иамоуп: ахыцәқәа (верхушка); абз ахәамц 
(тело языка); абз ашьаҭа (корень). Абз хыхьтәи ақә ылмыҟәуп – 
иахьӡуп абз азқәа (спинка языка), ҵаҟала иамоуп абз аҵа (ниж-
няя поверхность).

Абз аварахьтәи аганқәа ҵаруп, абз акьыԥшь (край языка), 
мамзаргьы абз аҵкар ҳәа азырҳәоит.

Абз азқәаҿы имаҷымкәан иақәгылоуп иеиуеиԥшым абз акы-
кмацәақәа (сосочки языка). Урҭ хә-хкык ыҟоуп:

1 – арахәыцԥшра акыкмацәақәа (нитевидные сосочки), зегь 
реиҳа ирацәоуп абз азқәаҿы, аҵкараҿы, ахыцәқәаҿы зехьын-
џьара иуԥылоит. Урҭ афатә агьама рзеилкаауам, аха афатә абз 
ианахькьысуа изеиԥшроу (итатоу, икьакьоу, иссоу, иҟәазу) еи-
лыр каауеит;

2 – акыкмацә қәацәқәа (конусовидные сосочки), усуралеи 
ҭыԥлеи хыхьтәиқәа иреиԥшуп;

3 – акәыкәбааԥшра кыкмацәқәа (грибовидные сосочки), 
200 цыра раҟара ыҟоуп, абз ахыцәқәаҿы иаҳа ирацәоуп, цырак 
ашәпара миллиметрак иеиҳам;

4 – акыкмацә ҭагәаҩақәа (жёлобовидные сосочки), иҟәазуп, 
(6-ҟа миллиметра ишәпоуп) хыԥхьаӡарала 16-18 цыра рҟынӡа 
инаӡоит;

5 – абӷьыԥшра кыкмацәқәа (листевидные сосочки), иҟоуп 
абз аҵкарқәа рҿы, зынӡа 40-цыра, иҟәазқәоуп (7-ҟа миллиметра).

Абз ахаҭа иалоуп ауаталақәа рацәаны. Урҭ абз уаталақәа 
(язычные железы) ҳәа ирышьҭоуп. Абз ашьаҭаҿы азқәахь ала абз 
ацәа иалоуп абз афолликуллақәа рацәаны. Иеидкыланы урҭ абз 
ақәгыла (язычная миндалина) ҳәа ирышьҭоуп. Абз иаларсуп 
анервқәа, ашьадақәа рацәаны.

Аҿы агәаҩараҿы, нас уи азааигәара, рҭыԥ ылхны икыдуп аҿы 
агәаҩара уаталақәа (железы полости рта). Аҿыҵаӡы (алеижь) 
зыршуа ауаталақәа ирыхьӡуп ажәӡы уаталақәа (слюнные желе-
зы), урҭ рахьтә иҟоуп ахатәы хьыӡқәа змоу ауаталақәа хԥа:

1 – алымҳаԥны уатала (околоушная железа) ҵаҟатәи ац-
ламҳәа амахә адәахьала иадуп, алымҳацә аладахьы. Ари ауата-
ла иацрыҵуа ажәӡы аҿы агәаҩарахь изланеиуа абыкь иахьӡуп 
алымҳаԥны уатала ацышьҭа (выводной проток околоушной 
железы). Ацышьҭа абыкь ахьиасуа амҩан, аӡамҩабаҩ илаҵакны, 
абыкь иаҽԥнуп даҽа уатала хәыҷыкгьы – алымҳаԥны уатала 
ацраԥшьы (прибавочная околоушная железа). Ацышьҭа аат-
уеит аҿы агәаҩараҿы аҩбатәи аахаԥыц иамариашаны аӡамҩа 

аҩныҵҟатәи ацәаканҵалаҿы (внутренняя слизистая обо лочка 
щеки). Алымҳаԥны уатала иаларсуп ашьа уахь иназго адаԥшь (ар-
териа), ашьа алзго адаеҵәа (вена) аус азыруа анервқәа рдацқәа.

2 – ацламҳәаҵа уатала (подчелюстная железа) кыдуп ац-
ламҳәа аҩныҵҟатәи аганаҿы. Ари ауатала ацышьҭа ахы аатуеит 
абзаҵаҿтәи ажьымдыр (подъязычное мясцо) аҟны. Ауатала 
иа ларсуп ашьадақәа, анервқәа рымахәқәа.

3 – абзаҵа уатала (подъязычная железа) абз иаҵоуп, ацышь-
ҭақәа рацәаны иамоуп, зны-зынла иаанахәоит абзаҵа уатала 
ацышьҭа ду (большой подъязычный проток) захьӡу ауатала 
иалҵуа ажәӡы еизакны иахькылсуа аҭыԥ. Ари ауаталагьы иалар-
суп ашьадақәа, анервқәа рымахәқәа.

Ахаԥыцқәа (зубы)

Ахаԥыцқәа зегьы, дасу рҭыԥқәа ылхны хыхьтәии ҵаҟатәии 
ацламҳәабаҩқәа ирыларсуп. Ацламҳәабаҩи ахаԥыци реимадашьа 
егьырҭ абаҩеимадарақәа иреиԥшӡам. Аҵәҩан анышәаҿы ишарсу 
еиԥш ахаԥыцгьы ацламҳәа абаҩ аҿы иаларсуп (вколачивание).

Ауаҩы ихаԥыцқәа ҩынтә иаауеит: данилак ашьҭахь иаар-
ласны иаауа – аамҭалатәи хаԥыцқәоуп. Урҭ ахаԥыц ԥсахтәқәа 
(молочные зубы) ҳәа ирышьҭоуп. Ауаҩы даныҩеидаслакь аԥсах-
тәқәа каԥсоит, урҭ рҭыԥ аҿы ирызҳауеит еснагьтәи ахаԥыц қәа 
(постоянные зубы).

Ахаԥыцԥсахтәқәа цәырҵуеит ауаҩы фымз анихыҵлак, ҩы-
шықәса рыла 20 хаԥыц (хыхь 10, ҵаҟа 10) цәырҵны ирызҳа-
уеит. Еснагьтәи ахаԥыцқәа аара иалагоит 6-7 шықәса ауаҩы 
ианихыҵлак. Икаԥсаз рымцхәра аауеит, ирызҳауеит. Еснагь-
тәи ахаԥыцқәа рхыԥхьаӡара 32 цыра ыҟоуп (хыхь 16, ҵаҟа 16). 
Ахаԥыцқәа рформула ауаҩы иҟны иҟоуп абас: ацҳагақәа (рез-
цы) – ԥшь-цырак, абџьархаԥыцқәа (алацқәа) – ҩ-цырак, ааха
ԥыцқәа – ԥшь-цырак, аахаԥыцдуқәа – ф-цырак, зынӡа аз-
цламҳәак аҿы 16 цыра, аҩцламҳәак рҿы – 32 цыра. Аахаԥыц-
дуқәа рҵыхәаҿы игылоу ахаԥыц иахьӡуп ааҷыц (зуб мудрости), 
уи иаҳа ихьшәаны иаауеит, иазҳауеит, уимоу зынӡак иззымаа-
уагьы ыҟоуп.

Иарбан хаԥыцзаалак иамоуп х-хәҭак: ахаԥыц ажьы иалҳәҳәо 
ахәҭа, – ахаԥыц ахагыла (коронка зуба); ахаԥыц ажьы змадоу, 
ахаԥыц ахагылеи ашьапи рыбжьара, – ахаԥыц ахәда (шейка 
зуба); ацламҳәабаҩ иамадоу ахаԥыц ахәҭа, – ахаԥыц ашьапы 
(корень зуба).

Ахаԥыцқәа иҟоуп шьапык змоу, ҩба змоу, хԥа змоу. Аахаԥыц-
хәыҷқәа ирымоуп шьапык ма ҩба. Аахаԥыцдуқәа хыхьтәи ац-
ламҳәаҿы еснагь ирымоуп хԥа-хԥа шьапы. Урҭ ршьапқәа – акы 
агәаҩарахь иадуп, ҩба – аӡамҩа аганахь.

Ҵаҟатәи аахаԥыцдуқәа ҩба-ҩба шьапы роуп ирымоу. Ааха-
ԥыцқәа рықә аҟьаҟьараҿы иаанахәоит аҳәыгәрақәа. Хыхьтәи 
аахаԥыц ԥшь-ҳәыгәрак амоуп. Аԥхьатәи аа-хаԥыцду иаанахәа-
лоит (зны-зынла) ахәбатәи аҳәыгәра, хыхьтәи аҿы уи иахьӡуп 
ашарамша ҳәыгәра (аномальный бугорок). Ахаԥыцҳәыгәра-
қәеи, ацҳага хаԥыцқәа рформеи рыла ауаа расала ишеизыҟоу 
(реизааигәара, реицәыхарара) ҭнаҵаауеит одонтологиа захьӡу 
антропологиа ахәҭақәа руакы.

Ахаԥыцқәа рыԥшралеи изызку русуралеи иршоит ԥшь-хкык-
ны: ацҳагақәа (резцы), абџьарцқәа (алацқәа) (клыки), аахаԥы-
цхәыҷқәа (малые коренные зубы), аахаԥыцдуқәа (большие ко-
ренные зубы).

Ахаԥыц аиҳара злыху адентин (дентин) ауп. Ахаԥыц ахагы-
лаҿы адентин адәахьала ихҩоуп аемаль (эмаль) ала, ахәдеи 
ашьапи рҿы иақәуп ацемент (цемент). Аемали ацементи ҵаӷа-
ны иақәуп. Ахаԥыц ашьапы иакәыршоуп абаҩкәырша (над-
костница).

Ахаԥыц ахагыла аҩныҵҟа иамоуп ахаԥыц агәаҩара (по-
лость зуба), ашьапахьы уи еиҳа иҭшәоуп, ахаԥыц ашьапы ака-
нал (канал корня зуба) ахьӡуп. Ахаԥыц ашьапы анҵәамҭаҿы 
икыл ҵәоуп, уа иахьӡуп – ахаԥыц ашьапы ахыцәқәаҿтәи 
акылҵәара (отверстие верхушки корня зуба). Убри акылҵәара 
ала ахаԥыц аҩныҵҟахь инеиуеит ашьадақәа, анервқәа. Ахаԥыц 
аҩныҵҟа иҭоу иахьӡуп ахаԥыц атамтамра (мякоть зуба).

Хыхьтәи ахаԥыцқәеи ҵаҟатәи ахаԥыцқәеи реихагылашьа 
(прикус) иамоуп ахатә ҟазшьа. Нормала изызҳаз ахацламҳәақәа 
зегьы реихагылашьа еиԥшуп. Усҟан хыхьтәи ацҳага ахаԥыцқәа 



71

ҵаҟатәиқәа маҷк адәахьала ирықәуп. Ахаԥыцқәа реихагыла-
шьа иашамзар ахаԥыцқәа лассы ихоит. Ақәыԥш ихаԥыцқәа реи-
хагылашьа маншәаламзар иалшоит уи ариашара, аус злоу уи заа 
напы аркызароуп.

Ахәламшәы (глотка)

Афатә аҿы агәаҩара аҟынтәи наҟ иахьҭало, рацәак иаум, 
абыкь иеиԥшу ацәеижьхәҭа гәаҩа иахьӡуп ахәламшәы. Афатә 
анаҩсан уаҟа иҭысны аҟырҟы ахь ицоит аҳауа. Ахәламшәы аԥ-
хьатәи аҭ  ӡаҿы иамоуп аԥынҵахь, аҟырҟахьы, аҿы агәаҩарахь 
инагоу акы лҵәарақәа. Ахәламшәы аура наӡоит 15-ҟа санти-
метр. Хыхьтәи аҭӡы иахьӡуп ахәламшәы аҵҟьа (свод глотки). 
Ахәламшәы аварахьтәи аҭыӡқәа ирылоуп ашьадақәа, анервқәа, 
абзаҵа абаҩ атәыҩадуқәа, асаԥарԥшра хәдырра аҵәаҟьақәа 
уб.иҵегьы.

Ахәламшәы ршоит хыџьараны: хыхьтәи – аԥынҵахәламшәы 
(носоглотка); абжьаратәи – аҿыҵахәламшәы (ротовая часть 
глотки); ҵаҟатәи – аҟырҟтәы хәламшәы (гортанная часть 
глотки). Аҿыҵахәламшәы аҿаҵа албаадараан ашьҭахьтәи аҭӡы 
иад ҵны аҿы асаса (зев) аҩныҵҟала ианаркуеит. Ахәламшәы 
аҭыӡқәа рҿы иалоуп ажьышәақәа, аҩныҵҟа ихҟьоуп аканҵа-
лахҟьа (слизистая оболочка) ала. Ажьышәақәа хԥа ахәламшәы 
еимадырӷәӷәоит, ҩба ахәламшәы иҩахоит. Ахәламшәы аҩныҵ-
ҟатәи ахҟьа џьарак-ҩыџьара иамоуп аиқәырҽырсҭақәа (склад-
ки), аџьыбақәа (карманы).

Ахәламшәҷыда (пищевод)

Ахәламшәҷыда абыкь еиԥш зыҩныҵҟа гәаҩоу ихәхәоу, ахә-
ламшәи ацеи еимаздо цәеижьхәҭоуп. Ҿыц ииз асаби ихәлам-
шәҷыда аура наӡоит 15-ҟа см., ҩышықәса зхыҵуа – 20-ҟа, ауа-
ҩынаӡа – 25 см. раҟара.

Ахәламшәҷыда аиҳарак агәбыца иҭоуп, зегь реиҳа икьаҿуп 
аца иахьаларсу ахәҭа (хԥаҟа сантиметра), ахәдаҿтәи ахәҭа бжьа-
ратәла иаууп аабаҟа сантиметра. Ахәламшәҷыда абӷа ашшара 

аҩныҵҟатәи аган иадуп. Уи аҭбаара зехьынџьара иеиԥшым. Иа-
ҳа иҭшәоуп ахәламшәы иахьаԥшьу, нас аорта (ададу) иахьавсуа, 
аҵыхәтәаны – ажьыҵҟьа (диафрагма) иахькылсуа. Арҭ аҭшәа-
рақәа рыбжьара ахәламшәҷыда иаҳа иҭбаауп.

Ахәламшәҷыда аҭӡы х-ҽыҭкны иеилоуп: адәахьала иахҟьоуп 
ахацыркыреидкылагатә кәырша (соединительнотканная обо-
лочка), урҭ рыбжьара ибжьоуп ажьышәақәа. Ахәламшәҷыда иа-
моуп ажьышәақәа ҩ-хкык: ауадыхә еиԥш игьажьқәоуи, арахәыц 
еиԥш ихәхәаӡа иҟақәоуи. Хыхьтәи ахәҭаҿы ахәламшәҷыда иа-
моу ажьышәақәа абаҩеибаркыратә жьышәақәа иреиуоуп. Аца 
азааигәарахь иамоу ажьышәақәа зхала аус зуа ажьышәақәа – 
ажьышәа рҩызқәа (гладкая мускулатура) иреиуоуп. Хыхьтәи 
ажьышәақәа ахәламшәы иаԥшьуп, иаласоуп, ҵаҟатәиқәа аца иа-
ларсуп. Аҩныҵҟатәи адәахьтәии ахҟьақәа рҿы инеиуеит ашьа-
дақәеи анервқәеи рымахәқәа. Адәахьтәи ахҟьа ала ахәламшә-
ҷыда ааигәа извысуа ацәеижьхәҭақәа ирыдҳәалоуп.

Аца (желудок)

Аца иазкны ианцәажәо зны-зынла ирҳәоит амгәа ҳәа, бырзен 
бызшәала аца иахьӡуп gaster (гастер). Ауаҩы иқәра зеиԥшроу 
еиԥш ица аформагьы аҽаԥсахуеит. Ауаҩы икрыфара иамоу аҷы-
дарақәа зегь реиҳа изныԥшуа ица ауп.

Бжьаратәла (анормаҿы) ауаҩы ица аиҳара иӷра армарахьтәи 
аган иҭоуп. Аца иаҳа иахьыҭбаау ажьыҵҟьа (диафрагма) иа-
ҵоуп, иаҳа иахьҭшәоу – агәаҵәа иаҵоуп. Бжьаратәла аца аура 
21-25 см. раҟара инаӡоит, иакуеит 3-ҟа литра.

Аца иамоуп аҟәшақәа: аҭаларҭа, аҵҟьа (аца), ахәамц, аҭыҵыр-
ҭа. Аҭаларҭа (входная часть) кылҵәоуп, ахәламшәҷыда иахаԥ-
шьуп. Аҭаларҭа хыхьла иақәуп аца аҵҟьа (свод желудка). Аца 
зегь иреиҳау ахәҭа – аца ахәамц (тело желудка) арӷьарахь ала иҭ-
шәахоит, ишнеиуа иалҵуеит аца аҭыҵырҭа (пилорический отдел 
желудка). Аҭыҵырҭагьы иамоуп аҭшәарреи аҭбаареи. Аҭшәар ра 
ахьыҟоу аца анҵәамҭаҿы, 12мацәа акьатеи азааигәара ауп.

Аца анҵәамҭа ада егьырҭ иара ахәҭақәа зегьы хыхьынтә 
ҵаҟа илашьҭуп, икнаҳауп, аҭыҵырҭа – шьҭоуп, иааидкыланы 



73

аца аҵәгәыр ду аформа амоуп. Аԥхьатәии ашьҭахьтәии аҭыӡқәа 
рыб жьара иамоуп архәарақәа ҩба: аца архәара хәыҷы (малая 
кри визна желудка), аца архәара ду (большая кривизна желуд-
ка). Архәара хәыҷы аца аԥхьаҟа ирхоуп.

Аца аҭӡы х-ҽыҭкны иеиқәуп: адәахьала иахҟьоуп иҭазыҳә ҳәо 
аца асерозатә кәырша (серозная оболочка желудка), аҩныҵ-
ҟала иҭыршоуп аканҵалацәа (слизистая оболочка), рыбжьара 
иб жьоуп иаҳа иеиҳау аҽыҭ – ажьышәатә кәырша (мышечная 
оболочка).

Адәахьала иахҟьоу асерозатә кәырша ала аца аӷра иҭакнаҳауп 
еснагь ҭыԥк аҿы.

Аҩныҵҟа иҭыршоу аканҵлацәа аҿы ауп иахьалҵуа аца иҭа-
ло афатәқәа зырсауа ацаӡы (желудочный сок). Уоуп иахьамоу 
ацаӡы зыршуа аца уаталақәа (желудочные железы) еиуеиԥышм 
рыхкқәа.

Аца ажьышәатә кәыршагьы х-ҽыҭкны иеиқәуп. Адәахьтәи, 
аушәақә ишьҭу аҽыҭ иаҳа ишәпоуп аца архәара хәыҷы аҿы. Аца 
ажьышәатә кәырша аҩбатәи аҽыҭ шьақәгылоуп амацәазтә хац
қәа (кольцевые волокна) рыла, иахьӡуп амацәазтә ҽыҭ (коль-
цевой слой). Урҭ иеицеиԥшны зехьынџьара аца аҭыӡқәа иры-
лоуп. Аца аҩныҵҟатәи ажьышәа ҽыҭ ахац кьынаақәа (косые 
пучки) ирылхуп. Урҭ анахь арахь рыхқәа неилышь-ааилышьуп. 
Ажьышәа ҽыҭқәа рҽанеиҵаргало, рҽандырххо аца «аус ауеит», 
иеиҵалоит, иеиҵыҵуеит, иҭоу афатә еиланарҩынтуеит, иахәа-
хәоит, ианырсахалак аҽырхханы иҭнарҵәраауеит наҟтәи акьа-
теиқәа рышҟа, урҭқәа зегьы ауаҩы ихдырра иадҳәалаӡамкәан 
ауп ишымҩаԥысуа.

Аца ашьҭахьтәи аҭӡы иадуп: аваныза, арма ҷаҷа, аца иаҵоу 
ауатала, аорта.

Аца ахи аҵыхәеи, даҽакала иуҳәозар, аҭаларҭеи аҭыҵырҭеи 
усҟак аиҵыҵра аиҵалара иазыҟаҵам, урҭ ахәҭақәа зымҵы-
суа икыдырххалоуп. Аца агәҭахьтәи ахәҭа иаҳа иеиҵыҵуеит, 
зны-зынла уи ӷәӷәала иеиҵыҵуп, хәынтә-жәантә рыла анорма 
аҵкыс иеиҳаны, ауаҩы иҷапан иамариашаны аҟынӡа иагьы-
лаӡоит афатә рацәаны ианҭоу.

Акьатеипа (тонкая кишка)

Ауаҩы икьатеиқәа зегь реиҳа иауу, ипоу акьатеи ахәҭақәа 
иреи уоуп. Бжьаратәла уи аура наӡоит 5-ҟа метра, ашәпара ахахьы 
4-6 см., аҵыхәахь2,5-3 см. раҟара. Акьатеипа иамоуп ҩ-хәҭак: 
1 – жәаҩамацәа акьатеи; 2-аԥакьал зхоу акьатеипа.

Жәаҩамацәа акьатеи (двенадцатипёрстная кишка)

Жәаҩамацәа акьатеи ахы акуеит аца аҭыҵырҭа аҟынтәи, аҽеи-
маа еиԥш ирхәаны абжьара ибжьоуп аца иаҵоу ауатала. Жәа-
ҩамацәа акьатеи аура иартәоит 27-30 см. раҟара, аҭбаара 5-ҟа см.

Аца аҭыҵырҭаҿы иамоу «арыԥҵәа» азааигәара жәаҩамацәа 
акьатеи иаанахәоит аџьымшьхы иеиԥшны мыҟәрак, жәаҩама-
цәа ркьатеи аџьымшьхы (луковица двенадцатипёрстной киш-
ки) захьӡу.

Жәаҩамацәа акьатеи иамоу аҭыӡгьы еиқәуп х-ҽыҭкны: адәа-
хьала – асерозатә кәырша, аҩныҵҟала – аканҵлацәа, рыб-
жьара ажьышәатә кәырша (серозная, слизистая и мышечная 
оболочки).

Ажьышәатә кәырша ҵаӷоуп (миллиметрабжак аҟара), ирҩызу 
ажьышәақәа (гладкая мускулатура) ирылхуп, еиқәуп ҩ-ҽыҭк-
ны: адәахьтәи аҽыҭ иалоу ажьышәа хацқәа акьатеи аурыла иац-
цоит, аҩныҵҟатәи ажьышәа ҽыҭ ахацқәа амацәаз еиԥш акьа-
теи иҭаргьежьуп. Урҭ ажьышәақәа рҽандырххо, ирсамкәа иҟоу 
афатәқәа еиладырҩынтуеит, ацәеижь иахаҳарц азы иахьалана-
галаша акьатеиқәа рахь инаскьаргоит. Акьатеи аҿы, афатә цқьа 
исароуп, уи азын акьатеи аҩныҵҟа иҭоуп ақьамсахәы (вор-
синки кишечника), уаҟа иаатуеит ауаталақәа рцышьҭақәа 
(протоки желез), егьырҭ ауаталақәа раасҭа хра злоу иреиуоуп 
аца иаҵоу ауаталеи азҭреи. Урҭ рцышьҭақәа аҩбагьы аатуеит 
жәаҩамацәа акьатеи аҩныҵҟа, акыкмацә ду (большой сосо-
чек) ҳәа изышьҭоу аҳәыгәра акәацәраҿы. Акьатеи аҩныҵҟа ау-
разоуроу ампахьшьхәбаба еиԥш икыдуп акьатеи ахәы.

Жәаҩамацәа акьатеи рыдкьыслоит (аӷра иахьҭоу) егьырҭ аҩ-
ныҵҟатәи ацәеижьхәҭақәа: агәаҵәа, азҭра, аца иаҵоу ауатала, 

арӷьа ҷаҷа, ауадыхәкьатеи. Урҭи иареи еидызҳәало аҵӷақәеи, 
аидҳәалагақәеи рнаҩсангьы иара иакәыршоуп аԥакьал.

Аԥакьал зхоу акьатеипа 
(брыжеечная часть тонкой кишки)

Аԥакьал зхоу акьатеипа аура хәбаҟа метра инаӡоит. Инар-
хәа-аархәо уи ауразоуроу аԥакьал акәыршаны аӷра ашьҭахь-
тәи аҭӡы иадкнаҳалоуп. Аԥакьал (брыжейка) иалсны акьатеи 
ахь инеиуеит ашьадақәеи анервқәеи. Акьатеипа аҭӡы араҟа-
гьы иҵаӷоуп, аха аԥакьал иахьчоит. Аԥакьал (акьатеи злаҭак-
наҳау) ашьаҭа 20-ҟа см. иаууп, аԥарда еиԥш аҵыхәаҿы иалшо-
ит аиҵыҵра, аԥакьал аҵыхәа ауп акьатеи злаҳәоу, убри азоуп 
акьатеиқәа анахь арахь изынаскьа-ааскьауа ауаҩы данхынаауа, 
иҽанирхәауа, данеихауа.

Аԥакьал зхоу акьатеипа ҩбаны ишоит: актәи – акьатеиҵаӷа 
(тощая кишка) аԥсаса ркьтаеиқәа рҿы уи иахьӡуп «анаҳатәы» 
(уаҟа аура наӡоит 12-ҟа метра); аҩбатәи – аҟәҟәылаҵатәи акьа-
теи (подвздошная кишка). Акьатеи архәарақәа хыԥхьаӡарала 
18-20-ҟа ыҟоуп, рыбжеиҳара аӷраҿы иҵауланы иҭоуп, реиҵара 
амгәацәа иадуп.

Акьатеи аҩныҵҟа иамоу акьатеихәы иаҳа иссоуп, хыԥхьаӡа-
ралагьы имаҷуп. Ажьышәеи аканҵлацәеи рыбжьара ибжьоуп 
алимфатә еиқәҳәаларақәа.

Акьатеипа рыдкьыслоит анкьапышҭа (мочевой пузырь), 
ауа   ҳәашәпа (прямая кишка), аҳәса рҿы – аказықи уи ацраҳәа
қәеи (матка и ее придатки).

Ауаҩы даниуа икьатеи аура иоура иадкыланы игәоуҭар 7-нтә 
иеиҳауп. Изҳацыԥхьаӡа икьатеи аура еиҵахоит (ауаҩы ишәара 
иадкыланы), ауаҩынаӡа икьатеи аура 5-нтә роуп иоура аҵкыс 
иахьеиҳау.

Акьатеи анҵәамҭа инаркны адәахьцарҭа аҟынӡа ибжьдоу 
акьатеи иахьӡуп ауаҳәашәпа (толстая кишка). Уи шьақәгылоуп 
х-хәҭак рыла: актәи – ауадыхәкьатеи, аҩбатәи – акьатеишәпа, 
ахԥатәи – ауаҳәа. Рыхԥагьы шеимоу роура наӡоит метраки бжа-
ки рҟынӡа, аҭбаара 4-8 см. рҟынӡа.

Ауадыхәкьатеи (ободочная кишка)

Ауадыхәкьатеи (ободочная кишка) егьырҭ акьатеиқәа раҵ-
кыс ишәпоуп, иҭбаауп. Иамоуп акылчаарақәа (выпячивания) 
рацәаны, аварақәа ҭҳәаауп ажьышәақәа рыла. Ари акьатеи аԥ-
хьатәи ахәҭа хыхь иҩеиуеит (восходящая часть), аҩбатәи – аҽа-
риашоит (поперечная часть), ахԥатәи – ҵаҟа илбаауеит (нис-
ходящая часть), ишынеимоу егьырҭ акьатеиқәа хыхьала ирхы-
кәшоит, иеиднакылоит.

Ауадыхәкьатеи аҿы еизыҵәоит афатә арсараан иахашәалаз 
ацәынхақәа нас уашьҭан адәныҟа рдәылгаразы.

Акьатеилашә (слепая кишка) егьырҭ акьатеиқәа излареи-
ԥшым аҷыдара амоуп. Уи азхык ауадыхә кьатеи иадҳәалоуп, егьи 
аганахь ааҵәа аҵа еиԥш царҭа амаӡам, убри азын «илашәуп» 
(слепой) рҳәоит. Ауаа иеиԥшны ирымаӡам. Иҟоуп зкьатеилашә 
рацәак идуум (2-3 см. рҟынӡа инаӡо) даҽа џьоукы рҟны уи аура 
наӡоит 10-11 см. рҟынӡа, аҭбаара 4-7 см. рҟынӡа. Акьатеилашә 
анҵәамҭа иаанахәоит ахәаҷаԥшра змоу аҿиаа (чревообразный 
отросток). Уаҟа зырсара уадаҩу афатә (агәаӷь, арыц) анҭашәалак 
иалшоит акьатеи кылнаҵәар, иԥнажәар, мамзаргьы ахьаа ӷәӷәа 
арҵысыр. Усҟан ауаҩы ицәеижь аԥҟара ақәшәоит, ԥырхагада 
ахәаҷаԥшра змоу аҿиаа амырхуеит.

Анормаҿы, ауаҩы акьатеилашә ахьимоу ицацха арӷьарахь  тәи 
аган аҿы аҟәҟәыл ахы илаҵакны ауп, иалшоит анахь арахь ина-
скьаганы иҟаларгьы, избанзар изыдҳәалоу акьатеи аӷра иахьҭоу 
уамак иҭышәынтәалам, «иныҟәоит».

Ауадыхә кьатеии, акьатеилашәи рыҩныҵҟа акьатеихәы ҭаӡам, 
араҟа акьатеи арҽырақәеи ауаталақәеи хыԥхьаӡарала имаҷхоит, 
иссахоит. Аҭыӡқәа рҿы иалоу ажьышәатә ҿыҭ иаҳа иҵаӷоуп, уи 
ахац хәхәақәеи амацәаз еиԥш иҭаргьежьуи рыла иеибыҭоуп.

Ауаҳәа (прямая кишка)

Афатәрсага цәеижьхәҭақәа зегьы еидызкыло афатәрсага 
труба, – «аканал», мамзаргьы абыкь, анҵәамҭаҿтәи ахәҭа иахь-
ӡуп – ауаҳәа.

Ауаҳәа агәчамасаара (таз) аҩныҵҟа иҭоу ахәҭақәа ируа-
куп, ахаҭа агәчамасаара ашьҭахьтәи аҭӡы иадуп, ишьақәгы лоуп 
ҩ-хәҭак рыла: актәи – агәчамасааратә хәҭа (тазовая часть); 
аҩбатәи – адәахьцарҭатә хәҭа (заднепроходная часть). Ауаҳәа 
иамоуп аҭбаарақәа, архәарақәа. Иреиҳау аҭбаара – 7,5 сантиме-
тра, иреиҵоу – 4 сантиметрак инаӡоит. Аура (бжьаратәла) 14-18 
сан тиметра рҟынӡа инаӡоит. Аҩныҵҟа иҭыршоу аканҵлацәа иа-
моуп арҽырсҭақәа, уаҟа аҭӡы икыдуп ауаҳәа уаталақәа, акьатеи-
хәы ҭаӡам. Ажьышәатә кәырша еиқәуп ҩ-ҽыҭкны: адәахьтәи 
аҽыҭ ауаҳәа аурыла иахҟьоуп; аҩныҵҟатәи аҽыҭ – амацәаз еиԥш 
иҭар гьежьуп, ижәпоуп адәахьтәи аҽыҭ аасҭа. Ауаҳәа аҩныҵҟа 
иаанахәоит ажьышәеи аканҵлацәеи ирылху «акыҷыра» дуқәа, – 
ар  ҽысҭақәа (складки).

Ауаҳәа анҵәамҭаҿтәи акылҵәара иаҿыкәыршоуп иазыр-
куа ажьышәа, уи амахәыҷ ақьаса ахы шанаркуеиԥш, ауаҳәа ан-
ҵәамҭа анаркуеит. Ауаҳәа анҵәамҭаҿы иаларсуп анервқәеи 
ашьа мҩангага адақәеи. Убратәи ашьадақәа рчымазара ауп 
изых ҟьо амаасил (геморрой) ҳәы изышьҭоу ауаҳәаҿы ицәыр-
ҵуа ачымазара. Адәахьзымцара (аиӷаранакра) иахҟьаны ауаҳәа 
мц хәы иеиҵыҵыр, иҟалоит аҭыӡқәа ҷҷар, еиҟәшьшьар, иԥжәар. 
Ус ҟан ашьадақәа ашьа рылхьхьоит ауаҩы ашьа иҟәаҵуа дала-
гоит, иалшоит ишьа «ҟьашьыргьы».

Агәаҵәа (печень)

Агәаҵәа афатә арсара иалахәу ауаталақәа иреиуоуп. Уи 
ацәеижь иалоу ауаталақәа иагьреиҳауп.

Агәаҵәа, аӷра иҭоу ацәеижьхәҭақәа зегь рхыхь иақәуп. Уи иа-
моуп ҩ-хаҿрак: хыхьтәи ахаҿра, ирҩызуп, ажьыҵҟьа (диафраг-
ма) иаҵоуп, ҵаҟатәи иаҳа иҭагәаҩоу хаҿроуп, уаҟа иаҵакнаҳауп 
азҭра (желчный пузырь). Агәаҵәа арӷьарахьтәи ахәҭа (правая 
доля) еиҳауп армарахьтәи ахәҭа (левая доля) аасҭа. Хыхьала 
урҭ аҩхәҭакгьы еиҩнашоит амаганаԥшра змоу амгәацәатәы 
еидҳәалага (брюшная серповидная связка печени). Уи, агәаҵәа 
акнаҳага ҵӷас иамоуп. Аҵӷақәа, акыдҳәалагақәа агәаҵәа иамоуп 

иҵегь, урҭ агәаҵәа мҵысуа аҭакнаҳара иазкуп, ирымоуп рхатәы 
хьыӡқәагьы.

Агәаҵәа армарахьтәи ахәҭаҿы хыхьала иамоуп агәтәы ҭа-
палара (сердечное вдавливание). Агәи агәаҵәеи рыбжьа-
ра абжьыҵҟьа (диафрагма) бжьоуп. Агәаҵәа аҵахьала изқәу 
ацәиежь  хәҭақәа рышьҭақәа ануп: азҭра аҭагәаҩара (ямка 
желч ного пузыря); ҵаҟатәи ашьадаеҵәа гәаҩа (нижняя полая 
вена) ацәаҳәасҭа; агәаҵәа аҭаларҭа (ворота печени), ашьа-
дақәа агәаҵәахьы изланеиуа амҩа; ауадыхәкьатеи аҭапалара 
(вдавление ободочной кишки); арӷьарахьтәи аҷаҷа аҭапалара 
(почечное вдавление); жәаҩамацәа акьатеи аҭапалара (две-
надцатипёрстнокишечное вдавление); аҷаҷақәҵа аҭапалара 
(надпочечное вдавление).

Агәаҵәа хыхьала ҩ-хәҭакны акәзар иахьшо – ҵаҟала ԥшь- хә-
ҭакны ишоуп: армарахьтәии арӷьарахьтәии рыбжьара иб жьоуп 
даҽа ҩ-хәҭак – агәаҵәа ахәҭаԥшьыркца (квадратная доля пече-
ни), аҵыхәа змоу агәаҵәа ахәҭа (хвостатая доля печени).

Агәаҵәа армарахьтәи ахәҭаҿы аҵаҟала иаанахәоит агәыхә-
шатә ҳәыгәра (сальниковой бугор). Агәаҵәа армарахьтәи ахәҭа 
ашьҭахьтәи аҵкар иазааигәаны иануп аца аҭапалара (желудоч-
ное вдавление). Агәаҵәа ишеизадоу иамоуп аӷәаӷә иалху ахҟьа.

Анормаҿы, агәаҵәа бжьаратәла аура – 22 см., аԥхьа инаркны 
ашьҭахьынӡа аҭбаара 38 см., иреиҳау ашәпара 7-8 см. инаӡоит. 
Ауаҩы игәаҵәа бжьаратәла иакапануеит 1500 грамм раҟара, 
ԥшшәахәыла ицәхаԥшь-цәышәшәуп, итатоуп. Ачымазара зла-
ҽыз агәаҵәа кьакьахоит, аԥшшәахәы аԥсахуеит.

Агәаҵәа инангӡо аусқәа ирхадоуп афатә зырсо аз (жёлчь) 
ахьаршуа. Уи еизыкәкәаны иҭоуп агәаҵәа иаҵакнаҳау азҭра
ҿы (жёлчный пузырь). Аца афатә анҭалалак азҭра аҟынтәи ацахь 
инагоу ацышьҭа аатуеит, аз афатә арцәаакуеит, аз иалоу ама-
ҭәа шьарқәа афатә «хьамҭақәа» дырсоит, ацәеижь иахаҳаратәы 
аҟынӡа.

Исаз афатә иалоу цәгьагьы бзиагьы ашьадақәа ирҭаланы 
(ашьа иалаӡҩаны) раԥхьаӡа агәаҵәахьы инеиуеит, уи ашҳам ҟаз-
шьа змоу амаҭәашьарқәа ннакылоит, урҭ рахьтә ацәеижь ԥыр-
хагак амоуртә аҟынӡа иархәашоит. Абасала агәаҵәа ацәеижь 

ашҳамқәа рҟынтә иахьчоит. Агәаҵәа ачымазара ацәеижь зегьы 
ашәарҭа ӷәӷәа иҭанаргылоит.

Ацәеижь азы хадара злоу ацәеижьхәҭақәа иреиуоуп агәы, ах-
баҩлаша, арԥҳақәа, аҷаҷақәа. Убарҭ ирывагылоуп агәаҵәагьы. 
Згәы аус амуа ауаҩы иаразнак ихдырра ицәыӡуеит, избанзар 
усҟан ихбаҩлашахьы ашьа анеира иаҟәыҵуеит. Зыхбаҩлаша аус 
амуз ауаҩы игәы аангылоит. Зырԥҳа аус амуз ауаҩы минуҭк ала 
игәы тәоит, избанзар ишьа иалазарц иахәҭоу аҵәыҵәри (кисло-
род) азхаӡом, зҷаҷа аус амуз ауаҩы жәабаҟа сааҭ рыла ицәеижь 
ӡыла ихәаҽуеит, ишҳамыркхоит, еиҳаракгьы ирацәахоит ач
хәра џьыка (мочевина) иеиԥшу ацрыҵқәа (шлаки).

Агәаҵәа аус анамуа, ауаҩы ицәеижь сааҭқәак рыла ишҳамыр-
кхоит, уи аԥҟара аиҭагара, мамзаргьы аԥсахра иуадаҩӡоу усуп. 
Амедицинаҿы иаҳа имариоуп азҭра амхра, мамзаргьы азҭра 
ахаҳә амхра.

Азҭра (желчный пузырь) амакәан еиԥш агәаҵәа иадҳәало-
уп, аҩныҵҟа аз (желчь) ҭоуп. Азҭра аура аҭбаара ауаа зегь рҿы 
иеи уеиԥшым. Аура – 8 -14 сантиметра рҟынӡа, аҭбаара 3-5 сан-
тиметра, иакуеит 40-70 грамм раҟара аз, иҭоу аз ихиқәароу шьа-
цԥшшәахәуп иамоу. Азҭра ахаҭа ҵаӷоуп.

Азҭра ахәҭақәа ҳәа ишьақәыргылоуп: аҵа (дно), уи зегь 
реи ҳа иҭбаауп; ахәамц (тело); ахәда (шейка) зегь реиҳа иҭ-
шәоуп; ахәамц (тело); ахәда (шейка) зегь реиҳа иҭшәоуп, 
уантәи игоуп азҭра ацышьҭа (пузырный проток), уи шнеиуа 
азҭыгага ацышьҭа (желчовыносящий проток) алҵуеит. Арҭ 
ацышьҭақәа рыла аз мҩасуеит акьатеи ахь. Азҭра аз зҭымҵуа 
аҟалара ишәарҭоу чымазароуп. Уи аҿышәҭа ршәаҳар рылшоит 
азҭра иаана хәо «ахаҳәқәа», мамзаргьы аҿкы зырҿио ԥстәы сса-
қәак. Азҭра ачымазарақәа иреиуоуп аҩежьра. Агәаҵәагьы, аз-
гьы, азҭрагьы, ишынеимоу афатәырсага цәеижьхәҭақәа рахь 
иԥхьаӡоуп.

Аца иаҵоу ауатала (поджелудочная железа)

Агәаҵәа анаҩсан ауаталақәа иҟоу зегьы иреиҳауп аца аҵаҿы 
иҟоу ауатала. Уи аца ашьҭахь иадуп иларҟәны (аҷапан аҵкыс 

5-10 см. иҩаҳаракны). Иамоуп ахы, ахәамц, аҵыхәа. Ахы – арӷьа-
рахь, аҵыхәа армарахь ихоуп. Аура наӡоит 16-22 см., аҭбаара 
3-9 см. ашәпара 3-ҟа см. иакапануеит 70-80 г. рҟынӡа, ауразо-
уроу ҽыҭ-ҽыҭ еилоуп, аԥшшәахәы – ицәхаԥшь-ӷроуп. Ари ауа-
талахь инеиуеит хкырацәала ашьадақәа. Аца аҵа уатала иаршуа 
ацәаа кыра ацышьҭа ссақәа рыла еизыкәкәаны иҭалоит аца аҵа 
уатала ацышьҭа (проток поджелудочной железы). Ацәаакы 
(апанкреатин злоу) шнеиуа жәаҩамацәа акьатеи аҩныҵҟа иҭа-
лоит, афатә арсаразы.

Амгәацәа аӷәаӷә (брюшина)

Амгәацәа аӷәаӷә аӷра иҭоу ацәеижьхәҭақәа еидызкыло, иҵа-
ӷоу серозатә хҟьоуп. Уи инеибеиԥшны ирҩызуп, иҵәырҵәыр-
уеит. Аӷра аҩныҵҟа иҭаршәу амгәацәа аӷәаӷә еиҵыхзар, хымԥа-
да иаҟароуп ацәеижь иақәу ацәа ашәагаа, уи бжьаратәла 20400 
см., ԥшьыркца ҟалоит (ҩ-метраԥшьыркцак инареиҳаны).

Амгәацәа ӷәаӷә хҟьас (кәыршас) измоу аӷра иҭоу ацәеижь-
хәҭақәа рхыԥхьаӡара маҷӡам. Аӷра аҭӡыварақәа ирҭыршоу аӷәаӷә 
иахьӡуп – амгәацәа аҭӡывара аӷәаӷә (пристеночная брюши-
на), ацәеижьхәҭақәа хҟьас ирымоу аӷәаӷә иахьӡуп – аӷра аҩны
ҵҟатәи аӷәаӷә (внутренностная брюшина). Аӷра иҭоу ацәеижь-
хәҭақәа аӷра излаҭакнаҳау аҵӷақәа злыху амгәацәа аӷәаӷә ауп, 
уаҟа уи иахьӡуп – аԥакьалҵӷа (брыжейка), ирҳәоит – аҵӷа (ак-
наҳага) ҳәа, арҽыра ҳәа аназырҳәогьы ыҟоуп (складка).

Аӷәаӷә иахьчоит изкәыршоу ацәеижьхәҭақәа, аӷра иҭыршоу 
аӷәаӷә аҩныҵҟатәи ацәеижьхәҭақәа еиднакылоит, иҭышәнартәа-
лоит дасу рҭыԥқәа рҿы.

Аԥсыԥ лагаҩагага цәеижьхәҭақәа (органы дыхания)

Аԥсыԥ лага-ҩагага цәеижьхәҭақәа ауаҩы ицәеижь зда ԥсыхәа 
амам аҵәыҵәри (кислород) азнаргоит, ацәеижь иаԥырхагоу 
арацәаҵәыҵә газ (углекислый газ) алыргоит, ауаҩы ибжьҭыга-
ра, ицәажәара еиҿнакаауеит, ицәеижь ашоура шьақәнаргылоит 
уб.иҵ.

Аԥсыԥ лага-ҩагага цәеижьхәҭақәас иԥхьаӡоуп:
1 – аԥынҵа агәаҩара (полость носа);
2 – ахәламшәы (глотка);
4 – аҟырҟы – гортань);
4 – аҟырҟҷыда (дыхательное горло);
5 – абронхқәа (бронхи);
6 – арԥҳақәа (легкие).

Аԥынҵа агәаҩара (полость носа)

Аԥынҵа агәаҩара агәҭа ҩыџьараны ишоуп аиҩкаага (пере-
городка) ала. Уи ҩ-хәҭак амоуп: абаҩтә еиҩкаага (костная пе-
регородка носа), аԥынҵа агәаҩара аҵаулараҿы иҭоуп; иҵысуа 
аԥынҵа еиҩкаага (подвижная перегородка носа), ахәдырратә 
хәҭа (хрящевая часть) ахьӡуп.

Аԥынҵа азқәа (спинка носа), адәахьтәи аԥынҵа (наруж-
ный нос), аԥынҵа аԥашә (корень носа), аԥынҵа ахыцәқәа 
(верхушка носа), аԥынҵа ашьаҭа (основание носа) рызегьы 
ишы неимоу ирықәу ажьышәақәеи ацәеи ирылҵуеит аԥсыԥ ла-
га-ҩагага цәеижьхәҭақәа рхы ахьыркуа ахәҭа – аԥынҵа (нос).

Аԥынҵа зызку аҳауа рыцқьаны, ирԥханы арԥҳахьы адәықә-
ҵара, ихынҳәны ианаауагьы амҩангара ауп, уи анаҩс аԥынҵа 
аҩныҵҟа иҭыршоу аканҵлацәа афҩыга хацқәа рыла ауаҩы 
афҩы еиликаауеит, уи ахәҭа иахьӡуп аԥынҵа афҩыгатә хәҭа 
(обонятельная область носа).

Аԥынҵа иақәу, иаду ахәдыррақәа ирымоуп рхатәы хьыӡқәа: 
аԥынҵа аварахьтәи ахәдырра (латеральный хрящ носа); 
аԥын ҵа ажәҩа ахәдырраду (большой хрящь крыла носа) – 
ҩба ны иадуп наҟ-ааҟ; ахәдыррақәа рыбжьара ибжьоуп аԥынҵа 
аҭыш шарақәа (ноздри) ҩба; аԥынҵа ашьаҭаҿы иадкылоуп 
ҩба-хԥа аԥынҵа хәдырра хәыҷқәа (малые хрящи крыла носа); 
зны-зынла џьоукы рҿы иаанахәоит еиуеиԥшым аформа змоу 
аԥын ҵа хәдырра цҵақәа (добавочные носовые хрящи), урҭ 
асе самԥшра змоу ахәдыррақәа (сесамовидные хрящи носа) 
ҳәа рзырҳәоит. Ахәдыррақәа дара-дара хәдыррацәала (над-
хрящница) еибаркуп.

Аԥынҵа агәаҩара иамоуп аԥынҵа аҿышәҭа (преддверие 
носа). Аҿышәҭа анаҩс ԥынгылара ауеит аԥынҵа ашәхымс (по-
рог носа), уи анаҩс аурыла иҭагылоуп рацәак иалмыҳәҳәо аԥын
ҵа агәыцәахәыҷ (валик носа).

Аԥынҵа абаҩқәа ҳрыхцәажәеит ахыбаҩ ахәҭақәа рҿы.

Аҟырҟы (гортань)

Аҟырҟы ахьыҟоу ахәдаҿы ауп. Аҟырҟы аварақәеи аԥхьеи иа-
дуп асаԥарԥшра уатала (щитовидная железа) (даҽакала уи 
иахь ӡуп зобная железа – ачыҟәуатала). Ахаҵа иҟырҟы еиҳауп 
аԥҳәыс лтәы аасҭа, еиҳараӡак уи уаҩ илаԥш иҵашәартә иҟоуп 
ауаа ршәымҭа ианҭагылоу аамҭазы (12-16 ш. анихыҵуа).

Аҟырҟы иалагылоуп ахәдырра хацлакқәа хԥа, ҩба-ҩбала (уӷә-
ны) иҟоугьы хԥа.

Аҟырҟы ахәдырра хацлакқәа (непарные хрящи гортани) ҳәа 
иԥхьаӡоуп: асаԥарԥшра ахәдыра (щитовидный хрящ); аӡыг
мацәазԥшра хәдыра (перстеневидный хрящ); аҟырҟхагы ла 
ахәдыра (надгортанный хрящ).

Ҩба-ҩбала иҟоу аҟырҟы ахәдыррақәа: ачамсҟәылԥшра ахә-
дырақәа (черпаловидные хрящи); асалԥшра ахәдырақәа (кли-
новидные хрящи).

Аҟырҟы ахәдырақәа рыбжеиҳара агиалин иалхуп, ауаҩы иқә-
рахь даннеилак ишәуеит, ибаҩхоит. Дара-дара аидҳәалагақәеи 
аҟәартәрақәеи рыла еибаркуп. Урҭ зегь ахьӡқәа рымоуп.

Аҟырҟы аҩныҵҟалагьы аидҳәалагақәа рацәаны иҭоуп. Урҭ 
иреи уоуп абыжьтәиқәа (голосовые), – ититуа ахацқәа ирыл-
ху, ачамсҟәыл хәдырақәеи асаԥарԥшреи ирыбжьдоу. Абыжьтәы 
еид ҳәалага иашақәа ирылхуп абыжьтәы кылҳара (голосовая 
щель) ахаҭагьы. Уаҟа иамоуп иҵегь абжьтәы еидҳәалагақәа ра-
цәа ны аха урҭ усҟак итиуам, икьакьоуп, абжьыҭгара аҵкыс изы-
зку ахәдыррақәа реидҳәалара ауп.

Аҟырҟы иамоуп ахатәы жьышәақәагьы, урҭ рыбжа аҟырҟы 
шеибгоу иҩахоит, илахоит, егьырҭ рыбжа аҟырҟы иамоу ахәдыр-
рақәа дырҵысуеит, идырҭбаауеит, идырҭшәоит. Урҭ ажьышәақәа 
аҿаҵа албаадара аан аҟырҟы ахы ахәаша ҭамшәартә аҟырҟхагы-

лала иадыркуеит. Урҭ русура адҳәалоуп иара убас абыжьҭгага ап-
парат. Уаҟа аус руеит еиуеиԥшым ажьышәақәа. Урҭ хаз-хазы аус 
шыруа еиԥш ахьӡқәагьы рымоуп.

Аҟырҟы аҵаҟа иаҵагылоуп аҟырҟҷыда (трахея). Уахь ҳауа-
цқьамзар даҽа маҭәашьарк цар ҟалаӡом, машәырла ак ҭашәар-
гьы еимҳәа-еимсарыла шьҭахьҟа иҭнагоит.

Аҟырҟҷыда (дыхательная горлотрахея)

Ахәламшәҷыда аԥхьала иаду, аҟырҟҷыдатә хәдырақәа (тра-
хеальная хрящи) реихаԥса ала ишьақәгылоу, аҳауа мҩанызго 
абыкь иахьӡуп аҟырҟҷыда.

Аҟырҟҷыда аура 9-15 см., аҭбаара – 1,5-2,7 см. рҟынӡа инаӡоит. 
Аҟырҟҷыда ахәдыррақәа зхы еиҿакым амацәаз иеиԥшуп, 

ахәдыррақәа рынаӡарақәа жьышәала еиԥшьуп, реиԥшьырақәа 
зегьы ахәламшәҷыдахь ирхоуп.

Аҟырҟҷыда анҵәамҭаҿы иеимҿаԥоуп – иалҵуеит абронхқәа 
(бронхи) ҩба. Аимҿаԥара хьӡыс иамоуп – аҟырҟҷыда аимҿаԥа-
ра (вилообразное разделение трахеи).

Аҟырҟы иаркны аимҿаԥара аҟынӡа иеихаԥсоу аҟырҟҷыда 
хәдыррақәа рхыԥхьаӡара иартәоит 16-20 цыра рҟынӡа, ианеи-
ҿыҵлакь ашьҭахьтәи абронх арӷьа махәҭаҿы ахәдыррақәа рхыԥ-
хьаӡара наӡоит – 6-8 цыра, арма махәҭа – 9-12 цыра рҟынӡа. Ар-
ма бронх иаҳа иаууп, арӷьа аасҭа. Аҟырҟы, аҟырҟҷыда, аброн-
хқәа рыҩнуҵҟа аканҵлацәа (слизистая оболочк) ҭыршоуп. Уа 
аҩныҵҟа иамоуп аканҵла (слизь) зырҿио ауатала ссақәа, иҭы-
ршоу злыху ишәыршәыруа ахацқәа (мерцательные клетки) 
русурала аҟырҟҷыда, абронхқәа, абронх ссақәа рыҩныҵҟа иеизо 
аканҵлаӡы, асаба, адәахьы иҭыргауеит.

Абронхқәа (бронхи)

Абронхқәа, аҟырҟҷыда аимҿаԥара инаркны арԥҳақәа рыҩ-
ныҵҟатәи абронх ссаӡақәа рҟынӡа аҳауа мҩаныргоит.

Арӷьа бронх – 3 см. иаууп, арма 4-5 см. раҟара, уи иаҳа иҭ-
шәоуп. Абронх ҟәазқәа абронх ссақәа рылҵуеит, урҭ иҵегьы ис  соу 

абронхқәа, убас арԥҳақәа рыҩныҵҟанӡа. Рҵыхәақәа рҿы абронх 
ссақәа ирымаӡам ахәдыррақәагьы, ауаталақәагьы, урҭ рыҭбаа-
ра миллиметрак аҟара ауп иахьыҟоу, абронхиолақәа рыхьӡуп. 
Арԥҳа ахәҭаҷқәа (дольки лёгких) рҿы абронх ссеи ашьадеи 
иеимырдоит аԥсыԥ иалоу агазтә маҭәашьарқәа. Аҵыхәаҿтәи 
абронхиолақәа (конечные бронхиолы) ирҿыҵуеит ҩба-ҩба аԥ-
сыԥ лагаҩагага абронх ссақәа (дыхательные бронхиолы), урҭ 
аҳауа (аԥсыԥ) наргоит арԥҳа ахәҭаҷқәа рахь. Ахәҭаҷқәа зегьы 
рыҩныҵҟатәи рҵакыра (аҳауа зыхькьысуа) еиҵыхны ишәазар 
ауаҩы ицәа аҭбаара аҵкыс акыр жәантә иеиҳауп. Убри азоуп 
ауа ҩы иусура анарха замоу, инихуа аенергиа иазхаша аҳауа зла-
иоуа, дзымхәыҽуа.

Арԥҳақәа (легкие)

Арԥҳақәа армеи арӷьеи аҩбагьы еидуҵар ирылҵуеит 
«ақәацә». Урҭ аҩба роуп агәбыца аиҳара зырҭәуа, рыбжьара, нас 
из ду аҭыӡқәа ирыбжьоу аҭыԥ иашьҭоуп аҭӡыбжьара (средосте-
ние) ҳәа.

Арԥҳа ахыцәқәа (верхушка лёгкого) аҩада ирхоуп (алтә жәҩа 
ашҟа), арԥҳа ашьаҭа (основание лёгкого) рхоуп ҵаҟа, ажьы
ҵҟьа (диафрагма) ашҟа. Арӷьа рԥҳа иаҳа иҭбаауп, икьаҿуп. 
Арма рԥҳа аԥхьатәи аҵкар аҿы (иларҟәны) иамоуп агәы ахьаду 
агәтәы ҭаԥҟарсҭа (сердечная вырезка).

Арԥҳа шьақәгылоуп ахәҭақәа (доли) рыла. Арӷьа рԥҳа иамоуп 
х-хәҭак: арма – ҩба. Арма рыԥҳа хыхьынтәи ҵаҟа ирнааны еи ҩ-
шоуп, уи иҩахыкны ихҵәоушәа даҽазнык еиҩшоуп арӷьа рыԥ -
ҳа аҟны.

Арма рԥҳа иаанахәоит – цәаҳәа кьынааки ҩ-хәҭаки – хыхь-
тәии ҵаҟатәии арԥҳа ахәҭақәа (верхняя и нижняя доли лёгко-
го). Арӷьа рԥҳа иаанахәоит кылҳара кьынааки, кылҳара иашаки, 
арԥҳа ахәҭақәа хԥеи (хыхьтәи, абжьаратәи, ҵаҟатәи).

Арԥҳа иануп аваҵарақәа, ашьадақәа рышьҭақәа, агәаҵәеиԥш 
арԥҳагьы иамоуп арԥҳа агәашә (ворота легких), усынтәи арԥҳа 
иалалоит ашьадақәа, анервқәа, алимфадақәа. Уаҟа арԥҳахьы 
иацҭалоит абронхқәагьы. Абронхгьы ашьадақәагьы, анервгьы 

ишынеимоу агәашә иахьҭало иахьӡуп арԥҳа ашьаҭа (корень 
легкого). Арԥҳа ахаҿрақәа ахьеиԥыло аҵкарқәа ҳәа ирышь-
ҭоуп: 1 – иҵару, ҵаҟатәи аҵкар (нижний край); 2 – ихаргьежьу, 
ашьҭахьтәи аҵкар (задний край); 3 – иҵару, аԥхьатәи аҵкар 
(передний край).

Ауаҩы данқәыԥшу ирԥҳа аԥшшәахәы цәхаԥшьуп, иқәра аны-
наӡалак аиаҵәара ахылоит, ашәытақәа аанахәоит, ацәаҳәақәа 
анылоит. Нормала иҟоу арԥҳа (чымазара змам) ахаҭа татаӡа 
иҟоуп, итиуеит, аԥҟарсҭаҿы усҟак икылҵәҵәаӡам. Ахирургцәа 
арԥҳа ршоит жәа-сегменткны. Арԥҳа иахарԥоуп арԥҳа аӷәаӷә 
(плевра). Уигьы, амгәацәа аӷәаӷә еиԥш ирҩызуп, ицырцыруеит, 
асерозатә ҟазшьа амоуп. Арԥҳа аӷәаӷәақәа ҩба рыбжьара ибжьо-
уп аӷәаӷәатә ӡы (плевральная жидкость).

Аӡкаҭәаратәакәаҭатә цәеижьхәҭақәа рҵакыра 
(органы мочеполовой системы)

Аӡкаҭәаратә – а́кәаҭатә цәеижьхәҭақәа ршоит ҩ-гәыԥкны.
I – аӡкаҭәара ацәеижьхәҭақәа (мочевые органы): аҷаҷақәа 

(почки); ачхәрамҩангагақәа (мочеточники); анкьаԥышҭа 
(мочевой пузырь); ачхәра каҭәага аканал (мочеиспускатель-
ный канал).

II – акәаҭа цәеижьхәҭақәа (половые органы);
а) ахаҵа икәаҭа ацәеижьхәҭақәа (половые органы муж-

чины): ажәла уаталақәа (акәаӷьқәа) (семенные железы, яич-
ки); ажәлаҭыгага цышьҭақәа (семявыносящие протоки); 
акәаӷьҭра (мошонка); ажәлаҭра пытҟәырқәа (семенные пу-
зырки); аҷыркәатала (предстательная железа); ачхәракаҭәага 
аканал аџьымшьхыуаталақәа (железы луковицы мочеиспу-
скательного канала); ацыхцәы (половой член).

б) аԥҳәыс лыкәаҭа ацәеижьхәҭақәа (половые органы жен-
щины): акәтаӷьҭрақәа (яичники); аказықтә трубақәа (маточ-
ные трубы); аказық (матка); акьлымшь (влагалище); аԥҳәыс 
лыкәаҭа адәахьтәи ахәҭақәа (наружные половые органы 
женщины).

Аӡкаҭәара ацәеижьхәҭақәа (мочевые органы)
Аҷаҷақәа (почки)

Аҷаҷа (почка) ҩ-цыракны иҟоу цәеижьхәҭоуп, амаҟҿаҳә ара-
ҿы аҩныҵҟала абӷашшара наҟ-ааҟ иадуп.

Аҷаҷа аура 10-12 см., аҭбаара – 5-6 см., ашәпара – 4 см., ака-
пан – 120-200 г. рҟынӡа инаӡоит. Армарахь икыду аҷаҷа еиҳауп. 
Аҷаҷа анызҩыдоу ицәхаԥшьуп.

Аҷаҷа абжьарахьтәи аган ҭашәашәоуп, уаҟа аҷаҷа агәашә 
(ворота почки) ахьӡуп. Анаҩс иамоуп ҭагәаҩарак аҷаҷа аҩыҵра 
(почечная пазуха) зыхьӡу. Убра иҭоуп: аҷаҷа саара (почечная 
ляханка) аҷаҷа саанқәа (почечные чашечки), ашьадақәа рыма-
хәқәа, анервқәа рдацқәа, ашшатә хацқәа.

Аҷаҷа хыхьтәи аҵыхәа иаҳа иҟьаҟьоуп. Уаҟа иақәуп аҷаҷа 
ахыхьтәи ауатала (надпочечная железа).

Аҷаҷа ашша илаҳәоуп, насгьы аӷәаӷәа ахҟьоуп.
Аҷаҷа аԥҟарсҭаҿы уаҩы ибоит ҩ-ҽыҭкны ишеилоу: абӷажәтә 

ҽыҭ (корковый слой) иаҳа иҩежьуп, адәахьала иаҿыкәыршоуп; 
абаҩлашатә ҽыҭ (мозговой слой) иаҳа икьакьоуп, иҟаԥшьы-
еҵәоуп, агәҭахьы иагәылоуп. Урҭ реиԥшымра зыхҟьо ашьа еиԥ  -
шны иахьырзымнеиуа ауп. Урҭ иргәылаку ашьадақәа рҿы ауп 
ацәеижь иалоу абааӡатәы аҽахьарыцқьо, иахьараӡо. Убарҭ ат-
руба қәа ирҭаланы аҷаҷа асаанқәа рахь ачхәра еизыкәкәоит. 
Ацәеижь иалгатәу абааӡатәы (ачхәра) аԥхьа иеизоит аҷаҷа асаа -
раҿы, уантәи ачхәрамҩангага (мочеточник) иҭаланы ан кьа-
ԥышҭахь ицоит.

Аҷаҷа ауаа зегьы иеиԥшны ирызкыдым. Иаҳарак аҭыԥ аԥса-
хуеит арӷьарахьтәи аҷаҷа, уи зыхҟьо ауаҳәа шәпа ахьылаҟәуа 
ауп. Зны-зынла ауаҩы ҷаҷак ауп имоу, мамзаргьы иҷаҷа аҽеи-
маа еиԥш ирхәоуп. Иҟоуп ауаа аҷаҷақәа еимиааны иаазхәогьы.

Ачхәрамҩангагақәа (мочеточники)

Ачхәрамҩангага (мочеточник) ипаны ихәхәаӡа аҷаҷатә саа-
реи анкьаԥышҭеи ирыбжьдоуп. Аура наӡоит 30-35 см. рҟынӡа, 

џьара-џьара 3-4 мм. иҭбаауп, даҽаџьара 9 мм. рҟынӡа. Иҟоуп 
дара ҩба.

Ачхәрамҩангагақәа инархәа-аархәаны анкьаԥышҭахь илашь-
ҭуп, уаҟа анкьаԥышҭа аҵаҿы аҭӡы иагәылсны 2-ҟа см. инаскьа-
ганы аҩныҵҟа иаатуеит.

Ачхәрамҩангага аҭӡы х-ҽыҭкны иеиқәуп: адәахьтәи – аха-
цыркыра еидкылагатә кәырша (соединительная оболочка), 
аҩныҵҟатәи – аканҵлацәа (слизистая оболочка), рыбжьара 
иб   жьоуп ажьышәатә ҽыҭ (мышечный слой), џьара-џьара акан-
ҵлацәа иалоуп ауатала хәхәақәа.

Еиҿыртәышьала аҳәсеи ахацәеи рычхәрамҩангагақәа злеи-
ԥшым ҳәа акгьы ыҟам, рҭыԥылхшьеи рымҩасшьеи алаҳам ҵозар.

Анкьапышҭа (мочевой пузырь)

Амакәан аԥшра змоу цәеижьхәҭоуп. Аиҳарак злыху ажьы шәа-
қәа роуп. Ҟазшьа хаданы иамоуп аиҵыҵра аиҵалара. Анкьа-
пышҭаҿы иалыркаауеит – аҵа (дно), ахәда (шейка), ахәамц (те-
ло). Аҩныҵҟа иеизо ачхәра ахыԥхьаӡара иазҳацыԥхьаӡа аҭыӡ-
қәа ҵаӷахоит, иеиҵыҵуеит, аҵыхәтәаны аҭӡы иаласоу анерв-
дацқәа рдырраҭарала ачхәра ацарҭа ашә аатуеит. Анкьапышҭа 
аҭакнаҳара рхоуп ахацәа рҿы ауаҳәашәпахь, аҳәса рҿы аказық 
қьлымшь ахь (влагалище матки).

Анкьапышҭа аҭӡы злыху ажьышәа рҩызқәа роуп. Ажьышәа-
қәа неихыс ааихысуа аҭӡы дырӷәӷәоит, ажьышәатә хацқәа рхы-
рхарҭақәа еилаԥсоуп, аԥсыӡ кыга акаҭа еиԥш иҳауп, убри азоуп 
анкьапышҭа мыцхәы еиҵыҵит ҳәа изԥымжәо. Аҩныҵҟа иҭыр-
шоуп аканҵлацәа. Анкьапышҭа ахәдаҿы ажьышәақәа реизы-
ҵәара иацлоит, уаҟа урҭ ирылхуп анкьапышҭа азыркуа, иазыр-
туа амахәыҷ жьышәа (сфинктер).

Анкьапышҭа аҵаҿы иамоуп акылҵәарақәа хԥа: ҩба – ачхәра-
мҩангагақәа ахьаатуа, акы – ачхәракаҭәага атруба ахы ахьыҵна-
хуа. Акылҵәарақәа ахьыҟоу иахьӡуп анкьапышҭа ахкәакьҭа 
(треугольник мочевого пузыря), уи зегь реиҳа имҵысуа, ирҟацоу 
ҭыԥуп анкьапышҭа ахәҭақәа рҿы.

Акәаҭа цәеижьхәҭақәа (половые органы)

Ахацәеи аҳәсеи рыкәататә еиҿыртәашьақәа еиԥшӡам. Урҭ 
хаз-хазы ирыхәаԥштәуп.

Ахаҵа икәаҭа ацәеижьхәҭақәа 
(мужские половые органы)

Ахаҵа икәаҭа ацәеижьхәҭақәа ршоит ҩ-гәыԥкны.
I. Актәи агәыԥ иаҵанакуеит ахаҵа икәаҭа аҩныҵҟатәи 

ацәеижьхәҭақәа (внутренние мужские половые органы) – аӷьа-
жә ла уаталақәа (акәаӷьқәа), урҭ рыцраԥшьқәа, ажәлаҭыгага цы-
шь ҭақәа, ажәлаҭра аҵӷақәа, ажәлаҭрақәа, аҷыркәатала, ачхә ра -
каҭәага аканал, аџьымшьхыуаталақәа;

II. Аҩбатәи агәыԥ иаҵанакуеит ахаҵа икәаҭа адәахьтәи 
ацәеи жьхәҭақәа (наружные половые органы) – ахаҵа ицыхцәы, 
аха ҵа ицыхцәы аканал, акәаӷьҭра.

Ахаҵа икәаҭа аҩныҵҟатәи ацәеижьхәҭақәа

Ажәла уаталақәа, мамзаргьы акәаӷьқәа 
(семенные железы, или яичко)

Ажәла уаталақәа ахаҵа имоуп ҩба, иҭоуп акәаӷьҭра, акәты 
кьтаӷь аформа рымоуп. Акәаӷь аура наӡоит 4-5 см., ашәпара 3-ҟа 
см. акапан 25-30 г. Акәаӷь акәаӷьҭра иҭакнаҳауп аҵӷала маҷк 
ихыр  нааны. Армарахьтәи акьаӷь аҵӷа иаҳа иаууп азы акәаӷь 
лаҟә  ны ик наҳауп.

Акәаӷь ашьҭахьтәи аган иадуп акәаӷь ацраԥшьы (придаток 
яичка).

Акәаӷь злыху ацәеижь ҭоуп иҟацаӡа иҟоу ахацыркыраеи
дкылагатә кәырша (плотная соединительная оболочка), уи 
хьӡыс иамоуп – ахӡытә кәырша (белочная оболочка). Ахӡытә 
кәырша иаҿыҵны акәаӷь аҩныҵҟахь ицо аҿаԥарақәа ирҭоуп 
акәаӷь ахәҭаҷқәа (дольки яичка). Урҭ ахәҭаҷқәа рхыԥхьаӡара 
на ӡоит 100-250 цыра рҟынӡа. Хәҭаҷцыԥхьаӡа рыҩныҵҟа ирыӷ-

роуп ажәла иазку абыкь рхәақәа (семенные извитые каналь-
цы) – 3-4 цыра, урҭ цырацыԥхьаӡа иеиҵухыр роура наӡоит 
метрак аҟара, рышәпара – миллиметрак аҟара иҟоуп. Аканал 
рхәақәа рыҩныҵҟа ауп раԥхьаӡа акәны аӷьажәла (спермато-
зойд) ахьиуа.

Ахәҭаҷқәа рыхқәа ахьеиҿаку иеилалоит аканал хәахәақәа 
(3-4 цыра) рыхқәа – ирылҵуеит аканал иашақәа (прямые 
ка нальцы), урҭгьы дара-дара еиԥшьуп, иеимадоуп, ирылхуп 
акәаӷь акаҭа (сеть яичка). Акаҭа иналхәраа-аалхәрааны акәаӷь 
аҩныҵҟа рҽеи зыркуеит 18 рҟынӡа акәаӷь аӷьажәла ҭызго 
ацышьҭақәа (выносящие протоки яичка), урҭ акәаӷь ахы аҟ ны 
акәырша кылҵәаны акәаӷь ацраԥшьы иҭалоит. Акәаӷьгьы ац-
раԥшьгьы шеимоу акәаӷь ахатәы ҭыҳәҭеи (собственное вла-
галище яички) иҭоуп.

Акәаӷьи акәыршеи ирыбжьысны акәаӷь аҩныҵҟахь иаӷра-
лоит ашьадақәа, анерв махәқәа рацәаны. Урҭ русура маншәа-
ламзар аӷьажәла аԥсы ахалаӡом, аԥсы ахаларгьы иԥсыҽу аҟаз-
шьа аанахәоит. Акәаӷь акәаӷьҭраҿы иҭаҳәҳәоуп, ирцәыхьчоуп 
ахьҭацәгьеи ашоурацәгьеи, аӷьажәла аиқәырхара иазкуп уи аи-
ҿартәышьагьы, аҭыԥ изну аиҿкаашьагьы. Акәаӷь зызку аӷьа жәла 
ааӡара, архиара, аизакра роуп.

Акәаӷь ацраԥшьы (придаток семенной железы)

Акәаӷь ашьҭахьтәи аган ихәхәаӡа иаду, ажәламҩангара иазку 
ацәеижьхәҭа иахьӡуп акәаӷь ацраԥшьы.

Акәаӷь ацраԥшьы иамоуп – ахы (акәаӷь иахыҳәҳәоит), аҵыхәа 
(ихәхәаӡа аҵӷахь ииасуеит), рыбжьара ибжьоу ахәамц быжьпаа-
уап (аҵыхәеи ахи раасҭа).

Ажәлаҭыгага цышьҭақәа (семявыносящие протоки)

Ажәлаҭыгага цышьҭақәа ыҟоуп ҩба. Акәаӷьқәа рыцраԥшь-
қәа ҵаҟатәи рҵыхәақәа инадыркны иеиҵыхзар метрабжак аура 
зманы зышәпара 3-ҟа мм. ыҟоу, зкылҳара миллиметрабжак иеи-
ҳам, абыкь (атруба) иеиԥшу цәеижьхәҭоуп.

Ажәлаҭыгага цышьҭа ахы ахьакуа ирхәоуп. Агәҭа инаркны аҵы-
хәанӡа ишшәырӡа иҟоу быкьуп. Инҵәоит аҵыхәа аҷыркәа та ла 
(предстательная железа) азааигәара, аӡкаҭәага трубка аҩну ҵ ҟа.

Ацышьҭа аҭӡы рылхуп х-ҽыҭкны иеиқәу акәыршақәа: адәа-
хьала иакәыршоуп адвентициа (адвентиция), аҩныҵҟа иҭы-
ршоуп аканҵлацәа (слизистая оболочка), рыбжьара ибжьоуп 
ажьышәатә кәырша (мышечная оболочка).

Ажәлаҭыгага цышьҭақәа акәаӷь ацраԥшьы аҟынтәи ажәла
ҭратә пытҟәыр (семенной пузырь) аҟынӡа аӷьажәла мҩаԥыр-
гоит. Ирыларсуп ашьадақәа, анерв дацқәа.

Акәаӷь аҵӷа (семенной кантик)

Акәаӷьқәа рыҩбагьы аҵӷақәа рыла акәаӷьҭра иҭакнаҳауп. 
Акәаӷьҭра акәаӷь ашьҭахьтәи аган иадырҟацалоуп. Акәаӷьҭра аҩ-
ныҵҟа иҭоуп акәаӷь иҩахо ажьышәа (мышца подвешивающая 
яичко), уи акәаӷь иааханы ацацхатә кылҵәара аҿышәҭаҿынӡа 
иҩанагоит.

Иеиқәыԥхьаӡоу ахәҭақәа зегьы ирыхҟьоуп иеидызкыло – 
акәаӷь аҵӷа акәырша (оболочка семенного канатика). Уи акәы-
рша шнеиуа иара акәаӷь ахаҭагьы ылаҳәахоит, убри азын урҭ 
иры моуп ирзеиԥшу хьӡык – акәаӷьи акәаӷьҵӷеи ркәырша 
(обо лочка семенного канатика и яичка).

Ажәлаҭра пытҟәыр (семенной пузырь)

Анкьапышҭа (мочевой пузырь) наҟ-ааҟ ашьҭахьтәи аганаҿы 
иаҵоуп ажәлаҭра пытҟәырқәа ҩба.

Ажәлаҭра пытҟәыр амакәан иеиԥшуп. Ажәла ахьҭало иахь-
ҭыҵуа амоуп, амакәан еиԥш ихәхәоуп (12-ҟа см.) ашәпара 7 мм. 
Ирхәаны ирҽны иеиқәуп, аҩныҵҟа иамоу аиҩкаарақәа алаби-
ринт иеиԥшуп. Адәахьала апытҟәыр иакәыршоуп адвентициа, 
аҩныҵҟа иҭыршоуп аканҵлацәа, урҭ рыбжьара ибжьоуп ажьы-
шәатә кәырша.

Аҷыркәатала (предстательная железа) агәчамасаара аҩ-
ны ҵҟа иҭоу ацәеижьхәҭақәа ируакуп. Анкьапышҭа иаҵоуп, аӡ-

ка ҭәага канал иаакәыршаны иадҟаҵалоуп. Адәахьала ахьа ажә-
ла асахьа амоуп, аҷыркәатала ахы акәацәра (верхушка пред-
стательной железы) ҵаҟа ирхоуп, ашьаҭа аҟьаҟьара хыхь анкьа-
пышҭахь ирхоуп.

Аҷыркәатала иагәылсны ицоит аӡкаҭәага-ажәламҩангага 
труб ка, ауаҩы иқәра иацлацыԥхьаӡа аҷыркәатала иазҳауеит, 
аканал арҭшәоит, еиманаџьгәоит, зны-зынла (аҷыркәатала ахьҭа 
алалар) уи ачымазара иахҟьаны ахаҵа аӡы изкамҭәо дҟалоит, 
ирласны ацхыраара имоур иалшоит ицәеижь шҳамыркхаргьы. 
Амедицинаҿы ари ацәеижьхәҭа ԥҟаны иамырхуеит.

Аҷыркәатала аура наӡоит 4 см., аҭбаара 3 см., агылара 2 см., 
акапан иартәоит 20-ҟа г. Ауаҩы наӡа иҿы иалшоит кәтәы кәтаӷьк 
иаҟаразаргьы. 17 шықәса зхыҵуа аҷкәын иҷыркәатала ишазҳа ра 
иазҳахьеит.

Ачхәра каҭәага аканал аџьымшьхәы иаҵанакуа 
ауаталақәа (железы луковичной части 

мочеиспускательного канала)

Ачхәра каҭәага канал амаҽахәара (пещеристое тело моче-
испускательного канала) ахьалаго наҟ-ааҟ иавоуп махәыда рыцк 
иаҟароу ауаталақәа ҩба. Аԥшшәахәы цәҩежь-цәхаԥшьуп. Уи ахә-
ҭассақәа џьарак еидкылоуп ажьымжәеиԥш, ацышьҭақәа (про-
токи железы) еилаланы иаатуеит ачхәра каҭәага канал аҩныҵҟа. 
Зны-зынла хыԥхьаӡарала ҩба ианеиҳаугьы ҟалоит.

Ахаҵа икәаҭа адәахьтәи ацәеижьхәҭақәа 
(наружные мужские половые органы)

Ахаҵа икәаҭа адәахьтәи ацәеижьхәҭақәа ҳәа иԥхьаӡоуп ахаҵа 
ицыхцәы (мужской половой член), нас акәаӷьҭра (мошонка).

Ахаҵа ицыхцәы (мужской половой член)

Ахаҵа ицыхцәы рызкуп ҩ-уск: аӷьаӡ (сперма) ашьҭра (аршә-
ра), ачхәра амҩангара. Урҭ рымҩаԥысра алзыршо аиҿартәышьа 

амоуп ацыхцәы (иаазыхәхәоу аформа). Анормаҿы аура наӡоит 
8-12 см., ашәпара 2,5-4 см. рҟынӡа. Ацыхцәы ашьаҭа (корень 
члена) аҽхәыбаҩ иадырҟацалоуп, ацыхцәы ахы (головка члена) 
нас ахәамц (корпус, тело члена) рхы иақәиҭны ихьынҳалоуп.

Ацыхцәы ахәамц (тело полового члена) иамоуп аганқәа 
ҩба: аԥхьатәи – мамзаргьы хыхьтәи аган иахьӡуп азқәа (спин-
ка члена), ашьҭахьтәи – мамзаргьы ҵаҟатәи аган иахьӡуп – 
ачхәрака ҭәагатә быкь аган (поверхность мочеиспускатель-
ного канала).

Ацыхцәы ахаҿы иаатуеит аӡкаҭәагатә (ачхәракаҭәагатә) 
быкь акылҵәара (отверстие мочеиспускательного канала).

Ацыхцәы ацәа (кожа полового члена) ҵаӷоуп, еиҵыҵуеит 
ахәамци ахи хнаҩартә аҟара. Ацәеизыҵәара (крайняя плоть) 
ахьӡуп ацыхцәы ахи ахәамци ирыбжьоу ихьарҽу ацәа еиқәҵара.

Ацыхцәы ахәамц злыху – наҟ-ааҟ ҩбаны иеивоу амаҽахәарақәа 
ҩбеи урҭ ирыбжьагылоу ачхәракаҭәагатә канал амаҽахәареи 
роуп (пещеристые тела половога члена). Амаҽахәарақәа рыб-
жьара ицоит абжьаратә еиҩкаага (срединная перегородка), 
рыҩныҵҟала рыцыԥхьаӡа иргәылоуп адаԥшьқәеи (артерии) 
адаеҵәақәеи (вены). Аԥхьатәи иахьӡуп – ацыхцәы адаԥшь 
ҵаула (глубокая артерия полового члена), аҩбатәи – ацыхцәы 
азқәаҿтәи адаеҵәа (тыльная вена полового члена).

Ачхәракаҭәагатә канал аура 17-20 см. раҟара ыҟоуп. Аҩныҵҟа 
иамоуп иссаны ачхәракаҭәага уаталақәа (уретральные желе-
зы), иҭыршоуп аканҵлацәа (слизистая оболочка).

Акәаӷьҭра (мошонка)

Акәаӷьҭра, ацәеи ажьышәеи ирылхуп, акәаӷьцәеи акәаӷь ац-
раԥшьи ирыкәыршоуп, иахьчоит. Акәаӷьҭра иахҟьоу ацәа ҵа-
ӷоуп, ашша амаӡам, икыҷуп, аԥшшәахәы хиқәаароуп, ахәы 
ӷар   ԥшарны иақәуп. Акәаӷьҭра ацәа иалоуп аԥхӡы уаталақәа 
ра   цәаны. Ацыхцәы ашьаҭа инаркны акәаӷьҭра агәҭа иалсуеит 
акәа ӷьҭра аӡахырсҭа (шов мошонки).

Акәаӷьҭра аҩныҵҟа еиҩкаауп акәаӷьҭра аиҩкаага (пере-
городка мошонки) ала, уи аиҩкаара акәаӷьҭра аӡахырсҭа иама-

риашоуп иагьеҩнашоит арма гәаҩара, арӷьа гәаҩара ҳәа. 
Акәаӷьҭра иаларсуп ашьадақәа, анервқәа.

Аԥҳәыс лыкәаҭа ацәеижьхәҭақәа 
(женские половые органы)

Аԥҳәыс лыкәаҭа ацәеижьхәҭақәа ршоит ҩ-гәыԥкны.
I. Актәи агәыԥ иаҵанакуеит аԥҳәыс лыкәаҭа аҩныҵҟатәи 

ацәеижьхәҭақәа (внутренние женские половые органы): акә
таӷьҭрақәа (яичники); аказықтә трубақәа (маточные трубы); 
акәтаӷьҭрақәа рыцраԥшьқәа (придатки яичников); аказық 
(матка); аказық акьлымшь (влагалище матки).

II.Аҩбатәи агәыԥ иаҵанакуеит аԥҳәыс лыкәаҭа адәахьтәи 
ацәеижьхәҭақәа (наружные женские половые органы): акәаҭа 
аԥышә дуқәеи аԥышә хәыҷқәеи (большие и малые срамные 
губы); акьлымшь аҿышәҭа (преддверие влагалища); акәамаҷа 
(клитор); акьлымшь аҿышәҭаҿтәи аџьымшьхәы (лукови-
ца преддверия влагалища); аԥҳәыс лычхәра каҭәага аканал 
(женский мочеиспускательный канал).

Аԥҳәыс лыкәаҭа аҩныҵҟатәи ацәеижьхәҭақәа

Акәтаӷьҭрақәа (яичники)

Акәтаӷьҭрақәа аԥҳәыс илымоуп ҩба, аԥҳәысжәлатә уаталақәа 
иреиуоуп. Уаҟа ииуеит, ирызҳауеит, ишәны игәылҵуеит аԥҳәыс 
лыкәтаӷьқәа. Акәтаӷьҭрақәа аҩбагьы аԥҳәыс лцацха аҩныҵҟала 
аганқәа рҿы икыдуп. Урҭ агәчама аҩныҵҟа аҭӡы иаркуп аҵӷа қәа 
рыла.

Акәтаӷьҭра аԥшшәахәы ихиаҵәаау ацәыш азуҳәар ауеит. Иа -
моуп алгәыгәрақәа (ирҩзӡам), маҷк иҟьаԥсны иаазыхәхәоуп. 
Аԥ ҳәыснаӡа лыкәтаӷьҭра аура наӡар алшоит 5 см. рҟынӡа, аҟьа-
ҟьара ианреиҳау 3 см. (иреиҵоу 1,5 см.), ашәпара 0,5-1мм. аҟын-
ӡа, иакапануеит 5-8 грамм. Акәтаӷьҭра ахаҭа аилазаараҿы иа-
моуп х-ҽыҭкны иеиқәу амаҭәашьарқәа: 1 – адәахьала иахҟьоу 
ахӡытә кәырша (белочная оболочка); 2 – уи иаҵоу абӷажәтә 

маҭәашьар (корковое вещество); 3 – агәҭахьы иаӷроу – абаҩла-
шатә маҭәашьар (мозговое вещество). Абӷажәтә маҭәашьар 
аҽыҭ аҟны иамадоуп акәтаӷьтә фолликулқәа (яичниковые фол-
ликулы). Уброуп акәтаӷьқәа ахьҿио, иахьшәуа. Акәтаӷьтә пытҟәы-
рқәа ишшәра ианшәлак ирыӷроу акәтаӷь иазҳауеит, акәтаӷьҭра 
ацәахьы (акәыршахьы) инаскьаны игәылҵуеит. Игәылҵыз акә-
таӷь аҿыҵашәоит уа ааигәа иҟоу акәтаӷьҭра ачыхә (яичниковая 
бахрома), уи иаҿықәланы ишнеиуа аказық абыкь (маточная 
труба) иҭалоит, уантәи аказық аҩныҵҟахь ицоит. Акәтаӷь зыӷроу 
апытҟәырқәа (афолликулқәа) зегь шәуам, имшәыз апытҟәырқәа 
акәтаӷьҭра иалԥсаауеит. Ишәны игәылҵыз акәтаӷь аҭыԥан инхаз 
апытҟәырҭыԥ иалҵуеит уаталара зуа ацәеижьхәҭа ҩеижь (жел-
тое тело), уи ишнеи-шнеиуа иҵыкәкәаны иумбаӡо иӡ уеит. Ишә-
ны игәылҵыз аԥҳәыс лыкәтаӷь аказық аҩныҵҟа ишҭоу аха ҵа 
иӷьаӡ (сперма) иалоу аӷьажәла (сперматозоид) аниар акәтаӷь 
штәуеит, аԥҳәыс лцәеижь ахшара далашәоит.

Акәтаӷьҭра аҩныҵҟатәи абаҩлашатә ҽыҭ иаласоуп ашьадақәа 
рацәаны. Урҭ уахь изланеиуа аҭыԥ акәтаӷьҭра агәашә (ворота 
яичника) ахьӡуп. Уаҟа ииагоуп алимфа мҩанызго адақәеи анерв-
қәеи. Акәтаӷьҭра аӷра аҩныҵҟаҿы иҭакнаҳауп аҵӷақәа рыла.

Акәтаӷьҭра зызку акәтаӷь ааӡара мацара акәӡам, уи аԥҳәыс 
лцәеижь иаланаҵоит аԥсҭазааразы зыда ԥсыхәа лымам агор-
монқәа. Акәтаӷьқәа ишахәҭоу аус анырымуа аԥҳәыс лҽылыԥса-
хуеит, иалшоит ахаҵаԥшра аалхәар, лԥаҵақәа аар, лыбжьы гәа-
ҩахар, ажьы лкыр, ахәы лықәлар, анервтә чымазарақәа ҵылгар.

Аказық абыкь, акәтаӷьмҩангага абыкь 
(маточная труба, яицевод)

Аказық иамоуп акәтаӷьмҩангага абыкьқәа ҩба. Урҭ абыкьқәа 
рызҵыхәак аказық иҭакуп, егьи аҵыхәа аартны иныжьуп аӷра 
аҩныҵҟа акәтаӷьҭра азааигәараҿы. Абыкь аура (аԥҳәыс наӡа-аа-
ӡа лҿы) инаӡоит 10-12 см. раҟара, аҭбаара 0,5 см., армеи арӷьеи 
роу ра еиҟараӡам.

Акәтаӷьмҩангага абыкь ахәҭақәа ҳәа иԥхьаӡоуп акәтаӷьмҩан
гага аматра (воронка маточной трубы), абыкь аҭбаахарҭа (ам-

пулярная часть), акәтаӷьмҩангага абыкь ахәдаҭшәара (пере-
шеек маточной трубы). Абыкь зых иақәиҭу аҵыхәаҿы иҟоу ама-
тра иаҿыкәыршоуп абыкь ачыхәқәа (бахрома трубы). Аказық 
абыкь иамоу аҿышәҭа аҭбаара 2 мм. заҵәык роуп, аха уи азхоит 
акәтаӷь акылсразы. Аказық абыкь иамоуп акәырша, аҵӷақәа. Урҭ 
рыла аказық ацацха аҭыӡқәа ирыдҳәалоуп имҵысуа. 

Акәтаӷьҭра ацраԥшьы (придаток яичника)

Ирхәа-рхәаны иҟоу абыкь ссақәа ирылху цәеижьхәҭаны акә-
таӷьҭра аҵыхәаҿы аказық аидҳәалага ҟьаҟьақәа ирыбжьоуп, 
маҷк иҩеижьуп, махәыда рыцк иаҟароуп.

Аказық (матка)

Ажьышәарҩызы иалху, зыҩныҵҟа гәаҩоу, агәчамаҵаҟаҿтәи 
ацаха гәаҩараҿы иҭоу ахшараиура иадҳәалоу ацәеижьхәҭа иахь-
ӡуп аказық. Аказық ауреи аԥшреи рҽырԥсахуеит аԥҳәыс лықәреи 
лышәареи ирыдҳәаланы. Хшара дызмоуц аԥҳәыс лказық 7-8 см. 
иаууп, хшара дзаухьоу 8-10 см., аҭбаара 4-5 см., акапан 30 г. ина-
дыркны 100 г. рҟынӡа.

Аказық иамоуп х-хәҭак: ахәда, ахәамц, аҵа. Аказық ахәда 
(шейка матки) 3-ҟа см. иаууп, аказық акьлымшь (влагалище), 
аказық ахәамц (тело матки) еиҳарак излыху жьышәоуп. Ака-
зық ахәамц ахахьы иҟоуп аказық ахәдеи акьлымшьи, аҵыхәахь 
– аказық абыкьқәа. Аказық ахәамц анҵәамҭаҿы аҩныҵҟа иамо-
уп аказық аҵа (дно матки).

Аказық аҭӡы злыху ажьышәақәа х-ҽыҭкны иеиқәуп: адәахь-
тәи аҽыҭ аԥакьалтә кәырша иеиԥшуп, уи серозатә хҟьоуп, иахь-
ӡ уп – апериметри (периметрии); аҩныҵҟатәи аҽыҭ (иҭыршоу) 
аканҵлацәа иахьӡуп – аендометри (эндометрии); адәахьтәи 
аҩныҵҟатәи аҽыҭқәа ирыбжьоуп ажьышәа иалху аҽыҭ – амио
метри (миометрии) зыхьӡу. Ахҽыҭкгьы ӷәӷәала еилысны иҟоуп, 
реидыхра ауӡом. Уи аказық аҭыӡқәа арӷәӷәоит, аԥҳәыс лцәа иа-
лашәаз ааха имоуртә дахьчоит, аказық ахаҭагьы ԥымжәакәан, 
ишеибгоу еиқәхоит, ишьақәгылоит еиҭа ахшараиуразы ихианы.

Аказық аҩныҵҟа иҭыршоу аканҵлацәа иалоуп ауатала ссақәа 
рацәаны, урҭ аказық аҩныҵҟа дырцәаакуеит, ажәлеи акәтаӷьи 
реиниара аҭагылазаашьа дырманшәалоит, иацхраауеит.

Аказық ацацха аҩныҵҟа излаҭакнаҳау аҵӷақәеи аидҳәал-
гақәеи рацәоуп, урҭ рахьтә иҟоуп зхатәы хьыӡқәа змоугьы: ака-
зық адҳәалага кәымпыл (круглая связка матки) 10-15 см. зоу-
ра ыҟоу; аказық адҳәалага ҟьаҟьа (широкая связка матки); 
ауаҳәашәпатәказықтә еидҳәалага (прямокишечно-маточная 
связка).

Аказық ахәамц иаҵагылоуп акьлымшь.

Аказық акьлымшь (аҭыҳәҭеи) (влагалище)

Акьлымшь абыкь (труба) еиԥш игәаҩоу цәеижьхәҭоуп. Аура 
наӡоит 8-10 см. рҟынӡа. Хыхьала аказық ахәда ахәамц иама доуп. 
Ҵаҟала иаатуеит акьлымшь акылҵәара ала (отверстие вла-
галища).

Акьлымшь аҭыӡқәа еимашьшьуп, аԥхьатәи аҭӡы иаҳа ишә-
поуп, уи анкьапышҭа иадуп.

Акьлымшь аҭӡқәа х-ҽыҭкны иеиқәуп. Адәахьтәи аҽыҭ – асе-
ро затәи кәыршоуп, уи иаҵоу – абжьара ибжьоу аҽыҭ – ажьы шәа 
иалхуп, аҩныҵҟала иҭыршоу аҽыҭ – аканҵлацәа ауп. Акан ҵла-
цәа ашәпара (2-ҟа мм) ажьышәа аҽыҭ аҵкьыс иеиҳауп. Акь-
лымшь аҩныҵҟатәи аҭӡыварақәа рҿы иаанахәоит аканҵлацәа 
иалху акьлымшьтә кыҷырақәа (влагалищные морщины).

Акьлымшь аҩныҵҟа иамоу акыҷырақәа ахшараиура аан еи-
ҵыҵуеит, аԥшқа аказық иҭыҵра дырманшәалоит.

Хаҵа дызнымиац аԥҳәыс лкьлымшь аҿышәҭа хнаҩоит иӷәа-
ӷәтәу акәа аҵӷа (девственаня плева).

Аԥҳәыс лыкәаҭа адәахьтәи ацәеижьхәҭақәа

Акәаҭа аԥышә дуқәа (большие срамные губы)

Акәаҭа акылҳара (срамная щель) наҟ-ааҟ аурыла иавоу ацәа-
р ҽыра ҟәазқәа ҩба ирыхьӡуп акәа аԥышә дуқәа. Бжьаратәла урҭ 

роура наӡоит 8 см. рҟынӡа, рыжәпара 2-3 см. Ацәарҽыра иагәы-
лоу ашша аԥышәқәа рышәпара иацнаҵоит.

Аԥышәқәа реималарҭа аԥхьатәи аган иахьӡуп аԥышәқәа 
аԥхьатәи реидҷаблара (передняя спайка губ). Ашьҭахьтәи реи-
дҷаблара иаҳа иԥсыҽуп, цқьа иалԥшуам.

Акәаҭа аԥышә дуқәа ирықәу ацәа иалоуп аԥхӡы зыршуа ауа-
тала ссақәа рацәаны. Ацәа аҵаҟа иамоу ашша иагәылсны ицоит 
ажьышәа иалху ахац хышәпаақәа. Урҭ аказық ажьышәақәа иры-
ларсуп.

Акәаҭа аԥышә дуқәа рцәаҵаҟа иамадоуп ашьаеҵәа мҩаныз-
го адақәа рацәаны. Урҭ реилаԥарақәа (венозные сплетения) 
ирылхуп акьлымшь аҿышәҭа аџьымшьхәы (луковица пред-
дверия влагалища), нас аҿышәҭа уатала ҟәазқәа (большие же-
лезы преддверия).

Акәаҭа аԥышәдуқәа адаеҵәа ссақәа рацәаны иахьалоу иахҟьа-
ны аԥшшәахәы хыиаҵәаауп. Ауаталақәеи ашшеи рыӡыҭрала аԥы-
шәқәа рыҩнуҵҟа (рыбжьара) еснагь ицәаакуп.

Акәаҭа аԥышә хәыҷқәа (малые срамные губы)

Акәаҭа аԥышә дуқәа рыҵаҟа иаҵоу, иаҳа иҵаӷоу, ихәыҷу ар-
ҽырсҭақәа ирыхьӡуп акәаҭа аԥышә хәыҷқәа (ҩба ыҟоуп).

Акәаҭа аԥышә хәыҷқәа ирылдоуп хыԥхьаӡара рацәала адае-
ҵәақәа (вены), анервқәа, ажьышәа рҩызқәа.

Акьлымшь аҿышәҭа (преддверие влагалища)

Акьлымшь аҿышәҭа ҳәа иԥхьаӡоуп акәаҭа аԥышә хәыҷқәа 
аҩба ирыбжьаркуа аҭыԥ. Аԥхьаҟала уи иаҽԥнуп акәамаҷа́ 
(клитор), ашьҭахьала аԥышәхәыҷқәа рыӷәрахәыҷы (уздеч-
ка малых срамных губ), аганқәа хадырҭәаауеит аԥышәхәыҷқәа 
рхаҭақәа.

Акьлымшь аҿышәҭа анаҩс иҟоуп акьлымшь аҭаларҭа (вход 
во влагалище). Акәамаҷа инаҵакны, аҿышәҭа аҩадахьала иаа-
туеит ачхәракаҭәага абыкь адәахьтәи акылҵәара (наружное 
отверстие мочеиспускательного канала).



98

Акьлымшь аҿышәҭа акәша-мыкәша хыԥхьаӡара рацәала 
иаа  туеит аҿышәҭа уатала дуқәа рцышьҭақәа (устья прото-
ков больших желез преддверия), нас аҿышәҭа уаталахәыҷқәа 
рцы шьҭақәагьы (устья протоков малых желез преддверия). 
Ауатала дуқәа амахәыда рыцк иаҟароуп, ҩба роуп иҟоу, рыԥш-
шәахәы ҩеижьуп.

Акәмаҷа (клитор)

Хԥаҟа сантиметра иауу, зыҩныҵҟа ашьадақәа рацәаны из-
гәылоу, аԥҳәыс лыкәаҭа адәахьтәи ацәеижьхәҭақәа иреиуоу 
акәмаҷа ахаҵа ицыхцәы излеиԥшу рацәоуп, аха шәагаала иеи-
ҵоуп. Аԥҳәыси ахаҵеи реиниараан акәмаҷа аҩныҵҟатәи ашьа-
дақәа шьала иҭәуеит, иҟацаӡа иҟалоит. Акәмаҷа иамоуп ашьаҭа, 
агәыцә, ахы. Ашьаҭа аҽхәыбаҩ иаларсуп, ахы иаанахәоит ацәеи
зыҵәара (краиняя плоть).

Аԥҳәыс лычхәракаҭәага аканал 
(женский мочеиспускательный канал)

Аԥҳәыс лычхәракаҭәага аканал ахаҵа итәы аасҭа ҩынтә иҭ-
баауп, аха аура 3-4 см иеиҳам, уи анҵәамҭа (адәахьы ихоу) аат-
уеит акьлымшь аҿышәҭа аҩадахьы.

Ачхәракаҭәага абыкь анкьапышҭа азааигәара аматра еиԥш 
иҭбаауп, адәахьтәи акылҵәара азааигәара иаҳа иҭшәоуп, аҭӡы 
х-ҽыҭкны иеиқәуп. Аҩныҵҟа иҭыршоу аҽыҭ – аканҵлацәа 
(слизистый слой) иамоуп арҽырақәа (акаҷырақәа) рацәаны, 
убри азы ауп акылҳара еимашьшьы изыҟоу. Адәахьала иакәыр-
шоу ажьышәатә ҽыҭ шьақәгылоуп ажьышәа хәхәақәеи ауадыхә 
еиԥш иакәыршоуи рыла. Урҭ русурала аканал ачхәра ҭырҵәраа-
ны идәықәнаҵоит.

* * *
Аԥҳәыс лыкәаҭа ацәеижьхәҭақәа рҭышәынтәалара алзыршо 

аидҳәалагақәа, реиҵалара реиҵыҵра алзыршо ажьышәақәа, ру-
сура мҩақәызҵо анервқәа, ашьа рызназгои ирыцрызгои адақәа, 

алимфа зҭаныҟәо адақәа, ауатала цышьҭақәа убас иҵегьы ацәеи-
жьхәҭақәа рыхьӡқәа зегьыҵәҟьа араҟа иарбаӡам.

Агәыԥҳәыхшуатала, агәыԥҳәы 
(молочная грудная железа, или молочная железа)

Агәыԥҳәы ҩбаны иҟоу цәеижьхәҭоуп. Уи кыдуп агәышԥы аԥ-
хьаҟала III-IV аваҵарақәа ирымариашаны.

Аԥҳәыс лықәреи, лышәареи, лцәалтәымреи агәыԥҳәы афор-
ма ӷәӷәала ианыԥшуеит.

Агәыԥҳәы ахш ҟазҵо, изыцрыҵуа уатала дууп. Уи ахшара 
иаа ӡара иазку цәеижьхәҭоуп. Ирыдҳәалоуп иара аԥҳәысра аҷы-
дарақәагьы. Аԥҳәыс лҷыдарақәа иреиуоуп лԥаҵа ахьымаауа, 
аш ша иаҳа ирацәаны лцәеижь иахьаанахәо, еиҳаракгьы лтәарҭа-
ҿы, лымгәацәаҿы, лгәыԥҳәқәа рыкәша-мыкәша. Аԥҳәысра аҷы-
дарақәа иреиуоуп убас ахцә камԥсара, абжьпара, ацәеижь иаҳа 
ахәыҷра, аҵаӷара.

Агәыԥҳәы, еиҳаракгьы аԥшқа иимцәац, ԥшрас формас иамоу 
зыхҟьо иара иақәу ашша ауп. Аԥшқа иицәо агәыԥҳәы иакәыр-
шаны иамоу ашшақәа ӡыҭуеит, урҭ рҭыԥан агәыԥҳәы аҩныҵҟа 
ахш еизаны иҭалоит.

Арӷьагәыԥҳәи армагәыԥҳәи ирыбжьоу аҭашәашәара иахьӡуп 
агәыԥҳәҩыҵра (пазуха).

Агәыԥҳәы агәҭа иақәгылоуп агәыԥҳәкыка (грудной сосок). 
Уи иаҿыкәыршоуп 2-3 см. зыҭбаара наӡо акыка аҿыкәырша 
(поле соска). Акыка ахаҭеи аҿыкәыршеи рыԥшшәахәы иаҳа 
ихиқәароуп. Аҿыкәыршаҟны ацәа иалоуп ауатала ссақәа, акы-
ка ахыцәқәаҿ акырџьара икылыҵәҵәоуп, убрантәи ауп ахш 
злаҭыҵуа.

Агәыԥҳәы ахаҭа ауатала шьақәгылоуп агәыԥҳәы хәҭақәа 
рыла (доли грудной железы), ахәҭақәа рхыԥхьаӡара наӡоит 15-
20 рҟынӡа. Хәҭацԥхьаӡа иамоуп ахш анеизыкәкәалакь изҭала-
ны ицо ахш цышьҭа (млечный проток). Урҭ рыхқәа акыкахь 
инагоуп. Ахш цышьҭақәа акыка иахьынҭагыло иҭбаауп адыр-
ды аԥшра аманы, уи иахьӡуп ахштә ҩыҵра (млечная пазуха). 
Акыка ахыцәқәаҿы иҟоу ахш ацарҭа иахьӡуп ахштә кылҵәара 

(млечное отверстие), урҭ акылҵәарақәа (акыка ахыцәқәаҿы иа-
моу) рхыԥхьаӡара иаҳа иеиҵоуп агәԥҳәы ахәҭақәа раасҭа, избан-
зар иҟоуп ацышьҭақәа акыка азааигәара ианнеилак иеилало. Урҭ 
акыка ахыцәқәаҿы иаанахәар алшоит – 15 рҟынӡа.

Агәыԥҳәы ашьҭахьала ахҟьа (фасция) акәыршаны агәыш-
ԥы ажьышәа ду иадуп. Ишеибгоу агәыԥҳәы амакәан иҭоушәа 
акәыршала алтәжәҩа иаҵакнаҳауп. Аԥҳәыс лгәыԥҳәы анорма ҿы 
ахәы ақәӡам.

Ахаҵа игәыԥҳәы уатала (мужская молочная железа) ша-
рамшоуп, иамоу ауатала ахш ҭалаӡом, акыкагьы ахш кылҵәа-
рақәа амаӡам. Ахаҵа игәыԥҳәы ахәы ақәлар ауеит.

Зны-зынла аҳәсеи ахацәеи рҿы иеиԥшны иаархәоит агәыԥ
ҳәы мыцхәқәа (прибавочные молочные железы). Урҭ, наҟ-ааҟ 
агәышԥы, амгәацәа рҿы ирықәгылоит, аха ирызҳаӡом азы усура 
ҳәа акгьы рзымҩаԥгом.

V.АНЕРВҴАРА (УЧЕНИЕ О НЕРВНОЙ СИСТЕМЕ)

Анервҵара азкуп ауаҩытәыҩса ицәеижь иалоу анервқәа 
реи  баркыра ахәҭақәа реилыркаара.

Анервтә еибаркыра (нервная система)

Реиҿартәышьеи русуреи рыла анервқәа рахь иаҵанакуа ахә-
ҭақәа зегьы ршоит хыџьара:

1 – ахадаратә нервтә еибаркыра – центральная нервная си-
стема;

2 – аҿықәахьтәи анервтә еибаркыра – периферическая 
нервная система;

3 – зымацара иҟоу анервтә еибаркыра – автономная нерв-
ная система.

Анервтә ҵакыра ахәҭақәа зегьы злыху анервтә хацқәа (нерв-
ные клетки, неироциты), мамзаргьы урҭ рыхҿиаақәа (рҵыхәақәа) 
роуп. Анервтә хац ахҿиаақәа руакы иаҳа иаууп, егьырҭ иамоу 
ахҿиаақәа (2-3) кьаҿуп, амахә ссақәа рацәаны ирымоуп.

Анервтә хацқәа рхаҭақәа иаархәоит иеиуеиԥшым аформа 
(иҟоуп иеицарсоу, иԥшьыркцоу, икәымпылу, ихәхәоу уб. иҵ.).

Анервтә хацқәа рҿы имҩаԥысуеит ацәеижьхәҭақәа зегьы ру-
сура аиҿкара, рымҩақәҵара. Ауаҩы ицәанырратә лшарақәа, иеи-
лкаара, ихәыцрақәа зегьы зырҿио, изыршо анервтә хацқәа роуп.

Аԥсабара иану зыԥсы ҭоу рҿы ауаҩы издырӡом даҽа цәеижь-
хәҭак анервтә хацқәа реиԥш зусура уадаҩӡоу аха ирманшәаланы 
иеиҿкаау.

Ауаҩы ихбаҩлаша, аԥсабара аҵыхәтәаны иеиҿнакааз, иашаз, 
зегьреиҳа иқәыԥшу цәеижьхәҭоуп. Уи иаусушьоу цқьа иеилкаа-
ны макьана имам ауаҩы ихаҭагьы.

Ахадаратә анервтә еибаркыра 
(центральная нервная система)

Анервтә ҵакыра иагәыцәу, иахадароу хәҭақәоуп ахбаҩлашеи 
абӷа ахәырши. Ахбаҩлашеи абӷа ахәырши ишеицу ахадаратә 
нервтә ҵакыра рыхьӡуп. Урҭ аҩбагьы иузеиҟәымҭхауа ишеи-
ларсугьы рформеи русуреи хаз-хазуп. Ауаҩытәыҩса иеизҳара 
аамҭаҿы абӷа ахәыршы акырӡа иеиҳабуп ахбаҩлаша аасҭа. Аб-
ӷа ахәыршы рыман ахбаҩлаша змаӡамыз имарианы иеиҿкааз 
ажәытәӡатәи (раԥхьаӡатәи) аԥстәқәагьы. Ахбаҩлаша змоу аԥс-
тәқәа реиҿкаашьа иаҳа иҳаракуп, хкы рацәала иеилоуп, рыл-
шарагьы дууп. Ауаҩы ихбаҩлаша аҟара иҿиоу ахбаҩлаша змоу 
даҽа ԥстәык адунеи ианымлац, ианызаргьы ауаҩы данымиац, 
из дыруам.

Ауаҩы ицәеижьхәҭақәа рҿы абӷа ахәырши ахбаҩлашеи раҟа-
ра абаҩқәа рыла ибзианы ихьчоу, иҭаҳәҳәоу акагьы ыҟам.

Абӷа ахәыршы (спинной мозг) ихәхәаӡа абӷашшара аҩны-
ҵҟа иҭоуп. Уи ахы акуеит актәи ахәдатә ҟәырҟәыл (I шейный 
позвонок) аҟны, аҟәырҟәылқәа ркылҵәарақәа ирҭаланы ицоит 
ҵаҟа аҩбатәи амаҟҿаҳәаратә ҟәырҟәыл (II – поясничный по-
звонок) аҟынӡа. Хыхьала абӷа ахәыршы иаларсуп иаазыхәхәоу 
абаҩлаша (продолговатый мозг). Абӷа ахәыршы аҵыхәаҿы 
ипаны иҵаруп, иахьӡуп – абаҩлашатә конус (мозговой ко-
нус) уи нҵәоит иҵегь ипоу анҵәамҭатә рахәыц (терминальная 
нить) ала.

Абӷа ахәыршы иахҟьоуп акәырша кьакьа (твердая оболочка 
спинного мозга). Абӷа ахәыршы иацҭоуп ашша, ашьа зланеиуа 
ашьадақәа, абаҩлшаӡы, абаҩлаша ахҟьақәа уб.иҵ.

Ауаҩынаӡа ибӷа ахәыршы аура наӡоит 40-45 см. рҟынӡа, ашәпа-
ра – 1,5 см, иакапануеит 30 г. раҟара. Ҩыџьара иамоуп ахышә-
паарақәа – ахәдаҿтәии амаҟҿаҳәаратәии (шейное уто лщение 
и поясничное утолщение). Ахәдаҿтәи ахышәпаара иаҿыҵуеит 
ама хәар ахь инеиуа анервқәа, амаҟҿаҳәаратәи ахышә паара иа-
ҿы ҵуеит ашьахәар аус азыруа анервқәа.

Абӷа ахәыршы аԥхьала иалдоуп иҵаулоу ахәыршы аԥхьа
агә ҭанытәи ацәаҳәа (передняя срединная щель), иахьҵаулоу 

азын ацәаҳәа ацынхәрас акылҳара азырҳәоит. Ашьҭахь иалдоу 
ацәаҳәа иаҳа иҭшәоуп – уи иахьӡуп – ашьҭахьагәҭантәи ацәа
ҳәа (задняя срединная борозда). Зхатәы хьыӡқәа змоу ацәа-
ҳәақәа алдоуп аварақәа рҿгьы.

Абӷа ахәыршы ашәпараҿтәи ахҵәарсҭаҿы уаҩы ибоит ҩ-ҽыҭ-
кны ишеилоу: актәи аҽыҭ – аҩныҵҟатәи, зымҵәыжәҩақәа еиҵы-
ху ахьычԥаԥыр аԥшра амоуп, – иахьӡуп амаҭәашьар цәыш (се-
рое вещество); аҩбатәи аҽыҭ – адәахьтәи иахьӡуп – амаҭәашьар 
шкәакәа (белое вещество). Аҩ-ҽыҭкгьы рҟны иҟоуп анервтә 
хац қәа рхаҭақәа, урҭ реизыҵәарақәа.

Абӷа ахәыршы ахәхәара иеилоуп хәҭаҷла (сегментла). Хәҭаҷ-
цыԥхьаӡа абӷа ахәыршы аварақәа наҟ-ааҟ иаҿыҵуеит анервтә 
шьаҭақәа (нервные корешки) ҩба-ҩба. Адацқәа хыхьтәии ҵа-
ҟатәии рышьаҭақәа реилаларҭа аҟәазра иахьӡуп абӷахәырштәы 
еиқәҳәалара (спинномозговой узел). Уаҟа ирацәаны иеизгоуп 
анервтә хацқәа. Убра рхы ркуеит ацәеижьхәҭақәа рахь инагоу 
абӷахәырштәы нервқәа (спинномозговые нервы).

Абӷа ахәыршы иаҿыҵуеит зынӡа 31 уӷу (31 пара) абӷахәыр-
штәы нервқәа: ахәдатәқәа – ааба, агәышԥтәқәа – жәаҩа, абӷаӡа-
ратәқәа – хәба, агәчамаҟьаԥстәқәа – хәба, апыхәтә – акы (мам-
заргьы ҩба).

Абӷа ахәыршы ахаҭа зызку еиҳарак анервтә дырраҭара аҭыԥ 
аҟынӡа амҩангара ауп.

Ахбаҩлаша (головной мозг)

Ахбаҩлаша ахадаратә анервтә еибаркыра ахәҭақәа ируакуп. 
Иршоит хыџьара:

1 – абаҩлашаду (большой мозг);
2 – абаҩлашахәыҷы – (мозжечок);
3 – абаҩлаша агәыцә (ствол мозга). Урҭ зегьы ишынеимоу 

ахыбаҩ аҩныҵҟа иҭоуп.
Ауаҩынаӡа ихбаҩлаша бжьаратәла усуралагьы еиуеиԥшым. 

Абаҩ лшаду егьырҭ ахәҭақәа хыхьала ихнаҩоит, ихнаҩақәоу 
ахьу  барҭоу ҵаҟатәи рганқәа рыла ауп.

Абаҩлашаду (большой мозг)

Ахыбаҩ аҩныҵҟатәи агәаҩара еиҳарак ҭзырҭәаауа, аҭахәала-
рақәа рацәаны измоу ахбаҩлаша ахәҭа иахьӡуп абаҩлашаду. Уи 
агәҭабжьараҿы хыхьала иагәылсуеит абаҩлашаду акылҳара 
(про дольная щель большого мозга). Уи абаҩлашаду агәҭа шоит 
ар ӷьарахьтәи азбжа, нас армарахьтәи азбжа ҳәа (правое и ле-
вое полушария). Урҭ ирбыжьдоуп аидырҭәалара (спайка). Аи-
дыр  ҭәалақәа руакы иахьӡуп имсарку ацәеижь (мозолистое тело).

Абҩалашаду ахыхьи аварақәеи рҿы иамоуп аҭахәаларақәа 
(извилины большого мозга). Аҭаҳәаларақәеи ацәаҳәасҭақәеи 
иаҳа ибзианы уаҩы ибоит абаҩлашаду иақәу ахҟьақә (итато-
уи абызкаҭаҳатәии – мягкая и паутинная оболочка) ақәхы-
зар. Абаҩлашаду армабжеи арӷьабжеи ирымоуп реиҳа илгәы-
гәу ахә ҭақәа: аԥхьала – алахьтә полиус (лобный полюс), ашь-
ҭахьала – ахәдаџьалтә полиус (затылочный полюс), аварахьа-
ла – аргәҵысҭатә полиус (височный полюс). Абаҩлашаду 
ава    рахьтәи аҭашәашәара аҵаҿы иҟоуп абжьаха (островок) 
захьӡу аҭыԥ. Абаҩлашаду ҵаҟатәи аганаҿы ршьапқәа ркуеит 12 
уӷә ахыбаҩтә нервқәа (черепные нервы). Актәи ауӷә (I пара) 
ирыхьӡуп афҩышәагатә нервқәа (обонятельные нервы). Аҩба-
тәи ауӷә (II пара) – ахәаԥшыгатә нервқәа (зрительные нервы) 
зыхьӡу, ахәаԥшыгатә нервқәа реихысырҭа (перекрест зри-
тельных нер вов) иагәылсны аблақәа рахь ицоит. Аихысырҭа 
ашьҭахьҵәҟьа иҟоуп аҳәыгәра цәыш (серый бугор), уи аматра 
иахьеиԥшу азын иахьӡуп аматра (воронка).

Аматра аԥхьаҟала иадкнаҳалоуп агипофиз (гипофиз) захьӡу 
абаҩлаша ацраҳәа (придаток мозга) хәыҷы. Аҩбатәи ауӷә ашь-
ҭахь иаҳа ииашоу аҭыԥ иахьӡуп абаҩлаша ашьапқәа (ножки 
большого мозга), урҭ ҩба ыҟоуп. Аҳәыгәра цәыш ашьҭахь иҟоуп 
ҩ-пытҟәырк – ацәымҳаԥшра ацәеижь (сосцевидное тело) ҳәа 
изышьҭоу. Абаҩлаша ашьапы азааигәара рхы ыҵыр хуеит ах ԥатәи 
ауӷә (III пара) – абларҵысыга нервқәа (глазодвигательные нер-
вы). Ахәдаџьалтә хәҭеи абаҩлашахәыҷи (мозжечок) рыбжьараҿы 
ицәырҵуеит аблоктә нервқәа аԥшьбатәи руӷә (IV пара). Абаҩла-
ша ашьапқәа рышьҭахь ишьҭоуп абаҩлаша ахә ҵәы ашәпара, 

ацҳа (мост) ҳәа хьӡыс измоу. Ацҳа ашьҭахь ҵаҟа ипахауа илеи-
уеит иаазыхәхәоу абаҩлаша (продолговатый мозг), ацҳаи иаа-
зыхәхәоу абаҩлашеи рхыхь иҟоуп абаҩлаша хәыҷы (мозжечок). 
Абаҩлашахәыҷы ашьаҭаҿы иаларсуп анервқәа ахәбатәи руӷә 
(V – пара) – ихԥарку анерв арҵысыгатәи ацәанырратәи ада-
цқәа (двигательный и чувствительный корешки тройничного 
нерва). Афбатәи ауӷә (VI пара) ирыхьӡуп анахага анерв (отво-
дящий нерв). Абаҩлашахәыҷы аварақәа рҿы иамоуп ахышәпаа-
рақәа – апирамидақәа (пирамиды) захьӡу. Урҭ ирҿықәуп, цәаҳәа-
ла еиҩшаны даҽа хышәпааракгьы – олива (олива) ҳәа изышьҭоу. 
Оливеи ацҳаи рыбжьара ицәыр ҵуеит ахаҿытә нерви (лицевой 
нерв) аҿышәҭатәкамыршшатә нер ви (преддверно-улитко-
вый нерв) рдацқәа. Урҭ анервқәа абжьбатәии аабатәии ахы-
баҩтә нервқәа руӷәқәа (VII и VIII пара черепных нервов). Урҭ 
рышьҭахь еишьҭагылоуп: абзи ахәламшәи рнерв (языкогло-
точный нерв) ажәбатәи ауӷә (IX пара); анервҟьала (блужда-
ющий нерв) ажәабатәи ауӷә (Х па ра); анервцҵатәы (доба-
вочный нерв) – ажәеизатәи ауӷә (XI па ра). Ахыбаҩтә нервқәа 
ржәаҩатәи ауӷә (XII пара) абзаҵатәи анерв (подязычный 
нерв) захьӡу, ахы ахьакуа ахбаҩлаша аварахь тәи ацәаҳәа ахьала-
го, абаҩлаша ашьаҭаҿы ауп.

Абраҟа иеиқәыԥхьаӡоу анервқәеи, ахбаҩлаша ахәҭақәеи 
ру су рақәа хаз-хазуп. Анервҟьала ада егьырҭ зегьы ауаҩы ихы 
ацәеижь ахәҭақәа русура иадҳәалоуп. Анервҟьала ада егьырҭ зе-
гьы ауа ҩы ихы ацәеижь хәҭақәа ирыдҳәалоуп. Аневрҟьала ауа-
ҩы ихы аҟынтәи ихәда иалсны ирҳәарах иҭоу ацәеижьхәҭақәа 
рахь ицоит.

Абаҩлашаду абжақәа рыҩныҵҟа ирымоуп ахбаҩлаша ам
гәақәа (желудочки мозговые). Иара убас ахбаҩлаша иамоуп 
аҵҟьа (свод).

Абжьакӡара хбаҩлаша (промежуточный мозг) ахәҭақәа 
ҳәа иԥхьаӡоуп: 1 – аталамус (таламус); 2 – цәаҳәала иеилоу 
ацәеижь (полосатое тело); 3 – аепиталамус (эпиталамус) ахә-
ҭа қәа шацу: а) анахәҭа (поводок), б) аԥсакакалԥшра ацәеижь 
(шишковидное тело); 4 – аметаталамус (метаталамус); 5 – аги-
поталамус (гипоталамус).

Абарҭ ахәҭақәа рҿы ауп иахьамадоу 12 уӷә ахыбаҩтә нервқәа, 
уб.иҵ. хыхь зыӡбахә ҳҳәаз ахәҭассақәа. Убарҭ рнаҩсан агипо-
таламус аҿы иҟоуп 32 уӷә (зынӡа 64 цыра) агәҭылсақәа (ядра), 
дара рыхьӡқәа зыдҳәалоу, русура, мамзар иахьамадоу аҭыԥ ауп. 
Агәҭылсақәа рыхьӡқәа ҳарзааҭгылаӡом.

Агәыбжьанытәи абаҩлаша (средний мозг)

Агәыбжьанытәи абаҩлаша ахәҭақәа ҳәа иԥхьаӡоуп: ахыб 
аҵәа  ҟьа (пластинка крыши); хыхьтәии ҵаҟатәии аҳәыгә рақәа 
рымаақәа (ручки верхнего и нижнего холмиков); абаҩ лаша 
ашьапқәа (ножки мозга); ашьҭахьтәи икылҵәоу амаҭәашьар 
(заднее продырявленное вещество). Аҩныҵҟа иамоу агәаҩара 
иахьӡуп абаҩлаша аӡымҩангага (водопровод мозга), уи егьырҭ 
ахбаҩлашамгәақәа ирыцраԥшьуп. Агәыбжьанытәи абаҩлашаҿы 
ауп иахьыҟоу ахәаԥшыгатә мҩадугьы (зрительный тракт), аха 
уи адацқәа ахьынтәаауа абжьараҿтәи абаҩ лаша ахәҭа – агипота-
мус, аҟынтәи ауп.

Ашьҭахьтәи абаҩлаша (задний мозг)

Ашьҭахьтәи абаҩлашахьы иаҵанакуеит: ацҳа (мост); атрапе
циаԥшра ацәеижь (трапециевидное тело). Уаҟа рхы ркуеит 
х-нервк. Ацҳа иамоуп ахәҭақәа рацәаны, урҭ рыхьӡқәа араҟа ҳа-
р   зааҭгылом.

Иаазыхәхәоу абаҩлаша (продолговатый мозг)

Иаазыхәхәоу абаҩлаша абӷа ахәыршы иахагылоуп, абаҩлаша 
дуи абӷа ахәырши еиԥнашьуеит. Аура хԥаҟа сантиметра, ашәпа-
ра 1,5 сантиметра рҟынӡа инаӡоит. Араҟа ауп иахьыҟоу апира-
мидақәа, олива, анервқәа ршьапқәа (рдацқәа), агәҭылсақәа уб. 
иҵегьы ацәеижьхәҭақәа.

Абаҩлаша хәыҷы (мозжечок)

Абаҩлашахәыҷы иамоуп абаҩлашабжақәа ҩба. Абаҩлаша
хәыҷы абжақәа (полушария мозжечка) еимаздо аҭыԥ (рыб-

жьара ибжьоу) иахьӡуп ахәац (червь). Ганха аҭбаара 10-ҟа см. 
ина ӡоит, акапан – 150 г. раҟара. Абаҩлашахәыҷгьы абаҩалшаду 
еиԥш иамоуп ахәҭақәа (дольки). Абӷа ахәыршы еиԥш абаҩла-
шахәыҷгьы ҩ-ҽыҭкны иеилоуп. Адәахьтәи аҽыҭ амаҭәашьар 
цәыш (серое вещество) ҳәа иашьҭоуп. Абаҩлшахәыҷы иамоу 
ашьапқәа (6) рыла абаҩлашаду иаларсуп. Амаҭәашьар цәыш 
хыхьала иақәуп абӷажә (кора). Абаҩалшахәыҷы иамоуп ира-
цәаны иеиуеиԥшым агәҭылсақәа (ядра). Урҭ ирымоуп инарыгӡо 
аусура иаҿырԥшу рхатәы хьыӡқәа.

Ахбаҩлаша иамоуп: ахҟьа кьакьа (твердая оболочка); абыз-
каҭаҳатә хҟьа (паутинная оболочка); ашьадақәа ирылху – ахҟьа 
тата (мягкая оболочка), – ашьадақәа, анервқәа ахьымҩасуа 
аҽыҭ. Арҭ ахҟьақәа ахԥагьы абӷа ахәыршы иамоуп, изызку ус-
коуп – ахьчара, ахәырши абаҩлашеи ԥырхага рмоуртә аҟаҵара.

Аҿықәахьтәи анервтә еибаркыра 
(периферическая нервная система)

Аҿықәахьтәи анервтә еибаркыра ахәҭақәа ҳәа иԥхьаӡоуп: 
хыхь зыӡбахә ҳҳәахьоу 12 уӷә ахыбаҩтә нервқәа рхаҭақәа; 31 уӷә 
абӷахәыршытә нервқәа; ахшыбаҩи абӷашшареи рынҭыҵ зха-
ла иҟоу анервтә хацқәа (нервные клетки). Иарбан нервзаалак 
еиҳарак излыху анервтә хацқәа рхылҿиаақәа (рҵыхәақәа) роуп.

Анерв адәахьала иамоуп ахҟьа (оболочка), уи иамоуп ахатәы 
хьӡыгьы – епиневрии ҳәа. Анерв аҩныҵҟагьы уи иаӷроу анерв-
хацқәа рҵыхәақәагьы еидкыланы ирыкәыршоу ахҟьа иахьӡуп 
апериневрии.

Анерв хацқәа русура ала иушар ауеит арҵысыгақәа (двига-
тельные), ацәанырратәқәа (чувствительные) ҳәа. Арҵысыга 
нервқәа иреиуоуп зхала иҟоу анервтә еибаркырагьы (авто-
номная нервная система). Уахь иаҵанакуеит ауаҩы иҩныҵҟатәи 
ицәеи жьхәҭақәа, ацәа ауаталақәа уб.иҵ. ахәҭақәа рахь инеиуа 
анервқәа. Ус еиԥш иҟоу анерв еиларсырҭа иамоуп азеиԥш хьӡ-
гьы – анервтә еилаԥара (нервное сплетение). Ауаҩы ихаҟны 
иҟоуп зхала иҟоу анервтә еиқәҳәаларақәа (нервные узлы) 
хәба: абла ԥыџьтә, аҿыҵажәҩантә, алымҳатә, ацламҳәаҵаҟатәи, 
абзаҵаҟатәи.



108

VI. АЦӘАНЫРРАҴАРА

Ацәанырратә цәеижьхәҭақәа (органы чувств)

Ацәанырратә цәеижьхәҭақәа реиҿартәышьеи русушьеи реи-
лыркаара иазку аҵара иахьӡуп аестезиологиа (эстезиология) 
мамзаргьы ацәанырраҵара. Зеиҿартәышьа аҵара ауа́ ацәа ныр-
ратә цәеижьхәҭақәа (ауаҩы иҭагылазаашьа злаиныруа) ҳәа 
иԥ хьаӡоуп: 1. ахәаԥшыга цәеижьхәҭақәа (орган зрения); 
2. аӡыр ҩыга цәеижьхәҭа (орган слуха) мамзаргьы аҿышә ҭатә-
камыршшатә цәеижьхәҭа (преддверноулитковый орган); 3.агьа-
мабагатә цәеижьхәҭа (орган вкуса); 4.афҩыга цәеижьхәҭа 
(орган обоняния); 5.цәала аилкаара мамзаргьы аԥбара цәеи
жьхәҭақәа (органы кожного чувства, или органы осязания).

Ахәаԥшыга цәеижьхәҭа (орган зрения)

Ахәаԥшыга цәеижьхәҭа, мамзаргьы абла (глаз) хәҭақәас 
иамоуп: абла агәы (глазное яблоко), ахәаԥшыга нерв (зрительынй 
нерв), абла ацхыраагӡатә хәҭақәа (вспомогательные органы 
глаза) – аблацәақәа, алаӷырӡ уатала, аблагәы ажьышәақәа, 
ашьадақәа, анервқәа.

Абла агәы (глазное яблоко)

Абла агәы маҷк иаазыхәхәоу аформа амоуп. Аԥхьаҟала уаҩы 
ибарҭоуп реиҳа илҳәыгәу ахәҭа – абламса (роговица). Адәахьа-
ла иаҳамбо абла ахәҭа – аблаҭра (глазница) иҭоуп. Абла агәы 
иамоуп аполиусқәа ҩба, аԥхатәии, ашьҭахьтәии. Урҭ аполи-
усқәа ирыбжьоу ауп абла иреиҳау аҭбаарагьы. Уи иартәоит бжьа-

ратәла 24 мм. Аԥхьатәии ашьҭахьтәии абла полиусқәа еидызкы-
ло ацәаҳәа иахьӡуп абла агәы адәахьтәи алыра (наружная ось 
глазного яблока), аҭыӡқәа ирҭагӡоу ацәаҳәа иахьӡуп абла агәы 
аҩныҵҟатәи алыра (внутреняя ось глазного яблока), уи бжьа-
ратәла иартәоит 21,3 мм.

Абла агәы иреиҳау ашәпара иахьӡуп аекватор. Аблагәы 
хыхьынтә ҵаҟа изшо ацәаҳәақәа ирыхьӡуп америдианқәа.

Аблагәы аҩныҵҟа иҭоуп: асаркьаԥшра змоу ацәеижь (стек-
ловидное тело); аблаҵәцаш (хрусталик); иӡтәароу ацәаакыра 
(водянистая влага). Урҭ зегьы ирыкәыршоуп ахҟьақәа: 1) адәахь-
тәи – афиброзатә хҟьа (фиброзная оболочка); 2) абжьаратәи – 
ашьадатә хҟьа (сосудистая оболочка); 3) аҩныҵҟатәи – акаҭатә 
хҟьа (сетчатая оболочка).

Абла агәы афиброзатә хҟьа (фиброзная оболочка глазного 
яблока) егьырҭ ахҟьақәа раасҭа иӷәӷәоуп, иҭоу ахәҭақәа зегьы 
еиднакылоит. Уи аԥхьатәи аган иахьӡуп абламса (роговица). 
Абламса агәҭаҿы иаҳа иҵаӷоуп (0,9 мм.), аҿықәқәа рахь иаҳа 
ишәпоуп (1,2 мм.). Абламса ахҟьа ашьҭахьтәи ахәҭа иахьӡуп ас-
клера (склера), уи ҟацаӡа уаҩ дзлаымԥшуа иҟоуп. Абламсеи ас-
клереи рҳәаа иахьӡуп абламса аҵкар (край роговицы). Аскле-
ра аԥхьатәи аган иақәуп акониунктива (коньюнктива) захьӡу 
акәырша. Ашьҭахь ала иақәу акәырша иахьӡуп аендотелии. 
Асклера акырџьара ашьадақәа агәылсны аблагәы аҩныҵҟахь 
ицоит. Ахәаԥшыгатә нерв (зрительный нерв) ахьагәылсуа ас-
клера ажәпара еиҳауп (1,5 мм. рҟынӡа). Асклера абламса иахьа-
ларсу иазааигәаны абла агәы иакәыршаны иамоуп асклера ада-
еҵәатә ҩыҵра (венозный синус склеры).

Абла агәы ашьадатә хҟьа (сосудистая оболочка глазного 
яблока) иамоуп еиуеиԥшым ахәҭақәа: 1) – ашьҭахьтәи – ашьа-
датә хҟьа ахаҭа (собственно сосудистая оболочка); 2 – агәб-
жьанытәи – асклереи абламсеи рҳәааҿтәи аблаԥыџьтә 
цәеижь (ресничное тело); 3 – аԥхьатәи ахәҭақәа иреиҵоу, 
абламса уалԥшны иубо – аблаимхәыц (радужка), мамзаргьы 
абла аџьу.

Ашьадатә хҟьа ахаҭа злыху ашьа адаеҵәақәеи адаԥшьқәеи 
(вены и артерии) роуп. Аԥхьатәи аганаҿы уи ахҟьа аԥшшәы 

амоуп, ишәуп, убри ашәыга анырацәоу абла агәы еиқәароуп, 
ианмаҷу – иӷроуп.

Аблаԥыџьтә цәеижь иалоуп ажьышәа хәыҷқәеи ашьадақәеи 
рацәаны. Ажьышәа иахьӡуп аблаԥыџьтә жьышәа (ресничная 
мышца). Уи ажьышәа азхык аблаҵәцаш (хрусталик) иадҳәалоуп, 
иаахоит инахоит.

Абла еимхәыц (абла аџьу) абла амса иаҵоуп (аха иадӡам). 
Абла аџьу агәҭаны игьежьӡа иубоит абла аҷыц (зрачок). Абла 
аҷыц иаҿыкәыршоу ажьышәақәа ианахәҭоу аамҭазы идырҭбаа-
уеит, мамзаргьы идырҭшәоит.

Аблагәы аҩныҵҟатәи аҵҟьа – акаҭатә ҽыҭ (сетчатка) хкы 
рацәала еилоуп. Уи ашьҭахьтәи аган аҿы ауп алашара анақәԥха-
лак иахьеилнакаауа, иахьабо. Уаҟа иахьӡуп акаҭатә ҵҟьа ахәа
ԥшыгатә хәҭа (зрительная часть сетчатки). Уброуп аԥшшәахәы 
еилызкаауа ахацқәа ахьамадоу. Урҭ формала иеиԥшӡам, иҟоуп 
алабақәа (палочки) иреиԥшу, ахпыҿқәа (колбочки) иреиԥшу 
уб.иҵ. Убраҟа рхы ркуеит ахәаԥшыгатә нерв адацқәагьы. Ахәа-
ԥшыгатә нерв аблагәы иахьҭало иацҭалоит ашьа зланаҩеи уа 
адақәагьы. Ахәаԥшыгатә нерв ахькылсуа 3-4 мм. иазааигәаны 
акәша-мыкәша ауп иахьыҟоу ашәыта (пятно) ҳәа изышьҭоу зегь 
реиҳа ибзианы ахәаԥшра зылшо аҭыԥ. Уаҟа иҟоу ахацқәа реиҳа-
рак ахпыҿԥшра змоу иреиуоуп.

Абла агәы асаркьаԥшра змоу аҿаԥара 
(стекловидная камера глазного яблока)

Асаркьаԥшра змоу аҿаԥара хәҭақәас иамоуп асаркьаԥшра 
змоу ацәеижь: – абла агәы агәыцә.

Абла агәы асаркьаԥшра ацәеижь (стекловидное тело) адәа-
хьала аӷәаӷә ахҟьоуп, асаркьаԥшра аӷәаӷә (стекловидная мем-
брана) ахьӡуп. Асаркьаԥшра змоу ацәеижь аӡыцқьа еиԥш уалԥ-
шуеит уи злыху асаркьаԥшра бааӡатәы (стекловидная влага) 
аӡы аҵкьыс ижәпоуп. Асаркьаԥшра цәеижь аԥхьаҟала аблаҵә-
цаш адуп. Аблацәцаш (хрусталик) наҟ-ааҟ зыварақәа кылчаау 
алинза аԥшра амоуп. Уи аԥхьаҟатәи аган аблаҷыц иадуп. Абла-
цәцаш акылчаарақәа (аполиусқәа) еидызкыло ацәаҳәа аблаҵә-



111

цаш алыра (ось хурсталика) ҳәа иашьҭоуп. Уи алыра бжьаратәла 
аура 3,6 мм. раҟара инаӡоит. Аблаҵәцашгьы асаркьаԥшра цәеи-
жьгьы ашьадақәеи анервқәеи рыларсӡам, рыҩбагьы икеикеиуа 
урылԥшны ахара иубоит. Аблаҵәцаш агәҭаны иашьҭоуп агәҭыл-
сара (ядро) ҳәа, аҿықәқәа рахь – абӷажәра (кора) ҳәа.

Аблагәы аԥхьатәи аҿаԥареи (передняя камера глазного 
яблока) ашьҭахьтәии злеимадоу аблаҷыц (зрачок) алоуп.

Абла ацхыраагӡатә хәҭақәа 
(вспомогательные органы глаза)

Абла ацхыраагӡатә хәҭақәа иреиуоуп аблацәақәеи (веки) 
алаӷырӡ уаталеи (слезная железа).

Аблацәақәа хыхьтәиқәеи ҵаҟатәиқәеи (веки, верхние и 
нижные) злыху ацәоуп. Аблацәаҿы ацәа ҩбаны ирҽуп, ацәа аҩ-
ныҵҟатәи ахаҿра изду аблацәа аблагәы аԥхьатәи аган хнаҩоит, 
иахьчоит. хыхьтәи аблацәа еиҳауп ҵаҟатәи аблацәа аасҭа. Абла-
цәақәа реиҿагыларҭа иахьӡуп аблацәақәа ркылаара (щель век).

Аблацәақәа ирымоуп адәахьтәии аҩныҵҟатәии аганқәа. Аб-
лацәақәа рыҩбагьы реиҿакырҭаҿы иамоуп абла аварахьтәии 
абжьаратәии (латеральный и медиальный) акәакьқәа (углы 
глаза).

Хыхьтәии ҵаҟатәии аблацәақәа аԥынҵа азааигәараҿтәи 
ркәакь аҿы ицәыҵыҳәҳәоит алаӷырӡтә жьаӡа (слезное мясцо). 
Убра, алаӷырӡтә жьаӡа иаакәыршаны аҭыԥ ылхуп алаӷырӡтә 
ӡиа (слезное озеро).

Аблацәа аԥхьатәи аҵкар иалҳәҳәо ахәыцқәа ирыхьӡуп – аб
лаԥыџьқәа (ресницы). Аблаԥыџьқәа – хыхьтәиқәа рҵыхәақәа 
хыхь ихәоуп, ҵаҟатәиқәа рҵыхәақәа ҵаҟа ирхәоуп, абла агәы 
ихымсылартә еиԥш. Алаӷырӡтә жьаӡа иҩахыкны акәакь ицәы-
ҵыҳәҳәоит алаӷырӡтә кыкмацә (слезный сосочек), убраҟа рхы 
ркуеит алаӷырӡ злааиуа ацышьҭақәа, аканалқәа (слезные ка-
нальцы).

Аблацәа ашьҭахьтәи аган – акониунктива ахьӡуп, уи еснагь 
ицәаакуп.

Аблацәақәа ирыларсуп аблацәақәа лазга-ҩазго ажьышәақәа.

Аблацәа аҩныҵҟа иагәылоуп аблацәа хәдыра (хрящ века). 
Аблацәа хәдыра иаанахәоит ауаталақәа – хыхьтәии аблацәаҿы 
27-40 цыра раҟара, ҵаҟатәи аблацәаҿы 17-22 цыра раҟара. Урҭ 
зегьы русура зызку аблагәы арыцқьара, арцәаакра, ахьчара роуп.

Абла агәы арцәаакреи арыцқьареи ирызкуп алаӷырӡ уата-
ла (слезная железа). Уи абла агәы хыхьала иақәуп аблацәа ава-
рахьтәи акәакь аҿы (аура 10 мм, ашәпара 2 мм. инаӡоит). Уи 
иа црыҵуа алаӷырӡ мҩанызго аканалқәа зынӡа жәбаҟа ыҟоуп. 
Алаӷырӡ аблагәы хыӡәӡәааны иеизоит алаӷырӡтә ӡиаҿы (слез-
ное озеро), уантәи алаӷырӡтә ааҵәахьы (слезный мешок) нас 
аԥынҵа ҵаҟатәи ацарҭахь (нижний носовой ход) инеиуеит.

Абла агәы анахь-арахь хыхь-ҵаҟа иназырҳәы-аазырҳәуа ажьы-
шәақәагьы абла иацхраауа ахәҭақәа иреиуоуп. Абла агәы ажьы
шәақәа (мышцы глазного яблока) ыҟоуп ҩ-хкык: иаша иахауа 
ажьышәақәа (ԥшьба), нас ганха иахауа ажьышәақәа (ҩба).

Иаша иахо ажьышәақәа иреиуоуп: 1 – хыхьтәи ажьышәа 
иа ша (верхняя прямая мышца), 2 – ҵаҟатәи ажьышәа иаша 
(нижняя прямая мышца), 3 – абжьараҿтәи ажьышәа иаша 
(медиа льная прямая мышца); 4 – авараҿтәи ажьышәа иаша 
(латеральная прямая мышца).

Ганха иахо ажьышәақәа иреиуоуп: 1 – хыхьтәи ажьышәа 
кьынаа (верхняя косая мышца); 2 – ҵаҟатәи ажьышәа кьынаа 
(нижняя косая мышца).

Абла агәы ажьышәақәа (ҵаҟатәи ажьышәа кьынаа ада) ры-
зегьы рышьаҭақәа аблаҭра аҵаулараҿы, ахәаԥшыга нерв абаҩ 
иахькылшәо иаакәыршаны иадырҟацалоуп, иахьӡуп – азеиԥш 
дашратә мацәаз (общее сухожильное кольцо). Ажьышәа иаша-
қәа рыԥшьбагьы абла аганқәа ирываланы аԥхьаҟа ииасуеит, уаҟа 
абла агәы асклера иаларсуп.

Ажьышәа иашақәа досу дара рахь абла агәы надырҳәуеит. 
Хыхь тәи ажьышәа кьынаа абла агәы ҵаҟа – адәахьы иҭанаргье-
жьуеит, уи аусура иаҿагылоуп ҵаҟатәи ажьышәа кьынаа, абла 
агәы хыхь – аҩныҵҟа иҭазыргьежьуа.

Абла агәы шеибгоу (ажьышәақәа шамоу) аҭыҳәҭеи иҭоуп, 
уи абла агәы аҭыҳәҭеи (влагалище глазного яблока) ахьӡуп. 
Аҭыҳәҭеии абаҩи рыбжьара ашша ибжьоу – иахьӡуп аблаҭра аш-

шатәы цәеижь (жировое тело глазницы). Ари ашша ахәаԥшыга 
нерви абла агәи ирыкәыршоуп, урҭ ахьчоит, рҭыԥ артатоит.

Абла агәы иазнеиуеит адаԥшьқәа ԥшьба, уаҟа абла агәы 
аҿы рышьаҭа рҳауеит даҽа убриаҟара адаеҵәақәагьы. Ашьада-
қәа акырџьара акаҭа еиԥш иеиларсуп, урҭ абла агәы зызку аус 
(ахәаԥшра) алыршаразы иаҭаху алшара зырҿиаша афатәи аҵәы-
ҵәрии (кислород) азнаргоит. Абла агәы ишахәҭоу еиԥш ашьа 
азымнеир, иалшоит илашәхар, мамзаргьы зынӡа иԥсыр.

Аӡырҩыга цәеижьхәҭеи (орган слуха) 
аҿышәҭакамыршшатә цәеижьхәҭеи 

(преддверноулитковый орган)

Ӡырҩыгас ауаҩы имоуп алымҳа (ухо). Уи шьақәгылоуп 
х-хәҭак рыла: 1 – адәахьтәи алымҳа (наружное ухо) – абжьы 
аднакылоит; 2 – абжьаратәи алымҳа (среднее ухо) – абжьы 
мҩаԥнагоит; 3 – аҩныҵҟатәи алымҳа (внутренное ухо) – аб-
жьы аныруеит, иеилнаргоит.

Абжьы зныруа, иеилзырго ахәҭа (аҩныҵҟатәи алымҳа) ахаҭа 
шьақәгылоуп ҩ-хәҭакны: абжьы аилкаараҵәҟьа иазку ахәҭеи, 
ауаҩы ицәеижь анахь-арахь имхынаауа, иаша дшьақәзыргыло 
ахәҭеи рыла.

Адәахьтәи алымҳа (наружное ухо)

Адәахьтәи алымҳа ахәҭақәа ҳәа иԥхьаӡоуп: алымҳацә (уш-
ная раковина); адәахьтәи алымҳа аҭыҩра (наружный слухо-
вой проход); алымҳа адаултә ӷәаӷә (барабанная перепонка).

Алымҳацә (ушная раковина)

Алымҳацә злыху ахәдыреи уи иакәыршоу ацәеи роуп. Алы
мҳацә ахәдыра (хрящ ушной раковины) формас иамоу алымҳа-
цә ианыԥшуеит.

Алымҳацә ҵаҟатәи ахәҭаҿы ахәдырра амаӡам, уи ацынхәрас 
уаҟа ацәақәа рыбжьара ашша бжьоуп. Алымҳацә ҵаҟатәи ата-

тара иахьӡуп алымҳа акатара, мамзаргьы – алымҳарыҩрҭа 
(мочка уха, или долька ушной раковины). Алымҳа акатара ауаа 
зегьы еиԥшны ирымаӡам, иҟоуп зынӡа измаӡамгьы. Алымҳацә 
аформагьы ауаа рҿы иамоуп ахатә ҷыдарақәа, еиуеиԥшӡам иара 
убас алымҳацә аура, аҭбаара. Алымҳацә хыхьтәи архәараҿы ахәы 
ақәуп. Ахәыцқәа ҭиаауеит убас алымҳаҭыҩра аҽышәҭаҿгьы.

Алымҳацә аԥхьаҟала иаҿаргылоуп рацәак идуум ҳәыгәрак, 
уигьы гәыцәс иамоу хәдырроуп, иахьӡуп алымҳа аҷыҩ (козе-
лок). Алымҳа акатара аханы иҟоу аҳәыгәра иахьӡуп аҷыҩ аҿа-
гыла (противокозелок). Алымҳацә иаҿыкәыршоуп арҳәысҭа 
(завиток). Уи хыхьтәи ахәҭа иаҳа ишәпоуп, уаҟа иаанахәоит 
(џьоукы рҿы иаҳа ибзианы иубоит) Дарвин иҳәыгәра (дарвинов 
бугорок ушной раковины). Алымҳацә иаҿыкәыршоу арҳәысҭа 
хыхьтәи ашәпара иаҵоуп ихәхәаӡа иҟоу ҭагәаҩарак, уи иахьӡуп 
– ашхәа (ладья). Ашхәа аԥхьала ихәхәаӡа иавоуп ҳәыгәрак – 
арҳәысҭаҿагыла (противозавиток) захьӡу. Уи хыхь иамоуп 
ашьапқәа ҩба, урҭ арҳәысҭаҿагыла ашьапқәа (ножки проти-
возавитка) рыхьӡуп.

Алымҳацә агәҭаҿы иҟоуп агәаҩара ду, уи иахьӡуп алымҳа-
цә амыдаӷьцәа (раковина уха). Уи агәаҩара аҟынтәи ауп ахы 
ахьакуа аҩныҵҟатәи алымҳахь ицо адәныҟатәи алымҳаҭыҩра 
(наружное слуховое отверстие). Алымҳаҭыҩра аҿышәҭаҿы ҵа-
ҟа иҟоуп аҷыҩбжьаратә ҭаԥҟарсҭа (межкозелковая вырез ка). 
Алымҳацә амыдаӷьцәа (зегь реиҳа иҵаулоу агәаҩара) алым
ҳарҳәысҭа ашьапы (ножка завитка) иашоит ҩбаны: 1 – амы-
даӷьцәа амарқәа (челнок раковины); 2 – амыдаӷьцәа агәа
ҩара (полость раковины) ҳәа.

Алымҳацә иаласоуп ажьышәақәа рыхқәа. Алымҳацә зырҵы-
суа ажьышәақәа рхыԥхьаӡара наӡоит фба рҟынӡа. Алымҳацә иа-
ласоуп иара убас аидҳәалагақәа хԥа. Урҭ алымҳацә ахыбаҩ иа-
дымшәо иадырҳәалоит.

Адәахьтәи алымҳаҭыҩра (наружный слуховой проход)

Аматраԥшра змоу ари алымҳаҭыҩра абжьаратәи алымҳахь 
ицоит, уаҟа адаултә (алымҳатә) ӷәаӷә аҿы инҵәоит.

Адәахьтәи алымҳаҭыҩра аура наӡоит 3,5 см. рҟынӡа, аҭбаара 
аҵыхәахь иаҳа имаҷуп. Алымҳаҭыҩра аҩныҵҟа иҭыршоу ахҟьа 
иалоуп ауаталақәа рацәаны.

Урҭ ауаталақәа роуп алымҳа атыҩша (ушная сера) зыршуа. 
Убри азын урҭ ирыхьӡуп алымҳа атыҩша уаталақәа (железы 
ушной серы) ҳәа. Алымҳа аӷәаӷә азааигәара ауаталақәа амаӡам.

Алымҳа аӷәаӷә, адаултә ӷәаӷә (барабанная перепонка)

Алымҳа аӷәаӷә абжьаратәи алымҳа азыҳәа ҭыӡра ауеит. Алым-
ҳаҭыҩра аганахьала алымҳа аӷәаӷә иахҟьоуп ацәа. Аӷәаӷә аҿықә-
қәа рахь ижәпоуп, ирххоуп, иахьӡуп ирххоу ахәҭа (натянутая 
часть).

Аӷәаӷә хыхьтәи ақәацәраҿы ирххаӡам, иахьӡуп ирххам ахәҭа 
(ненатянутая часть). Алымҳа аӷәаӷә адәныҟа аматреиԥш иқәа-
цәуп. Ақәацәра иахьӡуп алымҳа аӷәаӷә аҷапан (пупок барабан-
ной перепонки) уаҟа иадкьыслартә икнаҳауп ажьаҳәабаҩ (мо-
лоточек) ахәы. Ажьаҳәабаҩ зтәу абжьаратәи алымҳа ауп.

Абжьаратәи алымҳа (среднее ухо)

Абжьаратәи алымҳа хәҭақәас иамоуп: адаултә гәаҩара; аӡыр-
ҩыга быкь; аӡырҩыга баҩқәа.

Адаултә гәаҩара (барабанная полость)

Адаултә гәаҩара ҭоуп аргәҵысҭабаҩ (височная кость) ашьаҭа 
ашәпараҿы. Аҩныҵҟа иҭыршоуп аканҵлахҟьа (слизистая обо-
лочка). Зынӡа иамоуп аҭыӡқәа фба. Урҭ зегьы ирымоуп рхатәы 
хьыӡқәа.

1 – адәахьтәи иахьӡуп аӷәаӷәтә ҭӡы (перепончатая стенка); 
2 – аҩныҵҟатәи иахьӡуп алабиринттә ҭӡы (лабиринтная стен-
ка). Убрауп иахьыҟоу аҿышәҭа ахышә (окно преддверия), мам-
заргьы – иаазыгьежьу акылҵәара (овальное отверстие) захьӡу, 
уи ашькылбаҩ аҵа ала ишәаҳау кылҳароуп.

Иаазыгьежьу акылҵәара аҵаҟа иамоуп ҳәыгәра хыгьежьык – 
уи иахьӡуп ашыцәа, даҽакала – акра (мыс). Ашыцәа ашьҭахь 

аҭыԥ азылхуп акамыршша ахышә (окно улитки); 3 – хыхьтәи 
иахьӡуп ахҩага ҭӡы (покрышечная стенка); 4 – ҵаҟатәи аҭӡы 
иахьӡуп ауӷәтә ҭӡы (яремная стенка); 5 – ашьҭахьтәи аҭӡы 
иахьӡуп ацәымҳаԥшра ҭӡы (сосцевидная стенка), уи иамоуп 
аҳаԥы аҭаларҭа зыхьӡу акылҵәара змоу (вход в пещеру), акы
к мацәԥшра ҿиаа (сосцевидный отросток); 6 – аԥхьатәи аҭ-
ӡы иахьӡуп арцәагатә ҭӡы (сонная стенка), уа ааигәа арцәага 
даԥшь (сонная артерия) ахьиасуа азы.

Аӡырҩыга быкь (слуховая труба)

Аӡырҩыга быкь (труба) ахәламшәы агәаҩареи абжьаратәи 
алымҳа агәаҩареи еиманадоит. Ахәламшәы иҩахыкны, агәаҩа-
ра ашьҭахьтәи аҭӡаҿы зхы зкуа ари абыкь аура 3-4 см. ина ӡоит. 
Уи иамоуп абаҩтәи ахәдырратәи ахәҭақәа. Абыкь аҩныҵҟа 
иҭыр шоуп аканҵлахҟьа (слизистая оболочка). Уаҟа иаанахәоит 
абыкьтә уаталақәа (трубные железы). Урҭ абыкь аҩныҵҟа дыр-
цәаакуеит.

Аӡырҩыга баҩқәа (слуховые косточки)

Адаултә гәаҩараҿы иҭоуп аӡырҩыга баҩқәа хԥа. Урҭ зынӡа 
ихәыҷӡақәоуп, рыԥшрақәа ирыдҳәалоуп рыхьӡқәагьы: ажьаҳәа, 
аԥсынгьари, ашькыл. Дара-дара урҭ абаҩқәа еимадоуп аҟәартәра 
хәыҷқәа рыла.

Ажьаҳәа (молоточек)

Ажьаҳәа захьӡу аӷәаӷә иаду абаҩхәыҷ хәҭақәаны иамоуп: 
ажьа ҳәа ахы (головка молоточка); ахәда (шейка молоточка); 
ажьаҳәа ахәы (рукоятка молоточка); аԥхьатәи ахҿиаа (перед-
ний отросток); аварахьтәи ахҿиаа (латеральный отросток).

Ахы егьырҭ ахәҭақәа раасҭа ишәпоуп. Ажьаҳәа ахы ахәы иа-
маздо – ахәда, егьырҭ ахәҭақәа раасҭа ипоуп.

Аидҳәалагақәа хԥа рыла ажьаҳәа ҭакнаҳауп.

Аԥсынгьари (наковальня)

Ажьаҳәа ашьҭахь иҟоу абаҩхәыҷ – аԥсынгьари зыхьӡу иа-
моуп ахәамц (араҟа – тело наковальни); ҩ-шьапык: ашьапкьаҿ, 
ашьапоу (короткая ножка, длинная ножка).

Ажьаҳәеи аԥсынгьарии еимадоуп аҟәартәра ала. Аԥсынгьа-
рии ашькылабаҩи еимадоуп аҟәартәра ала.

Ашькыл (стремя)

Ашькыл захьӡу абаҩхәыҷ ахәҭақәа рыхьӡқәа: – ашькыл ахы 
(головка стремени); ашькыл ашьаҭа (основание стремени); 
аԥхьатәи ашьапы (передняя ножка); ашьҭахьтәи ашьапы (за-
дняя ножка).

Ашькыл ахы аԥсынгьари иадкылоуп аҟәартәра ала.

Аҩныҵҟатәи алымҳа (внутреннее ухо)

Аҩныҵҟатәи алымҳа аргәҵысҭабаҩ аҩныҵҟа иагәылахаланы 
аҭыԥ ылхуп. Аҩныҵҟатәи алымҳа иамоуп ҩ-хәҭак: 1 – абаҩтә ла-
биринт (костный лабиринт); 2 – аӷәаӷәатә лабиринт (перепонча-
тый лабиринт).

Абаҩтә лабиринт азна абааӡатәы ҭоуп. Уи абааӡатәы иахьӡуп 
аперилимфа. Убраҟа иӡаауп аӷәаӷәатә лабиринт. Убригьы аҩ-
ны ҵҟа иҭоуп аендолимфа захьӡу даҽа бааӡатәык.

Абаҩтә лабиринт (костный лабиринт)

Абаҩтә лабиринт ршоит х-хәҭакны: агәҭабжьаратәи – аҿышә
ҭа (преддверие); аԥхьатәи – акамыршша (улитка); ашьҭахьтәи 
– аканалгьежьбжақәа хԥа (3 полукружных канала).

Аӷәаӷәтә лабиринт (перепончатый лабиринт)

Аӷәаӷәтә лабиринтгьы иамоуп абаҩтә лабиринт ахәҭақәа ах-
ԥагьы: иӷәаӷәтәу аҿышәҭа (перепончатое преддверие); иӷәа

ӷәтәу акамыршша (перепончатая улитка); иӷәаӷәтәу аканал-
гьежьбжақәа хԥа (перепончатые полукружные каналы)

Иӷәаӷәтәу акамыршша иамадоу анерв амахәқәа, уи аӡырҩы-
га нерв ахәҭоуп. Иӷәаӷәтәу аканалгьежьбжақәа хԥеи, иӷәаӷәтәу 
аҿышәҭеи ауаҩы анахь-арахь дымхынаауа иаша дшьақәзыргы-
ло ахәҭақәа иреиуоуп.

Алымҳа иаларсуп иеиуеиԥшым анерв махәқәа: 1 – алымҳа 
анервду аԥхьатәи амахәҭа (передняя ветвь большого ушного 
нерва); 2 – анервҟьала алымҳатә махәҭа (ушная ветвь блужда-
ющего нерва); 3 – аԥхьатәи алымҳатә нервқәа (передние уш-
ные нервы); 4 – алымҳа анервду ашьҭахьтәи амахәҭа (задняя 
ветвь большого ушного нерва).

Абарҭ рнаҩсан алымҳахь инеиуеит: ахаҿы анерв амахәқәа 
(ветви лицевого нерва), адәахьтәи алымҳаҭыҩра анерв (нерв 
наружного слухового прохода) амахәқәа, алымҳа аӷәаӷә анер
вқәа (нервы барабанной перепонки), абжьаратәи алымҳа 
анервқәа (нервы среднего уха), аӡырҩыгатә быкь анервқәа 
(нервы слуховой трубы) уб.иҵ. Урҭ зегьы русура зызку аӡырҩра, 
абжьы адкылара, абжьы аилыргара реиҿкаара ауп.

Агьамабага цәеижьхәҭақәа (органы вкуса)

Аҿы агәаҩараҿы иҭоу, агьама аилкаара иазку ацәеижьхәҭа қәа 
инеидкыланы агьамабага цәеижьхәҭақәа ҳәа ирышьҭоуп.

Агьаматә нырра здызкыло анервмахәқәа ирымадоуп аҿы-
ҵеи абзи, ахәламшәи рҿы иҭагылоу агьамабагатә пытҟәырқәа 
(вкусовые почки), урҭ еиҳарак иуԥылоит абз азқәаҿы, аҿыҵажә-
ҩан татаҿы, аҟырҟхагылаҿы, ахәламшәаҿы.

Абз азқәаҿы иҟоу апытҟәырқәа формала акыкмацә еиԥшуп. 
Иҟоуп иҭаҽылоу, абӷьы, арахәыц, акәыкәбаа иреиԥшу акы-
кмацәақәа (желобовидные, листовидные, нитевидные, грибо-
видные сосочки).

Абз агьама аилзыркаауа, анырра азҭо анервқәа иреиуоуп V, VII, 
IX, X ахыбаҩтә нервқәа. Урҭ рыӡбахә анервҵараҿы иҳәоуп.



119

Афҩыга цәеижьхәҭақәа (органы обоняния)

Афҩыга цәеижьхәҭа ахьыҟоу аԥынҵа агәаҩара хыхьтәи ацар-
ҭаҿы ауп. Уи аҭыԥ иахьӡуп аԥынҵа аканҵалахҟьа афҩкратә 
ҵакыра (обонятельная область слизистой оболочки носа). Уаҟа 
аҭӡы иаласоуп афҩкратә уаталақәа (обонятельные железы). 
Афҩра иазку ахацқәа адырды иеиԥшуп, аԥыџьхәыцқәа (рес-
нички) рымоуп. Ахацқәа егьирахьтәи рҵыхәақәа рҿы анервқәа 
рымахәқәа рыларсуп. Амахәқәа реизыҵәара иалҵуеит афҩга 
нерв (обонятельный нерв).

Ацәа (кожа)

Ацәа – ацәеижь зегьы хызҟьо, ашьада ссақәа, анервдацқәа, 
ашшеи аԥхӡи руаталақәа ажьышәақәа, ахәыцқәа, анаԥхыцқәа 
уҳәа ацәеижьхәҭақәа еидкыланы изку, изыхьчо кәыршоуп. Уи, 
ацәеижь иацәымцхәу амаҭәашьарқәа алнагоит (аӡы, аџьыкақәа, 
аԥхӡы), ацәала ауаҩы ицәеижь аԥсыԥ ланага-ҩанагоит. Ацәала 
ауаҩы иныруеит, икәша-мыкәша иҟоу аԥсабара.

Ацәа ҩ-ҽыҭкны иеиқәуп. Хыхь иақәу аҽыҭ иахьӡуп ацәаҷала, 
мамзаргьы аепидермис (эпидермис), аҵаҟа иаҵоу – аҩбатәи 
аҽыҭ иахьӡуп – ацәахаҭа (собственно кожа, дерма).

Хыхьтәи аҽыҭ, (ацәаҷал)а еиқәуп цәаҳәа-цәаҳәа. Уи хыхьӡатәи 
ацәаӷәаӷәа (роговой слой) злыху хәыҷы-хәыҷла иԥсуа, нас им-
сахо, ишнеи-шнеиуа ацәа иамшәаны икашәо ахацқәа роуп. 
Ацәаӷәаӷәа аҵаҟала ахац ҿыцқәа ииуеит, ирызҳауеит. Ацәаҷала 
зегь реиҳа ижәпоуп анапи ашьапи рышҵақәа рҿы. Напыла аус 
зуа, мамзаргьы зшьапы хтны иныҟәо ауаа рнапашҵақәа, ршьа-
пашҵақәа мсаркхоит. Ацәаҷала ҵаҟала иаҵоу аҽыҭ иахьӡуп 
аз  ҳаратә (ростковый), уа иеиқәуп 15 цыра рҟынӡа ацәаԥса-
татә хацқәа (эпителии), уброуп иажәыз ахацқәа зыԥсахуа аҿа-
қәа иахьрызҳауа. Азҳарҭатә цәаҳәаҿы иалоуп аԥшшәы змоу 
амаҭәашьар (пигментное вещество), убри шаҟа ирацәоу аҟара, 
ацәа аԥшшәахәы хиқәаароуп. Ацәаҷала, ашәпара 1 мм. зыҟалом. 
Аҵаҟа иаҵоу – ацәахаҭа иаҳа ишәпоуп. Уи иамоуп ҩ-ҽыҭк: акык
мацәатә ҽыҭ (сосочковый слой); акаҭатә ҽыҭ (сетчатый слой).

Акыкмацәатә ҳәа ахьӡ зауз ацәа иалоу акыкмацәақәа рҿы ауп 
иахьнеиуа анерв дацқәа рынҵәамҭақәа, ашьа зҭаныҟәо адақәа 
рымахәҭақәа, алимфа цышьҭақәа уб.иҵ. ацәа аԥсы ахазҵауа 
ацәеижьхәҭақәа.

Уаҟа иҟоуп иара убас ацәа аҩныҵҟатәи ажьышәақәа: урҭ 
зынӡа иссаӡақәоуп. Урҭ рҽанеиҵаргало ацәа иақәу ахәыцқәа 
қа қаӡа игылоит, ацәа иалоу ауаталақәа ирҭоу аԥхӡы, ашша 
рҭы ҵәраауеит, ауаҩы ицәа дҭаӡыӡоит, ихәԥсы хахаӡа еилагы-
лоит, ицәа кыҷуеит. Абла аԥыџьқәа, аблахәыцқәа, нас аԥынҵеи, 
алым ҳаи ргәаҩараҿы иҭиаауа рышьаҭақәа рҿы ацәажьышәақәа 
амаӡам.

Ацәа аҵаулараҿы иалоуп ашшатә хацқәа. Урҭ ахьырацәоу 
ацәа жәпахоит, иахьмаҷу иҵаӷахоит. Зегь реиҳа ацәашша ра-
цәоуп амгәацәаҿы, атәарҭаҿы, агәыԥҳәаҿы, ауаҭәаҿы.

Анацәақәа рынҵәамҭақәа рҿы иалоу анервмахәқәа ана-
цәақәа рцәа анырра дырмариоит.

Анацәақәа зегьы рцәа иану асахьақәа еиԥшӡам. Уи аиԥшым-
ра рхы иадырхәоит ацәгьоуцәа рыԥшаара аан, анацәақәа зкьы-
сыз амаҭәар ианхалоит ирыхҟьоу ацәа асахьа, уи ала ацәгьа зуз 
дыр ԥшаауеит. Анапашҵа иану асахьа ауаҩы иқәра иазҳаит ҳәа 
аҽаԥсахӡом. Уи асахьа иԥсы ҭанаҵы ԥсахрада инапашҵа ианы-
заауеит.

Ауаҩы инапашҵа ацәа асахьа аҭыхра иахьӡуп дактилоскопиа. 
Ауаатәыҩса рнапашҵа сахьақәа милаҭла расала ирымоуп рха-
тәы ҷыдарақәа.

Ацәа акыҷырақәа анылоит еиҳарак алахь аҿы, аџьымшьқәа 
рыбжьараҿы, аблацәаҿы, абла аҵкар аҿы, анапы азқәаҿы, аҟәар-
тәрақәа рхаҟәаларҭақәа рҿы. Ацәа џьара-џьара иалдоуп иҵау-
лоу ацәаҳәақәа. Анапашҵаҿы иалдоуп хԥаҟа иреиҵамкәа ацәа-
ҳәақәа, шьуокы рҟны урҭ ацәаҳәақәа иаҳа ирацәоуп.

Ацәа иалоуп ацәа уаталақәа (железы кожи) ҩ-хкык: 1 – ашша 
уаталақәа (сальные железы); 2 – аԥхӡытә уаталақәа (потовые 
железы). Ашша уаталақәа ацәа иалоуп анапашҵеи ашьапашҵеи 
рҟны ада зехьынџьара. Урҭ ирыцрыҵуа ацәаакы злацо ацышьҭа 
(проток) аатуеит ахәыц шьаҭақәа рхәыц макәан (волосяная 
сумка) аҩныҵҟа.

Арҭ ауаталақәа ацәа иалоуп ахәыц ахьықәгыламгьы. Дара 
зызку еиҳарак ацәа тиуа аҟаҵара, арцәаакра ауп. Ацәа анҩалак 
иҷҷоит, лассы ихоит, иԥсуеит.

Аԥхӡы уаталақәа ацәа иаанахәом зехьынџьара. Еиҳарак урҭ 
арцәаӡоуп анапи ашьапи рышҵақәа рҿы, зынӡак иамаӡам урҭ 
ақьышәқәа рҿы. Аԥхӡы уатала иацрыҵуа аԥхӡы зҭаланы ицо 
ацышьҭа иахьӡуп аԥхӡтәы цышьҭа (потовый проток), уи 
аҿышә ҭа аатуеит ацәа аҳәыгәраҿы (гребешок кожи).

Аԥхӡы ацәа́ ианалҵуа ацәеижь иалнагоит икажьтәу ама-
ҭәашьарқәа. Аԥхӡы алҵрала ауаҩы ицәеижь иамоу ашоура џьа-
рак ишьақәгылоит.

Ацәа́ иалоу ауаталақәа рахь иԥхьаӡоуп агәыԥҳәқәа – ахш уа-
талақәагьы (молочные железы), урҭ ажәытә изхылҿиааз аԥхӡы 
уаталақәа ракәын. Ацәаҷала (эпидермис) иахылҿиаауеит ана-
пхыцқәа (ногти), анацәақәеи ашьацәақәеи рынҵәамҭаҿтәи 
рнацәхырҟәарақәа рызқәахьала иаархәо амсатә хагылақәа. Ана-
пхыц азҳара иалагоит ауаҩы амгәарҭа дышҭоу, хымыз анихыҵ-
уа аамҭазы, иазҳауеит еснагь, уи данԥслак ашьҭахьгьы ицәа иха-
наҵы иазҳауеит.

Анапхыц иахьазҳауа ашьаҭаҿы ауп. Уаҟа амзаҿеиԥш ирхәа ны 
иубоит иаҳа илашоу амса ашьапҭыԥ.

Ацәаҷала иахылҿиааз роуп ацәа иақәу ахәыцқәагьы.
Ахәыцқәа (волосы) абырзен бызшәала – trichos ашьапи ана-

пи рышҵақәа, ауаҩы иқьышәқәеи, ацыхцәы ахи рыда зехьын-
џьара ацәа иақәиаауеит. Амгәарҭа иҭоу иқәу ахәы (актәи), ам
шәхәы (пушок) иеиԥшуп. Ашьҭахьы (диаанӡа) уи аҽаԥсахуеит 
ахәыҵәҟьа ала.

Ахәыҵәҟьа (аҩбатәи) ҳәа иԥхьаӡоуп: амшәхәы (пушок), аха
хәы (волосы головы); аблаԥыџьқәа (брови); аблахәыцқәа 
(ресницы).

Ауаҩы даншәлак иқәло (ахԥатәи) ҳәа иԥхьаӡоуп – ажакьа (бо-
рода); аҩыҵрахәы (волосы подмышки); аҽхәы (волосы лобка); 
аԥынҵаҭышшаара ахәыцқәа (волосы ноздрей); алымҳа хәы-
цқәа (волосы уха).

Зыԥсы ҭоу ахәыц ахәҭақәа ҳәа иамоуп: 1 – ахәыц ашьаҭа (ко-
рень волоса), уи иамоуп ахәыц аџьымшьхи (луковица волоса) 

ахәыц акыкмацәи (сосочек волоса). Урҭ ацәа иалоу хәҭақәоуп. 
2 – ахәыц ахәҵәы (стержень волоса) ацәа иалҳәҳәо ахәҭоуп. 
Уаҟа иамоуп ахәыц ацәахҟьа – кутикула (кутикула), уи иаҵоуп – 
ахәыц абӷажә маҭәашьари (корковое вещество волоса), ахәыц 
агәҭа иагәылоу ахәыц абаҩлашатә маҭәашьари (мозговое ве-
щество волоса).

Амшәхәы абаҩлашатә маҭәашьар агәылаӡам.
Абӷажәтә маҭәашьар (корковое вещество) аҿы иалоуп ахәыц 

аԥшшәахәы азҭо амаҭәашьар (пигмент). Уи заҟа ирацәоу аҟара, 
ахәыц аԥшшәахәы хиқәаароуп.

Ацәа иаласоуп хыԥхьаӡара рацәала ашьадассақәеи анерв 
махәқәеи. Урҭ ацәа аԥсы ахарҵоит, аус адыруеит.

VII. АДАҚӘА ИРЫЗКУ АҴАРА (УЧЕНИЕ О СОСУДАХ)

Адақәа реибаркыра (сосудистая система)

Адақәа реибаркыра еиднакыло ацәеижьхәҭақәа иреиуоуп: 
аӷәы, ашьа мҩанызго адақәа, алимфа мҩанызго адақәа, 
абаҩлаша, аваныза, алимфатә еиқәҳәаларақәа.

Аҵакыра зегь ршоит ҩыџьараны – ашьамҩангагақәа, алим-
фамҩангагақәа ҳәа.

Ашьамҩангагақәа рҿы хадара зуа цәеижьхәҭоуп агәы (серд-
це). Ауаҩы диаанӡа аусура иалаго ари ажьышәатә цәеижьхәҭа 
аанҿасрак ҟамҵаӡакәан ашьа арныҟәоит ауаҩы ихдырра има-
наҵы, зны-зынла ихдырра аницәыӡлак ашьҭахьгьы.

Агәахьы инеиуа ашьеи, агәы аҟынтәи ицо ашьеи мҩанызго 
ашьадақәа рҵакы дууп. Урҭ ирҭоу ашьа иахьнагатәу инаргоит, 
уи азын иаҭаху аиҿкаашьа дара ирымоуп. Ашьа злыху ахацқәа 
ахьиуа абаҩлашеи аванызеи рҿы ауп.

Агәы (сердце)

Зеиҳара ажьышәа иалху, зыҩныҵҟа гәаҩоу аҳаԥшьа еиԥшу, 
агәбыца аҩныҵҟа иҭакнаҳау цәеижьхәҭоуп агәы.

Агәы аформа ауаа зегьы рыҟны иеиԥшым. Шьоукы рҿы еиҳа 
иҵару ақәацә иеиԥшуп, даҽаџьоукы рҿы – еиҳа ихыкәымпылаа-
уп. Агәыбцаҟьа иахьҭакнаҳау ирхханы аҭыӡқәа ирыларсуп ашьа-
дақәа рыла. Ашьа анҭоу (шьала ианҭәу) изтәу ауаҩы иҭаҷкәым 
раҵәа иаҟароуп, ахаҵа игәы еиҳа иҟәазуп, аԥҳәыс лгәы аасҭа.

Агәы аҭыԥ ахьылху агәабаҩи агәышԥлымҳаи ирымариаша-
ны, арԥҳа аҩ-хәҭак рыбжьараҿы ауп. Агәы ашьаҭа (основание 
сердца) хыхь ирхоуп, уи еиҳа ихыкәымпылаауп агәы ахыцәқәа 

(верхушка сердца) аасҭа. Агәы ахыцәқәа рхоуп ҵаҟа, маҷк инаа-
уп армарахь, нас ԥхьаҟа.

Агәы аҩныҵҟатәи агәаҩара (полость сердца) шоуп ԥшь-ҿаԥа-
ракны: арӷьа гәҿышәҭа (правое предсердие), арӷьа гәымгәа 
(правый желудочек), арма гәҿышәҭа (левое предсердие), арма 
гәымгәа (левый желудочек).

Агәҿышәҭақәа рыбжьара еиҩкаауп агәымгәақәа рыбжьараҿ 
ишеҩкаау еиԥш, аиҩкаара рҭыӡқәа агәы адәахьала иану ацәа  -
ҳәасҭақәа (аԥхьатәии, ашьҭахьтәии) ирымариашоуп. Агә ҿы шә-
ҭеи агәымгәеи еимадоуп агәҿышәҭа-гәымгәатә кыл ҵәа рала (ар-
ма, арӷьа ҳәа ишаны), урҭ акылҵәарақәа ирзырҳәоит адаеҵәатә 
кылҵәарақәа (венозные отверстия) ҳәа.

Ауаҩы наӡа игәы а́ура (бжьаратәла) инаӡоит 13 см. раҟара, 
аҭбаара 10 см., аԥхьа – ашьҭахь ашәпара 7 см., арӷьа гәымгәа 
аҭ ӡы ашәпара – 4 мм., арма гәымгәа аҭӡы ашәпара – 13 мм., 
агәым гәақәа рыбжьараҿтәи аиҩкаара ашәпара – 10 ҟа мм. Ҿыц 
ииз аԥшқа игәы иакапануа 23-27 г. раҟара ауп. Аамзы ани-
хыҵуа игәы акапан ҩынтә иазҳауеит, хышықәса анихыҵуа, 
хынтә раҟара иазҳауеит. 35 шықәса зхыҵуа ахаҵа игәы иакапа-
нуеит (бжьаратәла) – 300 г. раҟара, аԥҳәыс – 270 г. раҟара. Аха ҵа 
ицәеижь акапан аасҭа 170-нтә иеиҵоуп игәы акапан (аԥ ҳәыс 
– 180-нтә).

Агәы адәахьала иануп х-цәаҳәасҭак. Руакы агәы иакәыр шоуп 
агәҿышәҭақәеи агәымгәақәеи рыбжьара, агәы хыхьи ҵаҟеи ҩы-
џьараны ишауа. Егьырҭ аҩцәаҳәасҭак агәымгәақәа рыбжьараҿы 
хыхьынтә ҵаҟа илбаауеит акы ашьҭахьала, егьи аԥхьала. Агәы 
иакәыршоуп ахыркратә цәаҳәасҭа (венечная борозда), уаҟа 
имҩасуеит агәы ахаҭа иалало ашьа азназго ада.

Хыхьынтә ҵыҟа иалдоу, аԥхьатәи агәымгәабжьара цәа
ҳәасҭагьы (передняя межжелудочковая борозда) ашьҭахьтәи 
агәымгәабжьара цәаҳәасҭагьы (задняя межжелудочковая бо-
розда) ирҭоу ашьадақәа агәы ахаҭа ашьа азназго ада иамахә-
қәоуп. Агәы ажьышәахь ашьа назго адақәа рыҭшәахара ишәар-
ҭоу чымазароуп.

Арӷьа гәҿышәҭа (правое предсердие)

Агәы ашьаҭа ҳәа изышьҭоу хыхьтәи ахыкәымпылраҿы арӷьа-
рахьтәи аганахь ала иамоу аҿаԥара иахьӡуп арӷьа гәҿышәҭа. 
Уи хыхьала арӷьа гәлымҳа (правое сердечное ушко) иамадо-
уп. Ҵаҟала икылҵәоуп (агәымгәахь), адәахьтәи аҭӡывара жьы-
шәоуп, аҩныҵҟатәи аҭӡывара рзеилоуп арма гәҿышәҭеи иареи. 
Иаҳа иахьҭшәоу ахәҭаҿы агәҿышәҭа иамадоуп арӷьа гәлымҳа 
(правое ушко). (Аԥсуаа ашьтәа аныршьлак арҳәарах аныдрыцқьо 
агәымгәақәа рҟьаны ашьаршәы ҭырхуеит, агәлымҳақәа аҩбагьы 
амсаны икарыжьуеит).

Арӷьа гәҿышәҭа иалалоит ашьадаеҵәа ҭыккақәа (полые 
вены) ҩба: а) хыхьтәи ашьадаеҵәа ҭыкка (верхняя полая ве-
на) – ахы, ахәда, амахәарқәа, ахәамц аҭыӡқәа рҟынтәи ашьа 
аана  гоит агәахьы; б) ҵаҟатәи ашьадаеҵәа ҭыкка (нижняя по-
лая вена) – ашьахәарқәа, агәчамеи амгәацәеи ирҭоу ацәеижь-
хәҭақәа рҟынтәи ашьа нанагоит агәахьы. Арҭ аҩшьадаеҵәакгьы 
агәҿышәҭа иахьаларсу еизааигәоуп (2 см.).

Арӷьа гәҿышәҭаҿы иаларсуп агәы ажьышәахьтә ашьа зго 
адаеҵәақәа: агәы ахыркратә ҩыҵра (венечная пазуха серд ца), 
агәы ашьадаеҵәа хәыҷқәа (малые вены сердца).

Ашьадаеҵәа ҭыккақәа рҿышәҭаҿы иаархәоит ашьаныҟәа-
ра зырманшәало арыԥҵәақәа (заслонки), урҭ ашьа шьҭахьала 
ирышьҭуам.

Агәҿышәҭа аҭыӡқәа злыху еиҳарак жьышәоуп. Ажьышәаха-
цқәа аус аныруа аҭӡы зегьы еицыххахартә еиԥш рхырхарҭақәа 
еилыршьуп.

Арӷьа гәымгәа (правый желудочек)

Арӷьа гәҿышәҭа аҵаҟа иҟоу, ажьышәатә ҭыӡқәа иаҳа ижәпоу, 
зқәацәра ҵаҟа ирхоу, агәы аҿаԥаратә гәаҩара иахьӡуп арӷьа 
гәымгәа.

Арӷьа гәымгәа аԥхьатәи аҭӡы кылчаауп, ашьҭахьтәи иашоуп. 
Армарахь ала иамоу аҭӡы арма гәымгәеи иареи ирзеилоуп, иеи-
ҩнакаауеит, уи иахьӡуп агәымгәабжьаратә еиҩкаара (межже-
лудочковая перегородка).

Арӷьа гәҿышәҭеи иареи еимадоуп арӷьа гәҿышәҭагәым
гәатә кылҵәарала (правое предсердно-желудочковое отвер -
стие). Агәымгәа аԥхьатәи аган аҿы хыхь ала иацрыҵуеит арԥҳа 
адаԥшь (легочная артерия). Агәҿышәҭа-гәымгәа кыл ҵәара 
ашьаҭысра арманшәалоит уаҟа аҿықәқәа рҿы икыдырҟацалоу 
хрыԥҟьак змоу аԥырашәа (трехстворчатая заслонка (клапан). 
Уи агәымгәа аҟынтәи агәҿышәҭахь ашьа хынҳәны амшьҭра иаз-
куп. Арыԥҟьақәа рыхьӡ ҷыдақәа (ҵаҟатәи, хыхьтәи, аду, ахәыҷы, 
уб.иҵ.) араҟа ҳарзааҭгылом. Урҭ зегьы уск уск ирызкуп, «ҳәоу 
еиқәшәала» аус руеит, русура еиԥҟьар агәы аусура ӷәӷәала иеи-
цакуеит.

Арыԥҟьақәа аус ддыруеит акыкмацәатә жьышәақәа (сосоч-
ковые мышцы) хԥа – аԥхьатәи, аиҩкаагатә, ашьҭахьтәи.

Арԥҳахьы ицо адаԥшь ашьаҭаҿы аҩныҵҟа аҭӡы иадырҟаца-
лоуп амзабжа рыԥҟьақәа хԥа (амзабжа иеиԥшуп) (полулун-
ные створки). Арыԥҟьақәа русурала ада иҭалаз ашьа шьҭахьҟа 
ирышьуҭам. Арыԥҟьақәа ахԥагьы рзы хьӡны ирҳәоит арԥҳа 
адаԥшь аԥырашәа ҳәа (клапан легочной артерии). Убри адагьы 
уаҟа иамоуп адаԥшь аҩныҵҟа зҿы рхоу ашьа шьҭахьла измы-
шьҭуа аџьыба иеиԥшу аҵауларақәагьы.

Арма гәҿышәҭа (левое предсердие)

Арӷьа гәҿышәҭа иавоуп, уи иеиԥшуп аха аҭыӡқәа иаҳа иҵа-
ӷоуп. Иамоуп арма гәлымҳа (левое ушко).

Арма гәҿышәҭа хыхьтәи аҭӡаҿы ашьҭахьҟа инаскьаганы иаа-
туеит арԥҳа адаеҵәақәа (легочные вены) ԥшьба. Урҭ рызегьы 
арԥҳа аҟынтәи ашьа ааргоит арма гәҿышәҭахь.

Агәҿышәҭа аҩныҵҟа рҩызуп, агәлымҳа аҩныҵҟа ҭыҿҿа-ҭыҿ-
ҿа иҟоуп. Уа иамоуп рацәаџьара иеиларсу ажьышәатә қәырҟьа
қәа (мышечные перекладины).

Арма гәымгәа (левый желудочек)

Агәы армарахьтәи аган ҵаҟатәи ахәҭаҿы иамоу агәаҩара 
аазыхә хәара иахьӡуп арма гәымгәа.

Арма гәымгәа аҭшәарраҿы иҟоуп агәы ахыцәқәа (верхуш ка 
сердца). Арма гәымгәа армарахьтәи аган иаҳа ихыкәымпы лаауп 
азы иахьӡуп аҵкар цагәы (тупой край). Арма гәымгәа иаҳа иау-
ны иҭшәоуп арӷьа гәымгәа аасҭа.

Арма гәымгәеи арма гәҿышәҭеи еимадоуп арма гәҿышәҭа
гәымгәатә кылҵәара (левое предсердно-желудочковое отвер-
стие) ала.

Арма гәымгәа агәаҩара аԥхьатәи аган хыхь ала иаҿыҵуеит 
ашьадақәа зегь реиҳа иҭбаау ададу ( аорта).

Ададу агәы иахьаларсу иахьӡуп ададу акылҵәара (отверстие 
аорты).

Арма гәымгәагьы иамоуп арыԥҟьақәа, аԥырашәа, хьӡысгьы 
иамоуп уи ҩрыԥҟьак змоу аԥырашәа (митральный клапан). 
Ари аԥырашәа (клапан) ашьа шьҭахьҟа агәҿышәҭахь ихным-
ҳәыртә амҩа акуеит. Аԥырашәа иамоу арыԥҟьақәа (створки) 
агәымгәа аҭӡы иадҳәалоуп адаштә рахәыцқәа (сухожильные 
нити) рыла. Урҭ агәымгәа аҭӡы иахьаларсу (аԥхьатәии ашьҭахь-
тәии аҭыӡқәа рҿы) иаанахәоит адаштә рахәыцқәа зырххо акык-
мацәатә жьышәақәа (сосочковые мышцы).

Акыкмацәатә жьышәақәа хыԥхьаӡарала еиԥшны ауаа ирыма-
ӡам. Арма гәымгәа ашьҭахьтәи аҭӡы ҭыҿҿоуп, уаҟа арӷьа гәым-
гәаҟны еиԥш хыԥхьаӡара рацәала аҭӡы икыдуп ажьышәатә 
қәырҟьақәа (мышечные перекладины).

Ададу агәымгәа иахьамадоу иаҿыкәыршоуп ададу амзаб-
жатә рыԥҟьақәа хԥа. Урҭ ахԥагьы (армарахьтәи, арӷьарахьтәи, 
ашьҭахьтәи) ишеицу ирыхьӡуп ададу аԥырашәа (клапан аорты).

Агәы аҭӡы аиҿартәышьа

Агәы аҭӡы х-ҽыҭкны иеиқәуп. Адәахьтәи аҽыҭ – аепикард 
(эпикард) зыхьӡу ирҩызу, иҵаӷоу, узлыԥшуа кәыршоуп. Уи аҵаҟа 
иҟоу аҽыҭ (ажьышәатә) иадымҵуа иамадоуп. Аҩныҵҟатәи аҽыҭ 
иахьӡуп – аендокард (эндокард). Уи иахҟьоуп аендотелии. Уигьы 
ажьышәа иузадымхуа иамадоуп. Агәҿышәҭақәа рҿы (ажьышәа 
ахьмаҷу) аепикарди аендокарди еидиаауеит. Егьирахь адәахь-
тәии аҩныҵҟатәии аҽыҭқәа рыбжьара ибжьоуп ажьышәа.

Агәы аҭӡы иамоу ажьышәақәа реилазаашьа ибзианы иубоит 
агәымгәақәа рыҟны. Уаҟа ажьышәа еиҳа ишәпоуп агәҿышәҭа қәа 
рҭыӡқәа рыҟны аасҭа. Абжьаратәи, ажьышәа иалху аҽыҭ иахь-
ӡуп агәы ажьышәа (сердечная мышца). Агәҿышәҭа аҭӡы иалоу 
ажьы шәақәеи агәымгәа иалоу ажьышәақәеи еиларсӡам, рыб-
жьа ра иҟацаӡа иҟоу афиброзатә хацыркыра (фиброзная ткань) 
бжьоуп.

Агәҿышәҭақәа рҭыӡқәа рҿы ажьышәатә ҽыҭ ҩ-цәаҳәакны 
иеи қәуп, – цәаҳәак хыхьала иақәуп, егьи ацәаҳәа еиҳа иҵауланы 
иалоуп. Хыхьала иақәу аҽыҭ агәҿышәҭақәа надаада ирыкәшоит. 
Уаҟа иҟоуп хыхьынтә ҵаҟа ицо ажьышәа рахәыцқәагьы.

Агәымгәақәа рҭыӡқәа злыху ажьышәа (миокард) еиқәуп х-ҽыҭ-
кны. Адәахьала иакәыршоуи аҩныҵҟаӡатәи ацәаҳәеи агәым  гәа-
қәа аҩбагьы роуразоуроу еицырзеиԥшны ирхысуеит. Урҭ рыб-
жьара ибжьоу ацәаҳәа агәымгәақәа хаз-хазы ирымадоуп.

Адәахьтәи ажьышәақәа рҽыҭ агәы ахыцәқәаҿы убас иеикәар-
ҳәуп хьӡыс иарҭаратәы агәы аӡыблара (водоворот сердца) ҳәа. 
Абжьаратәи ацәаҳәа ӷәӷәала иазҳауп, убри азы ауп арма гәымгәа 
аҭӡы зыжәпоу, амчгьы зыӷәӷәоу.

Агәҿышәҭақәеи агәымгәақәеи жьышәала хаз-хазы ишеиҩ-
шоугьы урҭ рҭыӡқәа ирымоуп ирзеиԥшу цәеижьхәҭак. Уи агәы 
ажьышәа ахала иеиҿкааны аус азыруа, агәы ажьышәа иалданы 
игоу, агәырахәыц шьыҵәроуп (пучок Гиса и узел Тавара), агәы 
анервқәа рахь иахырԥхьаӡалоит. Гис ишьыҵәра ҩ-дацшьапык 
амоуп (арӷьа, арма), рыҩбагьы агәымгәақәа ирымадоуп. Тавар 
иеиқәҳәалара агәҿышәҭақәа русура арманшәалоит.

Иҟоуп агәаҿы иҵегьы ацәеижьхәҭа ссақәа, ҳара урҭ ҳарзааҭ-
гылом.

Агәы ашьадақәа (сосуды сердца)

Агәы ахаҭа аҩныҵҟа еснагь ашьа шҭоугьы, излыху ажьышәа 
ашьацқьа хазы иамоур залшом.

Агәахьы фатәылеи ҵәыҵәрилеи (кислородла) ибеиоу ашьа 
наргоит адаԥшьқәа ҩба: агәы арӷьарахьтәи ахыркратә даԥшь 
(правая венечная артерия сердца), – еиҳа иҟәазуп, амахәқәа ра-

цәаны иамоуп, урҭгьы хаз-хазы ахьыӡқәа рымоуп: агәы арма-
рахьтәи ахыркратә даԥшь (левая венечная артерия сердца), 
иамоуп амахәҭа дуқәа ҩба, ашьа мҩаныргоит агәы ахәҭақәа зегь 
рахь.

Агәы ажьышәа ашьа алзго адаеҵәақәа, хәыҷи-дуи, ааба ыҟо-
уп. Урҭ ирымоуп рхатәы хьыӡқәагьы: 1) ахыркратә ҩыҵра 
(венечная пазуха); 2) агәы адаеҵәа ду (большая вена сердца); 
3) арма гәҿышәҭа адаеҵәа кьынаа (косая вена левого пред-
сердия); 4). арма гәымгәа ашьҭахьтәи адаеҵәа (задняя вена 
левого желудочка); 5) агәы абжьаратә даеҵәа (средняя вена 
сердца); 6) агәы адаеҵәа хәыҷы (малая вена сердца); 7) агәы 
аԥхьатәи адаеҵәақәа (передние вены сердца); 8) агәы адае
ҵәа хәыҷқәа (малые вены сердца).

Агәхарԥ (околосердечная сумка, перикард)

Иҟацаӡа, иҵаӷаны, ахарԥ еиԥш агәы иашәу амакәан ҵаӷа 
иахь  ӡуп агәхарԥ. Уи иҭоуп агәхарԥ аӡы (жидкость околосердеч-
ной сумки), агәы аусура армариоит, агәы ҵәырҵәыруа, ианеи-
ҵало ианеиҵыҵуа аусура азымариахартә иҟанаҵоит.

Агәхарԥ ахәҭа ҩ-ҽыҭкны иеиқәуп: адәахьтәи афиброзатә 
ҽыҭ (фиброзный слой), аҩныҵҟатәи асерозатә ҽыҭ (внутрен-
ный серозный слой) ҳәа. Адәахьтәи аҽыҭала агәышԥыбаҩ иад-
ҳәалоуп, аҩныҵҟатәи аҽыҭ ауп агәхарԥ аӡы зҭоу.

Агәхарԥ иаларсуп ашьа адақәа, анерв махәқәа.

Ашьамҩангага еибаркыра (кровеносная система)

Ашьамҩангага еибаркыра (кровеносная система) ршоит 
ҩ-хәҭакны: ашьеикәшара маҷ (малый круг кровообращения), 
ашьеикәшара ду (большой круг кровообращения) ҳәа.

Ашьеикәшара маҷ адақәа 
(сосуды малого круга кровообращения)

Игәынкылатәуп: агәы ашьа ацрыганы изго адақәа зегьы 
адаԥ шьқәа (артерии) рахь иаҵанакуеит. Агәахьы ашьа назго 

адақәа зегьы адаеҵәақәа (вены) рахь иаҵанакуеит. Абри ԥҟа-
роуп. Аха ари аԥҟара иамоуп ҷыдарак.

Агәахьы иеизо ашьа абжьааԥны ацәеижьхәҭақәа рҿы фа-
тәылеи ҵәыҵәрилеи (кислородлеи) иӷархаз ауп. Агәы уи ашьа 
дәықәнаҵоит арԥҳахьы, уаҟа аҵәыҵәрила ианбеиахалак арԥ-
ҳақәа ирҭыҵны ашьадаеҵәақәа рыла ашьа хынҳәуеит агәа хьы. 
Ажәакала: агәи арԥҳаи ирыбжьгоу адаеҵәақәа ирҭоуп «ир-
беиоу» ашьа, ашьадаԥшьқәа ирҭоуп «ирӷару» ашьа. Егьирахь 
зехьынџьара адаԥшьқәа ирҭоу ашьа ҵәыҵәрила ибеиоуп (ада-
еҵәақәа ӷаруп).

Ашьеикәшара маҷ адақәа ҳәа иԥхьаӡоуп арԥҳа артериа, 
мам заргьы арԥҳа адаԥшь (лёгочная артерия), нас арԥҳа адае
ҵәақәа (лёгочные вены) хыԥхьаӡарала ҩ-уӷәк.

Арԥҳа адаԥшь аура 6-ҟа см. инаӡоит. Арӷьа гәҿышәҭа иаҿы-
ҵ уеит. Иамоуп ҩ-махәык – арԥҳа арӷьарахьтәи адаԥшьи (пра-
вая лёгочная артерия), арԥҳа армарахьтәи адаԥшьи (левая 
лёгочная артерия). Урҭ аҩбагьы арԥҳақәа рахь ашьа ргоит арӷьа 
гәҿышәҭа аҟынтәи. Арӷьа даԥшь иаҳа иаууп иагьыҭбаауп арма 
аасҭа.

Рыԥҳацыԥхьаӡа иҭыҵуеит ҩба-ҩба даеҵәа. Арԥҳа иахьҭыҵ уа 
аҭыԥ иашьҭоуп арԥҳа агәашә ҳәа (ворота лёгких).

Араҟа арӷьарахьтәи адаеҵәақәа иаҳа иаууп арматәиқәа раасҭа.

Ашьеикәшара ду адақәа 
(сосуды большого круга кровообращения)

Ашьеикәшара ду адақәа шоуп – ашьадаԥшьқәа, ашьадаеҵәа-
қәа ҳәа ҩ-хкыкны.

Ашьадаԥшьқәа зегьы рҭыӡқәа иаҳа ишәпоуп, ацәеижь иахьа-
лоу иаҳа ихьчоуп, иҵауланы рҭыԥ ылхуп. Адаԥшьқәа ирҭоу 
ашьа ҵәыҵәрила ибеиоуп. Урҭ рыҩныҵҟа ашьадақәыӷәӷәара 
(аретриальное давление) еснагь иеиҳауп ашьадаеҵәақәа рыҟ-
ны аасҭа. Адаԥшьқәа зегь рҿы ашьа цоит агәы аҟынтәи ацәеи-
жь хәҭақәа рахь. Адаеҵәақәа рҿы ашьа ахьцо ацәеижьхәҭақәа 
рҟынтәи агәахьы ауп.

Ашьеикәшара ду адаԥшьқәа 
(артерии большого круга кровообращения)

Ацәеижь иалоу ашьа зҭаныҟәо адақәа зегьы иреиҳауп ададу 
(аорта). Уи адаԥшьқәа иреиуоуп. Ахы акуеит арма гәымгәаҿы.

Ададу иаҿыҵуа амахәқәа роуп егьырҭ ацәеижь иалоу адаԥ-
шьқәа зегьы.

Ададу ахаҭа ршоит хыџьара: иҩеиуа ададу (восходящая аор-
та), ададу архәа (дуга аорты), илеиуа ададу (нисходящая аорта).

Иҩеиуа ададу (восходящая аорта)

Арма гәымгәаҿы ададу агәы иахьаларсу инаркны ададу архәа 
аҟынӡа ахәҭа иахьӡуп иҩеиуа ададу (восходящая аорта). Ахы 
ахьакуа иаҳа иҭбаауп – ададу аџьымшьхәы (луковица аорты) 
ҳәа азырҳәоит.

Аџьымшьхәы акылчаарақәа хԥа (три выпячивания) иры-
мариашоуп аҩныҵҟа иамоу амзабжа иеиԥшу арыԥҟьақәа (по-
лулунные заслонки) хԥа. Абраҟа ауп рхы ахьыркуагьы агәы ахаҭа 
ашьа азназго адаԥшьқәа (ҩба) – агәы армарахьтәи ахыркратә 
даԥшьи агәы арӷьарахьтәи ахыркратә даԥшьи (левая и пра-
вая венечные артерии сердца).

Ададу архәа (дуга аорты)

Ахыц еиԥш ирхәоу, зылгәыгәра аҩада ирхоу ададу ахәҭа иахь-
ӡуп ададу архәа (дуга аорты).

Ададу архәа иаҿыҵуеит адаԥшьқәа хԥа: адаԥшь хьӡыда 
(бе зымянная артерия), армарахьтәи арцәага азеиԥш даԥшь 
(левая общая сонная артерия), армарахьтәи алтәжәҩа иаҵоу 
адаԥшь (левая подключичная артерия).

Адаԥшь хьӡыда архәа ахаҿы иаларсуп, уи аура 4-ҟа см. роуп 
иҟоу, нас ҩ-махәҭакны аҽашоит: арӷьарахьтәи арцәага азеиԥш 
даԥшь (правая общая сонная артерия), арӷьарахьтәи алтәжәҩа 
иаҵоу адаԥшь (правая подключичная артерия) ҳәа.

Зны-зынла адаԥшь хьӡыда ауаҩы имаӡам, усҟан уи амахәқәа 
рхаҭақәа ададу иаҿыҵуеит хаз-хазы, даҽазных ауаҩы иааихәоит 
адаԥшь хьӡыдақәа ҩба (арӷьеи армеи).

Илеиуа ададу (нисходящая аорта)

Ададу архәа иацу, ҵаҟа илбаауа ахәҭа иахьӡуп илеиуа ададу. 
Амаҟҿаҳәара IV аҟәырҟәыл (хыхьынтәи ҵаҟа) иамариаша ны иан-
неилак иаҿыҵуеит ҩ-махәҭак: аҟәҟәыл аҵаҿтәи адаԥшьқәа 
армеи арӷьеи (подвздошные артерии, левая и правая), ахаҭа 
паны ихәхәаӡа агәчамабаҩ иаҵаланы ицоит итәырԥссо.

Илеиуа ададу ажьыҵҟьа (диафрагма) иагәылсаанӡа иахьӡуп 
агәбыца ададу (грудная аорта); ианалслак – амгәа (аӷра) ададу 
(брюшная аорта).

Ахәдеи ахи рдаԥшьқәа (артерии шеи и головы)

Азеиԥш арцәага даԥшь (общая сонная артерия)

Ари аҩыза ахьӡ змоу адаԥшьқәа ҩба ыҟоуп: армарахьтәии ар-
ӷьарахьтәии.

Армарахьтәи азеиԥш арцәага даԥшь иаҳа иаууп.
Агәбыца хыхьтәи акылҵәара икылсаанӡа махәҭа амаӡам. 

Аҟырҟмыџь (кадык) аҩадахьы иеиҿыҵуеит ҩбаны: адәахьтәи 
арцәага даԥшь (наружная сонная артерия); аҩныҵҟатәи ар-
цәага даԥшь (внутреннная сонная артерия) ҳәа.

Арҭ адаԥшьқәа реиҿыҵырҭаҿы иадуп анервтә еиқәҳәалара 
хәыҷык (5х4 мм) арцәага кәакәиа (сонный клубок) захьӡу.

Адәахьтәи арцәага даԥшь (наружная сонная артерия)

Адәахьтәи арцәага даԥшь аҽеиҩнашоит ҩ-махәҭакны: аха-
цлмаҳәа аҩныҵҟатәи адаԥшь (внутренная челюстная арте-
рия); аргәҵысҭа иақәу адаԥшь (поверхностная височная арте-
рия) ҳәа.

Адәахьтәи арцәага даԥшь аҵыхәахь иамоу амахә ссақәа рыхь-
ӡ қәа ирзылху аҭыԥ мамзаргьы изларсу ацәеижьхәҭа ахьӡ иахар-

шалоуп. Уи амахәқәа зегьы ршоит аԥхьатәиқәа, ашь ҭахьтәиқәа, 
абжьаратәиқәа, аҵыхәтәантәи амахәқәа ҳәа ԥшь-гәыԥкны.

Аԥхьатәи амахәқәа ргәыԥ иаҵанакуеит:
I. Асаԥарԥшра хыхьтәи адаԥшь (верхняя щитовидная ар-

терия). Асаԥарԥшра (уатала) ашьа азнангоит. Уи идәықәнаҵоит 
абас еиԥш ахьӡ змоу амахәқәа:

1). Абзаҵахьтәи амахә (подъязычная ветвь) – абзаҵа баҩи 
уи иадҳәалоу ажьышәақәеи ашьа рызнанагоит;

2). Аҟырҟы хыхьтәи адаԥшь (верхняя гортанная артерия).
II.Абз адаԥшь (язычная артерия), абз ашьа азнанагоит, иам-

ҩатәны амахәқәа ԥшьба нанашьҭуеит абзабаҩ ахь, аҟырҟхагы-
лахь, абзаҵауаталахь, ахапыцжьқәа рахь, абз ахыцәқәахь, абз 
анахәҭахь уб.иҵ.

III.Ахәаҿы адаԥшь (лицевая артерия), мамзаргьы, ахац
ламҳәа адәахьтәи адаԥшь (наружная челюстная артерия) иа-
моуп ф-махәҭак: иҩеиуа аҿыҵажәҩан адаԥшь, ахәдаҭагыла 
адаԥшь, ацламҳәаҵа уатала адаԥшь, ацламкәыгә аҵаҟатәи 
адаԥшь, хыхьтәии ҵаҟатәии ақьышәқәа рдаԥшьқәа, аблаҭ
ра акәакь адаԥшь (ашьа зызнарго ацәеижьхәҭақәа ишәарҳәоит 
рыхьӡқәа).

Ашьҭахьтәи амахәқәа ргәыԥ иаҵанакуеит:
I.Агәабаҩ – алтәжәҩа – кыкмацәатә даԥшь (грудино-клю-

чично-сосковая артерия), агәабаҩ, алтәжәҩа агәыԥҳәы ашьа ры-
знанагоит.

II.Ахәдаџьалтә даԥшь (затылочная артерия) ԥшь-махәҭак 
амоуп: ажьышәақәа ашьа рызназго амахә, ахбаҩлаша акәырша 
кьакьа ашьа азназго, алымҳацә ашьҭахьтәи аган уб.иҵ.

III.Алымҳа ашьҭахьтәи адаԥшь, амахәқәа хԥа амоуп, алым-
ҳа ашьҭахь ашьа рызнаргоит.

Абжьаратәи амахәқәа ргәыԥ иаҵанакуеит:
I.Ахәламшәы иҩеиуа адаԥшь (восходящая глоточная арте-

рия) иамоуп х-махәҭак: ахәламшәы ашьҭахьтәи аган, аҿы ҵа-
жәҩан абжа, алымҳа аҭыҩра, ахбаҩлашаҭра аҩныҵҟатәи аган, 
алымҳа аӷәаӷәа уб.иҵ. ацәеижьхәҭақәа ашьа рызнаргоит.

Аҵыхәтәантәи амахәқәа ргәыԥ иаҵанакуеит:

I.Ацламҳәа аҩныҵҟатәи адаԥшь (внутренняя челюст-
ная артерия) – иамоуп амахәқәа рацәаны. Уеизгьы урҭ ршоит 
х-гәыԥкны: 1) ҵаҟатәи ацламҳәа ахәҭа: 2) амҵәыжәҩаԥшра 
(абаҩ) ахәҭа; 3) ажәҩеи – аҿыҵажәҩани рыхәҭа. Арҭ ах-
махәык ашьа наргоит рмахәҭа ссақәа рыла ахы ацәеижьхәҭақәа 
рахь. Уаҟа ирылоуп ахы, ахаҿы, аҿыҵа иамоу ажьышәақәа рахь 
инагоу амахәқәа. Рызегьы хьӡык-хьӡык рымоуп, хыԥхьаӡарала 
20-ҟа махә ыҟоуп.

II.Аргәҵысҭа иақәу адаԥшь (поверхностная височная арте-
рия), аргәҵысҭа хыхьтәи ахәҭаҿы («ауаҩы иԥсырҭа» ҳәа иахьа-
хьӡу аҭыԥ аҿы) аҽашоит ҩ-махәыкны – махәык цоит алахь ахь, 
егьи ахыбаҩ ахҩабжахь. Актәи иахьӡуп алахьтә махәҭа, егьи – 
ахҩабжатә.

Аргәҵысҭа иақәу адаԥшь тәырԥссоит амахәқәа быжьба рыла. 
Урҭ неиуеит алымҳаԥны, ахы-аҿы, алымҳа аԥхьа, аргәҵысҭа, 
аӡамҩабаҩ, аблаҭра, алахь, ахҩабжа реиԥш иҟоу аҭыԥқәеи ацәеи-
жь хәҭақәеи рахь.

Хыхь зыӡбахә ҳәоу адаԥшьқәа ҩба-ҩбала иҟоуп (армарахь-
тәиқәа, арӷьарахьтәиқәа ҳәа). Реиҳарак рҵыхәақәа рҿы иҟоу 
адаԥшь ссақәа рыла еимадоуп, еиларсуп.

Ашьа зҭаныҟәо адақәа реиларсра ахаҭа иахьӡуп анастомоз 
(адеиларсра) (анастомоз).

Аҩныҵҟатәи арцәага даԥшь 
(внутренняя сонная артерия)

Азеиԥштә арцәага даԥшь иахаԥшьуп, адәахьтәи арцәага 
даԥшь маҷк ашьҭахьҟала иавоуп. Ҵаҟантәи хыхь иахьҩеиуа 
ирывсуеит ахәламшәи алымҳаԥны уаталеи (околоушная желе-
за). Ахыбаҩ ашьаҭала аҩныҵҟа иҭаланы ахбаҩлашаҿы инеиуеит 
(ҵаҟала).

Ахәда иахьалсуа махәҭа амаӡам. Аргәҵысҭабаҩ азааигәара 
иаҿыҵуеит махәҭа хәыҷык, арцәагатәалымҳаӷәаӷәтә махәҭа 
(сонно-барабанная ветвь) захьӡу.

Арцәага адаԥшь ахыбаҩ аҩныҵҟа иахьҭоу (ахбаҩлаша азааи-
гәа) итәырԥссоит.

Абла адаԥшь (глазная артерия)

Абла анерв иаваланы аблаҭрахь инеиуеит. Абла агәы акәша-
мыкәшахь ашьа назго амахә ссақәа аҿыҵуеит. Урҭ иреи уоуп: 
алаӷырӡтә даԥшь (слёзная артерия); абла акаҭатә кәыр-
ша агәҭантәи адаԥшь (центральная артерия сетчатой обо-
лочки); аблаԥыџьқәа рышьҭахьтәи адаԥшьқәа, акьаҿқәеи 
ауқәеи (задние ресничные артерии, короткие и длинные); 
абла ажьышәақәа рымахәқәа (мышечные ветви) хыхьтәии 
ҵаҟатәии; аблаԥыџьқәа раԥхьатәи адаԥшьқәа хәба-фба 
(передние ресничные артерии); аблаҭра ахыхьтәи адаԥшь 
(надглазничная артерия); ашьҭахьтәии аԥхьатәии ашышбаҩ 
адаԥшьқәа (задняя и передняя решетчатые артерии); абла-
цәақәа рыбжьараҿтәи адаԥшьқәа (медиальные артерии век); 
алахь адаԥшь (лобная артерия); аԥынҵа азқәаҿтәи адаԥшь 
(тыльная артерия носа).

Ахбаҩлаша адаԥшьқәа (артерии мозга)

Ахбаҩлашахьы ашьа назго егьырҭ амахә ссақәа иаарылукаа-
ратәы иҟоуп иҟәазу ԥшь-даԥшьк: ахбаҩлаша аԥхьатәи адаԥшь 
(передняя артерия мозга); ахбаҩлаша агәыбжьанытәи адаԥшь 
(средняя артерия мозга); ашьҭахьтәи аидҳәалагатә даԥшь (за-
дняя соединительная артерия) – аҩызеи иареи реихаԥшьрала 
ахбаҩлаша адаԥшьтә еикәшара (артериальный круг головно-
го мозга) еиҿыркаауеит; ашьадатә еилаԥара адаԥшь(артерия 
сосудистого сплетения) – ахбаҩлаша аҩныҵҟа ашьа агәыла-
нагалоит.

Араҟа иеиқәыԥхьаӡоу ашьадақәа ирҿыҵуеит амахәҭа ссақәа ра-
цәаӡаны, урҭ ахбаҩлаша ахәҭақәа зегьы рахь «ашьацқьа» наргоит.

Алтәжәҩа аҵаҟатәи адаԥшь (подключичная артерия)

Наҟ-ааҟ ҩбаны иҟоуп. Урҭ рхы ркуеит ададу архәа аҟынтәи.
Армарахьтәи алтәжәҩа аҵаҟатәи адаԥшь иаҳа иаууп арӷьа-

рахьтәи аасҭа. Иаагап ҿырԥштәыс армарахьтәи.

Уи, ахәдаҿтәи адаԥшьқәа рахь иахырԥхьаӡалоит.
Иамоуп хыԥхьаӡара рацәала амахәқәа. Урҭ ируакуп аҟәыр

ҟәылтә даԥшь (позвоночная артерия), – актәи ахәда ҟәыр ҟәыл 
иавсны ахәда иагәылсны ахбаҩлаша ашьҭахь инеиуеит, уаҟа 
ҩ-махәҭакны иеиҿыҵуеит – ахбаҩлаша ашьҭахьтәи адаԥ
шьқәа (задние мозговые артерии) армарахьтәии арӷьарахьтәии 
ҳәа. Уи иамоу амахәҭақәа ашьа рызнаргоит аҟәырҟәыл иа ду 
ажьышәақәа, абӷа ахәыршы, абӷа ахәыршы ахҟьақәа. Иеиқәа-
ҳаԥхьаӡап амахәқәа рыхьӡқәа: ажьышәатә махәҭақәа (мы-
шечные ветви); абӷа ахәыршытә махәҭақәа (ветви спинного 
мозга); абӷа ахәыршы ашьҭахьтәи адаԥшь (задняя артерия 
спинного мозга); абӷа ахәыршы аԥхьатәи адаԥшь (передняя 
артерия спинного мозга); абаҩлашахәыҷы ашьҭахь иаҵоу 
адаԥшь (задняя нижняя артерия мозжечка); абаҩлашахәыҷы 
аԥхьа иаҵоу адаԥшь (передняя нижняя артерия мозжечка); 
алабиринт адаԥшь (артерия лабиринта) – мамзаргьы, аӡы-
рҩыга аҩныҵҟатәи адаԥшь (внутренняя слуховая артерия); 
ацҳахь ицо амахәҭақәа (веточки к мосту); ахбаҩлашахәыҷы 
ахыхьтәи адаԥшь (верхняя артерия мозжечка); агәбыца аҩ-
ныҵҟатәи адаԥшь (внутренняя грудная артерия); ажьышәатә
ажьыҵҟьатә даԥшь (мышечнодиафрагмальная артерия); аӷра 
ахыхьтәи адаԥшь (верхняя надчревная артерия); агәхарԥи 
– ажьыҵҟьеи рдаԥшь (околосердечно-диафрагмальная арте-
рия); ачқьыԥуатала адаԥшьқәа (артерии вилочковой желе-
зы); аҭӡыбжьаратә махәҭақәа (ветви средостения); абронхтә 
махәҭақәа (бронхиальные ветви); агәышԥыбаҩтә махәҭақәа 
(грудинные ветви); иалырҟьоу амахәҭақәа (прободающие 
ветви); аваҵарабжьаратә махәҭақәа (межрёберные ветви); 
асаԥаруатала аҵаҟатәи адаԥшь (нижняя щитовидная арте-
рия), – уи ахаҭагьы иамоуп ауаталахь, аҟырҟахьы, ахәламшәахьы, 
ахәламшәҷыдахь, аҟырҟҷыдахь, аҟырҟмыџьахь ашьа назго амахә 
ссақәа; иҩеиуа ахәда адаԥшь (восходящая артерия шеи); ахәда 
иқәу адаԥшь (поверхностная артерия шеи); ажәҩашәаҟьа на-
даадатәи адаԥшь (поперечная артерия лопатки).

Алтәжәҩа аҵаҟатәи адаԥшь (подключичная артерия) иа-
ҿы ҵуеит иара убас иаҳа иҟәазқәоу амахәқәагьы: ҩмахәҭак 

змоу аваҵыстә ахәдатә гәыцәи (реберно-шейный ствол) ахә
да надаадатәи адаԥшьи (поперечная артерия шеи). Урҭ ашьа 
рызнаргоит ахәдаџьал, ахәда, абӷа, ажәҩашәаҟьа, ацәа ржьы-
шәақәа, абӷа ахәыршы уб.иҵ. ацәеижьхәҭақәа.

Абраҟа зыхьӡ ҳәоу адаԥшьқәа рҵыхәақәа шамахамзар иры-
ларсуп егьирахьтәи аганаҿы иҟоу иара иеиԥшу адаԥшь махәқәа.

Амахәар адаԥшьқәа (артерии верхней конечности)

Амахәар адаԥшьқәа ҳәа ирыԥхьаӡоит амахәҭа ссақәа рацәаны 
измоу адаԥшь ҟәазқәа ԥшьба; 1) аҩыҵра адаԥшь (подкрыль-
цовая артерия); 2) ажәҩабаҩ адаԥшь (поперечная артерия); 
3) ашәа хәабаҩ адаԥшь (лучевая артерия); 4) амышьхәылҵ-
баҩ адаԥшь (локтевая артерия).

Аҩыҵра адаԥшь (подкрыльцовая артерия)

Алтәжәҩа аҵаҟатәи адаԥшь (подключичная артерия) иш-
неиуа аҩыҵра иҵсны амахәар иалалоит. Уаҟа амахәқәа ана-
ҿыҵлак ашьҭахь иахьӡуп аҩыҵра адаԥшь.

Уи иамоуп абаҭ реиԥш иҟоу ахьӡқәа змоу амахә ссақәа: 
агәышԥы хыхьӡатәи адаԥшь (самая верхняя грудная артерия); 
агәбыцеи ажәҩахырҿиааи рдаԥшь (артерия грудной клетки и 
плечевого отростка), уи ԥшь-махәҭа ссак амоуп; агәбыца ава-
ра адаԥшь – аҩыҵра уаталақәа, аҩыҵра ажьышәақәа, агәыԥҳәы 
рахь ашьа нанагоит; ажәҩашәаҟьа аҵаҟатәи адаԥшь (под-
лопаточная артерия) ҩ-махәҭак амоуп, ажьышәақәа ашьа ры-
знанагоит; ажәҩабаҩ аԥхьатәи иахыкәшо адаԥшь (перед-
няя артерия, огибающая плечевую кость) – ажәҩа ажьышәақәа 
ашьа рызнанагоит, ажәҩабаҩ ашьҭахьтәи иахыкәшо адаԥшь 
(задняя артерия, огибающая плечевую кость) – ажәҩабаҩи 
аҟәартәрақәеи рахь ашьа наргоит.

Ажәҩабаҩ адаԥшь (плечевая артерия)

Аҩыҵра адаԥшь иацуп, амахәҭа ссақәа рацәаны иамоуп ажә-
ҩабаҩ иаду ажьышәақәа ашьа рызнанагоит.

Уи амахәҭақәа иреиуоуп: ажәҩабаҩ адаԥшь ҵаула (глубокая 
артерия плеча) ԥшь-махәҭак амоуп, ажьышәақәа, аҟәартәрақәа, 
ажәҩабаҩ ашьа рызнанагоит; амышьхәылҵбаҩ иахыкәшо 
хыхьтәи адаԥшь (верхняя локтевая окольная артерия); амышь-
хәылҵбаҩ иахыкәшо адаԥшь (нижняя локтевая окольная ар-
терия) ажьышәақәа ашьа рызнанагоит.

Ашәахәабаҩ адаԥшь (лучевая артерия)

Амышьхәылҵбаҩ аҭашәашәараҿы ажәҩабаҩ адаԥшь иаҿыҵ-
ны аԥыжәҩа (предплечье) ажьышәақәеи анапи ашьа рызна-
зго адаԥшьқәа руакы ашәахәабаҩ адаԥшь ахьӡуп. Уи иамоуп 
абарҭ реиԥш ахьыӡқәа змоу амахәқәа: ашәахәабаҩ ирхынҳәу 
адаԥшь (возвратная лучевая артерия); ажьышәатә махәҭақәа 
(мышечные ветви); анапыхәдатәанапашҵатә махәҭа (за-
пястная ладонная ветвь); анапашҵа хыхьала иақәу адаԥшь 
(поверхностная ладонная ветвь); анапыхәдатә анапазқәатә 
махәҭа (тыльная запястная ветвь); амаҿа азқәаҿтәи актәи 
адаԥшь (первая тыльная пястная артерия); анацәхыб иатәу 
адаԥшь (собственная артерия большого пальца).

Арҭ амахәҭақәа ирзааигәоу даҽа шьадақәак ирыларсызар-
гьы ауеит.

Амышьхәылҵбаҩ адаԥшь (локтевая артерия)

Ажәҩабаҩ адаԥшь иацу, аԥыжәҩа ажьышәақәа ашьа рызназ-
го, нас наҟ анапахьы ицо адаԥшь иахьӡуп амышьхәылҵбаҩ 
адаԥшь. Уи ахы инаркны аҵыхәа аҟынӡа зехьынџьара ҩ-дае-
ҵәак авоуп, урҭ амышьхәылҵбаҩ адаеҵәақәа (локтевые ве-
ны) роуп.

Амышьхәылҵбаҩ адаԥшь махәқәаны иамоуп: амышьхәыл
ҵбаҩ ирхынҳәу адаԥшь (возвратная локтевая артерия); абаҩ
бжьара азеиԥштә даԥшь (общая межкостная артерия), уи 
ама хәҭа ссақәа рацәаны иамоуп; ажьышәатә махәҭақәа (мы-
шечные ветви); анапахәдатәанапашҵатә махәҭа (запястная 
ветвь); анапыхәдатә – анапазқәатә махәҭа (запястная тыль-

ная ветвь); анапашҵа аҵаулараҿтәи амахәҭа (ладонная глу-
бокая ветвь).

Амышьхәылҵбаҩ адаԥшь анапаҿы ианынаӡа нахыс, хьӡыс 
иамоуп анапашҵа хыхьала иақәу архәа (поверхностная ла-
донная дуга). Уи иаҿыҵуа адаԥшь махәқәа еиҳарак изызку ана-
цәақәа ржьышәақәа, рыбаҩқәа ашьа рызнагара ауп. Архәа иа-
моу амахәҭақәа рыхьӡқәа шыҟоу анапашҵаҿтәи анацәақәа 
рдаԥшь зеиԥшқәа (общие ладонные пальцевые артерии) ҳәа 
ауп (дара хԥа ыҟоуп), анацәақәа рыбжьарахь ицоит.

Ашәахәабаҩ адаԥшь анапаҿы ианынаӡалак нахыс, хьӡыс иа-
моуп анапашҵа аҵаулараҿтәи архәа (глубокая ладонная д уга). 
Уи адашқәа ҵаҟала ирыҵоуп. Анацәақәа рахь ицо амахәқәа 
иреи  уоуп анапашҵатә каҭа зҳауа адаԥшь махәҭа ссақәа. Урҭ 
шеи моу ирыхьӡуп анапашҵаҿтәи анапыхәдатә каҭа (ладон-
ная сеть запястья) ҳәа.

Амаҿабаҩ цыԥхьаӡа анапашҵа аганахь ала иаваланы ана-
цәақәа рахь ицоит адаԥшь махәҭақәа. Амахәар адаԥшьқәа – ал-
тәжәҩа аҵаҟатәи адаԥшь, аҩыҵра адаԥшь, ажәҩабаҩ адаԥшь, 
ашәахәабаҩи амышьхәылҵбаҩи рдаԥшьқәа ирҿыҵуа адаԥшь 
махәҭа ссақәа дара-дара акырџьара иеиларсуп, иеимадоуп.

Адаԥшь каҭа (артериальная сеть) ҳәа изышьҭоу аимадара-
қәа ирымоуп рхатәы хьыӡқәа: ажәҩашәаҟьа акаҭа (сеть лопат-
ки); ажәҩашәаҟьа акромион (аҿиаа) акаҭа (акромиальная 
сеть); амышьхәылҵ аҟәартәра акаҭа (сеть локтевого суста-
ва); амышьхәылҵбаҩ ахҿиаа акаҭа (сеть локтевого отростка); 
анапыхәда ашҵаҿтәи акаҭа (ладонная сеть запястья); ана-
пыхәда азқәаҿтәи акаҭа (тыльная сеть запястья) уб. иҵ.

Анапыхәда ашҵаҿтәи акаҭа ҵаула (глубокая тыльная сеть 
запястья) иаҿыҵны анацәақәа рахь ицоит (амаҿабаҩқәа ирыва-
ланы) адаԥшь махәқәа хԥа, урҭ ирыхьӡуп амаҿа азқәа адаԥшь
қәа (пястные тыльные артерии) ҩбаны иеиҿыҵуеит, анацәақәа 
наҟ-ааҟ ирываланы анацәхырҟәарақәа ирызцоит.

Ахәамц адаԥшьқәа (артерии туловища)

Ахәамц иатәу адаԥшьқәа ҳәа ирыԥхьаӡоит агәбыцеи аӷреи 
ир ҭоу ацәеижьхәҭақәа рахь ашьа назго ашьадақәа. Урҭ зегь зҿы-

ҵуа, агәбыцаҟь иҭысуа ададу (аорта) иахьӡуп (уаатәи ахәҭа) – 
агәбыца ададу (грудная аорта), ианылаҟәлак – ажьыҵҟьа (диа-
фрагма) ианкылс нахыс, уи иахьӡуп аӷра ададу (брюшная аорта).

Арҭ аҩ-хәҭак ирҿыҵны ицо адаԥшь махәҭақәак агәбыцаҟьеи 
амгәеи рҭыӡқәа ашьа рызнаргоит. Урҭ аҭӡымахәҭақәа (присте-
ночные ветви) ҳәа ирышьҭоуп.

Агәбыцеи амгәеи ирҭоу ацәеижьхәҭақәа рахь ашьа назго  
егьырҭ амахәҭақәа аҩныҵҟамахәҭақәа (внутренностные вет  ви) 
ҳәа рзырҳәоит. Даҽакала иуҳәозар рымахәҭақәа шоуп ҩ-хкык   ны: 
ажьымахәҭақәа, арҳәарах махәҭақәа ҳәа.

Агәбыца ададу иаҿыҵуа арҳәарах махәҭақәа иреиуоуп: аб
ронхтә даԥшь махәҭақәа (бронхиальные артерии) ҩба, мам-
заргьы хԥа; ахәламшәҷыда адаԥшьқәа (пищеводные артерии) 
хԥа инадыркны фба рҟынӡа; аҭӡыбжьаратә махәҭақәа (средо-
стенные ветви) рацәаны; агәхарԥ махәҭақәа (ветви околосер-
дечной сумки) рацәаны.

Агәбыца ажьымахәҭақәа иреиуоуп: ажьыҵҟьа хыхьтәи 
адаԥ шьқәа (верхние диафргамальные артерии) – ҩба; аваҵа-
рабжьара адаԥшьқәа (межрёберные артерии) хыԥхьаӡарала 
зынӡа 20 цыра, ирҿыҵуеит агәышԥы, агәбыцаҟьа азқәаҿтәи аҭ ӡы 
злыху ажьышәақәа рахь ашьа назго амахә ссақәа рацәаны. Дасу 
ашьа ахьнарго аҭыԥ ахьӡ иахаршалоу ахатәы хьыӡқәа рымоуп.

Аӷра ададу ажьымахәҭақәа иреиуоуп: ажьыҵҟьа ҵаҟа тәи 
адаԥшь (нижняя диафрагмальная артерия) – хыԥхьаӡарала 
иҟоуп ҩба, хԥа-хԥа махәҭа рымоуп; амаҟҿаҳәара даԥшьқәа 
(пояс ничные артерии) зынӡа аа-цырак, рхаҭақәа рымахәҭа сса-
қәа рыла иеиларсуп, рымахәҭа ссақәа ажьы иалалоит.

Амгәа аҩныҵҟатәи (ададу иаҿыҵуа) амахәқәа ҳәа иԥхьаӡоуп:
1) аӷра адаԥшь (чревная артерия) – зынӡа икьаҿуп (2-ҟа см.), 

аха убраҟа иара иалҵуеит х-махәҭак – аца армарахьтәи адаԥшь 
(левая желудочная артерия), агәаҵәа адаԥшь (печёночная ар-
терия), аваныза адаԥшь (селезёночная артерия);

2) аԥакьалҵӷа хыхьтәи адаԥшь (верхняя брыжеечная арте-
рия) – акьатеиқәа рахь ашьа нанагоит, иаҿыҵуеи хә-махәҭак 
– аца аҵа уаталеи жәаҩамацәа ркьатеии ҵаҟатәи рдаԥшь 
(нижняя поджелудочно-двенадцатиперстная артерия), акьа

теиқәа рдаԥшьқәа (кишечные артерии) хыԥхьаӡарала жәохәҟа 
(дара-дара рҵыхәаҿтәи амахәҭақәа рыла иеимадоуп), аҟәҟәыл 
аҵаҿтәи акьатеии ауадыхәкьатеии рдаԥшь (подвздошная 
артерия) уб. иҵ.

3) аԥакьалҵӷа ҵаҟатәи адаԥшь (нижняя брыжеечная арте-
рия) – х-махәҭак амоуп – ауадыхә кьатеи армарахьтәи адаԥшь 
(левая ободочная артерия), асигмаԥшра адаԥшь (сигмовидная 
артерия) – зны-зынла иҟоуп ҩба-хԥа цыра; ауаҳәа хыхьтәи 
адаԥшь (верхняя прямокишечная артерия) – ҩ-махәҭак амоуп;

4) аҷаҷа ахыхьтәи ауатала абжьаратәи адаԥшь (средняя 
надпочечная артерия) – уӷәк ыҟоуп, аҷаҷахыхьтәи ауаталақәа 
ашьа рызнаргоит;

5) аҷаҷа адаԥшь (почечная артерия) уӷәк ыҟоуп, ишәпоу 
даԥшьуп, аҷаҷа агәашә азааигәара ԥшьба-хәба махәҭаны иеи-
ҿы ҵуеит, аҷаҷа иаӷралаанӡа аҷаҷа даԥшьқәа рыцыԥхьаӡа аҷа-
ҷахыхьтәи ауаталахь махәҭак рышьҭуеит;

6)акәаӷьҭра адаԥшь (яичковая артерия) – ҩбаны (уӷәк) 
ыҟоуп, ахацәа рҿы ацацха акылҳара иҭысны акәаӷьҭрахь ицоит, 
аҳә са рҿы уи хьӡыс иамоуп акәтаӷьҭра адаԥшь (яичниковая ар-
терия) – аказық адаԥшь иамадоуп, акәтаӷьҭреи аказықи ашьа 
рызнанагоит.

Аӷра ададу иацу ахәҭа агәчамаҟьаԥс агәҭабжьараҿтәи 
адаԥшь (срединная крестцовая артерия) ахьӡуп. Уи ададу иа-
хьа ҿыҵуа аҟәҟәыл аҵаҟатәи азеиԥш даԥшьқәа (общие под-
вз дошные артерии) раԥхьа ауп, ипаны ихәхәаӡа агәча маҟьаԥс 
иаҵсны апыхәбаҩқәа ирызцоит. Уаҟа уи нҵәоит апыхә акәакәи 
(копчиковый клубок) аҿы. Иамҩатәны уи иа ҿы  ҵуеит агәчама-
баҩқәеи урҭ ржьышәақәеи рахь ашьа назго амахә ссақәа.

Агәчамасаара адаԥшьқәа (артерии таза)

Ададу (аорта) аӷра иахьҭыҵуа аҽеиҩнашоит ишәпоу адаԥ-
шьқәа ҩба рыла. Аиҿыҵырҭа инаркны рхаҭақәа амахәҭақәа 
аархәаанӡа роура наӡоит -5-7 см. Хьӡыс ирымоуп аҟәҟәыл аҵа
ҟатәи азеиԥш даԥшь (общая подвздошная артерия) ҳәа. Иҟоуп 



142

дара ҩба: арма, арӷьа. Рыҩбагьы рҽеиҩыршоит ҩба-ҩба махәҭа 
рыманы, урҭ амахәқәа роуп агәчамасаара иҭоу ацәеижьхәҭақәеи 
уи аҭыӡқәеи ашьа рызназго адаԥшь ссақәа злыҵуа. Амахәҭақәа 
руакы иахьӡуп – аҟәҟәыл аҵаҟатәи адәахьтәи адаԥшь (на-
ружная подвздошная артерия); егьи – аҟәҟәыл аҵаҟатәи аҩ-
ныҵҟатәи адаԥшь (внутренняя подвздошная артерия).

Аҟәҟәыл аҵаҟатәи адәахьтәи адаԥшь иамоуп амахәҭақәа:
1) ажьышәатә махәҭақәа (мышечные ветви);
2) аҟатара ашьа азназго, аӷрахыхьтәи адаԥшь лаҟәы (ниж-

няя надчревная артерия);
3) амгәацәа аварахьтәи аган ашьа азназгауа – аҟәҟәылбаҩ 

иакәшо адаԥшь ҵаула (глубокая артерия, окружающая под-
вздошную кость).

Аҟәҟәыл аҵаҟатәи аҩныҵҟатәи адаԥшь амахәҭақәа: 
1) ауаҩы даниуа иԥҵәо, ихҩаауа – аҷапан адаԥшь (пупочная 

артерия). Ихҩааз адаԥшь иалҵуеит аҷапан еиқәҳәалара (пу-
почная связка);

2) ахацәа рҿы акәаӷь аҵӷа иаваланы акәаӷь ахь ицо (аҳәса 
рҿы аказықахь ашьа назго – аказық адаԥшь захьӡу ажәлаҭыгага 
цышьҭа адаԥшь (артерия семявыносящего протока);

3) ауаҳәа агәҭабжьараҿтәи адаԥшь (средняя прямокишеч-
ная артерия), зны-зынла иамаӡам, ихәыҷуп;

4) акәаҭа аҩныҵҟатәи ацәеижьхәҭақәа рахь ашьа назго, ама-
хә  ҭа ссақәа рацәаны измоу – аҩныҵҟатәи акәаҭатә даԥшь. 
Уи иамоуп амахә ссақәа: ауаҳәа ҵаҟатәи адаԥшь (нижняя 
пря мокишечная артерия), – адәахьцарҭа ашьа азназго; атәӷәы 
адаԥшь (артерия промежности), ахацәа рҿы – акәаӷьҭрахь, аҳә-
са рҿы акәа аԥышәқәа рахь, ашьа нанагоит, ацыхцәы адаԥшь 
(артерия полового члена), аҳәса рҿы акәамаҷа адаԥшь захьӡу 
(артерия клитора) агьырҭ ашьадақәа ирымадоуп.

Аҟәҟәыл аҵаҟатәи аҩныҵҟатәи адаԥшь амахәқәа рыб-
жакы агәчамасаара аҭыӡқәа рахь ашьа наргоит. Урҭ иреиуоуп 
абарҭ реиԥш иҟоу ахьыӡқәа змоу адаԥшьмахәқәа:

1) аҟәҟәылбаҩи – амаҟҿаҳәареи рдаԥшь (подвздошно-по-
ясничная артерия) – ԥшьмахәҭак амоуп, амаҟҿаҳәара ажьы шәа-
қәеи, абаҩқәеи ирызцоит;

2) агәчамаҟьаԥс аварахьтәи адаԥшь (латеральная крестцо-
вая артерия) – ҩ-махәҭак амоуп;

3) атәарҭачыра хыхьтәи адаԥшь (верхняя ягодичная арте-
рия), иаҿыҵуеит ажьышәақәа рахь ицо амахә ссақәа хәба;

4) атәарҭачыра ҵаҟатәи адаԥшь (нижняя ягодичная ар-
терия), ажәтә аҟәартәреи, акәша-мыкәша ацәеи, ажьышәақәеи 
ашьа рызнанагоит;

5) аџьгәага адаԥшь (запирательная артерия). Ашьа рызна-
нагоит аҽхәыбаҩ ауаҭәа аханы иҟоу ажьышәақәа (еиҳарак ажәтә 
иаахауа), амахәҭа ссақәа руакы ашьа нанагоит ажәтә аҟәартәра 
аҩныҵҟахь.

Ашьахәар адаԥшьқәа (артерии нижней конечности)

Ашьахәар адаԥшьқәа ҳәа ирыԥхьаӡоит аҟәҟәыл аҵаҟатәи 
адәахьтәи адаԥшь иацу ашьамхы, ашьаргәацә, ашьапы рахь 
ицо адаԥшь ҟәазқәа ԥшьба. Урҭ зегь рханы игылоуп ауаҭәа иа-
гәылсуа ажәтә адаԥшь (бедренная артерия). Уи иашьҭанеиуеит 
иара иацу адаԥшь, – ашьамхы аҵаҟатәи адаԥшь (подколенная 
артерия).

Ашьамхы аҵаҟатәи адаԥшь иаҿыҵуа ҩ-махәҭак – ашьаргәа-
цәду ашьҭахьтәи адаԥшьи (задняя большеберцовая артерия) 
ашьаргәацәду аԥхьатәи адаԥшьи (передняя большеберцо вая 
артерия) ашьаргәацә ажьы ашьа рызнаргоит, насгьы наҟ ашьа -
пы ашҵеи, азқәеи, ашьацәкьарақәеи рышҟа амахәҭақәа дәы-
қәырҵоит.

Ашьахәар адаԥшьқәа рымахәҭақәа акырџьара акаҭа еиԥш 
иеиларсуп, урҭгьы ирымоуп рхатәы хьыӡқәа.

Ажәтә адаԥшь (бедренная артерия)

Ажәтә адаԥшь иаҿыҵуа амахәқәа быжьба рыхьӡқәа абас иҟоуп:
1) аӷра хыхь ала иақәу адаԥшь (поверхностная надчревная 

артерия) – аҷапан аҟынӡа амгәацәа ажьышәақәа ашьа рызнана-
гоит, амгәа аԥхьатәи аган иақәу ацәеи ажьышәақәеи рахь амахә 
ссақәа нанашьҭуеит;

2) аҟәҟәылбаҩ иакәшауа хыхь иақәу адаԥшь (поверхност-
ная артерия, окружающая подвздошную кость) – ацәа, алимфатә 
еиқәҳәаларақәа, ажьышәақәа ашьа рызнанагоит;

3) адәахьтәи акәаҭатә даԥшьқәа (наружные срамные арте-
рии) ҩба мамзаргьы хԥа – ашьа ргоит аҽхәыбаҩ ахь, акәаӷьҭрахь 
(аҳәса рҿы – акәаҭа аԥышәқәа рахь);

4) ацацха махәҭақәа (паховые ветви) хԥа-ԥшьба цыра – ашьа 
наргоит ауаҭәа ацәахьы, ацацхаҿтәи алимфеиқәҳәалара қәа рахь;

5) ажәтә адаԥшь ҵаула (глубокая артерия бедра) – амахә-
ҭақәа зегь реиҳа иҟәазуп, иамоуп ахатәы махәҭа ссақәа рацәаны. 
Урҭ рызегьы ажәтә зырҵысуа ажьышәақәеи, ажәтә (абаҩ) ахаҭеи 
рахь ашьа наргоит.

6) ажьышәатә махәқәа (мышечные ветви) адаԥшь ауразоу-
роу иаҿыҵуеит, быжьба-ааба цыра ыҟоуп, ашьа рызнаргоит 
ажәтә аԥхьаҟала иаду иаахо, ихазырҟәало, аӡахыга жьышәақәа 
(портняжные мышцы) уб.иҵ.

7) илбаауа ашьамхы адаԥшь (нисходящая артерия коле-
на), акыр иаууп, ашьамхы аҟәартәра ашьа азнанагоит, иамоуп 
ажьышәақәа рахь ицо ахатәы махәқәа хԥа. Урҭ ашьамхы адаԥшь-
тә каҭа зҳауа адассақәа иреиуоуп.

Ашьамхы аҵаҟатәи адаԥшь (подколенная артерия)

Ажәтә адаԥшь иацу, ашьамхы аҵаҟаҿтәи агәаҩара иҭысны 
ашьамхы ашьа азназго ада иахьӡуп ашьамхы аҵаҟатәи адаԥшь.

Уи иамоуп амахәҭақәа быжьба:
1) хыхьтәи ажьышәатә махәҭақәа (верхние мышечные вет-

ви) – хәбаҟа, ашьа наргоит ажәтә иаду ажьышәақәа рахь;
2) ашьамхы авара хыхьтәи адаԥшь (верхняя латеральная 

артерия колена) – ашьамхы адаԥшьқәа рыкаҭа злыҵуа амахәҭа 
ссақәа аҿыҵуеит;

3) ашьамхы абжьарахыхьтәи адаԥшь (верхняя медиаль ная 
артерия колена) – ашьамхы иахыкәшаны адаԥшьқәа рыкаҭа иа-
ларсуп;

4) ашьамхы агәыбжьанытә даԥшь (средняя артерия колена) 
– ашьамхы аԥхьаҟа ицоит, аҟәартәра амакәан ашьа азнанагоит;

5) ашьамхы авараҵаҟатәи адаԥшь (нижняя латеральная 
артерия колена) – ашьамхы акаҭа иаларсуп;

6) ашьамхы ҵаҟа абжьараҿтәи адаԥшь (нижняя медиаль-
ная артерия колена) – ашьамхы адаԥшьтә каҭа иаларсуп;

7) ашьаргәацә ажьыеҵәа адаԥшьқәа (икроножные арте-
рии) – ҩба иеиҳаны амахәқәа рылалалоит ашьаргәацә иаду ажьы  -
шәақәеи ашьаргәацә иақәу ацәеи.

Ашьаргәацәду ашьҭахьтәи адаԥшь 
(задняя большеберцовая артерия)

Ашьаргәацә ду ашьҭахьтәи адаԥшь иавоуп уи иахьӡылоу адае-
ҵәақәа ҩбеи ашьаргәацә анерви. Рызегьы ашьаргәацә ашьҭахь-
тәи ажьышәақәа иргәылсуеит.

Ари адаԥшь иаҿыҵуа амахәқәа быжьба рыхьӡқәа абас иҟоуп:
1) ашьаргәацәхәыҷ амахәҭа (малоберцовая ветвь);
2) ашьаргәацәхәыҷ адаԥшь (малоберцовая артерия);
3) ашьаргәацә ду акраҿазҵауа адаԥшь (артерия, питаю-

щая большеберцовую кость);
4) ашьаҳәырӡыӡ абжьарашьҭахьтәи адаԥшь (задняя меди-

альная лодыжковая артерия);
5) ашьхәа абжьарахьтәи амахәҭақәа (медиальные пяточ-

ные ветви) – ҩба-ԥшьба цыра;
6) ашьапашҵа абжьарахьтәи адаԥшь (медиальная подо-

швенная артерия)- ҩ-махәҭак амоуп.
7) ашьапашҵа аварахьтәи адаԥшь (латеральная подошвен-

ная артерия) иамоуп 4-махәҭак.

Ашьаргәацәду аԥхьатәи адаԥшь 
(передняя большеберцовая артерия)

Ашьаргәацә аԥхьатәи адаԥшь, адаеҵәақәа (авенақәа) ҩбеи, 
ашьаргәацә анервҵаулеи ихәхәаӡа ишавоу илбаауеит ашьапахә-
дахь, уантәи ашьахәҿа азқәа иазцоит. Уи амахәқәа иреиуоуп:

1) ажьышәатә махәқәа (мышечные ветви) – ашьаргәацә аԥ-
хьа ҟала иаду ажьышәақәа ашьа рызнанагоит;

2) ашьаргәацә ду ашьҭахь ирхынҳәу адаԥшь (задняя боль-
шеберцовая возвратная артерия) – измам ауаа ыҟоуп, ашьамхы 
адаԥшь акаҭа иаларсуп;

3) ашьаргәацә ду аԥхьа ирхынҳәу адаԥшь (передняя боль-
шеберцовая возвратная артерия);

4) ашьаҳәырӡыӡ аԥхьатәи авара даԥшь (передняя лате-
ральная лодыжковая артерия), аварахьтәи ашьаҳәырӡыӡ адаԥ-
шькаҭа еиҿнакаауеит;

5) ашьаҳәырӡыӡ аԥхьатәи абжьара адаԥшь (передняя ме -
диальная лодыжковая артерия), – абжьарахьтәи ашьаҳәырӡыӡтә- 
даԥшьтә каҭа еиҿнакаауеит;

6) ашьапы азқәа адаԥшь (тыльная артерия стопы), – ама-
хә ҭақәа рацәаны иаҿыҵуеит. Урҭ реиҳарак ашьахәҿа баҩқәа, 
ашьа  цәкьара баҩқәа, абаҩбжьара жьышәақәа ашьа рызнаргоит.

Ашьахәҿа адаԥшь махәқәа реилаԥарақәа (акаҭақәа) хәба 
ыҟоуп:

1) ашьамхҟәартәра адаԥшьтә каҭа;
2) абжьарахьтәи ашьаҳәырӡыӡ адаԥшьтә каҭа;
3) аварахьтәи ашьаҳәырӡыӡ адаԥшьтә каҭа;
4) ашьхәа адаԥшьтә каҭа;
5) ашьапы азқәа адаԥшьтә каҭа.
Адаԥшьқәа реилаԥарақәа рҿы акаҭа иаларсуп адаԥшь махә-

ҭақәа аҟәазқәагьы, ассақәагьы.
Акаҭа зызку ашьа еиҟараны аихшареи зехьынџьара анагареи 

роуп.

Ашьеикәшара ду адаеҵәақәа (вены 
большого круга кровообращения)1

Адаеҵәақәа зегьы иреиҳауп хыхьтәи адаеҵәа ҭыкка (верх-
няя полая вена). Ацәеижь ахәамц иалоу ашьа еизыкәкәаны агәы 

1 Адаеҵәақәа рыхьӡқәеи рҭыԥылхшьеи адаԥшьқәа рыхьӡқәа ирзааи-
гәоуп. Иаҳа инарҭбааны ҳаззааҭгылаз адаԥшьқәа реибаркыра (артериақәа 
рсис тема) иатәу ахьӡқәа реиқәршәашьа ала имҩаԥысуеит адаеҵәақәагьы 
рыхь ӡқәа рышьақәыргылара аус.

Адаеҵәақәа реиҿартәышьа, амахәҭақәа зегьы рыхьӡқәа нагӡаны акьыԥхь 
арбара наҟ-наҟтәи усуп.

излазнеиуа адаеҵәа ҟәаз иахьӡуп хыхьтәи адаеҵәа ҭыкка. Уи 
аҩныҵҟа арыԥҟьақәеи аԥырашәақәеи амаӡам.

Хыхьтәи адаеҵәа ҭыкка иалалоит х-гәыԥк адаеҵәақәа: 1) аԥ-
хьатәи аҭӡыбжьаратә даеҵәақәа; 2) агәхарԥ адаеҵәақәа; 3) адае-
ҵәа хацлакы.

Адаеҵәа ҭыккақәа рахь иалоуп ацәеижьхәҭақәа рҟынтәи 
ашьа рылзго адаеҵәақәа: адаеҵәа хацлакы (непарная вена), 
адае ҵәа хацлакыбжа (полунепарная вена), аваҵарабжьаратә 
даеҵәақәа (межребёрные вены), армарахьтәиқәеи арӷьа-
рахьтәиқәеи абӷашшара адаеҵәақәа (вены позвоночного 
столба), ахиахәдеи рдаеҵәақәа – арӷьеи армеи (плечо-го-
ловные вены правая и левая) урҭ адаеҵәа хьӡыдақәа ҳәа рзыр-
ҳәоит (безымянные вены).

Ахи ахәдеи рҟынтәи иеизо ашьа адаеҵәақәа ирҭаланы иеизы-
ҵәоит аҩныҵҟатәи ауӷәтә даеҵәа (внутреняя яремная вена) 
аҟны. Уи быжьдоуп ахыбаҩ аҵеи алтәжәҩеи рыбжьара. Нас алада 
уи иалалоит алтәжәҩаҵҟатәи адаеҵәа (подключичная вена), 
урҭ рыҩбагьы нас ирылҵуеит ахахәдатә даеҵәа (плече-голов-
ная вена).

Аҩныҵҟатәи ауӷәтә даеҵәа ашьа еизнагоит ахыбаҩ аҩныҵҟа 
иҟоу ацәеижьхәҭақәа рҟынтәи, иамҩатәны иаднакылоит ахәдеи 
ахи ржьышәақәа рҟынтәи иалҵуа «иӷару» ашьа – ашьаеҵәа. Ахи 
ахәдеи рҟынтәи ашьа еизызго адаеҵәақәа иреиуоуп иара убас 
адәахьтәи ауӷтә даеҵәа (наружная яремная вена).

Адәахьтәи ауӷәтә даеҵәа иалалоит абарҭ адаеҵәақәа: 
1) алым ҳа ашьҭахьтәи адаеҵәа (задняя ушная вена); 2) ахәда
џьал адаеҵәа (затылочная вена); 3) ажәҩашәаҟьа надаадатәи 
адаеҵәа (поперечная вена лопатки); 4) аԥхьатәи ауӷәтә дае
ҵәа (передняя яремная вена).

Аҩныҵҟатәи ауӷәтә даеҵәа иаларсу адаеҵәа махәқәа иреи-
уоуп: 1) аблаҭра адаеҵәақәа (вены глазницы); 2) ахбаҩлаша 
акәыршатә ҩыҵрақәа (пазухи мозговой оболочки); 3) аҩ-
ныҵҟатәи алымҳа адаеҵәақәа (вены внутреннего уха); 4) ахы-
баҩ абаҩқәа рдаеҵәақәа (вены костей черепа); 5) ахбаҩлаша 
акәыршакьакьа адаеҵәақәа (вены твердой мозговой оболоч-
ки); 6) ахбаҩлаша адаеҵәақәа (вены мозга); 7) ахаҿы азеиԥш 



148

даеҵәа (общая лицевая вена) (ахаҿы адаеҵәақәа рацәоуп, ры-
зегьы ахьыӡқәа хаз-хазы ирымоуп); 8) ахаҿы аԥхьатәи ада-
еҵәақәа (передняя лицевая вена); 9) ахаҿы ашьҭахьтәи ада-
еҵәа (задняя лицевая вена); 10) ахәламшәы адаеҵәақәа (гло-
точные вены); 11) абз адаеҵәа (язычная вена); 12) асаԥарԥшра 
хыхьтәи адаеҵәақәа (верхние щитовидные вены).

Абраҟа иарбоу адаеҵәақәа ирыларсуп адаеҵәа ссақәа рацәа-
ны. Урҭ ашьа еизыргоит ацәеижьхәҭақәа зехьынџьара ирылар су 
адаеҵәа ссаӡақәа (венулы) рыла, урҭ рыбжакы ахьыӡқәа рымоуп.

Амахәар адаеҵәақәа (вены верхней конечности)

Амахәар адаеҵәақәа ршоит ҩ-гәыԥкны: хыхь иақәу адае
ҵәақәа, аҵаулараҿтәи адаеҵәақәа (поверхностные и глубо-
кие) ҳәа.

Хыхь иақәу адаеҵәақәа ацәаҵаҟатәи ашша иагәылоуп. Урҭ 
ашьа еизыргоит ацәа, ацәа иаҵоу ашша, ацәаҿтәи адаеҵәатә ка-
ҭақәа, ацәа ажьышәақәа рҟынтәи.

Аҵаулараҿтәи адаеҵәақәа ажьышәақәа ирыҵоуп, мамзар -
гьы иргәылакуп, ажьышәақәеи, абаҩқәеи, аҟәратәрақәеи рҟынтәи 
ауп ашьа ахьеизырго. Аҵаулараҿтәи адаеҵәақәа роуп ашьадаԥшь 
ҟәаз қәа риасырҭа иазааигәоу, иаҳаракгьы ус иахьыҟоу ама хәар 
аҿоуп.

Амахәар адаеҵәа ҟәазқәа рыҩныҵҟа акырџьара иаанахәоит 
аԥырашәақәа (клапаны).

Иҟоуп адаеҵәақәа дара-дара ахьеиларсу (анастомоз), ус иеи-
ларсу адаеҵәақәа аԥырашәа рымаӡам (уи аԥырашәа зызку ашьа 
аныҟәара арманшәалара ауп).

Амахәар хыхь иақәу адаеҵәақәа иреиуоуп: ашәахәабаҩ 
ацәа  ҵаҟатәи адаеҵәа (лучевая подкожная вена), амышьхәыл
ҵбаҩ ацәаҵаҟатәи адаеҵәа (локтевая подкожная вена). Арҭ 
аҩ-даеҵәакгьы ирымоуп ахьыӡшьарақәа: актәи азын – ахахьтәи 
(головная) адаеҵәа рҳәоит, аҩбатәи азын – ахадаратә (главная) 
ҳәа. Рыҩбагьы рхы ркуеит анапы адеилаԥарақәа рҟынтәи.

Анапашҵаҿтәи анацәақәа рдаеҵәақәа (ладонные пальце-
вые вены) акаҭа еиԥш иеилаԥоуп, насгьы азқәаҿатәиқәа ирыма-

доуп. Егьырҭ анапаҿы иҟоу адаеҵәақәа рыхьӡқәа абас иҟоуп: 
ахқәарыбжьараҿтәи адаеҵәақәа (межголовчатые вены); ана
пы азқәаҿтәи анацәақәа рхатәы даеҵәақәа (собственные 
тыльные пальцевые вены) – хыԥхьаӡарала ԥшьбаҟа; анапы аз
қәаҿтәи амаҿа адаеҵәақәа (тыльные пястные вены), ашәа
хәа баҩи амышьхәылҵбаҩи рыҵкартә даеҵәақәа (лучевая 
и локтевая краевые вены); амышьхәылҵ абжьаратә даеҵәа 
(срединная вена локтя).

Амахәар аҵаулараҿтәи адаеҵәақәа иреиуоуп:
1) ҩба-ҩбала иҟоу амышьхәылҵбаҩи ашәахәабаҩи рдае

ҵәақәа (локтевые и лучевые вены);
2)урҭ рхахьы иеилалоит, ирыхьӡуп ажәҩабаҩ адаеҵәақәа 

(плечевые вены);
3) аҩыҵра ианазааигәахалак иеиҿылоит, нас иҟәазу дае ҵәоуп 

– аҩыҵра адаеҵәа (подкрыльцовая вена) – ахьӡуп.
Аҩыҵра адаеҵәа иалало адаеҵәа сса махәқәа рацәоуп, урҭ 

адаԥшьқәа рыхьӡқәа ирхаршалоуп.
Аҩыҵра адаеҵәа алтәжәҩа ианазааигәахалакь иахьӡуп ал-

тәжәҩа аҵаҟатәи адаеҵәа (подключичная вена); уи аԥырашәа 
амоуп, агәахьы анеира иаҿу ашьа шьҭахьҟа идәықәымларц азы 
аус ауеит. Абраҟа ауп иахьеилало аҩныҵҟатәи ауӷәтә даеҵәеи 
(внутренняя яремная вена) иареи.

Уи нахыс иалало адаеҵәақәа иреиуоуп: ахәда надаадатәи 
адаеҵәа (поперечная вена шеи); ажәҩашәаҟьа ахыхьтәи 
адае ҵәа (надлопаточная вена); – рыҩбагьы адаԥшьқәа иры-
воуп, ишнеуиа адәахьтәи ауӷәтә даеҵәа иалалоит.

Ахәамц адаеҵәақәа (вены туловища)

Ахәамци ашьахәарқәеи рҟынтәи ашьа еизызго адаеҵәа ҟәаз 
иахьӡуп ҵаҟатәи адаеҵәа ҭыкка (нижняя полая вена). Уи иад-
накыло амахәҭақәа аауеит аҭыӡқәа злыху абаҩқәеи ажьышәақәеи 
рҟынтәи, нас амгәа аҩныҵҟатәи ацәеижьхәҭақәа рҟынтәгьы.

Иеиқәаҳаԥхьаӡоит ахәамц аҭыӡқәеи аҩныҵҟа иаӷроу ацәеи-
жь  хәҭақәеи рҟынтәи ашьа еизызго адаеҵәақәа рыхьӡқәа; ама
ҟ ҿаҳәара адаеҵәақәа (поясничные вены) – ԥшь-уӷәк; ажьы

ҵҟьа адаеҵәа (вена диафрагмы); акәаӷь адаеҵәа (яичковая 
вена); аҷаҷа адаеҵәа (почечная вена) – ауаталақәа ирҿыҵуеит; 
агәаҵәа адаеҵәақәа (печёночные вены) – ассақәеи, аҟәазқәа 
хԥеи. Аӷра (амгәа) аҩныҵҟа иҭоу ацәеижьхәҭа хацлакқәа ирыл-
ҵуа ашьа адаеҵәақәа ирҭаланы агәашәтә даеҵәа аҟны еизоит.

Агәашәтә даеҵәа аибаркыра (система воротной вены)

Агәашәтә даеҵәа (воротная вена) злыҵуа иеилало аԥа кьал-
ҵӷа даеҵәақәа ҩбеи (ҵаҟатәии хыхьтәии) аванызатә дае ҵәеи 
роуп. Урҭ агәашәтә даеҵәа адацқәа ҳәа рзырҳәоит.

Агәашәтә даеҵәа злыҵуа ахдаеҵәак рыхьӡқәа шыҟоу абасоуп: 
1) аԥакьалҵӷа ҵаҟатәи адаеҵәа (нижняя брыжеечная ве на), – 
уи ашьа аанагоит ауаҳәа хыхьтәи ахәҭеи ауадыхә кьатеии рҟын-
тәи; 2) аԥакьалҵӷа хыхьтәи адаеҵәа (верхняя брыжеечная 
вена) – ашьа аанагоит акьатеипа аԥакьал, акьатеилашә, алим-
фатә еиқәҳәаларақәа рҟынтәи, иара иахьӡылоу адаԥшь авоуп; 
3) аваныза адаеҵәа (селезёночная вена) – ашьа аанагоит ава-
ныза, аца, аца аҵа уатала, аԥакьалду рҟынтәи. Урҭ рымахәқәа 
рхатәы хьыӡқәа рымоуп, иаҳҳәап – аҷапан ааигәаратәи ада-
еҵәақәа (околопупочные вены) уб.иҵ.

Агәчамасаара адаеҵәақәа (вены таза)

Агәчамасаара аҭыӡқәеи аҩныҵҟа иҭоу ацәеижьхәҭақәеи рҟы-
н тәи ашьа еизоит адаеҵәа ҟәазқәа ҩба рыла аҟәҟәыл аҵа ҟа тәи 
азеиԥш даеҵәа (общая подвздошная вена) аҟны. Урҭ ҩба ыҟоуп 
– агәчамасаараҿы наҟ-ааҟ ацәеижь иалоуп.

Агәчамасаара ацәеижьхәҭақәа рҟынтәи ашьа рылызго адае-
ҵәақәа иреиуоуп: аҟәҟәыл аҵаҟатәи адәахьтәи адаеҵәа (на-
ружная подвздошная вена); аҟәҟәыл аҵаҟатәи аҩныҵҟатәи 
адаеҵәа (внутренняя подвздошная вена).

Урҭ ирымоу амахәқәа рхыԥхьаӡара рацәоуп. Рыхьӡқәа реи-
ҳарак ашьа злырго ацәеижьхәҭа иахылҿиаауеит – иаҳҳәап: 
атәар ҭачыратә даеҵәақәа (ягодичные вены); аҩныҵҟатәи 
аԥ ха шьаратә даеҵәа (внутренняя срамная вена); анкьапыш

ҭа адаеҵәатә еилаԥара (венозное сплетение мочевого пузы-
ря); аԥхашьаратә еилаԥара (срамное сплетение); аказықтә 
кьлымшьтә еилаԥара (маточно-влагалищное сплетение) уб. иҵ.

Ашьахәар адаеҵәақәа (вены нижней конечности)

Ашьахәар адаеҵәақәа, амахәар атәқәа реиԥш, ишоуп ҩ-гәыԥ-
кны: хыхь иақәу адаеҵәақәа (поверхностные вены), – аҵаула-
раҿтәи адаеҵәақәа (глубокие вены) ҳәа.

Ашьахәар адаеҵәа ҟәазқәа рыҩныҵҟа иаанахәоит аԥыра шәа-
қәа, урҭ ашьа мҩақәырҵоит.

Иаҳҳәап реиҳа иҟәазу адаеҵәақәа рыхьӡқәа: ашьахәар ацәа
ҵаҿтәи адаеҵәа ду (большая подкожная вена нижней конечно-
сти); ашьаргәацә ацәаҵаҿтәи адаеҵәа маҷ (малая подкожная 
вена голени); ажәтә ацәа ашьҭахьтәи адаеҵәа (задняя кожная 
вена бедра); ашьаргәацәду ашьҭахьтәи адаеҵәақәа (задние 
большеберцовые вены) – ҩбаны иҟоу иреиуоуп; ашьаргәацә-
ду аԥхьатәи адаеҵәақәа (передние большеберцовые вены); 
ашьамхы аҵаҿтәи адаеҵәа (подколенная вена); ажәтә адае
ҵәа (бедренная вена).

Араҟа иеиқәыԥхьаӡоу адаеҵәақәа ирыларсуп адаеҵәа махә-
қәа рацәаны, урҭ ашьа рылыргоит ашьаргәацәи ауаҭәеи ржьы-
шәақәа, зны-зынла дара-дарагьы еиларсуп, адеилаԥарақәа 
ҟаҵо.

Амедицинатә цхырааразы, еиҳаракгьы ацәеижьхәҭақәа аԥ-
ҟара анрықәшәо аан ауаҩы ибзианы идыруазароуп ашьадақәа 
дара-дара шеиларсу, иахьеиларсу. Адеимадарақәа (анас-
то мозқәа) рыхьӡқәа шышьақәгылоу иахьану аҭыԥ ала ауп, 
зны-зынла иеимадоу адақәа рыхьӡалагьы ирҿиоуп урҭ ахьӡ-
қәа. Адеимадарақәа рызкуп ацәеижьхәҭаҿы ԥықәсыларак за-
уны еихәлахаз ада аԥсахра, ацәеижьхәҭа шьала аиқәыршәара 
еиԥымҟьартә аҟаҵара. Иаҳҳәап, иеимадоу адақәа руакы аҩ-
ныҵҟа ашьа зымцо иҟалеит (иԥҟоуп, мамзаргьы иҿаҳәоуп, ада 
хәыџьит), усҟан уи змадоу ада ашьа мҩаннагоит, ацәеижьхәҭа 
ашьа шазнеиц иазнеиуаеит.

Алимфатә еибаркыра (лимфатическая система)

Ашьадақәа реиԥш хкы рацәала иеилоуп, ахьӡқәагьы рацәа-
ны ирымоуп ацәеижь зехьынџьара иалоу алимфадақәа (алимфа 
мҩанызго адақәа).

Алимфа еибаркыра (лимфатическая система) адақәа реи
баркыра (сосудистая система) иалоуп, адаеҵәақәа русура 
иадҳәалоуп.

Алимфа ахаҭа ацәеижь иалоу абааӡатәқәа иреиуоуп. Ацәеи-
жьа ҿы амаҭәашьарқәа реиҭныԥсахлара (обмен веществ) 
иалахәуп, иаҳаракгьы уи азкуп ацәеижь иалоу имцхәхаз, иад-
намкылаз амаҭәашьарқәа рымҩангара, убри ала ацәеижь ары-
цқьара.

Алимфа еибаркыра иатәуп:
1) аендотелии (эндотелии) зыхҟьоу ацәеижь бжьарақәа, иаҳ-

ҳәап: ахбаҩлаша аҩныҵҟа иамоу амгәахәыҷқәа, аҟәартәрақәа 
ргәаҩарақәа, адашқәа рҭыҳәҭеиқәа ргәаҩарақәа уб.иҵ. (агәхар-
ԥи, абаҩлашахҟьақәеи рыҩныҵҟа ирҭоу ацәаакы уахь иалаӡам);

2) алимфатә дассақәа (лимфатические капилляры) – зҭыӡ-
қәа даара иҵаӷоу, ацәеижьхәҭа зехьынџьара иалаԥахны иалдоу, 
алимфатә дассатә каҭа (капиллярная лимфатическая сеть) ҳәа 
изышьҭоу аилаԥара злыху;

3) алимфатә дақәа (лимфатические сосуды), алимфатә дас-
сақәа анеилалак алимфа мҩанызго ада ҟәазқәа (урҭ рҭыӡқәа 
ашьадақәа рҭыӡқәа раасҭа акырӡа иҵаӷоуп).

Уеизгьы, урҭ рҭыӡқәа шьақәгылоуп х-ҽыҭк рыла: а) аҩныҵ-
ҟа тәи аҽыҭ иашьҭоуп аендотелитә ҽыҭ (эндотелиальный слой) 
ҳәа; б) абжьараҿтәи аҽыҭ (средний слой) – еиҳарак излы-
ху ажьышәа рҩызқәеи итиуа арахәыцқәеи роуп; в) адәахьтәи 
аҽыҭ (наружный слой) ахацеидкылагатә шьыҵәрақәа, ажьышәа 
хәхәақәа рылаԥсаны ирылхуп.

Алимфа мҩанызго адақәа рыҩныҵҟа ирымоуп амзабжа ԥы-
рашәақәа (полулунные клапаны), убри азоуп урҭ ирҭоу алимфа 
еснагь џьарак изцо, шьҭахьҟа изымцо.

Алимфа мҩангага адақәа рыбжакы адаԥшь ҟәазқәа (круп-
ные артерии) рааигәара имҩасуеит. Егьырҭ ацәаҵаҟатәи ашша 

иалоуп, ашьадақәа рԥеиԥш алимфатә дақәагьы дара-дара еи-
мадоуп.

4) алимфатә еиқәҳәаларақәа (лимфатические узлы), – алим-
фа мҩангага адеиқәҳәалара иагьалалоит иагьалҵуеит. Иала ло – 
алимфа наргоит (уахь), иалҵуа алимфа ргоит (уантәи).

Даҽакала иуҳәозар, алимфеиқәҳәалара аҩныҵҟа адақәа 
ԥҵәоит, иназгои изгои адақәа алимфеиқәҳәалара иҭакуп иеиԥ-
шӡамкәа.

Алимфеиқәҳәалара еснагь иамоуп ацәахҟьа – акаԥсула, уи 
иалшоит аҽеиҵагалара, алимфа ҭыҵәрааны адақәа рҭацала-
ра. Алимфеиқәҳәалара анызҩыдоу аԥшшәахәы (арҟьарсҭаҿы) 
ицә хаԥшь-ҩеижьуп, аҩныҵҟа аҵауларахь иаҳа ицәхаԥшьуп. Уа, 
алим феиқәҳәалараҿы ауп иахьиуа алимфоцитқәа ҳәа изышьҭоу 
ашьа иалоу ахацқәа (урҭ ачымазара зырҵысуа абактериақәа ес-
нагь «ирабашьуеит»).

Алимфа мҩангага адақәа инеилала-ааилало иаҳа-иаҳа иҟәаз-
хо ишнеиуа, аҵыхәтәаны ирылҵуеит алимфа цышьҭақәа ҩба: 
агәбыцатә цышьҭа (грудной проток); арӷьарахьтәи алим-
фатә цышьҭа (правый лимфатический проток).

Егьырҭ ацышьҭақәеи аиқәҳәаларақәеи ҳара ҳрыхәаԥшӡом.

Аваныза (селезёнка)

Армарахьтәи аваҵарақәа инарыҵакны, ажьыҵҟьеи ацеи рыб-
жьара ибжьоуп зганқәа руакы ҭапалоу егьи илгәыгәу, аваны за 
(селезёнка) захьӡу ацәеижьхәҭа.

Аваныза аусура ашьеи алимфеи мҩанызго адақәа реибаркы-
ра иадҳәалоуп.

Аваныза лассы зҽеиҭазкуа цәеижьхәҭоуп. Уи аԥшра ианыԥ-
шуеит ауаҩы игәызыҩдара, ихныҟәгашьа, еиҳаракгьы икрыфара 
зеиԥшроу.

Ауаа зегьы рванызақәа ԥшрала иеиԥшӡам. Аваныза чымазара 
ҳәа акгьы анамам, ицәышәшәы-ҟаԥшьуп, итатоуп, аура наӡоит 
12-ҟа см., аҭбаара – 8-ҟа см., ашәпара – 4-ҟа см., иакапануеит – 
150-200 г. раҟара.

Аваныза алгәыгәра рхоуп ажьыҵҟьахь, уи аган иахьӡуп ажьы
ҵҟьатә хаҿра (диафрагмальная поверхность) аҭапалара аца иа-
дуп, уи аган аӷрахьтәи ахаҿра (внутренностная поверхность) 
ахьӡуп. Ҵаҟатәи аҵкар иаҳа ицагәуп хыхьтәи аасҭа, аҵыхәақәа 
ҩба амоуп – ашьҭахьтәии аԥхьатәии, уи, анҵәамҭа (конец) ҳәа 
азырҳәоит. Ашьҭахьтәи анҵәамҭа 5-ҟа см. абӷашшара иацәы-
хароуп.

Аҭапалараҿы (агәҭаншәа) ашьадақәеи анервқәеи зланеиуа 
аҭыԥ иахьӡуп аваныза агәашә (ворота селезёнки).

Аваныза аҭапалараҿы иаду ацәеижьхәҭақәа рышьҭақәа ануп: 
аца, аца аҵа уатала, ауадыхә кьатеи, арма ҷаҷа, аҷаҷа ахыхьтәи 
ауатала.

Аваныза зехьынџьара иахҟьоуп аӷра иҭыршоу амгәацәа 
аӷәаӷә (висцеральная брюшина). Аваныза иамоуп џьарак ишьа-
қә  зырххо аидҳәалагақәа. Урҭ раӷьырак аваныза агәашә иаларсуп.

Аваныза ахаҭа иахҟьоуп асерозатә кәырша. Ахҟьа иаҿыҵны 
ава ныза ацәеижь иалалоит аиҩкаарақәа (перегородки). Урҭ 
рыҩ ныҵҟа иҭоуп аҟәымшәышәра (мякоть), уи злыху ахацқәа 
гәы лырҭәаауп ашьадақәа рыла.

Ашьаҟаԥшь ахацқәа ахьалоу аваныза ахәҭа ҟаԥшьуп.
Алимфатә еизыҵәарақәа ахьалоу – аваныза ахәҭа цәышуп – 

аваныза ашкәакәа ҟәымшәышәра (белая мякоть селезёнки) 
ҳәа иашьҭоуп.

Аванызаҿы ауп иахьиуа ашьа иалоу ахацқәа, убри азыҳәан, 
аваныза ашьа зриуа ацәеижьхәҭа ҳәа ирыԥхьаӡоит.

Ахыбаҩқәа рышәагаақәа
(бжьаратәла)

№№ Ахыбаҩ аҷыдарақәа (мм) Аԥсуаа
1 Ахы аҭбаара (аганқәа рыла) 160,0
2 Ахы ахәхәара (аԥхьа ашьҭахь) 189,3
3 Ахаҿы зегь ахәхәара (алахь шалоу) 188,4
4 Ахаҿы ахәхәара (алахь аламкәан) 138,0
5 Ацламҳәакәакьқәа рыҭбаара (ҵаҟатәи ацламҳәа) 144,9

Аԥынҵа аҷыдарақәа

Аԥынҵа иамоу аҷыдарақәа Аԥсуаа
Аԥынҵа аҭбаара 35,5 мм
Аԥынҵа азқәа аформа:

аиашақәа (процентла) 35,4
алгәыгәқәа (процентла) 52,5

Аԥсуаа (ахацәа) рцәеижь аҷыдарақәа (бжьаратәла)

№№ Аҭеиҭԥш аҷыдарақәа Излашәоу Аԥсуаа
1 Ацәеижь акапан кг 70,9
2 Ацәеижь аура см 168,8
3 Ашьахәар аура см 89,8
4 Амахәар аура см 74,6
5 Ахәамц аура см 51,3
6 Ажәҩахырқәа рыҭбаара см 39,9
7 Агәчама аҭбаара см 29,7
8 Агәышԥы надаада аҭбаара см 28,8
9 Агәышԥы аԥхьа-ашьҭахь аҭбаара см 21,8

10 Агәышԥы акәшара (ашәпара) см 92,1
11 Аӡара акәшара см 84,0
12 Атәарҭа акәшара см 94,2
13 Ауаҭәа акәшара см 52,2
14 Ашьаргәацә акәшара см 35,4
15 Ашьапыхәда акәшара см 22,6
16 Ажәҩа акәшара см 27,9
17 Аԥыжәҩа акәшара см 27,3
18 Анапыхәда акәшара см 18,3
19 Анапыҳәырӡыӡ аҟьаҟьара мм. 59,1
20 Ашьаҳәырӡыӡ аҟьаҟьара мм. 72,9
21 Ацәаҵаҟатәи ашша аҿыгҳара мм. 8,8

 VIII. АНАТОМИАТӘ ТЕРМИНҚӘА 
АУРЫС-АԤСУА-АЛАТИН АЖӘАР

– А –

1. Адвентиция – адвентициа (еилаҟацоу акәырша) – tunica 
adventitia

2. Альвеолярный – ахаԥыцҭыԥтә, ахаԥыцҭратә – alveolaris
3. Аномальный бугорок – ашарамша ҳәыгәра – tuberculum 

anomale
4. Аорта – ададу – aorta
5.  Апоневроз – адашеилаӷьарҭа – aponeurosis
6. Артериола – адаԥшь сса -arteriola
7. Артерия – адаԥшь -arteria 
8.  Атлант – атлант -atlas
9.  Ахиллово сухожилие, шәахә. пяточное сухожилие.

– Б –

1. Барабан – адаул – tjmpanum
2. Барабанная перепонка – адаултә (алымхатә) ӷәаӷә, (алым-

ҳа аҵӷәы) -membrana tjmpani
3. Бахрома – ачыхә – fimbria
4. Белое тело – ацәеижьхәҭа шкәакәа – corpus albicans
5. Белочный – ахӡытә, ацилтә – albugineus
6. Белый – ашкәакәа, аш – albus
7. Бледный – ацәыш, ицәышу – pallidus
8. Близнецовая – иеицизтә, аҩазатә – gemellus
9. Блок таранной кости – ажәылабаҩ амыргә – trochlea tali
10. Блуждающий нерв – анерв ҟьала – n.vagus
11. Большеберцовая кость – ашьаргәацәду – tibia

12. Большой – аду, идуу – magnus
13. Большой мозг – ахбаҩлаша ду – cerebrum
14. Большой палец кисти – анацәхыб (анацәаду) – pollex
15. Большой палец стопы – ашьацәхыб (ашьацәаду) – hallux
16. Борода – ажакьа – barba
17. Борозда – ацәаҳәасҭа – sulcus
18. Бровь – аџьымшь – supercilium
19. Бронх – абронх – bronchus
20. Бронхиола – абронх сса – bronchiolus 
21.  Брюхо (живот) – амгәа, а́ӷра – abdomen
22. Брюшина – амгәацәа аӷәаӷә – peritoneum
23. Брюшко – амгәахәыҷы – venter
24. Брюшной – амгәатә – ventralis
25. Брюшная полость – аӷра аҩныҵҟа – celia
26. Брыжейка – аԥакьалҵӷа – mesenterium
27. Бугорок (холмик) – аҳәыгәра, амыҟә – colliculus, tuber-

culum
28. Бугристость – аҳәыгәрара – tuberositas
29. Бурый – ацәышәшәы – fuscus

– В –

I.  Вакуоль – авакуола – vacuola
2. Валик – агәыцәхәыҷ (алырахәыҷ) – agger
3. Вверх обращенный – хыхь ирхоу – supinus
4. Вдавление – аҭапалара – impressio
5. Веко – аблацәа (алацәа) – palpebra
6. Величайший – адуӡӡа, иреиҳаӡоу – maximus
7. Вена – адаеҵәа (ашьадаеҵәа) – vena
8. Венец – ахыркра – corona
9.  Венула – адаеҵәа сса (адаеҵәа хәыҷы) – venula
10.  Веретеновидный – адырдԥшра – fusiformis
11.  Вертел – аӡыгаҵә – trochanter
12. Вертикальный – хагәцәы – verticalis
13. Вертлужная впадина – ажәтә ахы аҭра – acetabulum
14. Верхный – хыхьтәи – superior

15. Верхняя конечность – амахәар (хыхьтәи ахәар) – memb-
rum superioris

16. Верхушка – ахыцәқәа – apex
17. Вершина – аҩаӡара – culmen
18. Ветвь – амахә (амахәҭа) – ramus
19. Вещество – амаҭәашьар – substantia
20. Вилообразный – ачқьыԥԥшра (аимҿаԥара) – bifurcatio
21. Вилочковая железа – ачқьыԥԥшра уатала – thjmus
22. Висок – аргәҵысҭа – tempus
23. Вколачивание – аларсра – gomphosis
24. Вкусовая почка – агьамабагатә пытҟәыр – caliculus gus-

tatoria
25. Вкусовой – агьамабагатә (агьаматә) – gustatoria
26. Влага – ацәаакы – humor
27. Влагалище – акьлымшь (аҭыҳәҭеи) – vagina
28. Внутренность – иаӷроу (амгәаҭых) – visceris
29. Внутренний – аҩныҵҟатәи – jnternus
30. Внутренностный – амгәаҭыхтә – splanchnicus
31. Внутренняя оболочка – аҩныҵҟатәи ахҟьа – jntima
32. Водопровод – аӡымҩангага – aqueductus
33. Водянистый – иӡтәароу – aquosus
34. Возвратный – ашьҭрақәла, ирхынҳәу – recurrens
35. Возвышение – аҳаракырсҭа – eminentia (mons)
36. Воздухоносный – аҳауаныҟәгага – pneumaticus
37.  Волокно – ахацхә – fibra
38. Волос – ахәыц – pilus (trichos)
39.  Волос головы – ахыцәхәыц – capillus
40. Волос лобка – аҽхәы – pubes
41. Воронка – аматра – jnfundibulum
42. Ворота – агәашә (аҭаларҭа) – hilus, porta
43. Ворсинки – ақьамсахәы (ахәыԥшқа) – villus
44. Вращающий внутрь – иҭазыргьежьуа -pronator
45. Врождённый – иацииз – congenitus
46. Вспомогательный – ацхыраагӡатә – lacertus
47. Вставочный – абжьаргылатә – jntercalatus
48. Вход – аҭаларҭа, аҿышәҭа, аӷраларҭа – aditus, introitus



159

49. Выносящий – иҭызго – иаӷрызго, идәылзго – efferens
50. Выпрямляющий – ариашага, изыриашо – erector
51. Выпячивание – акылчаара, акылгәыгәра – haustra, di ver-

ticulum
52. Вырезка – аҭаԥҟарсҭа – jncisura
53. Выступающий позвонок – аибара аҟәырҟәыл (иалҳәҳәо 

аҟәырҟәыл) – vertebra prominens
54. Выталкивающий – иагәылзырҵәраауа – detrusor
55. Выя – аџьа́л (ахәдаџьал) – nucha

– Г –

1. Гибрид – анашԥа – hjbrid
2. Гипоталамус – агипоталамус – hjpothalamus
3. Гипофиз – агипофиз, ашәра хбаҩлаша – hjpophjsis
4. Глаз – абла, ала, – oculus
5. Глазница – аблаҭра – orbita
6. Глазной – аблатә, алатә – ophthalmicus
7. Глотка – ахәламшәы – pharjnx 
8.  Глубокий – аҵаула – profundus
9. Голень – ашьаргәацә – crus, cruris
10. Голова – ахы – caput
11. Головка полового члена – ацыхцәы ахы – glans penis
12. Головка – аххәыҷы – capitulum
13. Головной мозг – ахбаҩлаша – encephalon
14. Головчатая кость – абаҩ хҟәаз (ахы змоу абаҩ) – os cap-

itatum
15. Голосовой – абжьтәы, абжьытә – vocalis
16. Горизонтальный – алаԥшҳәаатә – horizontalis
17. Гороховидный – акарклашԥшра (агәырҟәыдԥшра) –  

pisiforme
18.  Гортань – аҟырҟы – larjnx
19.  Гребень – аика – crista
20. Гребенчатая – ахҳәаԥшра – pectineus
21. Гребешок – ахҳәа – pecten
22. Грудь – агәышԥы – pectus



160

23. Грудина – агәышԥыбаҩ- sternum
24. Грудная железа (грудь) – агәыԥҳәы – mamma
25. Грудная клетка – агәбыца(ҟьа) – thorax
26. Грудной сосок – агәыԥҳәкыка – mamilla
27. Грушевидное – аҳаԥшра – piriformis
28. Губа – аԥышә, ақьышә – labium
29. Губчатый – ашәымӷьарратә – spongiosus
30. Губчатое вещество костей черепа – ахыбаҩ абаҩқәа 

ршәымӷьарра – diplois
31. Гусиная лапка – аҟызшьапы – anserina cruris

– Д –

1. Двенадцатиперстная кишка – жәаҩанацәа акьатеи – duodeni
2. Двигатель – арҵысыга (арныҟәага) – motor
3. Двуглавый – ҩ-хык змоу (зхагылоу) – biceps
4. Девственная плева – акәа аҵӷа – hjmenis
5. Дельтовидный – адельтаԥшра – deltoideus
6. Дентин – адентин – dentinum
7. Десна – ахаԥыцжьы – gingiva
8. Диафрагма – ажьыҵҟьа (ауардалцәа, аԥрал) – diaphragma
9.  Диск – адиск – discus
10.  Дистальный – анҵәамҭаҿтәи – distalis 
11.  Дно – аҵа – fundus
12. Добавочный – иацҵоу (ацҵатәы), имыцхәу – accesorius
13. Долька – ахәҭаҷ – lobuli
14. Доля – ахәҭа – lobus
15. Дуга – архәа, ахыц – arcus
16. Дыхание – аԥсыԥ лагаҩагара – respiratio
17. Дыхательное горло – см. трахея – (уахә. аҟырҟҷыда).
18. Дыхательный – аԥсыԥ лага-ҩагаратә – respiratorius

– Ж –

1. Жабры – аӡырԥҳа (алымҳарҭа ҳаҭа) – branchia 
2. Жевательный – аҟаҟага – masticatus

3. Железа – ауатала – glans, glandis
4. Желток – акәтаӷь агәы (агәҩеижь) – bumellus
5. Желудок – аца – gaster, ventriculus, stoma
6. Желудочный сок – ацарӡы, ацаӡы -succi
7. Женские половые органы – аԥҳәыс лыкәаҭатә хәҭақәа – 

organa genitalia feminina
8.  Жернов – алу – mola
9.  Желтое тело – ацәеижьхәҭа ҩеижь – corpus luteum 
10. Желоб – аиаҳәа, аӡыршәга – alveus
11. Желчевыводящий проток – азҭыгага цышьҭа – ductus 

choledochus
12. Желчный пузырь – азҭра – vesica fella
13. Желчь – аз – fella
14. Живот – амгәа (аӷра) – abdomen, gaster 
15. Жидкость – абааӡатәы – liquor
16. Жизнь – аԥсҭазаара – vita
17. Жир – ашша (уахәаԥш сало) – adeps
18. Жировое тело – ашшатәы цәеижь – corpus adiposum

– З –

1. Заблудившиеся канальцы – ацышьҭа ҟьалақәа – ductuli 
aberrantes

2. Завиток – арҳәырсҭа (аиларҳәыра) – helix, vortex 
3. Задний – ашьҭахьтәи – posterior
4. Задний мозг – ашьҭахьтәи ахбаҩлаша – metencephalon
5. Задний проход – адәахьцарҭа -anus 
6. Зазубренный – ацырк (ацқәа змоу) – serratus 
7. Занавеска – (парус) – аԥарда (аԥра) – velum 
8. Запирающий – иазыркуа (аџьгәага) – obturator 
9. Запястье – анапыхәда – carpus 
10. Зародыш – алашәа, аӷьарк – embrjo
11. Заслонка – арыԥҟьа – (шәахәаԥш клапан) – valve
12. Затылок – ахәдаџьал -occiput
13. Зачаток (росток) – апытыра (апытҟәыр, илнагаз) – germen
14. Звезда – аиаҵәа – stella

15. Зев – асаса – fauces
16. Зрачок – аблаҷыц – pupilla
17. Зрение – алабара (ахәаԥшра, аблабара) – visus
18. Зрительный – арбага, ахәаԥшыга – opticus
19. Зуб – ахаԥыц – dens, dentis
20. Зуб мудрости – ааҷыц – dens serotinus, sapientiae 
21. Зубные альвеолы – ахаԥыц ашьапҭыԥқәа (ашьапҭрақәа) 

– alveoli dentales
22. Зубчатая – ахаԥыцырк – serratus

– И –

1. Извилина – аҭахәалара, архәара, ахәарсҭа – gjrus
2. Икра – ажьыеҵәа – sura
3. Икроножная мышца – ашьаргәацә ажьыеҵәа – m.gast-

rocnemius
4. Истинный – аиаша, анаӡа (иҵабыргу) – verus

– К –

1.  Камбаловидная (мышца) – ашәиаҟԥшра (ажьышәа) – soleus
2. Каменистый – ахаҳә иеиԥшу, ихаҳәыркыроу – petrosus
3. Камень – ахаҳә – petra
4. Камера – аҿаԥара – camera
5. Канал – аканал, ажра, абыкь – canalis
6. Канатик – аҵӷа – funiculus
7. Капиллярный – ашьадассатә (акапиллиартә) – capillaris
8. Квадратный – аԥшьыркца – quadratus
9. Киль – аҵарда – carina
10.  Кисть – анапы -manus
11.  Кифоз – акифоз – kjphosis (абырзен.)
12.  Кишечный – акьатеитә -entericus
13.  Кишка – акьатеи – jntestinum
14.  Клапан – аԥырашәа – valva (уахәаԥш заслонка).
15.  Клетка – ахац, аԥыркы (абыцаҟьа) – cellula
16.  Клин – асал – cuneus

17.  Клиновидный – асалԥшра – sphenoidalis
18.  Клитор – акәамаҷа – clitoris
19.  Клубок – ахыџьгәагәын, акәыкәыи, аикәарҳәы – glomeris
20.  Клык – алац, абџьархаԥыц, ац – dentes canini
21.  Кожа – ацәа – cutis, dermis
22.  Кожа полового члена – ацыхцәы ацәа – integumentum 

commune
23. Кожица – ацәаӷәаӷә – cuticula
24. Козелок – аҷыҩ (алымҳа аҷыҩ) – tragus
25. Колбочки – ахпыҿқәа – coni
26. Коленная чашка – адырдхабаҩ, ашьамхдырдха – patella
27. Колено – ашьамхы – genus
28. Конечность – ахәар (амахәар, ашьахәар) – membrum
29. Конечный – анҵәамҭаҿтәи (аҵыхәаҿтәи) – terminalis
30. Конус – аконус (аҵәырԥса) -.conus
31.  Конъюнктива – аблацәа аҵҟьа, акониунктива – con junctiva
32. Копчик – апыхә – coccjx
33. Кора – абӷажә – cortex
34. Корень (корешок) – аԥашә адац (адацхәыҷ)- radix, radicis
35. Коронка зуба – ахаԥыц ахагыла – corona dentis
36. Короткий – акьаҿ – brevis
37. Косой – акьынаа (амарӷьа) – obliquus
38. Костное соединение – абаҩ еиԥшьра – sjnostos
39. Косточка – абаҩҷы, абаҩхәыҷы – ossiculum
40. Кость – абаҩ – os, ossis
41. Край1 – аҵкар – margo
42. Краи2 – акьыԥшь – ora
43. Край3 – аҿықә, аҳарџь – limbus
44. Крайняя плоть – ацыхцәы ацәеизыҵәара – preputium
45. Краниология – ахыбаҩҵара – craniologia
46. Красный – аҟаԥшь – ruber
47. Крестец – агәчамаҟьаԥс, аԥшьабаҩ – sacrum
48. Крестовидный – аџьарсахьа – cruciatus
49. Кривизна – архәара – curvatura
50. Кровь – ашьа – sanguis
51. Круг – агьежь – circulus

52. Круглоголовый – ахыкәымпыл – brachicephalus
53. Круглый – акәымпыл – teres, rotundus
54. Крыло – амҵәыжәҩа – ala
55. Крыша (покрышка) – ахыб, ахарԥа, ахҩа – tectum, tegmen
56. Крышка черепа – ахыбаҩ ахҩа – calvaria
57. Крючковидная кость – аҵәаҳәԥшрабаҩ – os hamatum
58. Крючок – аҵәаҳә – hamulus
59. Кубовидная кость – абаҩ ԥшьыркца – os cuboideum
60. Кутикула – ацәахҟьа (акутикула) – cuticula

– Л – 

1. Лабиринт – аҵа́лашә, алабиринт – labjrinthus
2. Ладонь – анапашҵа, анапсыргәыҵа – palma, vola
3. Ладьевидная кость – ашхәабаҩ – os naviculiare
4. Ламбдовидная м аламбдаԥшра – lambdoidea
5. Латеральный (боковой) – аварахьтәи (аваратә) – lateralis
6. Левый – армарахьтәи (арма) – sinister
7. Лента – ацаха – tenio
8. Лестничная – акьыбатә, (амардуантә) – scalenus
9.  Легкое – арԥҳа – pulmo
10. Лимфа – ажьӡы, алимфа – limpha
11. Лимфатический узел – алимфа еиқәҳәалара (ажьым-

дыр) – limphonodus
12. Линия – ацәаҳәа – linea
13. Лицевой – ахаҿтәы – facialis
14. Лоб – алахь – frons
15. Лобковая кость – аҽхәыбаҩ – os pubis
16. Лобок – аҽхәҭыԥ – pubes
17. Лодыжка – ашьаҳәырӡыӡ – malleolus
18. Ложный – анамӡа, имцу, имцырку – spurius
19. Локоть – амышьхәылҵ – ancon, cubitum
20. Локтевая кость – амышьхәылҵбаҩ – ulna
21.  Локтевой отросток – амышьхәылҵ аҿиаа – olecranon
22. Лопатка – ажәҩашәаҟьа – scapula
23. Лордоз – алордоз (аџьыҟәра) – lordosis (абырзен.)



165

24. Лоханка – аиаҳәаду – pelvis
25. Луковица – аџьымшьхы – bulbus
26. Лунный – амзатә – lunatus
27. Лучевая кость – ашәахәабаҩ – lunula 
28.  Лучевой – ашәахәатә – radius

– М –

1. Малоберцовая – ашьаргәацәхәыҷ – peroneus, fibula
2. Малый – амаҷ, имаҷу, ахәыҷы – minor, parvus
3. Масса – ахьанҭара – massa
4. Матка – аказық, аԥарҭа – uterus, metra, matrix
5. Маточные трубы – аказықтә трубақәа (быкьқәа) – tubae 

uterinae, salpinx
6. Медиальный – абжьараҿтәи – medialis
7. Межкозелковая – аҷыҩбжьаратә – intertragia
8. Межрёберный – аваҵарабжьаратә – intercostaiis
9.  Мезотелии – абжьарахҟьа, амезотелии – mesothelium
10. Мениск – ашьамххәадыра – meniscus
11. Мерцательные клетки – ишәыршәыруа ахацқәа (аԥы-

ркқәа)
12. Место – аҭыԥ – locus
13. Метаталамус – аталамусбжьара – metathalamus
14. Метопический шов – аиԥшьыра ӡахырсҭа – sutura me topica
15. Мечевидный (отросток) – аҳәаԥшра, (хҿиа) агәыш-

ԥлым ҳа xiphoideus
16. Мешок – асакь, ааҵәа – saccus
17. Мешочек – амакәан – sacculus
18. Миндалина – ахәдаҭагыла – tonsilla
19. Млечный сок – ахшӡы – chjlus
20. Многоугольная кость – абаҩ кәакьрацәа – os multangulum 
21.  Мозг (мозговое вещество) – абаҩлаша, ашьахәа – medulla
22. Мозговая оболочка – абаҩлаша ахҟьа – mater, matris
23. Мозжечок – абаҩлашахәыҷы – cerebellum
24. Мозолистый – имсарку – callosus
25. Мокрота (слизь) – ажьцәа (аканҵлаӡы) – pituita

26. Молоко – ахш – lac, lactus
27. Молочные зубы – ахаԥыц ԥсахтәқәа – dentes lactei, decidui
28. Молоточек – ажьаҳәа – malleus
29. Морщина – акаҷыра -ruga
30. Мост – ацҳа (абагьыр) – pons, pontis 
31. Моча – арымӡ, ачхәра, анкьы – urina
32. Мочевой пузырь – анкьаԥышҭа (арымӡҭра) – vesica 

urinaria cjstis
33. Мочевые органы – аӡкаҭәара ацәеижьхәҭақәа – organa 

urinaria
34. Мочеиспускательный канал – ачхәракаҭәага абыкь – 

urethra
35. Мочеполовая – аӡкаҭәара-акәаҭаратә – urogenitalia
36. Мочеточник – ачхәрамҩангага – ureter
37. Мочка – акатара (алымҳа катара) – lobulusauriculae
38. Мошонка – акәаӷьҭра – scrotum
39. Мужские половые органы – ахаҵа икәаҭатә цәеижь-

хәҭақәа – organa genitalia masculina
40. Мужской половой член – ацыхцәы – fallus, penis 
41. Мыс – ашыцәа, акра – promontorium
42. Мышечная перекладина – ажьышәатә еихдара (ақәы-

рҟьа) – trabeculs
43. Мышца – ажьышәа – musculus
44. Мыщелка, мыщелок – аҳәырӡыӡ – condilus
45. Мягкий – атата – mollis, pius
46. Мякоть зуба – ахаԥыц ататара – pulpa dentis
47. Мясцо – ажьаӡа – caruncula

– Н –

1.  Над – ахыхь (ахыхьтәи) – supra
2. Надгортанник – аҟырҟхагыла – epiglottis
3. Надколенник – см. коленная чашка (уахә. ашьамхдырдха).
4. Надкостница – абаҩцәа – periosteum
5. Надмыщелок – аҳәырӡыӡагыла – epicondjlus
6. Надкостный – агәыцә ахаҿтәи – supra spinatus

7. Надпереносье (глабелла) – аԥынҵаҭаԥҵәара ахы – glabella
8. Надпочечная железа – аҷаҷахыхьтәи ауатала – glandula 

suprarenalis
9. Надхрящница – ахәдырра ацәа – perichondrium
10. Надчревная область – аӷра́ (амгәа) ахыхь иаҵанакуа – 

epigastrium
11.  Найменьший – иреиҵаӡоу – minimus
12.  Наковальня – аԥсынгьари – incus
13.  Напрягающий – изырххо (иақәзырӷәӷәо) – tensor
14.  Наружный – адәахьтәи – externus
15.  Наружные женские половые органы – аԥҳәыс лыкәаҭа 

адәахьтәи ацәеижьхәҭақәа – vulva
16.  Натянутая – ирххоу – tensa
17.  Ненатянутая – ирххам (иркәадоу) – flaccida
18.  Непарный – азаҵә, изаҵәу, ахацлакы – jmpar (azjgos)
19.  Нерв – анерв – nervus
20.  Нёбо – аҿыҵажәҩан – palatum 
21.  Нижний – ҵаҟатәи – jnferior
22.  Нижняя челюсть – ҵаҟатәи ацламҳәа – mandibula
23.  Низший – алаҟәӡа – jmus
24.  Нисходящий – илеиуа, илбаауа – descedens
25.  Нить – арахәыц – filum
26. Нога – ашьапы – pedis
27. Ноготь – анапхыц – inguis
28. Ножка – ашьапхәыҷы – pedunculus
29.  Ноздря – аԥынҵакылҳара, аԥынҵаҭшаара – naris
30.  Hoc – аԥынца – nasus

 – O –

I. Область – иаҵанакуа (аҵакыра) – regio 
2.  Ободок – ауадыхә – labrum
3.  Ободочная кишка – ауадыхә кьатеи – colon 
4.  Оболочка – ахҟьа, акәырша – capsula, tunica 
5.  Обоняние – афҩкра, афҩышәара – olfactus 
6.  Обходной – аҽхнысга, авсга – collaterals

7. Обширный (широкий) – зымҽхак ҭбаау (аҭбаа) – vastus
8. Озеро – аӡиа – lacuna
9. Окно – ахышә – fenestra
10. Околосердечная сумка – агәхарԥ – pericard
11. Околоушная железа – алымҳаԥны уатала – glandula 

parotis 
12. Окончание – анҵәамҭа, анҵәарҭа – terminatio
13. Опора – аҵаргыла, аҵыргәа – adminiculum 
14. Опускающий – илазырҟәуа – depressor 
15. Орган – ацәеижьхәҭа (аорган) – organum 
16. Осевой позвонок – алыраҟәырҟәыл – axis 
17. Основа – ашьаҭа – tela
18. Основание (подошва) – ашьаҭа (ашҵа) – basis, solum
19. Основа, ложе – аҵаҵӷәы – matrix
20. Островок – абжьаха, абжьахала – insula
21. Ось (шип) – аҵар (ақәыц) – spina
22. Осязание – аԥбара – tactus
23. Отверстие – акылҵәара, акылҳара – apertura
24. Отводящий (нерв) – иаԥырзгауа (анерв) – n.abducens.
25. Отогнутый – шьҭахьҟа ирхәоу (иԥхьаршәҭу) – retroflexus
26. Отросток – аҿиаа, ахылҿиаа – processus, opophjsis

– П –

1.  Пазуха – аҩыҵра – sinus
2. Палец – анацәа – digitus
3. Палец указательный – ахысганацәа – jndex, indicis
4. Палочки – алабыҵәԥшра, алабақәа – bacilli 
5.  Пальцевый – анацәатәы – digitalis
6.  Паренхима – апаренхима – parenchjma 
7.  Паутинная оболочка – абазкаҭаҳахҟьа – arachnoidea 
8.  Пах – ацацха, ауабжарӡ – jnguen, inguinis
9. Первый – актәи – primus
10. Перегородка – аиҩкаага (аиҩкаара) – septum
11. Передний – аԥхьатәи – anterior
12. Перекрёст – аихысырҭа – chiasma 

13.  Перекладина – ақәырҟьа – trabecula
14.  Перемычка – абжьында – jntersectio
15.  Перепонка – аӷәаӷә (алымҳаӷәаӷә) – membrana
16.  Перепончатая – аӷәаӷәтә, иӷәаӷәырку – membranaceus
17.  Перешеек – абжьпаара – jsthmus 
18.  Перо (крыло) – аҵысхә (амҵәыжәҩа) – pinna
19.  Перпендикулярная – аиаша иаҿаргылоу (иашаҿаргыла) 

perpendicularis
20.  Перстневидный – аӡыгмацәазԥшра – cricoidea 
21.  Петля1 – аҟәараҟәантә – ansa
22.  Петля2 – азарза, ачҭа – laminiscus
23.  Петушиный гребень – арбаӷь аика – crista galli
24.  Печень – агәаҵәа – hepar
25.  Пещера – аҳаԥы (аҳаԥгәаҩара) – caverna
26.  Пирамидальный – апирамидатә, иқәацәу – pjramidalis
27.  Питательное отверстие – афатә зланеиуа акылҵәара fo-

ramen nutricum
28.  Пищеварительный – афатәрсага – digestionis
29.  Пищевод – ахәламшәҷыда – esophagus
30.  Пищевой – афатә иазку – alirnentarius
31.  Пластинка – аҵәаҟьа (аткьац) – lamina
32.  Плащ – ашәхарԥа (аплашь) – pallium
33.  Плевра – аплевра (арԥҳахарԥа) – plevra
34.  Плечевая кость – ажәҩабаҩ – humerus
35.  Плечо – ажәҩа (ажәҩахыр) – brachium
36.  Плечевой отросток – ажәҩахыртә хҿиаа – acromion
37.  Плод – ацәалашәа, алашәа – fetus
38.  Плоский – аҟьаԥс – planus
39.  Плотный – аҟаца, аилассы, ажәпа – compactus
40. Плюсневые кости – ашьапы ахәҿабаҩқәа – ossa meta-

tarsalia 
41.  Поверхностный – хыхь-хыхьтәи – superficial
42.  Поверхность (лицо) – аҿра, ахаҿра, аҿы – facies
43. Поводок – анахәҭа – habenula
44. Пограничный – аҳәаатә, асанӡӷәтә – limitaneus
45. Под – аҵаҟа (аҵаҟатәи) – infra

46.  Подбородок – ацламкәыгә – mentum
47. Подвешивающий – иаҵакназхауа – suspensus
48. Подвешивающая яичко (мышца) – акәаӷь иҩахо, (ак-

наҳага ажьышәа) – m.cremaster
49. Подвздошная кишка – аҟәҟәылаҵа кьатеи – jleum
50. Подвздошная кость – аҟәҟәылбаҩ – jlea, os jlium
51. Поджелудочная железа – аца аҵа уатала – pancreas
52. Подколенная ямка – ашьамхаҵа агәаҩара, аихада агәа-

ҩара – poples
53. Подмышечный (подкрыльцевой) – аҩыҵратә – axillaris
54. Поднимающий – ашьҭыхга (аҳаракыга) – levator
55. Подостный – агәыцә аҵаҿтәи – infraspinatus
56. Подошвенный – ашьапашҵатә (ашьапсыргәыҵатә) – 

plantaris
57. Под челюстная (железа) – ацламҳәаҵа (уатала) – glan-

dula submandibularis, submaxillaris
58. Подчревная область – aӷpa (амгәа) аҵаҟа иаҵанакуа – 

hjpogastrium
59. Подъязычный – абзаҵатә – hjoideus
60. Подъязычное мясцо – абзаҵа ажьымдыр – caruncula 

sublingualis
61. Позвонок – аҟәырҟәыл – vertebra (spondjlus)
62. Позвоночный столб – абӷашшара – columna vertebralis
63. Покров – axҩa ақә, ақәыршә – jntegumentum
64. Покрывающий – ихызҩо, иақәу – tectum, tegmen
65. Покрышечный – ахҩага – tegmentalis
66. Пол – а́кәаҭа (ахаҵара-ԥҳәысра) – sexus
67. Половой – акәаҭатә – genitalis
68. Половой член – ацыхцәы – fallus, penis
69. Половые органы – акәаҭа цәеижьхәҭақәа – organa ge nitalia
70. Полоса – ацәаҳәа – steria
71.  Полосатый – ацәаҳәақәа зну (цәаҳәа-цәаҳәа) – striatum 
72.  Полость – агәаҩара – cavum (шәахә. полый)
73.  Полость рта – аҿы агәаҩара – cavum oris 
74.  Полукружные каналы – аканал гьежьыбжақәа – canales 

semicirculares

75.  Полулунная створка – амзабжатә рыԥҟьа – valvula semi-
lunares 

76.  Полунепарная (вена) – ахацлакыбжа даеҵәа -v.hemiazjgos 
77.  Полуперепончатая – зыбжаӷәаӷәу – semimembranosus 
78.  Полусухожильная – зыбжадашу – semitendinosus
79.  Полушарие – ахбаҩлашабжа (ашарбжа) – hemispherium 
80.  Полый – аҭыкка, аҭбааҭыцә – cavus (шәахә. полость)
81.  Полюс – аполиус (акәаԥра) – polus
82.  Поперечный – надаадатәи – transversalis 
83.  Порог – ашәхымс – limen 
84.  Портняжная – аӡахыга – sartorius
85.   Постоянные (зубы) – еснагьтәи (ахаԥыцқәа) – permanents 

(dentes)
86.  Пот – аԥхӡы – sudor
87. Почечный – аҷаҷатә – nephritis, renalis
88.  Почка – аҷаҷа – ren, nephros
89.  Почка – апытҟәыр – caliculus
90.   Пояс1 – амаҟа – cingulum
91.  Пояс2 – аҿыкәырша- zona
92.  Поясница – амаҟҿаҳәара – lumbus 
93.  Правый – арӷьарахьтәи (apӷьa) – dexter 
94.  Преддверие – аҿышәҭа (ашәҿышәҭа) – vestibulum
95.  Предплечье – аԥыжәҩа – antebrachii
96.   Предплюсневые кости – ашьапыхәдабаҩқәа – ossa tarsalia 
97.  Предстательная железа – аҷыркәатала – prostate
98.  Прибавочный – ацҵатәы – accesoria 
99.  Приводящий – аахага, иадызхало – adductor 
100.  Привратник – ацархы – pjlorus
101. Придаток семенника (яичка) – акәаӷь ацраԥшьы –   

epididimis 
102.   Придаток яичника – акәтаӷьҭра ацраԥшьы – epoophoron
103.  Прободённый – излырҟьоу – perforatus 
104.  Прободающий – иалырҟьоу (иалҟьауа) – perforans
105.  Продолговатый – иаазыхәхәоу – oblongata 
106.  Продольный – аушәақә (ayрыла) – longitudinalis
107.  Происхождение – аҟалашьа, ишшаз, ахылҵшьа – genesis

108.  Проксимальный – азааигәатәи, ахахьтәи – proximalis
109.  Промежность – атәӷәы (атәӷәыбжьара) – perineum
110.  Промежуточный – абжьакӡа – intermedius
111. Промежуточный мозг – абжьакӡа хбаҩлаша – dien-

cephalon
112.  Пронатор – иҭазырҵәиуа – pronator
113.  Простой – имариоу, иеилам – simplex
114.  Пространство – анызаарҭа – spatium
115.  Противозавиток – арҳәырсҭаҿагыла – anthelis
116.  Противокозелок – аҷыҩҿагыла – antitragus 
117.  Проток (ход) – ацышьҭа, аиасырҭа – ductus 
118.  Проход – ацарҭа, абжьысырҭа, аҭысырҭа – meatus
119.  Прямая кишка – ауаҳәа иаша – rectum
120.  Пузырь – ампышҭа – bulla, vesica
121.  Пупок – аҷапан – umbo, omphalos
122.  Путь (тракт) – амҩа (амҩаду) – tractus
123.  Пушок – ахәыԥшқа, амшәхәы – lanugo
124.  Пучок – ашьыҵәра -fasciculus
125.  Пясть – амаҿа – metacarpus
126.  Пята – ашьхәа- calx
127.  Пятно – ашәыта – macula
128.  Пяточная кость – ашьхәабаҩ – calcaneum
129.  Пяточное сухожилие или “ахиллово сухожилие”– 

ашь хәадаш, Ахилл идаш. – tendo calcaneus

– Р –

1. Радужная оболочка – аблеимхәыц (аблаџьу) – jris
2. Разгибатель – ариашага (аиҵыхга) – extensor
3. Раковина – амыдаӷьцәа – concha
4. Раковина ушная – алымҳацә – auricula
5. Рассечение – арҟьара -sectio
6. Расширение – аҭбаахарҭа – ampulla
7. Расширитель – арҭбаага – dilatator 
8.  Рваный – иԥжәоу – lacerus
9.  Ребро – аваҵыс, авакьыц – costa 

10. Резцы – ацҳагақәа – incisiva
11.  Ресница – аблаԥыџь (аблахәыц) – cilium
12.  Рефлекс – арефлекс (аныԥш) – reflexus
13.  Решетка – аихац, ашыш – cancellus
14.  Решетчатая – ашыштә – ethmoidale
15.  Рог – атәыҩа, амса – cornu
16.  Роговица – абламса -cornea
17.  Роговой слой (кожи) – амсацәа, ацәаӷәаӷәа – stratum
18.  Родничок – ахыбаҩ ататара – fonticulus
19.  Рожденный – иарииз, иахылҵыз – natus
20.  Ромбовидный – аромбԥшра – romboideus
21.  Рот – аҿы – os, oris
22.  Рудимент – арудимент, ацәынхахәҭа – rudimentum
23.  Рука (ручка) – анапы (амаа) – brachium
24.  Рукоятка – ахәы, амҳасҭа –manubrium

 – С –

1. Сагиттальный – агәҭабжьаратә – sagittalis
2. Сало – ашша (шәахәаԥш жир) – sebum
3. Сальник – аҩныҵҟашша, аԥакьал, агәхәшша – epiploica
4. Самая верхняя – хыхьӡатәи – suprema
5. Светлый (прозрачный) – узлыԥшуа, иҵәцоу (икеикеиуа) – 
      lucidus
6. Свёрнутый – аикәаҳә, ацәгьаха – convoiutus
7. Свод – аҵҟьа, аҵа – fornix, cupula
8. Связка – аидҳәалага – iugamentum
9. Сгибатель – ахарҟәалага (архәага) – flexor 
10.  Сегмент – асегмент – segmentum
11.  Седалище – атәарҭа – clinus
12.  Седло – акәадыр – sella
13.  Секрет – ацәеижь иаршыз, ацрыҵ, асекрет – secretum
14.  Селезёнка – аваныза – lien, lienis
15.  Семенной канатик – акәаӷь аҵӷа – funiculus
16.  Семенные железы (яички) – ажәла уаталақәа (акәаӷь-

қәа) – testes, orchis, didjmis

17.  Семя – ажәла – semen, seminis
18.  Семявыбрасывающий – ажәларшәга – ejaculatorius
19.  Семявыносящий проток – ажәлаҭыгага цышьҭа – ductus 

deferentis
20.  Сердце – агәы – cor, cardia
21.  Серозная оболочка – асерозатә кәырша – tunica serosa
22.  Серый – ахәа, ахәаԥштәыла, ацәыш – griseus
23.  Сесамовидный – абаҩҷыда (асесамԥшра) – sesamoides
24.  Сеть – акаҭа – rete
25.  Сжиматель – аимарӷәӷәага (аидырӷәӷәалага) – compressor
26.  Сигмовидый – асигмаԥшра -sigmoideus
27.  Симпатический – агәаԥхаратә – sjmpathicus
28.  Синдесмос – аимаӷьарҭа – sjndesmos
29.  Синовиальная жидкость – аҟәартәраӡы – sinovia
30.  Синостоз – шәахә.  костное соединение. 
31.  Синхондроз – шәахә.  хрящевое соединение. 
32.  Система – аҵакыра, асистема – sjstema
33.  Скат – ақәаҟьа – clivus
34.  Скелет – абаҩркыра, абаҩеибаркыра – sceletus
35.  Скелет свободный верхней конечности – амахәар абаҩ-

ркыра – sceleton membri superioris liberi
36.  Скелет свободной нижней конечности – ашьахәар абаҩ-

ркыра – sceleton membri inferioris liberi
37.  Складка – аиқәырҽырсҭа, арҽыра, арҽырсҭа – plica
38.  Склера – асклера, ахӡытә кәырша – sclera
39.  Скуловой – аӡамҩабаҩтә – zjgomaticus
40.  След – ашьҭа – vestigium 
41.  Слеза – алаӷырӡ – lacrima
42.  Слепая кишка – акьатеилашә – interstinum cecum
43.  Слепой – алашә – cecus
44.  Слёзное мясцо – алаӷырӡтә жьаӡа – caruncula iacrimalis
45.  Слёзное озеро – алаӷырӡтә ӡиа – lacus Iacrimalis
46.  Слёзный сосочек – алаӷырӡтә кыкмацә – papilla Iacrimalis
47.  Слизистый – аканҵлатәы – mucosus
48.  Слизь – аканҵлаӡы – mucus
49.  Слой – аҽыҭ – stratum

50.  Слух – аҳара, аӡырҩра – auditus
51. Слуховое отверстие – алымҳаҭыҩра, аӡырҩыга кылҵәа-

ра, алымҳа акылҵәара – porus acusticus
52.  Слуховой – аӡырҩыгатә – acusticus
53.  Слюна – ажәӡы, аҿыҵаӡы – salva
54.  Слюнные железы – ажәӡы уаталақәа – glandulae salivales
55.  Сморщивающий – аркыҷыга – corrugator 
56.  Собственная – ахатәы – princeps
57.  Собственно кожа – ацәаҵәҟьа (ацәа ахаҭа) – corium
58.  Соединение 1 – аидкылара, аиԥшьра – conjugatio
59.  Соединение 2 – аидкыларҭа, аиԥшьырҭа – junctura
50. Соединительнотканная оболочка – ахацыркыреидкы-

лагатә кәырша – tunica fibrosus
61. Сок – ажьырӡы, ажьӡы – succus
62.  Сонная артерия – арцәага даԥшь – a. carotis
63.  Сонная стенка – арцәагатә ҭӡы – paries caroticus
64.  Сосок (сосочек) – акыка, акыкмацә – papilla
65.  Сосуд – ашьада, ада – vas
66.  Сосудистый – ашьадатә – vascularis
67.  Сосудистая оболочка – ашьадатә кәырша – choroidea
68.  Сосцевидный – ацәымҳаԥшра (акыкаԥшра) – mastoideus
69.  Сошник (кость) – ацәмаа (абаҩ) – vomer
70.  Спайка – аидырҭәаларҭа, аиҿбаарҭа – commissura
71.  Сперма – аӷьаӡ – sperma
72.  Сперматозоид – аӷьажәла – spermatozoid
73.  Спина – абӷа, азқәа (аҟәаҟәа) – dorsum (spina)
74.  Спинной (дорсальный) – абӷаҿтәи, азқәаҿтәи – dorsalis
75.  Спинномозговой узел – абӷахәырштәы еиқәҳәалара –    

ganglion spinale
76.  Сплетение – аилаԥарҭа (аилаԥара) – plexus
77.  Срамной – аԥхашьаратә – pudendus
78.  Сращение (симфиз) – аилаӷьара, асимфиз – sjmphjsis
79.  Срединный – агәҭанытәи (агәҭабжьараҿтәи) – medianus
80.  Средний – агәыбжьанытә – medius
81.  Средостение – аҭӡыбжьара – mediastinum
82.  Ствол (туловище) – ахәҵәы, агәыцә, (ахәамц) – truncus

83.  Створка – арыԥҟьа – valvula
84.  Стекловидный – асаркьаԥшра – vitreus
85.  Стенка – аҭӡы – paries
86.  Стержень – агәыцә (алыра) – modiolus 
87.  Стопа – ашьапы – pes, pedis
88.  Столб – ашьаҟа, агәашьа, абаҟә – columna
89.  Стремя – ашькыл – stapes
90.  Студенистый – иҭарҭаруа – gelatinosus 
91.  Сумка – амакәан (ашәыра) – bursa
92.  Супинатор – иҭазырҵәиаауа – supinator
93.  Сустав – аҟәартәра – articulatio
94.  Сухожилие – адаш -tendo 
95.  Сферический (округлый) – ихыкәымпылаау (ихагье-

жьу) – sphericus
96. Сфинктер – арыԥҵәажьышәа, амахәыҷ – sphincter

 – Т –

1. Тазовая кость – агәчамабаҩ (асаарабаҩ) – os coxae, pelvis
2. Таламус – таламус – thalamus
3. Таранная кость – ажәылабаҩ, аҳәҵәыбаҩ – talus
4. Твердый – акьакьа – durus
5. Тело – ацәеижь (ахәамц) – corpus
6. Теменная кость – ахҩабжабаҩ, аџьамбаҩ - os parietale
7. Темя (макушка) – ахы ашыгәра, ахы акәмаҷиара – vertex 
8. Ткань – ахацыркыра – tela
9. Толстая кишка – ауаҳәашәпа – intestinum crassum 
10. Толстый – ашәпа -crassus
11. Тонкий – апа – gracilis, tenuis
12. Тонкая кишка – акьатеипа – intesinum tenue
13. Точка – акәаԥ – punctum
14. Тощая кишка – акьатеи ҵаӷа (анаҳатәы) – intesinum jejinum
15. Тракт – амҩаду – tractus 
16. Трахея (дыхательное горло) – аҟырҟҷыда – trachea
17. Треугольник – ахкәакь – trigonum
18. Трехглавая (мышца) – х-хык змоу (ажьышәа) – triceps

19. Трехстворчатая заслонка – х-рыԥҟьак змоу аԥырашәа – 
valvula tricuspidalis 

20. Тройничный нерв – ихԥарку анерв – n. trigemini
21. Труба – абыкь (атруба) – buccina, tuba, tubus
22. Тупой – ацагәы, аҟагәа – obtusus
23. Турецкое седло – аҭырқәа кәадыр – sella turcica

– У– 

1. Углубление – аҭыжаара, аҵаулара – ехсаvatio
2. Угол – акәакь – angulus 
3. Удерживатель – ашьақәкыга, аанкылага – retinaculum
4.  Уздечка – аӷәра (анахәҭа) – frenulum
5.  Узел (нервный) – анерв еиқәҳәаларҭа – ganglion
6.  Узелок – аиқәҳәалахәыҷы – nodulus
7.  Улитка – акамыршша – cochlea 
8.  Утолщение – ахышәпаара, ашәпара – ciava, splenium
9.  Ухо – алымҳа – auris
10. Учение – аҵара – logos 
11. Учение о внутренностях – спланхнология– аҩныҵҟатәи 

ацәеижьхәҭақәа рҵара – splanchnologia
12. Учение о горле – ларингология – ахәламшәҵара – larin-

gologia
13. Учение о железах не имеющих протоков – эндокриноло-

гия – ацышьҭа змам ауаталақәа рҵара –endocrinologia 
14. Учение о желудке – гастрология – аца иазку аҵара gas-

trologia 

15. Учение о зубах – одонтология – ахаԥыцҵара – odontologia
16. Учение о клетках – цитология – аԥыркқәа, ахацқәа иры-

зку аҵара – citologia
17. Учение о костях – остеология – абаҩҵара, абаҩқәа ирыз-

ку аҵара –osteologia
18. Учение о коже – дерматология – ацәа иазку аҵара – 

dermatologia 
19. Учение о мочевых органах – ачхәра (аӡкаҭәара) цәеижь-

хәҭақәа рҵара – urоlogia

20. Учение о мышцах – миология – ажьышәақәа ирызку 
аҵа  ра, ажьышәаҵара – mjologia

21. Учение о нервах – неврология – анервқәа ирызку аҵара, 
анервҵара – neurologia

22. Учение о носовой полости – ринология – аԥынҵа (агәа-
ҩара) иазку аҵара – rjnologia

23. Учение об органах дыхания – пульманология – арԥ-
ҳақәа ирызку аҵара, арԥҳаҵара – pulmanologia

24.  Учение об органе зрения – офтальмология – аблаҵара 
(абла иазку аҵара) – ophthalomologia

25.  Учение об органах чувств – эстезиология – ацәанырратә 
цәеижьхәҭақәа рҵара (ацәанырраҵара) – estesiologia

26.  Учение о половых органах – гинекология – акәаҭатә 
цәеижьхәҭақәа рҵара (аԥхашьарақәа ирызку аҵара) – 
ginecologia

27.  Учение о полости рта – стоматология – аҿыҵа иазку 
аҵара – sthomatologia

28.  Учение о развитии зародыша – эмбриология – ам-
гәар  ҭа иҭоу алашәа аҵара – embriologia

29.  Учение о сердце – кардиология – агәы иазку аҵара – 
cardiologia

30.  Учение о соединениях костей – синдесмология – абаҩ-
еибаркырақәа рҵара – sjndesmologia

31.  Учение о сосудах – ангиология – адақәа рҵара – an-
giologia 

32. Учение о строении организма – анатомия – ацәеижь 
аиҿартәышьа аҵара, анатомиа – anathomja

33.  Учение о тканях – гистология – ахацыркырақәа рҵара, 
ахацыркыраҵара – histologia

34.  Учение о форме тела – морфологиа – ацәеижь аԥшра 
(аформа) аҵара – morphologia

35. Учение о человеке – антропология – ауаҩы изку аҵара, 
ауаҩҵара – антропологиа – antropologia

36.  Учение о черепе – краниология – ахыбаҩҵара – cra-
nio logia

37.  Ушной – алымҳатә – oticus
38.  Ушная сера – алымҳацәаба, алымҳатыҩша – ceruminosa

– Ф –

1.  Фаланга – анацәхырҟәара – phalanx
2.  Фасция – алаҳәа, афасциа (акәрша) – fascia
3.  Фильтр (углубленная борозда) – алаԥықәшәарҭа – 

philtrum
4.  Фолликул – афолликул, апытҟәыр – pholliculus

– X –

1.  Хвост – аҵыхәа – cauda
2.  Хвостовой – аҵыхәахьтәи – caudalis
3.  Ход – ацарҭа – meatus 
4.  Холмик – акәаԥра (акәаԥ) – cumulus
5.  Хорда (струна) – ахәдыррарахәыц, амсарахәыц – chorda
6.  Хрусталик – абла ахьыҵәца (аҵәцаш) – lens, lentis
7.  Хрящ – ахәдырра – cartilago
8.  Хрящ волокнистый – ахацхә хәдырра – fibrocartilago
9. Хрящевое соединение (синхондроз) – ахәдырратә еиԥ-

шьыра – sjnchondrosis

– Ц –

1.  Цвет – аԥштәы, аԥшшәы, аԥшшәахәы – chroma
2.  Цемент – ацемент – cementum
3.  Центр – агәҭа – centrum

– Ч –

1.  Часть – ахәҭа, ахәҭак – pars, partis (шәахә. доля)
2.  Чашечки (почечные) – аҷаҷа саанқәа – calices renales
3.  Человек – ауаҩы, ауаҩытәыҩса – homo, hominis 
4.  Челнок – амарқәа – cjmba
5.  Челюсть (верхний) – ахацламҳәа абаҩ – maxilla 
6.  Челюсть (нижняя) – ҵаҟатәи ацламҳәабаҩ – mandibula
7.  Червеобразный – ахәацԥшра (ахәаҷаԥшра) – lumbricalis

8. Червь – ахәац (ахәаҷа) – vermis 
9. Череп – ахыбаҩ – cranium
10. Черпаловидный – ачамсҟәылԥшра – arjtenoidea
11. Четырехглавый – ԥшьхык змоу – quadriceps 
12. Чешуя – акан (абӷажә)- squama
13. Черный – аиқәаҵәа – niger
14. Чревье (средняя часть живота) – амгәа (аӷра) агәҭаҿтәи 

ахәҭа – mesogastrium
15. Чувствительный – анырратә – sensorium

 – Ш –

1.  Шероховатая – иԥџьаџьоу – asperae
2.  Шея – ахәда – collum, cervix
3.  Шиловидный – аӡаӡԥшра – stjloideus
4.  Широкий – аҟьаҟьа, аҭбаа – latus
5.  Широчайший – аҟьаҟьаӡа – latissimus
6.  Шишка – аԥсаӷь, аԥсакакал – pinea
7.  Шов – аӡахырсҭа – sutura, raphe
8.  Шпора – амаҳмыз – calcar

– Щ –

1.  Щель – акылҳара (аҩшьшьара) – rima, fissura
2.  Щека – аӡамҩа (аӡӷы) – bucca, mala
3.  Щитовидный – асаԥарԥшра – thjroideus

– Э –

1. Эластичный – итиуа – elasticus 
2. Эмаль – аемаль – enamelum
3.  Эндотелий – аендотели (аҩныҵҟатәи ахҟьа) – endothelium
4.  Эпидермис – ацәаҷала, аепидермис – epidermis
5. Эпиталамус – аепиталамус (таламус аханытәи) – epi tha-

lamus

6.  Эпителий – ацәаԥсата, аепителии – epithelium 
7.  Эпифиз – аепифиз – epiphjsis

– Я –

1.  Яблоко глазное – абла агәы – bulbus oculi
2.  Ягодичный – атәарҭачыратә – gluteus
3.  Ядро – аиадро, агәҭылса – nucleus
4.  Ядрышко – агәҭылса хәыҷы – nucleolus
5.  Язык – абз – lingua
6.  Язычная миндалина – абз ақәгыла – tonsilla lingualis
7.  Язычок – абзҷыда, абзхәыҷ – uvula (uvula palatina)
8.  Яицо (яйцеклетка) – акәтаӷь (ахацкәтаӷь) – ovum
9.  Яичник – акәтаӷьҭра – ovarius, oophoron
10. Яма (углубление) – ажра, аҭапалара, аҭашәашәара – fossa
11. Яремная – ауӷәтә – iugularis
12. Яремная ямка горла – ахәламшәы ауӷәтә ҭашәашәара – 

jugulum

АШӘҞӘЫ ИАНУ АРКЬАҾРАҚӘА ИШРЫҦХЬАТӘУ

Аԥсышәала

уб.иҵ. – убас иҵегьы.
ш. – шықәса
шш. – шықәсақәа
ш.ҳ.к. – шықәса ҳера ҟалаанӡа
шәахә. – шәахәаԥш
абжь. – абжьыуаа
бзыԥ. – абзыԥуаа
ад. – адаҟьа
г. – грамм
кг. – килограмм
мм. – миллиметра

Латин бызшәала

a. – arteria – адаԥшь (артерия), аа. – arteriae – адаԥшьқәа (артерии)
m. musculus – ажьышәа (мышца), mm. – musculi – ажьышәақәа 

(мышца)
n. – nerwus – анерв (нерв), г. – ramus -амахәҭа (ветвь) w. – wena – 

адаеҵәа (вена)

А Б АҨ Р К Ы РА  (скелет)

Асахьа 1. Ауаҩы ибаҩркыра иалоу абаҩқәа (аԥхьала)

1. Ахыбаҩ. 2. Ҵаҟатәи ацлам
ҳәа аҟәартәра. 3. Ажәҩашәаҟьа  
ахҿиаа (акромион). 4. Ажәҩа 
аҳәыгә ра хәыҷ. 5. Ажәҩа аҳәы
гәра ду. 6. Агәыш ԥыбаҩ амҳасҭа. 
7. Агәышԥыбаҩ ахәамц. 8. Агәы
ш ԥлымҳа. 9. Агәыш ԥыбаҩ. 10. 
Агә  чамаҟьаԥси аҟәҟәылбаҩир
ҟәар тәра. 11. Аҟә ҟәылбаҩ. 12. 
Аҽ   хәыбаҩ. 13. Атәарҭабаҩ. 14. 
Агә  чамасаара абаҩ.15. Ашәа
хәабаҩтәанапыхәдатә ҟәар тәра. 
16. Анапыхәда баҩ қәа рыбжьа
ратә ҟәар тәра. 17. Ана пыхәдатә
ама ҿабаҩтә ҟәар тәра. 18. Анацә
хырҟәара баҩ қәа рҟәартәра. 19. 
Анацәа ан ҵәамҭаҿтәи анацәхы
рҟәара. 20. Ауаҭәа. 21. Ажә тәбаҩ. 
22. Ашьаргәацә. 23. Ашьапыхәда 
баҩқәа. 24. Ашьахәҿа абаҩ қәа. 
25. Ашьацәхырҟәара баҩқәа. 26. 
Ашьапы (ашьаргәы) абаҩқәа. 
27. Ана ӡараҿтәи ашьацәхырҟәа

рабаҩ. 28. Абжьаратәи ашьа  цәхырҟәарабаҩ. 29. Ашьаҭаҿтәи ашьа
цәхырҟәарабаҩ. 30. Актәи ашьа хәҿабаҩ. 31. Акубԥшра змоу абаҩ. 32. 
Асалԥшра баҩқәа (хԥа). 33. Аш хәа баҩ. 34. Ажәылага баҩ. 35. Ашьаргәа
цәбаҩ ду. 36. Ашьаргәацәбаҩ хәы ҷы. 37. Ашьаргәацәбаҩ ду аҳәыгәра. 
38. Ашьамхы адырдхабаҩ. 39. Ашьа мхы аҟәартәра. 40. Апыхәбаҩ. 41. 
Аҽхәыбаҩқәа реидӷьаларҭа. 42. Агәчамаҟьаԥс абаҩ.  43. Ахысга нацәа  
абаҩқәа. 44.Амаҿабаҩқәа. 45.Анапыхәдабаҩқәа. 46.Анапы абаҩқәа. 
47. Анапыхәдааҟәартәра. 48. Ашәахәабаҩ. 49. Амышьхәылҵбаҩ. 50. 
Аԥыжәҩа баҩқәа. 51. Амышьхәылҵ аҟәартәра. 52. Ажәҩабаҩ.  53. 
Ажәҩа. 54. Ажәҩашәаҟьа. 55. Алтә жәҩа. 56. Ҵаҟатәи ацламҳәа абаҩ. 
57. Ахацламҳәа абаҩ. 58. Аблаҭра.



Асахьа 2. Ауаҩы ибаҩркыра иалоу  абаҩқәа (ашьҭахьала)

1. Ахҩабжабаҩ. 2. Ахәдаџьалбаҩ. 
3. Абӷашшара ахәдатә хәҭаа. 4. 
Ажә  ҩабаҩ аххәыҷы. 5. Ажә ҩа
шәаҟьа аҟәартәратә ҭа шәа шәара. 
6. Абӷашшара агәы ш ԥтәы хәҭа. 7. 
Абӷашшара амаҟ ҿаҳәаратә хәҭа. 
8. Агәчамеи ажәтәи рҟәартәра. 
9. Ажәтә ахәда хәыҷы. 10. Аӡы
гаҵә ду. 11. Амзабжабаҩ. 12. Аш
хәаԥшра абаҩ. 13. Анапыхәдеи 
анацәхыби рҟәартәра.14. Атра
пециаԥшрабаҩ. 15. Абаҩхҟәаз. 16. 
Аҵәаҳәԥшра баҩ. 17. Хкәакьҭак 
змоу абаҩ. 18. Ашьамхы аҟәар
тә ра. 19. Ашьаргәацәбаҩқәа ры
б жьаратә ҟәартәра. 20. Ашьа р
гәацәбаҩ ду аҟәар тәратә хаҿра. 
21. Ашьаргәацәбаҩ хәҷы. 22. 
Ашьаргәацәбаҩ ду. 23. Ашьаргәа
цәи ашьапыхәдеи рҟәар  тә ра. 24. 
Ажәылабаҩаҵаҟатәи аҟәар тә  ра. 
25. Ашьахәҿатә – ашьацә хыр
ҟәа ратә ҟәартәра. 26. Аха хьтәи 

ашьа  цәхырҟәарабжьаратә ҟәартәра. 27. Аҵыхәахьтәи ашьацәхыр
ҟәарабжьаратә ҟәартәра. 28. Ажәылагабаҩ. 29. Аӡыгаҵә хәҷы. 30. 
Агәчамасаара аӡыгаҵәтә ҭашәашәара. 31. Ашьхәабаҩ. 32. Адәахьтәи 
ашьаҳәырӡыӡ. 33. Ашьаргәацәбаҩқәа реидҳәарҭа. 34. Аҩныҵҟатәи 
ашьаҳәырӡыӡ. 35. Ашьаргәацәбаҩду аҩныҵҟатәи ашьанӡаа. 36. Ашьар
гәацәбаҩ хәыҷы аххәыҷы. 37. Ажәтә адәахьтәи ашьанӡаа. 38. Ажәтә 
аҩныҵҟатәи ашьанӡаа. 39. Ихџьаџьаау ацәаҳәа. 40. Аӡыгаҵәду. 41. 
Анацәхыб аҟәартәра. 42. Акарклашбаҩ. 43. Амышьхәылҵбаҩ аӡаӡатә 
хҿиаа. 44. Ашәахәабаҩ. 45. Амышьхәылҵбаҩ. 46. Агәчамаҟьаԥс абаҩ. 
47. Аҟәҟәылбаҩ аика. 48. Ашәахәабаҩ ахы. 49. Амышьхәылҵбаҩ 
амышьхәылҵтә хҿиаа. 50. Амышьхәылҵ аҟәартәра. 51. Ажәҩабаҩ. 
52. Ажәҩашәаҟьа. 53. Ажәҩашәаҟьа агәыцә. 54. Ажәҩахыр аҟәар
тәра. 55. Ажәҩашәаҟьа ахҿиаа (акромион). 56. Ажәҩашәаҟьатә – ал
тәжәҩатә ҟәартәра. 57. Аҩбатәи ахәдатә ҟәырҟәыл (алыраҟәырҟәыл). 
58. Актәи ахәдатә ҟәырҟәыл (атлант).



Асахьа 3. Абаҩ  шеиҿартәу 
(ажәтә ахы еиҩыхны)

1. Иеимашьшьу азҳарҭатә зонақәа. 2. Аҟәар
тәратә хәдыра. 3. Ашәымӷьартә маҭәашьар 
(ама  ҽахәара). 4,7. Абаҩ акьакьарақәа. 5. Абаҩ
цәа. 6. Абаҩлашаҭра агәаҩара.

Асахьа 4. Абаҩ хәхәа (ажәҩабаҩ) ахәҭақәа

1. Ахахьтәи  аепифизтә хәыдырара // иа хьа зҳауа 
азона. 2. Аҟәартәратә хәыдыра. 3. Абаҩлашаҭ ра 
агәаҩара. 4. Ашьадақәа. 5. Аҵы хәахьтәи аепи физ. 
6. Аладахьтәи аметафиз. 7. Абаҩ ашшара (адиа
физ). 8. Аҩадахьтәи аметафиз. 9. Аха  хьтәи ае
пифиз.

                            

   
Асахьа 5. Ахыбаҩ аԥхьатәи 

абаҩқәа 

1. Алахьбаҩ. 2.  Аԥынҵабаҩ. 3. Ала
ӷырӡбаҩ. 4. Аӡамҩабаҩ. 5. Ахацлам
ҳәа абаҩ (хыхьтәи ацламҳабаҩ). 6. 
Ҵа  ҟатәи ацламҳәабаҩ. 7. Аԥынҵа 
ҵа  ҟатәи амыдаӷьцәа. 8. Аԥынҵа хы
хьтәи амыдаӷьцәа. 9. Аргәҵысҭабаҩ. 
10. Асалԥшрабаҩ. 11. Ахҩабжабаҩ 
(аџьамбаҩ).



Асахьа 6. Ахыбаҩ 
армарахьтәи аган абаҩқәа

1. Ахҩабжабаҩ // аџьамбаҩ. 2. 
Аламбдаԥшра змоу аӡахырсҭа. 
3. Ахәдаџьалбаҩ. 4. Аканԥшра 
змоу аӡахырсҭа. 5. Аргәҵысҭа
баҩ. 6. Адәахьтәи алымҳаҭыҩра 
(алымҳа акылҵәара). 7.  Аӡаӡ ԥш ра 
хҿиаа. 8. Ҵаҟатәи ацлам ҳәабаҩ. 
9. Ахацламҳәа абаҩ (хыхь тәи ац
ламҳәабаҩ). 10. Аӡа м ҩабаҩ. 11. 
Аԥы нҵабаҩ. 12. Ашы шбаҩ. 13. 

Ала  хьбаҩ.14. Асалԥшрабаҩ амҵәыжәҩа ду. 15. Ахыркратә ӡахырсҭа.

Асахьа 7. Абӷашшареи, уи злыху аҟәырҟәылқәеи

А – ахәдатә ҟәырҟәыл; 
Б – агәбыцатә ҟәырҟәыл;

В – амаҟҿаҳәаратә ҟәырҟәыл; 
Г – агәчамаҟьаԥс злыху 

аҟәыр ҟәыл

1,2,3 – абӷашшара аҭахәаларақәа. 
13 – алордозқәа – аԥхьаҟа ир
хоу аҭахәаларақәа. 2 – акифоз 
– ашьҭахьҟа ирхоу аҭахәала ра.            
4,12,18 аҟәырҟәыл архәақәа. 
5,11,17 аҟәырҟәыл ахҿиаа ҵарқәа. 
6. Аҟәырҟәыл аҟәартәратә хҿиаа. 
7,13,21 аҟәырҟәылқәа надаадатәи 
рыхҿиаақәа. 8. Аҟәырҟәылтә шьа
дақәа ркылҵәара. 9,15,22 аҟәыр
ҟәылқәа рхәамцқәа. 10,16,20 аб ӷа
шшаратә (абӷа ахәырштәы) кыл  

ҵәарақәа. 14. Аҟәырҟәыли аваҵыси рҟәартәра. 19. Хыхьтәи аҟәар
тәратә хҿиаа. 23. Агәчамаҟьаԥс ахәырштәы кылҵәара. 24. Агәча
маҟьаԥс аҟәартәратә хҿиаа. 25. Агәчамаҟьаԥс аварахьтәи аилаҩара. 
26. Агәчамаҟьаԥс злыху аҟәырҟәыл ахәамц.



Асахьа  8. Абӷашшара  ахәҭақәеи  
аҭахәаларақәеи

А – ахәдаҿтәи алордоз. Б – агәбыцаҿтәи акифоз. 
В – амаҟҿаҳәараҿтәи алордоз. 
Г – агәчамаҟьаԥс аҿтәи акифоз

1. Ахыбаҩ еиҩыхны. 2. Ахәдатә ҟәырҟәылқәа (17). 
3. Агәбыцатә ҟәырҟәылқәеи (112) аваҵара қәеи. 
4. Амаҟҿаҳәаратә ҟәырҟәылқәа (15). 5. Агә ча ма
ҟьаԥс аҟәырҟәылқәеи (15) агәчамасаареи. 6.  
Апы хәбаҩ аҟәырҟәылқәа (3,4).

Асахьа 9. Агәчамаҟьаԥс абаҩи апыхәбаҩи 
(раԥхьала)

 
1. Агәчамаҟьаԥс ашьаҭа. 2. Агәчамаҟьаԥс акыл
ҵәарсҭақәа.    3. Апыхәбаҩ. 4. Агәчамаҟьаԥс ахәамц.

                                     
Асахьа 10. Амахәар абаҩркыра 

А –  аԥхьала; Б – ашьҭахьала

1. Ажәҩашәаҟьа ахҿиаа (акроми
он). 2. Ажәҩашәаҟьа агәыцә (ахә
ҵәы). 3. Ажәҩабаҩ ахы. 4. Актәи 
анацәа (анацәхыб) амаҿабаҩи ана
цәхырҟәарабаҩи рҟәартәра. 5,6. 
Ана цәхырҟәара баҩқәа (I, II, III). 
7. Анацәақәа рыбаҩқәа. 8. Амаҿа 
абаҩқәа. 9. Анапыхәда абаҩқәа. 10. 
Ашәахәабаҩ. 11. Амышьхәылҵбаҩ. 
10,11. Аԥыжәҩа баҩқәа. 12. Ажәҩа
баҩ. 13. Ажәҩашәаҟьа. 14. Алтә
жәҩа. 15.Амаҿеи анацәхырҟәареи 
рҟәартәра. 16. Ашәахәабаҩи ана

пыхәдабаҩқәеи рҟәартәра. 17. Амышьхәылҵбаҩи ашәахәабаҩи ҵа
ҟатәи рҟәартәра. 18. Амышьхәылҵбаҩи ашәахәабаҩи хыхьтәи рҟәар
тәра. 19. Амышьхәылҵ аҟәартәра. 20. Ажәҩахыр аҟәартәра.



Асахьа 11. Анапыхәдеи  
амаҿеи  рыбаҩқәа

1. Ахахьтәи (аҩаӡарахьтәи) ана цә
хырҟәарабжьаратә ҟәартәра. 2. 
Аҵы  хәахьтәи (алаӡараҿтәи) анацә
хыр ҟәарабаҩ. 3. Аҵыхәахьтәи ана
цә хырҟәарабжьаратә ҟәартәра. 4. 
Ахә батәи анацәа (анацәкьыс) аҩба
тәи анацәхырҟәарабаҩ. 5. Ахә ба
тәи анацәа (анацәкьыс) ашьа ҭаҿтәи 
анацәхырҟәарабаҩ. 6. Амаҿабаҩи 
анацәхырҟәарабаҩи рҟәартәра. 7. 
Ана пы ахәбатәи амаҿабаҩ. 8. Абаҩ 
хҟәаз. 9. Аҵәаҳәбаҩ. 10. Акарклаш

баҩ. 11. Хкәакьк змоу абаҩ. 12. Амзабжабаҩ. 13. Ашхәаԥшрабаҩ. 14. 
Амы шьхәылҵбаҩ. 15. Ашәахәабаҩ 16. Атрапециаԥшра змоу абаҩ. 
17. Актәи анацәа (анацәхыб) амаҿабаҩи анапыхәдеи рҟәартәратә 
кылҳара. 18. Атрапециаԥшра змоу абаҩ. 19. Анацәхыб актәи амаҿа
баҩ. 20. Анацәхыб алаӡараҿтәи (аҵыхәаҿтәи) анацәхырҟәарабаҩ. 21. 
Анацәхыб аҩаӡарахьтәи (ахахьтәи) анацәхырҟәарабаҩ

Асахьа 12. 
Амахәар абаҩркыра 

А –  аԥхьала; Б – ашьҭахьала

1. Ажәҩашәаҟьа ахҿиаа (акромион). 
2. Ажәҩашәаҟьа агәыцә (ахә ҵәы). 3. 
Ажәҩабаҩ ахы. 4. Актәи анацәа (ана
цәхыб) амаҿабаҩи анацәхырҟәара
баҩи рҟәартәра. 5,6. Анацәхырҟәара 
баҩқәа (I, II, III). 7. Анацәақәа ры
баҩқәа. 8. Амаҿа абаҩқәа. 9. Ана
пыхәда абаҩқәа. 10. Ашәахәабаҩ. 
11. Амышьхәылҵбаҩ. 10,11. Аԥы

жә ҩа баҩқәа. 12. Ажәҩабаҩ. 13. Ажәҩашәаҟьа. 14. Алтәжәҩа. 15. Ама
ҿеи анацәхырҟәареи рҟәартәра. 16. Ашәахәабаҩи анапыхәдабаҩқәеи 
рҟәартәра. 17. Амышьхәылҵбаҩи ашәахәабаҩи ҵаҟатәи рҟәартәра. 
18. Амышьхәылҵбаҩи ашәахәабаҩи хыхьтәи рҟәартәра. 19. Амышь
хәылҵ аҟәартәра. 20. Ажәҩахыр аҟәартәра.



Асахьа 13. Ахаҵеи  аԥҳәыси  
рыгәчамасаара  абаҩқәа 

реиҿырԥш
А – ахаҵа итәы; Б –аԥҳәыс лтәы

(Ахҿақәа рыла иарбоуп аԥҳәыс лыхшара 
иура зырмарио аҭбаарақәа)

1. Агәчамаҟьаԥс абаҩ. 2. Ажәтә(баҩ) ахы 
ахьҭатәо аҟәартәра аҭашәашәара. 3. Ар ӷьа 
рахьтәи аҽхәыбаҩ. 4. Аҽхәыбаҩқәа реила
ӷьарҭа (асимфизис). 

Асахьа 14. Ауаҭәеи  агәчамеи   
рыбаҩқәа

1. Аҟәҟәылбаҩ аика. 2. Аҟәҟәылбаҩ. 3. 
Агәчамасаареи ажәтәбаҩи рҟәартәра. 4. 
Ажәтә ахы. 5. Аҽхәыбаҩ. 6. Аркыга   кыл
ҵәара. 7. Ашьамхдырдха. 8. Ашьа мхы 
аҟәар тәра. 9. Ажәтә(баҩ) адиафиз. 10. 
Атәа рҭабаҩ. 11. Агчәамасаара  абаҩ.

Асахьа 15. Агәчамеи ажәтәи 
рҟәартәра

1. Ажәтәбаҩ ахы ахьҭатәо аҟәар тәра 
ахәдыра. 2. Ажәтәбаҩ ахы. 3. Ажә тә
баҩ акыдҳәалага. 4. Аҟәартәра аҭа
шәашәара. 5. Ажәтә аҟәартәра ҵа ҟа
тәи хыхьтәи аԥышә. аԥышә. 6. Ажә 
тә баҩ аӡыгаҵә хәҷы. 7. Ажәтәбаҩ 
адиафиз. 8. Ажәтәбаҩ аӡыгаҵә ду. 9. 
Ажәтәбаҩ  ахәда. 10. Ажәтә аҟәар тә
ратә макәан. 11. Ажәтә аҟәартәра. 



Асахьа  16. Ашьапы абаҩқәа 
(арӷьа шьапы, адәахьтәи аганала)

1. Адәахьтәи ашьапҳәырӡыӡ.  
2. Ашьаргәацәбаҩ хәҷы ан
ҵәам ҭа. 3. Ашьаргәацәбаҩ ду 
анҵәамҭа. 4. Ажәылага баҩ. 
5. Ашхәаԥшра змоу абаҩ. 6. 
Асал ԥшра змоу абаҩқәа (ҩба). 
7. Ашьахәҿа абаҩқәа (хәба). 8. 
Акуб ԥшра змоу абаҩ. 9. Ажәы
лагабаҩи ашхәабаҩи рҟәартәра. 
10. Ашьхәабаҩ. 11. Ашьаргәа
цәи ашьапи рҟәартәра.

                                  

А Ж Ь Ы Ш ӘА Қ ӘА
   
                      

Асахьа 17. Ауаҩы  иаԥхьатәи  
ижьышәақәа

1. Агәышԥыбаҩтәалтәжәҩатә акык   
ма цәаԥшратә жьышәа. 2. Адель та
ԥ  шра жьышәа. 3. Ацқәа змоу аԥ хьа 
тәи ажьышәа. 4. Ҩхык змоу ажәтә 
ажьышәа. 5. Ажәҩабаҩи – ашәа  хәабаҩи 
ржьышәа. 6. Ԥшьхык змоу ажәтә 
ажьышәа. 7. Ххык змоу ашьар гәацә 
ажьышәа. 8. Ашәиаҟԥшра жьышәа. 9. 
Ашьаргәацә хәыҷтәы жьышәақәа. 10. 
Аӡахыҩцәа ржьышәа. 11. Амгәацәа 
ажьы шәа иаша. 12. Ам гәацәа адәахь
тәи ажьышәа кьынаа. 13. Ххык змоу 
ажәҩа ажьышәа.14. Агәышԥы ажьы
шәа ду. 15. Атрапециаԥшра жьышәа.



Асахьа 18. Ауаҩы  ишьҭахьтәи  
ижьышәақәа

1. Ажәҩашәаҟьа агәыцә аҵаҟатәи 
ажьышәа. 2. Азқәа ажьышәа ҟьаҟьаӡа. 
3. Абӷаӡареи  агәбыцеи  рыхҟьа ӷәаӷәа 
(фасция). 4. Атәарҭа ажьышәа ду. 
5. Ҩхык змоу ажьыеҵәа. 6. Ххык 
змоу ашьаргәацә ажьышәа ашьхәатә 
дашра (Ахилл идаш). 7. Ҩхык змоу 
ажәтә ажьышәа. 8. Анацәақәа реи
ҵыхга жьышәа. 9. Ххык змоу ажәҩа 
ажьышәа. 10. Адельтаԥшра жьышәа. 
11. Атрапециаԥшра жьышәа.

                          

Асахьа 19. Амимикатә жьышәақәа

1. Адаштә кәалӡхылԥа. 2. Аргәҵысҭеи 
ахҩабжеи ржьышәа. 3. Аблаџьымшь
қәа реимарџахәга ажьышәа. 4. Аԥынҵа 
ажьы шәа. 5. Аҟаҟага (ажаҳәага) жьышәа. 
6. Аӡамҩа ажьышәа. 7. Аҿырҟьара иаҿы
кәыршоу ажьышәа. 8. Ацламкәыгә ажьы
шәа. 9 Ацәаҵаҿтәи ахәда ажьышәа. 10. 
Аҿырҟьара акәакь лазырҟәуа ажьы шәа. 
11. Аӡамҩабаҩ ажьышәа ду. 12. Аччага 
жьышәа. 13. Хыхьтәи ақьышә аҩахага 
жьышәа. 14. Аӡамҩабаҩ ажьышәа хәыҷ. 
15. Абла иаҿыкәыршоу ажьышәа. 16. 
Ахы баҩ иақәу ажьышәа алахьтә хәҭаа.

  



Асахьа 20. 
Афатәырсага цәеижьхәҭақәа

1. Алымҳа иаԥну аҿыҵаӡ уатала. 2. 
Аҿы агәаҩара иҭоу абз, ахаԥыцқәа. 
3. Абза ҵаҟатәи аҿыҵаӡ уатала. 4. 
Ҵаҟатәи ац лам ҳәа аҵаҟатәи аҿыҵаӡ 
уатала. 5. Ахә ламшәа. 6. Ахәламшәҷы
да (афатәмҩангага). 7. Агәа ҵәа. 8. Аца 
(амгәа). 9. Аца иаҵоу ауатла. 10. Ау
адыхәкьатеи надаадатәи ахәҭа. 11. 
Ауада хәкьатеи илбаауа ахәҭа. 12. Асиг
маԥшра змоу ауадыхәкьатеи ахәҭа. 
13. Ауаҳәа шәпа. 14. Адәахьцарҭа. 15. 
Ахәаҷаԥшра змоу ахҿиаахәыҷ (ап
пендикс). 16. Акьатеилашә.  17. Ауа
дыхәкьатеи иҩеиуа ахәҭа. 18. Аҟәҟәыл 
аҵа ҟатәи акьатеи. 19. Акьатеипа. 20. 
Азҭра. 21. Жәаҩамацәа ркьатеи.

                                                 

Асахьа 21. 
Аҿы  агәаҩареи  хәламшәи

1. Аҿыҵажәҩан кьакьа (абаҩтә ҿы ҵа
жәҩан). 2. Аҿы агәаҩара (аҿыҵа). 3. Абз. 
4. Ҵаҟатәи ацламҳәабаҩ ахҵәасҭа. 5. 
Асаԥар хәыдыра (аҟырҟмыџь). 6. Аӡыг
мацәаз ԥш ра хәдыра. 7. Аҟырҟҷыда 
(атрахеиа). 8. Ахә ламшәҷыда (афатә 
мҩангага). 9. Аҟырҟхагыла хәдыра. 10. 
Абзтә  хәдаҭагыла. 11. Аҿы ҵажәҩантә 
хәдаҭагыла. 12. Аҿыҵажәҩан та та. 13. 
Ахәламшәа аҵҟьа.

 



Асахьа 22. Ахаԥыц  ахәҭақәа

1. Ахаԥыц аемаль // ауадыш. 2. 
Ахаԥыц  адентин. 3. Ахаԥыци 
ахаԥыцжьи реиларсырҭа. 4. 
Аха ԥыцжьы. 5. Ахаԥыц атам
тамра. 6. Ахаԥыц ашьапы ака
нал. 7. Ац ламҳәабаҩ. 8. Ахаԥыц 
абаҩцәа. 9. Ахаԥыц анерв. 10. 
Ашьадақәа. 11. Ахаԥыц ашьа
пы. 12. Ахаԥыц ахә да. 13. 
Ахаԥыц ахагыла.

Асахьа 23. Зҽызымԥсахуа (еснагьтәи) ахаԥыцқәа
(асахьаҿ иарбоуп 1 инаркны 32 рҟынӡа ахаԥыц қәа ирзалху анатомиатә 

номерқәа,1-8 – хыхьтәи ахаԥыцқәа; 9-16 – ҵаҟатәи ахаԥыцқәа)

1. Агәҭантәи ацҳага хаԥыц (78 шықәса). 
2. Аварахьтәи ацҳага хаԥыц (89 шықә
са). 3. Алац  // абџьархаԥыц (1112 шықә
са). 4. Актәи аахаԥыц (910 шықәса). 5. 
Аҩбатәи аахаԥыц (1012 шықәса). 6. Ак
тәи аахаԥыцду (67 шықәса). 7. Аҩбатәи 
аахаԥыцду (1213 шықәса). 8. Ааҷыц // 
ахԥатәи аахаԥыцду (1721 шықәса). 9.
Ааҷыц // ахԥатәи аахаԥыцду (1721 
шықәса). 10. Аҩбатәи аахаԥыцду (1113 
шықәса). 11. Актәи аахаԥыцду (67 шы
қәса). 12. Аҩбатәи аахаԥыц (1112 шықә
са). 13. Актәи аахаԥыц (910 шықәса). 14. 
Алац // абџьархаԥыц (910 шықәса). 15. 
Аварахьтәи ацҳага хаԥыц (78 шықәса). 

16. Агәҭантәи ацҳага хаԥыц (78 шықәса).



Асахьа 24. Ахәламшәы, аҿы, аԥынҵа, аҟырҟы  
ргәаҩарақәа

1. Алахьбаҩ аҩыҵра. 2. Асалԥ шра
баҩ аҩыҵра. 3. Ахоанақәа. 4. Ахә
ламшәа аҭагыла. 5. Аԥын ҵа хә
ламшәа. 6. Аҿыхәламшәа. 7. Аҟыр
ҟыхә ламшәа. 8. Ахәламшәҷыда 
(афатәмҩангага). 9. Асаԥар уатала. 
10. Атрахеиа (аҟырҟҷыда). 11. Аӡыг
мацәазԥшра хәдыра. 12. Аса
ԥарԥшра хәдыра (аҟырҟмыџь). 13. 
Аҟырҟхагыла. 14. Абз аҵаҟатәи 
абаҩ. 15. Абз ашьаҭа. 16. Ҵаҟатәи 
ацламҳәа. 17. Абз ақәгыла. 18. Аҿы
ҵажәҩан аҭагыла. 19.Аҿы агәаҩара. 
20. Аҿыҵажәҩан кьакьа. 21. Аԥынҵа 
агәаҩараҿтәи амыдаӷьцәақәа.

Асахьа 25. Агәаҵәа, азҭра, аваныза, аца

1. Агәаҵәа армарахьтәи ахәҭа. 2. 
Ахәламшәҷыда (афатәмҩанга
га). 3. Аӷрахьы инеиуа ашьада
ду. 4. Аца армарахьтәи адаԥшь. 
5. Аваныза адаԥшь. 6. Аваныза. 
7. Аца (амгәа). 8. Аца арма 
даԥшь. 9. Ададу. 10. Аԥакьалҵӷа 
хыхьтәи адаԥшь. 11. Жәаҩам
цәа ркьатеи. 12. Аца арӷьарахь
тәи адаԥшь. 13. Азеиԥштә аз
цышьҭа. 14. Агәаҵәа арӷьарахь
тәи ахәҭа. 15. Азеиԥштә агәаҵәа 

адаԥшь. 16. Агәашәтә даеҵәа. 17. Агәаҵәа адаԥшь. 18. Аз злаҭыҵуа 
ацышьҭа. 19. Азҭра. 20. Азҭрахь инеиуа адаԥшь. 21. Агәаҵәа аз 
злалҵуа ацышьҭа. 22. Амаганаԥшра змоу агәаҵәа акыдҳәалага.



Асахьа 26.   Аԥсыԥ  лагаҩагага  
цәеижьхәҭақәа

1. Афҩы зкуа аканҵлахҟьа. 2. Ахә
ламшәа. 3. Аԥсыԥцарҭа амҩа. 4. Афатә 
царҭа амҩа. 5. Аҟырҟҷыда (атрахеиа). 
6. Армарахьтәи абронх хада. 7. Арԥҳа 
аҭаларҭа (агәашә). 8. Арԥҳа адаԥшь. 
9. Арԥҳақәа (армеи арӷьеи). 10. Арԥҳа 
адаеҵәақәа. 11. Арӷьарахьтәи абронх 
хада. 12. Аҟырҟы. 13. Абз аҵаҿтәи 
абаҩ. 14. Аҟырҟхагыла  хәдыра. 15. 
Абз. 16. Аҿы агәаҩара. 17. Аԥынҵа 
агәаҩара.

Асахьа 27. Ахаҵа икәаҭа ацәеижьхәҭақәа

1. Агәчамаҟьаԥс абаҩ. 2. Ауа
ҳәа шәпеи анкьапышҭеи иры
бжьоу агәаҩара. 3. Ажәла зҭоу 
апытҟәыр. 4. Анкьапышҭа. 5. 
Аҷыркәа уатала. 6. Ажәлаҭы
гага цышьҭа. 7. Ацыхцәы злак
наҳау аидҳәалага аҵӷа. 8. 
Атәӷәы (аҩабжьарӡ) надаада 
жьы шәа ҵаула. 9. Аҽхәы
баҩқәа реимаӷьарҭа. 10. 
Ацыхцәы амаҽахәара. 11. 

Ацыхцәы. 12. Ацыхцәы ахкәыршара.13. Ацыхцәы ахы. 14. Ачхәра 
царҭа аканал адәахьтәи акылҵәа ра. 15. Ацыхцәы ацәеизыҵәара. 16. 
Акәаӷьҭра. 17. Акәаӷь (ажәлаҭра). 18. Акәаӷь ацраԥшьы. 19. Ачхәра 
царҭа аканал. 20. Ацыхцәы аџьымшьхы. 21. Купер иуатала. 22. Ачхәра 
царҭа аҷыркәа уатала ахәҭа. 23. Адәахьцарҭа. 24. Ажәла ҭызго 
ацышьҭа. 25. Ажәла ҭызго ацышьҭа аҭбаарҭа. 26. Апыхәбаҩ. 27. Ау
аҳәашәпа.



Асахьа 28. Аԥҳәыс лыкәаҭа ацәеижьхәҭақәа

1. Ауаҳәеи анкьапышҭеи рыбжьа
раҭацәыра (Дуглас иеиужьра). 2. 
Агәчамаҟьаԥси аказықи реид
ҳәалага аҵӷа. 3. Акьлымшь ашь
ҭахьтәи аҵҟьа. 4. Аказықтә труба 
ачыхәқәа. 5. Аказық атруба. 6. Акә
таӷьҭра. 7. Аказық. 8. Аказық ахәда. 
9. Анкьапышҭеи аказықи рыбжьа
раҿтәи аҵаулара. 10. Ан кьапыш
ҭа. 11. Аҽхәыбаҩ қәа реи лаӷьарҭа 
(асимфиз). 12. Аҽ хә ҭыԥ. 13. Акәа
маҷа (аклитор). 14. Ач хәра ацарҭа 

аканал. 15. Акәаҭа аԥышә ду. 16. Ачхәра ацарҭа аканал аҿышәҭа. 17. 
Акәаҭа аԥышә хәҷы. 18. Аказық  акьлымшь. 19. Адәахьцарҭа. 20. Ау
аҳәашәпа. 21. Апыхәбаҩқәа. 22. Агәчамаҟьаԥс  абаҩ.

 Асахьа 29.  Агәыԥҳәы  аиҿартәышьа

1. Ахш зырҿио ауаталақәа. 2. Ауаталақәа 
рыкнаҳага аҵӷа. 3. Ахш цышьҭа. 4. Ахш еи
зарҭа (аҩыҵра). 5. Акыкмацә (акыка). 6. 
Акыка аҿыкәырша. 7. Ашшақәа. 8. Агәыш
ԥы ажьышәа ду. 9. Агәышԥы ажьышәа ду 
акәырша.



Асахьа  30. 
Аҩныҵҟаршыра 

уаталақәа
А – ахаҵа ицәеижь аҟны
Б – аԥҳәыс лцәеижь аҟны

1. Агипоталамус. 2,4. Агипо
физқәа. 3,5. Аԥсаӷьԥшра уата
лақәа. 6. Асаԥар уатала. 7. Аца 
иаҵоу ауатала. 8. Аҷаҷа иақәу 
ауаталақәа. 9. Акәтаӷьҭра. 10. 
Ажәлаҭра (акәаӷь).

                                                 

 Асахьа  31. Ахбаҩлаша  
ахәҭақәа

1. Имсарку//иӡаӷьарку  ацәеижь. 2. Ах
баҩ лашаду ашарбжа. 3. Абжьаратәи 
ахбаҩлаша. 4. Агипофиз. 5. Ахбаҩлаша 
агәыцә. 6. Абӷашшара ахәыршы. 7. Ах
баҩлаша хәхәа. 8. Ацҳа. 9. Ахбаҩлаша 
хәҷы. 10. Агәы бжьанытәи ахбаҩла
ша.11. Ахбаҩлаша аӡымҩангага. 12. 
Аԥ саӷь  аԥшра  змоу ауатала (аепи
физ).



А Н Е Р В Ҵ А РА

Асахьа 32. Анервтә хәацқәа 
реиҿартәышьақәа

А – Ахбаҩлашаду ашарбжа ахҟьа 
злыху анервтә хац

1. Анервтә хац  ахҿиаақәа. 2. 
Анервтә хац ахәамц. 3. Анервтә ра
хәыцқәа. 4. Амиелинтә кәырша. 5. 
Асинаптаԥнытәи анҵәамҭа

Б – Абӷашшара ахәыршы иамоу 
аганглиа злыху анервтә хац

1. Ацәеижь иақәу ацәа. 2. Аре
цептор. 3. Анервтә рахәыцқәа. 4. 
Анервтә хац    ахәамц.   5. Амие
линтә кәырша.

Асахьа  33. Иеиуеиԥшым 
анервтә хацқәа 

реиҿартәышьақәа

А – Зхала иҟоу анервтә еибаркыра 
злыху ахац ахәҭақәа

1. Анервтә хац ахҿиаақәа. 2. 
Анервтә хац ахәамц. 3. Анервтә 
рахәыцқәа. 4. Асинапстә нҵәамҭа 
аҽқәықә.

Б – афҩыкра ахьымҩаԥысуа 
аԥынҵа аканҵлахҟьа иалоу анер втә 

хац ахәҭақәа
1. Анырратә нервтә хац. 2. Ахац 
ахәамц. 3. Анервтә рахәыцқәа.

                                                        



  Асахьа  34. Ацентртә  нервтә  еибаркыреи  егьырҭ  
ацәеижьыхәҭақәеи 

(ахыи ахәдеи  ахәамци  шеимоу; иеиҩыхны)

1. Ахбаҩлаша акәымпылбжа//
ашарбжа. 2. Абжьаратәи ахбаҩла
ша. 3. Агәыбжьанытәи ахбаҩлаша. 
4. Ахбаҩлаша хәхәеи ахбаҩлаша 
хәыҷи. 5. Ахбаҩлаша. 6. Ахәдаџьал 
акылҵәара ду. 7. Абӷашшара ахәы
ршы ахәдатә хәҭа. 8. Абӷашшаратә 
канал. 9. Абӷашшара ахәыршы 
агәышԥтәы хәҭа. 10. Абӷашшара 
ахәыршы амаҟҿаҳәаратә хәҭа. 11. 
Абӷашшара ахәыршы агәчама
ҟьаԥстә хәҭа. 12. Абӷашшара ахәы
ршы. 13. Абӷашшара ахәыршы ан
ҵәамҭаҿтәи аконус. 14. «Аҽы аҵы
хәа» захьӡу абӷахәырштә нер в қәа 
рынҵәамҭатә шьы ҵәра. 15. Апы
хәбаҩ. 16. Ауа ҳәашәпа. 17. Аҷыркәа 
уатала. 18. Анкьапышҭа. 19. Агәча
маҟьаԥс злыху актәи аҟәырҟәыл. 
20. Амгәацәа иҭысуа ададу. 21. 
Аца//амгәа. 22. Ама ҟ ҿа ҳәара актәи 
аҟәырҟәыл. 23. Агәаҵәа. 24. Аб
жьыҵҟьа//ауардалцәа//акаҭ//
аԥраал. 25.Армаратәи агәҿышәҭа. 

26.Арӷьаратәи агәымгәа. 27. Ададу иҩеиуа ахәҭа. 28. Ахәламшәҷыда//
афатәмҩангага. 29. Аҟырҟҷыда//атрахеиа. 30. Агәышԥы актәи аҟәы
рҟәыл. 31. Ахәламшәы. 32. Абз. 33. Ахәда аҩбатәи аҟәырҟәыл// алы
раҟәырҟәыл. 34. Ахәда актәи аҟәырҟәыл // атлант.



Асахьа 35. Ахбаҩлаша  ахәҭақәа

1. Имсарку//иӡаӷьарку  ацәеижь. 2. 
Ах баҩлашаду ашарбжа. 3. Абжьаратәи 
ахбаҩлаша. 4. Агипофиз. 5. Ахбаҩла
ша агәыцә. 6. Абӷашшара ахәыршы. 
7. Иаазыхә хәоу ахбаҩлаша. 8. Ацҳа. 9. 
Ахбаҩлаша хәҷы. 10. Агәыбжьанытәи 
ахбаҩлаша. 11. Ахбаҩлаша аӡымҩан
гага. 12. Аԥсаӷь  аԥшра  змоу ауатала 
(аепифиз).

     

Асахьа 36.   
Агьамабага цәеижьхәҭа – абз

 –    афатә  агьама еилкаага 
    кыкмацәқәа

  –  аҵәыҵәыра агьаматә кыкмацәақәа.

–  ахаара агьаматә  кыкмацәақәа.

–  аҵаара агьаматә кыкмацәақәа.

–  ашара  агьаматә  кыкмацәақәа.

Асахьа 37. Агәы (аԥхьатәи аган)

1. Ададу (аорта). 2. Арԥҳақәа ршьа
гәыцә. 3. Арма гәҿышәҭа. 4. Ахыр
кратә даԥшь аԥхьатәи агәымгәа
қәа рыбжьараҿтәи амахәҭа. 5. Арма 
гәым гәа. 6. Агәы ахыцәқәа. 7. Арӷьа 
гәымгәа. 8. Арӷьарахьтәи ахыркратә 
даԥшьи уи иахьӡылоу адаеҵәеи. 9. 
Арӷьа гәҿышәҭа. 10. Агәхарԥ (иԥҟа
ны иамхуп). 11. Хыхьтәи адаеҵәа 
ҭыкка.



Асахьа  38. Агәы 
(ашьҭахьтәи  аган)

1. Ададу (аорта). 2. Хыхьтәи ада
еҵәа ҭыкка. 3. Агәхарԥ (иԥҟаны 
иамхуп). 4. Арӷьаратәи арԥҳатәы 
даеҵәақәа. 5. Арӷьа гәҿышәҭа. 6. 
Ҵаҟатәи адаеҵәа ҭыкка. 7. Арӷьа
рахьтәи ахыркратә даԥшьи уи иац
неиуа адаеҵәақәеи. 8. Арӷьа гәым
гәа. 9. Арма гәымгәа. 10. Армарахь
тәи ахыркратә даԥшьи уи иацнеи
уа адаеҵәақәеи. 11. Арма гәҿы шә
ҭа. 12. Армарахьтәи арԥҳатәы да
еҵәа. 13. Арԥҳақәа ршьагәыцә ар
меи арӷьеи амахәҭа хадақәа.

Асахьа  39. Агәы  аҩныҵҟатәи ахәҭақәа 
(агәҭа рҟьаны)

1. Ададу архәа (дуга аорты). 2. 
Арԥҳақәа ршьагәыцә. 3. Ар
ма рахьтәи арԥҳа адаԥшь. 4. 
Ар марахьтәи арԥҳа адаеҵәа
қәа. 5. Арма гәҿышәҭа. 6. Ада
ду аԥырашәа. 7. Амитраԥшра  
(ахы лԥаԥшра) змоу аԥырашәа 
(агә ҿышәҭеи агәымгәеи рыб
жьара). 8. Арма гәымгәа. 9. 
Акыкмацәԥшра жьышәа. 10. 
Агәы ахыцәқәа. 11. Илеиуа 
ададу. 12. Ҵаҟатәи адаеҵәа 
ҭыкка. 13. Арӷьа гәымгәа. 14. 
Агәымгәа қәа рыбжьаратә еи

ҩ каара. 15. Хрыԥ ҟьак змоу аԥырашәа. 16. Арӷьа гәҿышәҭа. 17. Ар
ӷьарахьтәи арԥҳаадаеҵәақәа. 18. Арԥҳақәа ршьагәыцә аԥырашәа. 19. 
Арӷьарахьтәи арԥҳа адаԥшь. 20. Хыхьтәи адаеҵәа ҭыкка.



Асахьа  40. Ауаҩы идаԥшьқәа (иазыркьаҿны)
 

1. Ахаҿы адаԥшь. 2. Адәахьтәи ар
цәага даԥшь. 3. Аҩныҵҟатәи ар
цәага даԥшь. 4. Азеиԥштә арцәага 
даԥшь. 5. Армарахьтәи алтәжәҩа 
адаԥшь. 6. Агәышԥы аҩныҵҟатәи 
адаԥшь. 7. Амгәа армарахьтәи 
адаԥшь. 8. Аваныза адаԥшь. 9. 
Аԥакьалҵӷа хыхьтәи адаԥшь. 10. 
Аҷаҷа адаԥшь. 11. Аԥакьалҵӷа 
ҵаҟатәи адаԥшь. 12. Акәтаӷьҭ ра 
адаԥшь. 13. Аҟәҟәыл аҵа ҟатәи 
азеиԥш даԥшь. 14. Аҩны ҵҟа  тәи 
аҟәҟәылаҵаҟатәи адаԥшь. 15. 
Адәа хьтәи аҟәҟәылаҵаҟа тәи 
адаԥшь. 16. Ашьамхдырдхаҿтәи 
адаԥшь. 17. Ашьҭахьтәи ашьар
гәацәбаҩду адаԥшь. 18. Ашьар
гәацәбаҩ хәҷы адаԥшь. 19. Аԥ
хьатәи ашьаргәацәбаҩду адаԥшь. 
20. Ашьапы азқәа адаԥшь. 21. 
Ажәтә адаԥшь ҵаула. 22. Ажәтә 
адаԥшь. 23. Амышьхәылҵбаҩ 
адаԥшь. 24. Ашәахәабаҩ адаԥшь. 
25. Ажәҩа адаԥшь. 26. Агәаҵәа 
азеиԥш даԥшь. 27. Аӷраҿтәи ада

ԥшьтә гәыцә. 28. Ажәҩа адаԥшь ҵаула. 29. Илбаауа ададу. 30. 
Аҩыҵраҿтәи адаԥшь. 31. Арӷьарахьтәи алтәжәҩа аҵаҟати адаԥшь. 
32. Иҩеиуа ададу 



Асахьа 41. Армарахьтәи аҷаҷа 
адәахьтәи аиҿартәышьа

1. Аҷаҷа иақәу ауатала. 2. Ашша. 3. Аид
кылага кәырша. 4. Аҷаҷа иақәу ауаталахь 
инагоу ҵаҟатәи адаԥшь. 5. Аҷаҷатә даԥшь. 
6. Аҷаҷатә даеҵәа. 7. Ачхәрамҩангага. 8. 
Аҷаҷа армарахьтәи аҵкар.

Асахьа  42. Арӷьарахьтәи аҷаҷа 
адәахьтәи аиҿартәышьа

1. Ашша. 2.Аидкылага кәырша. 3. Аҷаҷа 
арӷьарахьтәи аҵкар. 4. Аҷаҷа хыхьтәи 
аҵ  кар. 5. Аҷаҷа иақәу ауатала. 6. Аҷаҷатә 
даеҵәа. 7.  Аҷаҷатә саара (алоханка). 8. Ач
хәрамҩангага.

Асахьа  43. Аҷаҷа аҩынҵҟатәи аиҿартәышьа

1. Аҷаҷа злыху анефрон. 2. Аӡеизга
га трубка иаша. 3. Аҷаҷа ахраҿа 
(ачашка) хәыҷы. 4. Аҷаҷа ахраҿа ду. 
5. Аҷаҷатә даԥшь.6.Аҷаҷатә даеҵәа. 
7. Аҷаҷатә саара (алоханка). 8. Ач
хәра мҩангага. 9. Аҷаҷа аидкылага 
кәырша. 10. Аҷаҷатә шшаркыра. 11. 
Аҷаҷатә кыкмацә. 12. Аҷаҷатә си
нус (ҩыҵра). 13. Аҷаҷатә  пирамида 
(абаҩлашатә ҽыҭ иатәуп). 14. Аҷа
ҷатә шьаҟақәа. 15. Аҷаҷа абаҩ ла
шатә ҽыҭ. 16. Аҷаҷа абӷажәтә ҽыҭ. 
17. Аҷаҷа аҭаларҭа (агәашә).



                                                       

Асахьа  44. Анаԥхыц  
аиҿартәышьа (еиҩыхны)

1. Анапхыц ашьаҭа. 2. Анапхыц 
ашьаҭа. 3. Анапхыц алацәа. 4. 
Анапхыц амзаҿа тата. 5. Анапхыц 
ахәамц. 6. Анапхыц аҵкар. 7. Ана
пхыц авҵа. 8. Ацәакәырша. 9. 
Ацәахаҭа. 10. Анацәхырҟәарабаҩ. 

Асахьа  45. Анапхыц адәахьтәи 
ахәҭақәа

1. Анапхыц ахыриаа. 2. Анапхыц ахәамц. 3. 
Ана п хыц алацәа. 4. Анапхыц ашьаҭа. 5. Анап
хыц амзаҿа тата.

Асахьа  46. Ахәыц ашьаҭаҿтәи 
аихҵәасҭа

1. Ахәыц ашьаҭа аҩныҵҟатәи аҭыҳәҭеи. 
2. Ахәыц ашьаҭа. 3. Ахәыц абӷажәцәа. 
4. Ахәыц агәаԥшьра. 5. Ахәыц ашьаҭа 
ацәатәы ҭыҳәҭеи.6.Ахәыц ашьаҭа адәа
хьтәи аҭыҳәҭеи.



Асахьа  47. Ахәыц аиҿартәышьа
1, 2, 3 – ахәыц арҟьасҭаҿы 

4-11 – ахәыц ацәа иахьалагылоу

1. Ахәыц агәаԥшьра. 2. Ахәыц аб ӷа
жәцәа. 3. Ахәыц аканқәа. 4. Ахәыц 
ахәҵәы. 5. Ашшатә уатала. 6. Ахәыц 
зырҵысуа ажьышәа. 7. Ахәыц агәаԥ
шьра. 8. Ахәыц абӷажәцәа. 9. Ахәыц 
ашьаҭаҿтәи аҭыҳәҭеи (амакәан). 10. 
Ахәыц аџьымшьхы. 11. Ахәыц акык
мацәхәыҷ

Асахьа  48. Аӡырҩыга цәеижьхәҭа – алымҳа, аҩныҵҟатәи 
аиҿартәышьа (агәҭа еиҩыхны)

1. Алымҳацә ахәдыра. 
2. Аргәҵысҭабаҩ. 3. 
Аҭамскәагәбаҩ хәҷы. 4. 
Аԥсынгьери баҩхәҷы. 
5. Агьежьбжа канал. 6. 
Аҩныҵҟатәи алымҳа 
аҭыҩра. 7. Аҩбатәи ах
баҩлашатә нерв – аҽы
риашареи аӡырҩреи 
рнерв. 8. Алымҳа ака
мыршша. 9. Евстахии 
итруба (аԥынҵахәла

м шәахь инагоу). 10. Алымҳа аӷәаӷәа зыхҟьоу акамыршша ахышә. 11. 
Алымҳа аӷәаӷәа (адаултә ӷәаӷәа). 12. Алымҳа ацәабахь. 13. Адәахьтәи 
алымҳаҭаҩырҭа. 14. Алымҳа акатара (алымҳарыҩырҭа). 15. Алым
ҳацә (алымҳа амыдаӷьцәа). 16. Алымҳацә арҳәысҭа. 17. Иаазыхәхәоу 
ахышә (аԥенџьыр) илагылоу ашькылбаҩ хәҷы.



    

Асахьа  49. 
Абла адәахьтәи 
аиҿартәышьа

1. Абла аварахьтәи акәакь. 
2. Аблаԥыџьқәа. 3. Хыхьтәи 
аблацәа. 4. Аблеимхәыц. 5. 
Ала   ӷырӡтә жьаӡа. 6. Ҵаҟатәи 
аб лацәа. 7. Абла аҷыц. 8. Абла 
агәы.

Асахьа  50. Абла аҩныҵҟа  
шеиҿартәу

1. Абла хыхьтәи ажьышәа иа
ша. 2. Хыхьтәи аблацәа иҩахо 
ажьышәа. 3,14. Аблаҭра иа ҿы
кәыршоу амацәазԥшра жьы
шәа. 4. Аџьымшь ахәыц қәа. 5. 
Акониунктиватә кәыр ша. 6. 
Аԥыџьтә цәеижь. 7. Аб ламса. 
8. Абла аҵәцаш. 9. Абла аҷыц. 
10. Абла аимхәыц. 11. Абла 
аԥыџь ахәыцқәа. 12. Ахәды
ратә цәаҟьа. 13. Ҵаҟатәи абла 

ажьышәа еицарса. 15. Ҵаҟатәи абла ажьышәа иаша. 16. Аҩбатәи ах
баҩлашатә нерв // ахәаԥшыга нерв.

